
Mkp ọlite 

IGB 371- Ụdịdị Abụ n’Igbo bụ ihe ọmụmụ nwere kredit yunit 2, nke a ga-eme n’otu 

simesta agụmakwụkwọ, ma bụrụ nke ndị nọ n’afọ nke atọ. Ọ bụ ndị ji asụsụ Igbo 

mere isi ihe ọmụmụ kpọm kwem ka a chịkọtaara ma haziere ihe ọmụmụ a. E nwere 

yunit iri na anọ (14) n’ihe ọmụmụ a, nke chịkọtara ihe niile nwata akwụkwọ kwesiri 

ịma banyere abụ Igbo na ụdịdị abụ Igbo.  

 

Mkp ọlite Ihe ọmụmụ IGB 371 

Ịkpọlite maọbụ idubanye ụmụakwụkwọ na mpụtara abụ Igbo dị mkpa na mmalite 

ihe ọmụmụ gbasara ụdịdị abụ Igbo ka ha nwe ike ịghọta ntọala ya nke ga-enyere ha 

aka ịmata ihe a na-akọ na ya bụ ihe ọmụmụn’ọdịniihu. A kwadoro ngwa ihe ọmụmụ 

a site n’ụdịdị abụ Igbo ndị a tụrụ anya na ha ga-abara ụmụakwụkwọ Igbo uru. 

Akwụkwọ ntụziaka kọọsụ a ga-enye aka n’ebe ọ dị mfe ịkọwapụta ihe ihe ọmụmụa 

bụ, ngwa nkụzi ihe ndị dị mkpa maka ihe ọmụmụa na etu ngwa nkuzi a ga-esi bụrụ 

ihe bara uru. O nyere ntụziaka maka oge a tụrụ anya aga-eji mụọ yunit ihe ọmụmụ 

nke ọbụla. O nyekwara ntụziaka dịka osi metụta nnwàle/ihe omume onyenkụzi ga-

amaakị. Ọ bụ ihe dị oke mkpa na ị ga na-aga ihe ọmụmụ ndị achịkọbara; ka gị na 

ndị nkụzi/ntụziaka gị wee nwee ntulerịkọta uche maka ihe ndị gbagwojuru gị anya. 

 

Mbunuche Izugbe 

Mbunuche izugbe ihe ọmụmụa bụ iji mee ka nwata akwụkwọ mụọ n’ụzọ dị omimi 

ihe gbasara abụ, ọkachasị nke ndị Igbo. Ihe ndị e kwesịrị ịmụ n’ihe ọmụmụa 

gụnyere:  

1. Ilebanye anya n’abụ Igbo dịka otu n’ime ngalaba agụmagụ Igbo e nwere 

2. Ịrụtụ aka na mmalite abụ Igbo dịka o si metụta ọnọdụ abụ na ndụ ndị Igbo  

3. Ụdị abụ Igbo e nwegasịrị, ya bụ, nkenụdị abụ Igbo 

4. Nzipụta ọdịdị/mmewere abụ Igbo ọkachasị ekereuche, mmetụtaobi na 

ndanusoro 

5. Igosipụta ụzọ dị iche iche ndị ọkammụta agụmagụ si kewaa abụ Igbo  

6. Ịkọwami usoro nnyocha abụ Igbo 

Mbunuche Kpọmkwem 

E nwere mbunuche a tụrụanya a ga-enweta site na yunit nke ọbụla n’ime yunit iri na 

anọ dị na kọọsụ a. I kwesịrị ịgụ mbunuche ndị a tupu ịmalite ihe ọmụmụ yunit nke 

ọbụla.A tụrụanya na oge ị mụchara ihe ọmụmụ a, na ị ga-enweike:  

i. kọwapụta nke ọma ihe abụ Igbo pụtara 

ii.  kọwaa n’uju mmalite abụ na ọnọdụ abụ na ndụ ndị Igbo  

iii.  kwupụta ụdị abụ Igbo e nwere 

iv. ghọta ihe ndị e ji mara abụ Igbo 

v. mata ọnọdụ nka asụsụ n’abụ Igbo  

vi. chọpụta myiri na ndịiche dị n’etiti abụ ọnụ na abụ ederede 

vii.  mụtakwa usoro e si enyocha abụ Igbo 

 

Nkọwa Ihe Ọmụmụ 

Iji mechaa kọọsụ a, ọ dị mkpa na ị ga-amụ ma gụọyunitihe ọmụmụniile, gụọ 

akwụkwọ niile e wepụtara maka ihe ọmụmụ, tinyere ngwa ihe ọmụmụ ndị ọzọ dịka 

NOUN sinye ntụziaka.Yunit nke ọbụla nwere ọtụtụ ihe nnwàle nke onwe. Ka ihe 

ọmụmụ a na-aga n’ihu, o nwere oge a ga-atụanya ka ị webata ọrụ nnwàle gị maka 

nleba anya. Na ngwụcha ihe ọmụmụ IGB 371- ỌDỊDỊ ABỤ N’IGBO (VARIETIES 

OF POETRY IN IGBO), a ga-enwe ule ikpeazụ. Ihe ọmụmụ a kwesiri iwe ihe dịka 

izuụka iri abụọ ka e wee mụchaa ya. Ị ga-ahụ ebe e depụtara ihe ndị mejupụtara ihe 

ọmụmụ a n’okpuru. Ị ga-ekewapụta oge maka yunit nke ọbụla ka i wee nwe ike 

imecha ihe ọmụmụa nkeọma nakwa n’oge a tụrụ anya. 

 

Ngwa Ihe Ọmụmụ 

Ngalaba maọbụ mmewere ihe ọmụmụ a ndị kachasị dị elu gụnyere: 

1. Yunit Ihe Ọmụmụ  

2. Akwụkwọ Ọgụgụ 

3. Faịlụ Ntinye Ihe Omume 

4. Usoro a ga-agbaso wee mee ihe  

 

Yunit ihe ọmụmụ 

E nwere yunit ihe ọmụmụ iri na anọ n’ihe ọmụmụ a; ha gụnyere: 

Ndịna:  

 

Modul  1 –  Mkpọlite  

Yunit 1 Gịnị bụ Abụ? 

Yunit 2 Ụdị abụ Igbo e nwere  

Yunit 3            Mmalite Abụ Igbo 

 

Modul 2 -  Ọdịdị Abụ   

Yunit 1  Njirimara abụ Igbo 

Yunit 2 Njirimara abụ ọnụ    

Yunit 3 Njirimara abụ ederede 

Yunit 4 Njirimara odeabụ Igbo na nka ya  

 

Modul 3 -     Ụdịdị Abụ    

Yunit1           Nkenụdị abụ ọnụ  

Yunit 2 Nkenụdị abụ ederede  

Yunit 3 Nkewa abụ Igbo 

Yunit 4 Ntulekọrị abụ Igbo 

Yunit 5 Uru na ọghọm nwere ike ịpụta n’abụ Igbo  

 

Modul 4- Usoro Nnyocha Abụ Igbo  

Yunit 1 Ọnọdụ Asụsụ na nnyocha abụ Igbo  

Yunit 2 Usoro Nnyocha abụ Igbo  

 

   

Modul 1 bụ mkpọlite maọbụ ndubanye n’ihe bụ abụ na mpụtara abụ Igbo, ụdị abụ e 

nwere, mmalite abụ Igbo nauru abụ Igbo bara. Modul 2 lebanyere anya na njirimara 

abụ Igbo. Modul 3 zipụtara nkenụdị abụ Igbo ebe Modul 4 lebanyere anya n’ọnọdụ 

asụsụ na nnyocha abụ Igbo nakwa usoro nnyocha abụ Igbo. 

E nwere yunit iri na anọ n’ihe ọmụmụ (kọọsụ) a. Ihe mejupụtara yunit ihe ọmụmụ 

nke ọbụla bụ ihe ọmụmụ otu izuụka nke gụnyere ihe kachasị mkpa a tụrụ anya na-a 

ga-amụta, usoro a ga-agbaso wee mụọ ihe, ngwa ihe ọmụmụ ndị a ga-e ji amụ ihe, 

na ihe nnwale nke onwe, tinyekwara ihe omume onyenkụzi ga-amaakị.Ọ bụ ihe ndị 
a niile ga-enyere gịaka iji nweta mbunuche e ji wee mebe yunit ihe ọmụmụ nke ọbụla 

nanke kọọsụ a nakwa ihe ọmụmụ nkụzi a n’ozuzu oke.  

Akwụkwọ Ọgụgụ na Nrụtụaka 

Ngwa ihe ọmụmụ bụ ihe kachasị mkpa e nwere maka kọọsụ a. N’agbanyeghị nke a, 

i nwekwara ike ịgụ akwụkwọ ọgụgụ ndị ọzọ, ndị e wepụtara dịka ihe nrụtụaka.  

Nnwale 

E nwere usoro nnwale n’ihe ọmụmụ a; ihe omume onyenkụzi ga-amaakị na ule nke 

a ga-ede ede. N’ime ihe omume ndị a, a tụrụanya na ị ga-etinye ihe ndị ị mụtara oge 

i na-eme ihe ọmụmụ n’ọrụ.  

Ị ga-enyerịrị onye nduzi ihe ọmụmụ ihe omume gị ka o wee nwee ike ịnwale gị dịka 

oge e nyere na usoro akwụkwọ faịlụ si dị.  



IGB371 VARIETIES OF POETRY IN IGBO 
 

x 
 

Ọrụ nke ị ga-enye onyenkụzi maka nnwale ga-ebu maakị iri atọ n’ime maakị niile 

kọọsụ ahụ nwere.  

 

 

Ihe Omume 

E nwere ihe omume onyenkụzi ga-elenye anya na ngwụsị yunit nke ọbụla. A tụrụ 

anya na ị ga-eme ihe omume niile ndị ahụ. A ga-eme gị nnwale na ha niile, mana atọ 

ndị kacha mma bụ ndị a ga-ewere maka nnwale ugboro ugboro. Nnwale ọbụla bu 

maakị pesenti iri (10%). Oge i mechara nnwale nke ọbụla, were ya na fọm nnwale 

nke onyenkụzi ga-amaakị wegara onyenduzi ihe ọmụmụ.  

Gbaa mbọ hụna nnwale ọbụla rutere onyenduzi ihe ọmụmụ gị aka tupu ụbọchị e 

nyere maọbụ ụbọchị e nyere kpọmkwem. Ọ bụrụ na o nwere ihe ọbụla ga-eme na ị 
gaghị emecha ọrụ gị; gbaa mbọ hụ na onyenduzi ihe ọmụmụ maara maka ya tupu 

ụbọchị̣ e nyere maka iwebata ọrụ ndị ahụ eruo, ka gị na ya kparịta ma onwere ike 

inyetụkwu gịoge. A gaghị agbatị maọbụ nyekwa oge ọzọ, ma e wepụ n’ọnọdụ 

enweghịzị ihe a ga-eme maka ya. 

Ule na Enyemmaakị 

Ule ikpeazụ maka IGB 371 ga-abụ awa abụọ. O ga-ebu pesent iri asaa (70%) n’ime 

maakị niile ekwesiri inwe n’ihe ọmụmụ a.  

Ihe ga-emejupụta ule ga-abụ ajụjụ ga-egosipụta ụdị nnwale nke e nwere n’ihe 

omume nke onwe na ihe omume nke onyenkụzi ga-amaakị nke e merela. Ajụjụ 

nnwale ga-emetụcha aka n’ihe niile e jiri mụọ ihe. Ị ga-ewere ohere dị n’etiti oge i 

jiri mechaa yunit nke ikpeazụ na oge dị tutu ule amalite wee lebagharịa anya ọzọ 

n’ihe niile i mere na kọọsụ a. I nwekwara ike lebanye anya ọzọ n’ọrụ nnwale nke 

onwe na ihe omume onyenkụzi lebara anya tupu ule amalite.  

 

 

Usoro Enyemmaakị 

Tebul a na-esotenu gosipụtara etu e siri wee kerisie maakị ule kọọsụ a.  

Nnwale Maaki e nyere 

Ihe omume 1-4(Nnwale atọ a họpụtara 

kacha mma n’ime nnwale niile nke 

ọbụla bu maakị 10% onyenkụzi nyerela) 

 Mkpokọta ha niile nyere pesent iri atọ 

(30%). 

Ule Ikpeazu Pesenti iri asaa (70%) na maakị niile ihe 

ọmụmụ bu. 

 

Mgbakọta ihe niile  Otu narị pesenti (100%) bụ maakị ihe 

ọmụmụ bu. 

 

 

Ndịna Ihe Ọmụmụ 

Yunit  Isiokwu I he ọmụmụ Ihe omume 

n’Izu ụka 

Ihe omume 

Onyenkụzi ga-

amaakị 
 Mkpọlite   

Modul 1 

1 Gịnị bụ Abụ?  1  

2 Ụdị abụ Igbo e nwere   2  

3 Mmalite Abụ Igbo 3 Ihe omume 1 

 

Modul 2 

1 Njirimara abụ Igbo 4  

2 Njirimara abụ ọnụ  5  

3 Njirimara abụ ederede 6  

4 Njirimara odeabụ Igbo na nka 

ya 

7 Ihe omume 2 

Modul 3 

1 Nkenụdị abụ ọnụ  8  

2 Nkenụdị abụ ederede 9  

3 Nkewa abụ Igbo 10 Ihe omume 3 

4 Ntulekọrịta abụ Igbo 11  

5 Uru na ọghọm nwere ike ịpụta 

n’abụ Igbo 

12  

 

Modul 4 

1 Ọnọdụ Asụsụ na Nnyocha abụ 

Igbo 

13  

2 Usoro Nnyocha Abụ Igbo 14 Ihe omume 4 

 Nlebagharịanya n’ ihe a mụrụ 15  

 Ule  16  

 Mgbakọta  17  

Kaị ga-esi ritekarịcha uru Ihe Ọmụmụa 

N’ihe ọmụmụ nke a,ebe ụmụakwụkwọ na ndịnkụzi nọsara anọsa, yunit ihe ọmụmụ 

ga-anọchiteanya onyenkụzi mahadum. Uru dị n’ụdị ihe ọmụmụa bụ na i nwere ike 

ịgụ akwụkwọ ma lebakwa anya na ngwa ihe omụmụ gị̣ n’usoro masịrị gị, n’oge na 

n’ebe kachasị dị gị mma. Ahụtala ya dịka ịgụ ihe sitere nankụzi ihe kama igere 

onyenkụzi. Dịka onyenkụzi nwere ike inye gị ihe omume na klaasị, yunit ihe ọmụmụ 

bụ ihe omume ị ga-eme n’oge o kwesịrị. 
Yunit ihe ọmụmụ nke ọbụla gbasoro otu ụdị usoro. Ihe nke mbụ bụ ndubanye 

n’isiokwu maọbụ mkpọlite isiokwu nke yunit ahụ na etu otu yunit nke ọbụla si wee 

metụta yunit ndị ọzọ na kọọsụ ahụ n’ozuzu oke. Nke na-esote ya bụrụ mbunuche ihe 

ọmụmụe nwegasịrị. Mbunuche ihe ọmụmụbụ ihe ga-enyere gị aka iji mata ihe i 

kwesiri imesi tupu ịbịa na njedebe ihe ọmụmụ gị. Ị ga-ewere mbunuche ihe ọmụmụ 

ndị a dịka ihe ga-eduzi ihe ọmụmụ gị. Oge i mechara ihe dị na yunit a, ị ga-alaghachi 

azu, tụlee ma inwetakwara ihe ndị ahụe bu n’uche na ị ga-enweta tupu ihe ọmụmụ 

yunit a agwụchaa. Ọ bụrụ na ị na-eme nke a kwa mgbe kwa mgbe ị ga-ewelite, n’ụzọ 

di elu, ohere i nwere ịgafe n’ule, ya bụ, ime nke ọma n’ihe ọmụmụa.  

E tinyekọtara nnwale onwe n’ime yunit nke ọbụla; e nyekwara azịza ha na njedebe 

kọọsụ a. Ime nnwale ndịa ga-enyere gị aka inweta ihe e bun’uche nayunit ihe ọmụmụ 

ma kwadokwa gị maka ihe omume na ule. Ị ga-eme nnwale onwe ọbụla ebe ọbụla 

ịhụrụ ya na yunit ihe ọmụmụ a. A ga-enwegasị ọmụmaatụ yunit ihe ọmụmụ a. Mee 

nke ọbụla oge i rutere na ya.  

Ndị Nduzi na Nkuzi 

E wepụtara awa asatọ maka nkwado ihe ọmụmụ kọọsụ a. 

A ga-eme ka ị mata ụbọchị, oge na ebe a ga-anọ eme ihe ọmụmụ ndị a, tinyekwara 

aha, akara ekwentị onyenduzi gị ozigbo e nyere gị òtù ị ga-esonye maka ihe 

ọmụmụa. 

Onyenduzi unu ga-etinye maakị ole i nwetara n’ihe omume gị, tinyekwa anya 

n’ọganihu maọbụ nsogbu ọbụla ị nwere ma nyere gị aka oge a na-eme kọọsụ a.  

Ị ga-ezigara onye nduzi ihe ọmụmụ ihe omume gị nke onyenkuzi ga-amaakị n’ezi 

oge tupu ụbọchị e wepụtara maka ime nke ahụ. Onyenkuzi gịga-enye maakị i nwere 

ma zighachịrị gị ya n’oge na-adịghị anya.  

Atụfula oge ịkpọtụrụ onyenkuzi gị maọbụ degara ya ozi n’emeel ma ọbụrụ na:  

 ị ghọtaghị akụkụ ọbụla na yunit ihe ọmụmụ maọbụ 

 i nwee mgbagwojuanya n’ọrụ nnwale onwe.  

 o nwere ajụjụ maọbụ nsogbu i nwere n’ihe omume, ihe onyenkuzi rụtụrụ 

aka n’ihe omume gị maọbụ etu e siri gụgharịa ihe omume gị nye ya 

maakị ruuru ya inweta. 

Ị ga-agbalịsi ike ịgasonye n’ihe ndị a na-akụzi na klaasị. Nke a bụ naanị ohere i 

nwere ịhụ onyenkuzi gị ihu na ihu ma jụkwaa ya ajụjụ nke a ga-enweta ọsịsa ya 

ozigbo ahụ. I nwere ike ijụ ajụjụ metụtara nsogbu ọbụla cheere gị aka mgba mgbe ị 
na-eme ihe ọmụmụ gị. Iji rite ezigbo uru na nkuzi a, gbaa mbọ detucha ajụjụ ọbụla i 

nwere n’akwụkwọ tupu ị gaba n’ebe a ga-anọ kụzie ihe. Ị ga-amụta ọtụtụ ihe ma ọ 

bụrụ na i sonye nke ọma. Jisie ike. 

Nchịkọta 

Mbunuche IGB 317 bụ iji kwado gịka ị mata mpụtara, ụdịdị na ọdịdị abụ Igbo nakwa 

usoro nnyocha abụ Igbo site n’idubanye gị n’ihe ndị dị mkpa i kwesịrị ịma. Na 

mmecha kọọsụ a, ị ga-enwe nghọta ga-edu gị ịkọwa ihe bụ abụ Igbo na ụdị abụ Igbo 

e nwere. I ga-enwe ike ịkọwa ndịiche dị n’etiti abụ ọnụ na abụ ederede Igbo. Ị ga-

enwekwa ike izipụta njirimara abụ ọnụ Igbo na nkenụdị ya nakwa njirimara abụ 

ederede Igbo na njirimara ya. Ị ga-aghọtawanye uru dị iche iche abụ Igbo bara. Ị ga-

amụtakwa ọnọdụ asụsụ na nnyocha abụ Igbo na usoro e si enyocha abụ Igbo na ihe 

ndị a na-agbado ụkwụ eme nnyocha abụ Igbo, ọkachasị ihe ndị a tụrụ anya ka a 

chọpụta mgbe a na-enyocha abụ Igbo. 

Ana m asị ya dịrị gị na mma n’ihe ọmụmụa, na-atụkwa anya na ị ga-enwe mmasị na 

ya, sitekwa naya nwe mbawanye amamihe n’ihe gbasara abụ Igbo. 

MODUL 1 MKP ỌLITE  

Yunit 1  Nkọwa Abụ 

Yunit 2  Ụdị abụ Igbo e nwere 

Yunit 3  Mmalite Abụ Igbo 

YUNIT 1 NK ỌWA ABỤ 

NDỊNA 

1.0   Mkpọlite 

2.0   Mbunuche 

3.0   Ndịna Kpọmkwem 

3.1  Nkọwa Abụ  

3.2 Nkọwa Abụ Igbo 

3.3 Nkọwana Echiche ụfọdụ ndị ọkammụta Igbo gbasara Abụ 

4.0   Mmechi 

5.0   Nchịkọta 

6.0   Ihe Omume nke Onyenkuzi ga-amaakị 
7.0   Nrụtụaka/Ngụmi 

1.0 MKPỌLITE 

 

Ọ bụ ihe dị ezigbo mkpa na anyị ga-amalite ihe ọmụmụ a site n’ịkọwa ihe bụ abụ 

ọkachasị mpụtara abụ Igbo nke ebe ihe ọmụmụ a hiwere isi. Ihe ọzọ nkọwa a jikwa 

dị mkpa bụ maka na agbụrụ dị iche nwechara abụ nke ha tinnyere na ọtụtụ mmadụ 

nwere nghọta dị iche iche gbasara abụ. Na yunit a, a ga-akọwapụta ihe bụ abụ n’uju, 

ya bụ ịkọwpụta nghọta izugbe abụ nwere, mpụtara abụ Igbo kpọm kwemna mmalite 

abụ Igbo.Nke a ga-eduba gị n’ịmụ gbasara ụdịdị, ọdịdị na ihe ndị ọzọ dị mkpa 

gbasara abụ Igbo.  

2.0  MBUNUCHE  

Na ngwụcha yunit ihe ọmụmụ a, ị ga-enwe ike: 

 kọwapụta ihe bụ abụ n’uju 

 kọwaa mpụtara abụ Igbo dịka osi metụta ihe ọmụmụ a 

 chọpụta nkọwa dị iche iche ndị ọkammụta Igbo nyere abụ Igbo.  

3.0 NDỊNA KPỌMKWEM  

3.1 Nkọwa Abụ (Gịnị bụ Abụ?) 

Tupu anyị a gaa n’ihu n’ịkọwa ihe bụ abụ, o kwesịrị ka e buru n’uche na okwu a bu 

‘abụ’ pụtara ‘poem/poetry’ na Bekee. Emenanjo, (1979) mere ka anyị mata na ọ bụ 

ndị na-ahụ maka ọdịmma na ọganihu asụsụ Igbo kwetara n’afọ 1976 ka a kpọwa ụdị 
agụmagụ anyị na-ekwu maka ya ebe a abụ. N’ebe a, anyị ga-enye nkọwa izugbe abụ 

nwere tupu anyị akọwazie ihe bụ abụ Igbo kpọm kwem nke ebe ihe ọmụmụ a 

gbadoro ụkwụ.Nkọwa abụ bụ ihe na-eweta nhịahụ na mgbagwoju anya nye ọtụtụ 

mmadụ n’ihi na ha na-ahụ abụ n’ụzọ dị iche iche dị ka mmetụta na echiche ha si dị 
ha si dị. Nwadike (1992) mere ka a mata na, “Ihe bụ abụ na-agbagwoju ụfọdụ ụmụ 

akwụkwọ anya mgbe ụfọdụ. Ụfọdụ na-aghọta ya ka ọ bụrụ ukwe a na-ekwe n’ụlọ 

ụka. N’ezie, ukwe a na-ekwe n’ụlọ ụka bụ abụ, nke mmadụ dere otu o si metụta ya 

na mmụọ n’ebe ihe kere ya nọ, tupu a bịa tinye ya n’ụdị a na-ekwe ekwe. Otu a ka 

abụ dị iche iche sikwa dịrị, ndị na-egosi uche n’ebe ihe dị iche iche dị”.  

Emenanjo (1983) zipụtara nkọwa pụrụ iche Ihechukwu Madubuike nyere maka abụ 

n’otu abụ o dere. Ọ sị, 
 …abụ …bụ ndere 

 Ọ na-eme ka obi okwute dị belebele 

 Ọ na-emekwa ka obi ndị eze dị rọghọrọghọ  

 Ọ na-emekwa ka aṅụrụ (sic) jupụta ụmụaka obi 

 Meekwa ka ndị okenye na ndị kara nka 

 Nwe ndụ ọhụrụ site n’ike ụda ya.   

Ihe nkọwa a na-eme ka anyị mata bụ na abụ na-akpa ike pụrụ iche n’ụdị na ọ ga-

agbarinwu obi okwute. Nkọwa a mekwara ka anyị mata na abụ na-eji ike ụda ya 

emetụta onye ọ bụla na mmụọ, ma ụmụaka ma okenye, n’ụzọ dị iche iche ọkachasị 
ime ka ha nwee ndụ ọhụrụ.  

N’echiche ụfọdụ mmadụ, abụ bụ ụzọ pụrụ iche mmadụ si ezipụta ọnọdụ na 

mmetụtaobi ya. Asika (2009), Okoye (2010), na Ezeaku (2011) kwenyechara na abụ 

bụ ngalaba agụmagụ na-emetụkarịcha na mmụọ. 

 

Dị ka Hornby (2010) si kọwa, abụ bụ ederede nke okwu a họọrọ wee dee ya bụ maka 

ụda ha na nhurunuche ha na-ezipụta, na-abụghị maka nghọta ha nwere. O mekwara 

ka a mata na a na-ahazi okwu ndị a n’ahịrị dị iche iche nke na-enwekarị ndanusoro 

na ndandakọrịta. N’ezie, nkọwaa e nyere n’elu dabara adabamana ọ kọwachaghị ihe 

abụ bụ kpọmkwem maka na enweghị otu ụzọ e nwere ike isi kọwaa ya n’ụdị na ọ 

ga-achịkọta uche mmadụ niile ebe ọ bụ na abụ na-arụtụkarị aka n’etu ndị mmadụ si 

ezipụta mmetụtaobi ha.  

 

N’ ịganiihu, e nwere ike ịkọwa ihe abụ pụtara n’ụzọ dị iche iche. Nnyigide, (2015) 

kọwara naabụ bụ otu n’ime ngalaba agụmagụ e nwere, nke na-ejikarị nkaasụsụ dị 

iche iche dabara adaba ezipụta nkamma n’ụzọ pụrụ iche. Nkọwa a na-egosi na abụ 

bụ ọrụ nka n’ihi na ọrụ nka na-ezipụtakarị nkamma.  

N’aka nke ọzọ, ọ dị mkpa ka a kọwaa ebe a na o nwere ihe ndị mere abụ ji dị iche 

na ngalaba agụmagụ ndị ọzọ. A bịa n’abụ, a na-akpị okwu akpị na ya karịa ngalaba 

agụmagụ ndị ọzọ dị ka iduuazị na ejije. Ọzọ, a na-ahọrọ okwu ndị na-emetụta na 

mmụọ ezipụta abụ karịa ngalaba agụmagụ ndị ọzọ.Site n’ihe ndị a a rụtụrụ aka ebe 

a, e nwekwaziri ike ịkọwa abụ dịka echiche mmadụ chepụtara n’isi ya, gụọ ya agụọ, 

kwee ya ekwee maọbụ detuo ya n’akwụkwọ iji wee kpalite mmụọ mmadụ ibe ya 

n’ụzọ pụrụ iche. 

NNWALE ONWE 1  

1. Gịnị bụ abụ? 

2. Ukwe a na-ekwe n’ụlọ ụka ọ bụ abụ? 

3. Olee ihe abụ ji dị iche na ngalaba agụmagụ ndị ọzọ? 

3.2 Nkọwa Abụ Igbo 

Dịka anyị nyerela nghọta izugbe abụ nwere n’elu, n’ebe a, anyị ga-agazi n’ihu kọwaa 

ihe abụ Igbo pụtara kpọmkwem dịka o si metụta ihe ọmụmụ anyị a. N’ihe ọmụmụ 

a, ihe anyị ga-ewe dịka abụ Igbo abụghị ihe ọ bụla e zipụtara n’ahịrị n’ahịrị maọbụ 

na stanza na stanza. Kama, ọ bụ ọrụ ekereuche nke na-ezipụta mmetụtaobi mmadụ, 

echiche miri, nhụrụwa ndị Igbo, nke e ji naanị asụsụ Igbo dị ọgọ zipụta. Abụ Igbo 

na-ezipụta omenala, echiche, nkwenye na nsirihụwa ndị Igbo. N’ịkwado nkọwa a e 

nyere ebe a, Nwadike (2006:v) sị, “Ihe bụ abụ Igbo bụ ngosipụta nhụrụwa ndị Igbo 

n’asụsụnka dị ọgọ; ọ bụghị ide abụ n’ụdị nka “Jack and Jil”. Ihe Nwadike ji rụga aka 

na “Jack and Jil” na nkọwa a o nyere ebe ka bụ iji gosipụta na e mebeghị abụ Igbo 

ka egwuregwu ụmụaka kama, abụ Igbo na-ezipụta echiche miri emi gbasara ndị 
Igbo. 

Ọzọ, Ụba-Mgbemena (2012) kọwara abụ Igbo n’echiche nke ya. Ọ sị, 
Abụ Igbo bụ akpa nke ihe dị n’ime ya bara ụba. N’ime ya anyị 
ga-ahụ ihe ndị na-egosi: amamihe, omenala, nkwenye, 

okpukperechi, akpamike ndị Igbo na ihe Igbo chere na ọ bụ ya 

bụ ihe ọma na ihe kwesịrị ekwesi ọzọ. 

Ọ bụrụ na anyị lee anya na nkọwa Ụba-Mgbemena a, anyị ga-achọpụta na ndị Igbo 

na-esite n’abụ Igbo ezipụta ihe dị iche iche gbasara usoro obibi ndụ ha dị ka omenala, 

nkwenye, okpukerechi na akpamike ha. Ụba-Mgbemena gakwara n’ihu gosipụta ihe 

dị iche iche mebere abụ Igbo. Ọ sị, “Ụzọ ihe anọ mebere abụ Igbo. Ha bụ: echiche, 

asụsụ, ndanusoro (rhythm) na mmetụtaobi (emotion). Ụzọ ihe anọ ndị a gbakọtara 

aka bụrụ abụ Igbo.  

 

E lee anya na ndụ ndị Igbo, a ga-achọpụta na ha nwere abụ dị iche iche ha ji egosipụta 

ọnọdụ dị iche iche ha nọ na ya dị ka ọnọdụ ọṅụ, mwute, ụjọ, dgz. Ha nwekwara abụ 

dị iche iche ha ji eme ihe dịiche na ndụ ha dị ka ọrụ ugbo, ịchụ nta, ịgba mgba, ịgba 

afa, dgz. Ndị Igbo na-eji abụ dị iche iche ha nwere egosipụta nkwenye ha n’ihe ụfọdụ 

nke gbasara etu ụwa siri malite, etu ihe ụfọdụ siri malite, nakwa nghọta ha banyere 

Chukwu. Mgbe ha rụchara ọrụ, ha na-ejikwa abụ dị iche iche anọrị oge. Oge ụfọdụ, 

ha a na-abụ abụ ndị a, ha na-agba ya agba, ma na-akatọkwa ụfọdụ ajọ ihe na-aga 

n’ọhaobodo. Ihe mere ha ji eme ihe ndị a niile bụ iji kpaa onwe ha obiụtọ, kuzie ihe 

ma chebakwa omenala ha n’ụdị na ụmụ ha na-amụta ihe ha na-eme ma na-

akuzikwara ya ụmụ nke ha ma ha tolite. 

N’agbanyeghị ọnọdụ pụrụ iche abụ nwere na ndụ ndị Igbo, ụfọdụ ndị Igbo na-eche 

na abụ e dere n’Igbo riri mperi n’ebe ndị nke e dere na Bekee dị. Ndị a na-ekwu 

maka ha ebe a dịka Nwadike (2006) si kwu bụ ndị gụrụ ezigbo akwụkwọ ma 

nwekwaa mmụta n’abụ ndị Bekee nke tinyere ha n’inwe echiche gbagọrọ agbagọ 

banyere abụ e dere n’Igbo. O mere ka a mata na ọ dị nnukwu mkpa na a gwara ndị 
ahụ na ha dara ya ma mee ka ha mara na nhụrụwa ndị Igbo na nke ndị Bekee abụghị 
otu. 

 N’ezie, etu ndị Igbo si elegara ndụ anya na etu ha si eche echiche dị iche na nke ndị 
Bekee. Etu ahụ ka ọ dịkwa ndị Bekee n’ebe ndị Igbo nọ. Nchọpụta na-egosi na naanị 
ihe mere ha ji eleda abụ Igbo anya bụ na ha na-eche na abụ Igbo anaghị agbaso usoro 

edide abụ na-enwe ndagba na ndakọrịtaụda na njedebe ahịrịabụ (rhyme). Nwadike 

gara n’ihu mee ka ndị ntụcha a ghọta na ndagba na ndakọrịtaụda ahịrịabụ ghara 

ahịrịabụ bụ usoro tara nchara ndị Bekee jiri dee abụ na mgbe gboo gboo. Ọ kọwara 

na ndị Bekee esikwaghị etu a ede abụ ugbua, tụmadụ abụ ndị na-ekwu maka ihe dị 
ọkpụrụkpụ. Ka o sila dị, ọ dịkwa ime ka o doo onye ọ bụla anyana ndị Igbo nwere 

ụzọ dị iche iche ha si egosipụta ndanusoro (rhythm) na ndakọrịtaụda (rhyme). Anyị 
ga-ezipụta ihe ndị a n’ọdịniihu.  

 

Na nchịkọta, ọ dị nnukwu mkpa ime ka o doo anya ebe a na abụ Igbo e righị mperi 

n’ụzọ ọ bụla maka na nkụ dị na mba na-eghere mba. Abụ Igbo baara ndị Igbo uru. 

Ọ na-ezipụta ihe dị mkpa gbasara echiche, nsirihụwa na nkwenye ndị Igbo.   

 

NNWALE ONWE 2  

1. Gịnị bụ abụ Igbo? 

2. Kedu ihe abụ Igbo na-ezipụta? 

3. N’uche gị, abụ Igbo ekwesịrị izipụta omenala na nkwenye ndị Igbo? 

4. Ọ bụ ihe niile dị n’ahịrị n’ahịrị ka a ga-akpọ abụ Igbo? 

5. N’uche gị, abụ Igbo eriri mperi? 

3.3 Echiche na Nkọwa ndị Ọkammụta nyere maka Abụ   

Abụ nwere nghọta dị iche n’ebe mmadụ dị iche iche nọ. Ndị ọkammụta n’agụmagụ 

Igbo akọwaala abụ n’ụzọ dị iche iche. N’ebe a, anyị ga-eleba anya na nkọwa ụfọdụ 

ndị ọkammụta nyere gbasara abụ Igbo. Nke a ga-enyere anyị ịghọta echiche ha 

n’ebeabụ Igbo dị. 
Ugonna (1980) kọwara na abụ bụ okwu une a na-ekwu ekwu, agụ agụ maọbụ ekwe 

ekwe. Ọ bụrụ na anyị lebaa anya na nkọwa a, anyị ga-achọpụta na okwu gbara elu 

na na nkọwa ya bụ ‘une’. Ihe nke a pụtara bụ na a na-eji okwu na-edeba n’ime mmụọ 

ezipụta abụ.   

Emenajọ (1979) kọwarana abụ bụ agụmagụ n’ihi na ọ bụ ihe otu onye chepụtara 

wee depụta ka ụwa nụ olu ya. O mekwara ka a mata na ọ bụghị naanị nchepụta ka 

abụ jiri bụrụ abụ, maka na agụmagụ ndị ọzọ, e chepụtara ha echepụta. Kama, ọ bụ 

usoro e jiri dee ha na asụsụ nka e jiri chọọ ihe e dere mma, ka abụ si dị iche 

n’agụmagụ ndị ọzọ. Site na nkọwa Emenanjo a, anyị ga-achọpụta na abụ nwere 

usoro pụrụ iche e ji ezipụta ya, tinyere nka asụsụ pụrụ iche e ji achọ ya mma. Ihe 

ndị a na-eme ka abụ pụọ iche n’ebe ngalaba agụmagụ ndị ọzọ dị. 
Na nkọwa Nwadike (1992) nyere maka abụ, ọ sị, “Abụ bụ ihe odide ma ọ bụ ọgụgụ 

si n’uche pụta nke a (sic) dere ma ọ bụ gụọ n’ụzọ dị mkpirisi, tụmadụ nke na-akọwa 

echiche dị omimi ma ọ bụ nke ezi uche n’asụsụ na-enweghị atụ iji gosipụta ihe mere 

eme ma ọ bụ ihe a na-ele anya gaje ime eme”. Nkọwa Nwadike a na-egosikwa 

anyịna abụ nwere usoro pụrụ iche e ji ezipụta ya. E nwere ike izipụta abụ n’ụzọ 

abụọ- n’ụdị odide ma ọ bụ ọgụgụ. A na-ejikwa nka asụsụ pụrụ iche ezipụta ya. 

N’ ịkwado nkwọwa Nwadike, Anozie (2005) mere ka anyị mata na Onyekaonwu na 

ndị ọzọ kọwara na abụ bụ, “Edemede maọbụ ihe ọgụgụ e ji nka dị iche iche dee 

maọbụ gụọ nke si n’ime echiche obi, dị n’ụzọ mkpirisi ma werekwa okwu seresere 

kwụrụcha n’ọgbara, ndanusoro maọbụ ahịrịụda”. Ihe pụtakwara ihe na nkọwa a bụ 

na a na-edepụta abụ n’ụzọ dị mkpirisi, nke na-enwe ndanusoro. Ọ dị mkpa ka e mee 

ka anyị mara n’ebe na abụ bụ naanị ngalaba agụmagụ na-enwe ndanusoro. 

N’ ịga n’ihu, Nwadike (2003:72) nyekwara nkọwa ọzọ gbasara abụ. Ọ sị, “Abụ, dịka 

ngalaba agụmagụ ndị ọzọ, bụ ọrụnka nke e tinyere n’asụsụ dị ọgọ, hazie n’usoro 

pụrụ iche, bịa nwee echiche miri emi na mmetụta n’ahụ na n’obi. Nkọwa Nwadike 

a na-eme ka anyị mata na abụ bụ ọrụnka nke a na-ezipụta n’asụsụ na nhazi pụrụ 

iche. Ọ na-enwekwa mmetụtaobi. 

Dị ka Anozie, (2005) si kọwa, abụ bụ otu ụdị agụmagụ jupụtara na nka, mmadụ ji 

akọwa ndụ, ekere na ihe ndị ọzọ a na-ahụ na-eme n’ụwa. Abụ na-eji asụsụ dị elu, 

olu ọṅụ maọbụ olu arịrị egosi ọnọdụ mmadụ nwetara onwe ya n’ụwa. Abụ na-enye 

nnukwu mmetụta n’ahụ mmadụ, kpalie nnukwu obi aṅụrị, ọchị na ndụ dị ụtọ, mee 

ka mmadụ tụsapụ ahụ. O nwekwara ike kowe mmadụ obi n’elu, nye obi ọjọọ na 

akwa ime obi, mee ka ahụ kụnwụọ mmadụ dịka ihe odeabụ na-akọ maka ya siri dị. 
Site na nkọwa Anozie a, anyị ga-achọpụta na o zipụtara ihe dị iche iche mebere abụ, 

uru abụ Igbo bara na ọghọm anyị nwere ike inweta n’abụ. 

Ogbe nyere nkọwa ya maka abụ dịka ọ dị n’Anozie (2005:12). Ọ sị, “Abụ bụ ụdị 
agụmagụ kacha ụdị ndị ọzọ nwee ọkwa dị elu ma na-ahịa ahụ ma n’ọgụgụ ma na 

nghọta. Nke a bụ maka na abụ na-ezipụta onwe ya nụzọ pụrụ iche nke na-achọ 

nnukwu nkata ahụ n’amamihe, n’akwụkwọ na n’akọnuche.” Site na nkọwa a, anyị 
ga-achọpụta na na abụ na-esi ike na nghọta karịa ngalaba agụmagụ ndị ọzọ. 

 Ekwealor (2009) kọwara abụ n’echiche nke ya. Ọ sị, “Abụ bụ ngalaba agụmagụ 

na-ejikarị enyookwu (nhụrụnuuche) na ndanusoro arụ ọrụ. Ọ gakwara n’ihu kọwaa 

na ihe na-emebe abụ bụ nkaasụsụ e jiri dee ya. 



IGB371 VARIETIES OF POETRY IN IGBO 
 

9 
 

Na nchịkọta, Mbah, Mbah, Ikeokwu, Okeke, Nweze, Ugwuona, Akaeze, Onu, Eze 

Prezi na Odili (2013) kọwara abụ dịka, “Ederede nka e nwere ohere pụrụ iche maka 

nhọ okwu, ụda ndakọrịta na atụ”. Nkọwa na-egosikwa na a na-ahọrọ okwu pụrụ 

icheezipụta abụ. 

NNWALE ONWE 3  

1. Olee ihe okwu a bụ ‘une’ pụtara na nkọwa abụ Ugonna nyere?  

2. Nwadike mere ka anyị mata na e nwere ike izipụta abụ n’ụzọ ole? 

3. Kedu ihe Anozie mere ka anyị matana abụ na-enwe? 

4. Nwadike (2003) kọwara na abụ na-enwe echiche miri emi na gịnị? 

5. Olee ihe ndị Ekwealor kọwara abụ ji arụ ọrụ?  

4.0 MMECHI  

Anyị kọwara ihe abụ pụtara n’ozuzuoke na yunit a. Anyị lebakwara anya n’ihe a ga-

akpọ abụ kpọm kwem siten’echiche na mmetụta ndị Igbo. Nke a mere ka anyị ghọta 

na abụ Igbo bụ nke a ga-ejirịrị asụsụ Igbo zipụta. Ọ bụkwa nke ga-ezipụta echiche, 

omenala, nkwenye na nsirihụwa ndị Igbo. Ya bụ na ihe anyị na-amụ maka ya ebe a 

abụghị abụ agbụrụ ndị ọzọ kama ọ bụ abụ Igbo. E zipụtakwara nkọwa dị iche iche 

ndị ọkammụta agụmagụ Igbo nyere maka abụ. A na-atụ anyana nkọwa ndị a ga-enye 

aka ime ka anyị ghọta ihe abụ pụtara nke ọma.  

 

5.0 NCHỊKỌTA  

Na yunit a, a kọwara na abụ bụ otu n’ime ngalaba agụmagụ e nwere n’Igbo. E mere 

ka anyị matana abụ dị iche na ngalaba agụmagụ ndị ọzọ n’ihi na ọ na-eji asụsụ arụ 

ọrụ n’ụzọ pụrụ iche iji zipụta echiche na mmetụtaobi doro anya. A na-ahazi abụ 

n’ụzọ pụrụ iche. A bịa n’abụ, anaghị ekwu okwu ntọala na akparamaagwa dịka a na-

ekwu n’iduuazị na ejije. Abụ bụ naani ngalaba agụmagụ na-enwe ndanusoro 

nandakọrịtaụda. Ọ bụ ihe ndị a mere ngalaba agụmagụ a ji dị iche n’ebe ngalaba 

agụmagụ ndị ọzọ nọ. A kọwakwara na abụ Igbo anyị na-amụ maka yaebe a bụ nke 

e ji naanị asụsụ Igbo ezipụta. E gosipụtakwara echiche na nkọwadị iche iche ụfọdụ 

ndị ọkammụta agụmagụ Igbo nyere gbasara abụ Igbo. 

 

6.0 IHE omume onye nkuzi ga-amakị 
1. Nye nkọwa ihe abụ Igbo pụtara kpọm kwem. 

2. Gbado ụkwụ na nkọwa Emenanjọ depụta ihe mere abụ ji iche n’agụmagụ ndị 
ọzọ 

3. E wezuga abụ, olee ngalaba ndị ọzọ mejupụtara agụmagụ Igbo? 

4. Olee ihe anọ Ụba-Mgbemena zipụtara mebere abụ Igbo? 

 

7.0 NRỤTỤAKA/NG ỤMI  

Ezeaku, A.  (2014). Fundamentals of Literature. Awka: Fab Anieh 

Asika, E.I. (2014). New Perspectives in Poetry, Awka: SCOA Heritage. 
 
Okoye, C. (2013). Essentials of Poetry. Awka: Besing Book.  

Mbah, B. M., Mbah, E. E., Ikeokwu, E. S., Okeke, C. O., Nweze, I. M., Ugwuona, 

C.N., Akaeze, C. M., Onu, J. O., Eze, E. A, Prezi, G. O. and Odii, B. C. ( 2013). 

Igbo Adị: Igbo-English English-Igbo Dictionary of Linguistics and Literary Terms. 

Nsukka: University of Nigeria Press. 

Hornby, A. S. (2010).Oxford Advanced Learner’s Dictionary: International 

Student’s Edition. Oxford: Oxford University Press. 

Ekwealor, C. C. (2009). Agụmagụ Ederede Igbo N’ozuzuoke. Nsukka:Paschal 

Communications. 



IGB371 VARIETIES OF POETRY IN IGBO 
 

11 
 

Iheanacho, A. A. (2009). Converstion with a Critic. Port Harcport: Pearl Publishers. 

Akporobaro, F. B. (2008). Introduction to Poetry, Lagos: Princeton Press. 
 

Nwadike, I. U. (2006), (Ed.). Akọnauche. Obosi: Pacific Publishers 

Anozie, C. C. (2007). Uche bụ Afa. Onitsha: Varsity Press 

Abrams, M.H. (2005). A Glossary of Literary Terms, USA: Thomson Higher Education. 
 
Nwadike, I. U. (1992). Ntọala Agụmagụ Igbo. Nigeria: Ịfụnanya Publishers. 

Nwadike, I. U. (2003). Agụmagụ Ọdịnala Igbo. Nimo: Rex Charles and Patricks 

Emenjo, N. (1979), (Ed). Utara Nti. Ibadan: Evans Brothers. 

Ugonna, N. (1980). Abụ Na Egwuregwu Ọdịnala Igbo. Ikeja: Longman Nigeria.  

Emenanjo, N. (1983) Nkemakolam. Owerri: Heins Publishers. 

 

YUNIT 2 ỤDỊ ABỤ E NWEREN’IGBO 

NDỊNA  

1.0 Mkpọlite 

2.0 Mbunuche 

3.0Ndịna Kpọmkwem 

4.0 Mmechi 

5.0 Nchịkọta 

6.0 Ihe omumeonye nkụzi ga-amakị 
7.0Nrụtụaka/Ngụmi 



IGB371 VARIETIES OF POETRY IN IGBO 
 

12 
 

 

1.0MKPỌLITE  

Na yunit 1, anyị zipụtara nghọta izugbe abụ nwere, kọwaa ihe abụ Igbo pụtara kpọm 

kwem ma gosipụtakwa nkọwa dị iche iche ụfọdụ ndị ọkammụta nyerela gbasara abụ. 

Nke a meghere anyị n’ịghọta ihe bụ isi a hụrụ kwaba okpu n’ihe ọmụmụ a. Nchọpụta 

na-egosi na e nwere ụdị abụ Igbo abụọ. Na yunit a, anyị ga-eleba anya n’ụdị abụ ndị 
ahụ e nwere n’Igbo. Nke a ga-enyere anyị aka ịghọta ihe ọmụmụ a nke ọma.   

2.0 MBUNUCHE  

Na njedebe ihe ọmụmụ a, a na-atụ anya na ị ga-enwe ike: 

 chọpụta ụdị abụ e nwere n’Igbo 

 kọwapụta ihe bụ abụ ọnụ/ọdịnala 

 kwuo ma ndị Igbo ha nwere abụ ọnụ/ọdịnala 

 kọwapụta ihe bụ abụ ederede 

3.0 NDỊNA KPỌMKWEM  

3.1Ihe Abụ Ọnụ/Ọdịnala (Oral Poetry) Pụtara  

Abụ ọnụ/ọdịnala bụ otu n’ime ngalaba agụmagụ ọnụ e nwere n’Igbo. Abụ ọnụ pụtara 

“Oral poetry” na Bekee. Site n’aha ya, anyị ga-achọpụta na ọ bụ ọnụ ka e ji ezịpụta 

ya. Nke a na-egosi na ụdị abụ a adịghị n’ụdị ederede mgbe e chepụtara ya na mbụ. 

O nweghị onye a ga-asị na ọ bụ ya nwe ụdị abụ a kpọm kwem kama ọ bụ abụ 

ọhaobodo niile nwekọrọ ọnụ. O nweghịkwa onye ga-akọwanwu kpọm kwem mgbe 

abụ ọnụ malitere na ndụ ndị Igbo. Kama, nchọpụta na-egosi na abụ ọnụ ndị Igbo 

malitere mgbe ndị Igbo malitere ndụ ha.  

Gịnị abụ ọnụ/ọdịnala?  

Dịka aha ya si dị, abụ ọnụ bụ abụ ndị ahụ e ji ọnụ nkịtị ezipụta mgbe e chepụtara ha. 

Nke a na-egosi na e deghị ụdị abụ a ede n’akwụkwọ. Nke a na-egosi na abụ Igbo 

malitere site n’ekwurunọnụ. Aha ọzọ a na-akpọ ụdị abụ a na-ekwu maka ya ebe a bụ 

abụ ọdịnala. N’ịkọwa abụ ọdịnala, Nwadike (1992), sị, “Site n’oge gboo, ndị Igbo 

nwere abụ dị iche iche ha ji ebi ndụ ha. N’ọnọdụ ọ bụla, ndị Igbo nwere abụ ha ji 

eme nke ha na-eme. Ọ dịghị ọnọdụ ọ bụla gba aka abụ ya na ya so.” Site na nkọwa 

a, anyị ga-achọpụta na ụdị abụ a malitere n’oge gboo. Ọ dị ọkpụtọrọkpụ. Nke a 

pụtara na o si n’aka ndị nna nna anyị ha rute anyị aka. Ọ bụ ụdị abụ a ka ndị Igbo ji 

bie ndụ n’oge gboo.  

Ọ bụ ụdị abụ a na-akọwa ebe a ka Nwadike (2003:74) kpọrọ abụ ọdịbendị/omenala 

ha. Ọ gakwara n’ihu kọwapụta abụ a n’uju. Ọ sị, “Ndị Igbo nwere abụ ọdịbendị 
(omenala) ha kamgbe ọkpụ. Site na mgbe ụwa gba ọtọ, ha rọrọ abụ metụtara 

ofufechi, mmemme ọha, na ọnọdụ ejije dị iche iche. Abụ ndị a na-egosipụta akụkọ 

ala ha, nkwenye ha na echiche ime obi ha na mmetụta n’ahụ ha.” Nkọwa a na-egosi 

na abụ ọnụ ndị Igbo malitere mgbe ndị Igbo malitere ndụ ha. Ha na-eji ụdị abụ a 

ezipụta ọnọdụ, nkwenye, echiche na mmetụta ha dị iche iche. Nwadike mekwara ka 

anyị mata na ọ bụ ndị ọkpọabụ na-ezipụta abụ ọnụ/ọdịnala ndị Igbo.  

Okebalama, (2003: 65) nyekwara nkọwa nke ya gbasara abụ ọnụ Igbo. Ọ sị, “Ihe 

anyị na-akpọ abụ ọnụ Igbo bụ agụmagụ dịgasị n’ụdị mbem, uri na ngụgọ a na-abụ, 

na-agọ n’imerime emume ndị Igbo ji ebi ndụ ha.” Site n’echiche Okebalama a, anyị 
ga-achọpụta na abụ ọnụ Igbo nwere ike ịdị n’ụdị mbem, uri maọbụ ngụgọ, nke na-

apụtakarịcha ihe na mmemme dị iche iche ndị Igbo na-eme na ndụ ha. Ọzọ, site 

nankọwa ndị a ụfọdụ ndị ọkammụta nyere gbasara abụ ọnụ Igbo, anyị ga-achọpụta 

na ndị Igbo ji ọnụ ezipụta abụ ha tupu ndị ọcha abịa. 

N’echiche ya gbasara abụ ọnụ/ọdịnala, Nnyigide, (2021:13) sị, “Abụ nwere ọnọdụ 

pụrụ iche na ndụ ndị Igbo. Site na mgbe gboo, ndị Igbo nwere abụ dị iche iche ha ji 

ebi ndụ ha. N’ọnọdụ ọ bụla ha hụtara onwe ha, ndị Igbo nwere abụ ha ji ezipụta 

mmetụtaobi ha.” Echiche a na-egosi na abụ ọnụ Igbo nwere ọnọdụ pụrụ iche na ndụ 

ndị Igbo.  

Na nchịkọta, site na nkọwa na echiche ndị a e zipụtara ebe a gbasara abụ Igbo, anyị 
ga-achọpụta na abụ ọnụ/ọdịnala ndị Igbo nwere ọnọdụ pụrụ iche na ndụ ndị Igbo. 

Malite n’oge gboo, ha na-ejikarị ya ezipụta ọnọdụ dị iche iche ha hụtara onwe ha. 

Abụ ọnụ ha na-apụtakarịkwa ihe n’emume dị iche iche ha na-eme.    

Nnwale onwe 1 

1. Olee ihe bụ abụ ọnụ?  

2. Olee ndị na-ezipụta abụ ọnụ ndị Igbo? 

3. Kedu ihe e ji ezipụta abụ ọnụ? 

 

3.2 Gịnị bụ Abụ ederede/ugbua? 

Abụ ederede bụ ndịiche abụ ọdịnala. Dịka aha ya si dị, ọ bụ ụdị abụ dị n’ụdị ederede. 

Ọ bụghị nke e ji ọnụ nkịtị ezipụta. A na-akpọ ya “Written poetry” na Bekee. Ụdị abụ 

bụ nke a maara onye chepụtara ya, ụlọ ọrụ bipụtara ya na afọ e bipụtara ya. Ụdị abụ 

anyị na-ekwu maka ya ebe a bụ nke anyị nwere ike ịzụta n’ahịa, gụọ ya, iji keta oke 

n’echiche na ebumnobi odee. 

 Na nkọwa ya gbasara abụ ederede Igbo, Nwadike, (2006) sị, “Abụ ederede Igbo, bụ 

abụ ndị ahụ ndị mmadụ chepụtara n’echiche ma dee”. Site na nkọwa a, anyị ga-

achọpụta na abụ ederede Igbo esighị n’elu ada. Kama, ọ bụ ihe mmadụ na-echepụta 

site n’ekereuche ya ma depụtakwa ya n’akwụkwọ. 

N’ ịkwado nkọwa Nwadike nyere gbasara abụ ederede Igbo, Nnyigide, (2005:23) sị, 
“Abụ ederede bụ ụdị abụ e chepụtara echepụta ma detukwa ya n’akwụkwọ. Nke a 

dị iche n’abụ ọdịnala nke na-adị n’ụdị ekwurunọnụ”. Nnyigide mekwara ka anyị 

mara na a na-echepụta abụ ederede Igbo echepụta ma na-edetukwa ya n’akwụkwọ. 

Ọ bụ ndepụta a na-edepụta ụdị abụ mere o ji dị iche na nke ekwurunọnụ. 

Anozie, (2005:17) kwenyere na abụ na-adị n’ụdị ederede mgbe ọ sị, “… abụ bụkwa 

nka nke e nwere ike ide ede. Onye maara maka abụ, bụkwa onye gụrụ akwụkwọ, 

maara ka esi agụ na ka e si ede, na-ahazi mmetụta mkpali mmụọ elu o nwere n’ụdị 
a gụrụ n’ọnụ ma detuo ya edetun’akwụkwọ”. Ihe Anozie na-akọwa ebe a bụ na ọ 

bụghị onye ọ bụla a ga-echepụtanwu/edepụtanwu abụ Igbo. Kama, ọ bụ onye maara 

maka abụ, onye gụrụ akwụkwọ, onye maara ka e si ede ihe, ka e si ahazi ihe nakwa 

onye maara ka ọ ga-esi zipụta mmetụtaobi ya n’ụdị ederede. 

Dịka anyị na-aga n’ihu, ọ dị mkpa ka anyị kọwaa n’ebe a na e nwere ụzọ abụọ e si 

ezipụta abụ ederede Igbo. Ha bụ: 

i. N’ụdị ụyọkọabụ (poetic anthology), ya bụ, akwụkwọ abụ nke ọtụtụ ndị 
odeabụ dere ma otu onye a kpọrọ editọ achịkọta ya maọbụ 

ii.   N’ụdị akwụkwọ abụ otu onye depụtara abụ niile dị n’ime ya. 

N’ ịga n’ihu, Nwadike, (1992:35) nwere ihe dịmkpa ọ rụtụrụ aka gbasara abụ 

ederede. Ọ sị, “Otu ihe dị mkpa ịrụtụ aka n’abụ ederede bụ na ọtụtụ ndị odee nwere 

ike dee n’otu isiokwu mana usoro ha na ihe mwebata ha agaghị abụ otu. Onye ọ bụla 

na-ede n’ụzọ o siri metụta ya. Usoro ha bụrụgodu otu, nka ha anaghị abụ otu”. Ihe a 

Nwadike rụtụrụ aka ebe a dabara adaba ma bụrụkwa eziokwu. Ọ dị mkpa ka anyị 
kọwaa n’ebe a na nke a na-apụtakaricha ihe n’ụyọkọabụ karịa n’akwụkwọ abụ otu 

onye dere. Ịma atụ n’ụyọkọabụ a kpọrọ Akpa Uche nke R. M. Ekechukwu chịkọtara, 

ndị odeabụ atọ dere maka “ọnwụ” mana echiche ha zipụtara n’abụ ndị a dịcha iche 

iche iche.     

Site na nkọwa ndị a e nyere ebe, ọ dị mkpa ka anyịghọta nke ọma na abụ ederede bụ 

abụ ọnụ e deturu n’akwụkwọ. Ebumnobi e ji detuo abụ ndị bụ ka echiche ndị odee a 



IGB371 VARIETIES OF POETRY IN IGBO 
 

16 
 

ghara ifu efu. Ọzọkwa bụ ka e nyere onye ọ bụla nwere mmasị n’abụ ndị a aka ịzụrụ 

ha, gụọ iji ghọta ihe odeabụ bu n’uche nakwa iji keta oke n’echiche odeabụ. 

 

NNWALE ONWE 2  

1. Kọwaa ihe bụ abụ ederede n’uju. 

2. Olee ihe dị iche n’abụ ọnụ Igbo na abụ ederede Igbo? 

4.0 MMECHI  

Na yunit a, e sitere n’ụzọ doro anyakọwaa ihe bụ abụ ọnụ/ọdịnala (oral poetry) na 

abụ ederede (written poetry). Dịka aha ha si dị, abụ abụ ọnụ/ọdịnala bụ abụ ndị ahụ 

e ji ọnụ ezipụta ebe abụ ederede bụ ụdị abụ e deturu n’akwụkwọ, nke mmadụ nwere 

ike ịzụta ma gụọ iji ghọta echiche odeabụ zipụtara naya. Ọ bụ ezie na e detuola ụfọdụ 

abụ ọdịnala n’akwụkwọ mana nke a emeghị ka ha bụrụ ederede. Ebumnobi e ji detue 

ha bụ ka echiche dị n’ime ha ghara ifu efu. 

 

5.0 NCHỊKỌTA  

Na yunit a, anyị kọwara naabụ ọnụ bụ otu n’ime ngalaba agụmagụ ọnụ ndị Igbo 

nwere tupu ndịọcha abata n’ala Igbo. Ọ bụ ọnụ ka e ji ezipụta ya. E mere ka anyị 
matana abụ ọnụ Igbo malitere mgbe ndị Igbo malitere ndụ ha. N’aka nke ọzọ, a 

kọwakwara na abụ ederede bụkwa otu n’ime ngalaba agụmagụ ederede Igbo. Ụdị 
abụ a bụ nke e chepụtara n’isi na detuo ya n’akwụkwọ ka onye ọbụla ọ masịrị zụrụ 

ya, gụọ ma keta oke n’echiche odeabụ. Otu ebumnobi pụtakarịchara ihe ndị odeabụ 

Igbo ji edetu abụ ha bụ ka echiche ha ghara ifu efu kama ka ọ dị ọkpụtọrọkpụ, site 

n’otu ọgbọ rue n’ọgbọ ọzọ.  

 

6.0 IHE OMUME  



IGB371 VARIETIES OF POETRY IN IGBO 
 

17 
 

1. Olee ebumnoobi e ji detuo ụfọdụ abụ ederede edetu? 

2. Kọwaa nke ọma ihe mere abụ ọnụ ji dị iche n’abụ ederede. 

3. Kedu ụzọ e si ezipụta abụ ederede. 

4. Kọwaa n’uju ihe Nwadike rụtụrụ aka maka abụ ederede Igbo. 

 

7.0 NRỤTỤAKA/NG ỤMI  

Ekechukwu, R. M. (Ed.) (1975). Akpa Uche. Ibadan:University Press. 

Ugonna, Nnabuenyi (1980). Abụ Na Egwuregwu Ọdịnala Igbo. Ikeja: Longman 

Nigeria.  

Nwadike, Inno Uzoma (1992). Ntoala Agumagu  Igbo.Ifunanya  Publishers Nigeria. 

Okebalama, C.N. (2003). Mkpọlite Agụmagụ Ọnụ Igbo. Enugu: Snaap Press. 

Nwadike, I. U. (2003). Agụmagụ Ọdịnala Igbo. Nimo: Rex Charles and Patricks 

Nwadike, I. U. (2006), (Ed.). Akọnauche. Obosi: Pacific Publishers. 

Anozie, C. C. (2007). Uche bụ Afa. Onitsha: Varsity Press. 

Okoh, N. (2008). Preface to Oral Literature. Onitsha: Africana First Publishers. 

Nnyigide, N. M. (2015). “Abụ Ekerechi Ederede Igbo:Nnyocha Site N’atụtụ 

Kegburugburu”, PhD Dissertation, Nnamdi Azikiwe University, Awka. 

Nnyigide, N. M. (2015). “Mpụtara Agụmagụ Ọdịnala, Njirimara, Ngalaba na 

Nkenụụdị ya” in Nnyigide, N. M., Isidienu, I. C. and Udechukwu, G. I. (Eds). 

Ọmụmụ Agụmagụ na Omenala Igbo. Awka: Fab Anieh. 

 



IGB371 VARIETIES OF POETRY IN IGBO 
 

18 
 

YUNIT 3MMALITE AB Ụ IGBO  

NDỊNA 

1.0 Mkpọlite 

2.0 Mbunuche 

3.0 Ndịna Kpọmkwem 

3.1 Mmalite Abụ ọnụ  

3.2 Mmalite Abụ Ederede 

4.0 Mmechi 

5.0 Nchịkọta 

6.0 Ihe omume 

7.0 Nrụtụaka/Ngụmi 

 

1.0 MKPỌLITE  

Na yunit 2, anyị lebara anya n’ụdị abụ e nwere n’Igbo. E mere ka anyị mata na e 

nwere ụdị abụ abụọ n’Igbo. Ha bụ abụ ọnụ/ọdịnala na abụ ederede/ugbua. A kọwara 

na ọ bụ ọnụ ka e ji ezipụta abụ ọnụ mana nke ederede bụ nke e deturu n’akwụkwọ. 

Na yunit a, a ga-eleba anya na mmalite abụ Igbo.  

2.0 MBUNUCHE 

Na ngwụcha yunit ihe ọmụmụ a, ị ga-enweike: 

 mara mgbe abụ ọnụ Igbo malitere 

 chọpụta etu abụ abụ ederede si malite 

 ghọta ihe mere e ji depụtawa abụ Igbo n’akwụkwọ  

 mata ụfọdụ akwụkwọ abụ ederede Igbo  

3.0 NDỊNA KPỌMKWEM  

3.1Mmalite Abụ Ọnụ Igbo 

Na mpaghara a, anyị agaghị ileba anya ma chọpụta mgbe abụ ọnụ Igbo malitere na 

ọnọdụ e ji ezipụta abụ ọnụ Igbo. Abụ ọnụ dị ka e si kọwa na mbụ bụ otu n’ime 

ngalaba agụmagụ ọnụ Igbo nke nwere ezi ọnọdụ na ndụ ndị Igbo. Abụ ndị a bụ ọnụ 

ka e ji zipụta ya mgbe e chepụtara ya n’isi. Mmadụ nwere ike na-agụrụ onwe ya 

agụmagụ ọnụ dịka ịgụ egwu mgbe ọ na-arụ ọrụ, mgbe ọ na-egwu egwu na mgbe ọ 

na-ezu ike iji mee onwe ya obi ụtọ. Ndị Igbo, dịka anyị maara, bụ ndị na-eme 

mmemme rinne. Ọtụtụ mgbe, agụmagụ ọnụ na-apụtakarị ihe na mmemme ndịa. Nke 

a na-egosi na ihe na-ewepụtakarị abụ ọnụ bụ mmemme maọbụ emume na ndụ ndị 
Igbo. E nwere ọnọdụ abụọ pụtakarịchara ihe na ndụ ndị Igbo. O nwere ike ị bụ ọnọdụ 

ọṅụ maọbụ ọnọdụ akwarịrị. Ọnọdụ ọṅụ nwere ike ịpụta ihe n’echichi, alụmdi na 

nwunye, nkupụta nwa, egwu ọnwa, emume ọdịnala dị iche iche e ji mara obodo dị 
iche iche n’ala Igbo dịka iri ji ọhụụ. Ọnọdụ akwarịrị na-abụkarị oge akwamozu 

maọbụ oge ọdachi ọzọ dakwasara mmadụ. Abụ ọnụ Igbo na-apụtakwa ihe n’usoro 

ofufe chi ndị Igbo dịka n’agọmọfọ, achụmaja, efemarụsị nakwa n’iti mmọnwụ 

maọbụ ihe nkiri, ejije/egwuregwu ọdịnala ndị ọzọ dị iche iche e nwere n’obodo dị 
iche iche.Ọ bụ n’oge ndị a ka ọkpọabụ na-agbado ụkwụ na ha ama mbem, agu uri 

maọbụ  ago ngụgọ. Mgbe ọkpọabụ na-eme nke a, ọhanaeze na-esonye site n’ige ntị, 
ịgba egwu, ịkụ aka dịka ọnọdụ anọ na ya si dị maka na ọ bụ ọnọdụ na-ewepụta ihe 

ọ  na-akpọ ma ọ  bụ ọ na-ekwu maọbụkwanụ ihe ọ na-eme.  

Ihe ndị a kọwara ebe a na-egosi na abụ Igbo malitere mgbe ndị Igbo malitere ndụ 

ha. Abụ ọnụ na-apụtakarị ihe n’emume/mmemme ndị Igbo dị iche iche. E nwere ike 

ikwu na abụ ọnụ bụ isi sekpụ ntị n’emume/mmemme ndị Igbo dị iche iche. Nke a 

na-egosi na o nweghị emume/mmemme maọbụ ọnọdụ ndị Igbo enweghị abụ e ji 

ezipụta ya. 

N’ ịkwado nkọwa ndị a e nyere n’elu, Nwadike (19192:32) mere ka anyị mata na abụ 

ọnụ Igbo malitere n’oge gboo. Ọ sị, “Site na mgbe gboo, ndị Igbo nwere abụ dị iche 

iche ha ji ebi ndụ ha. N’ọnọdụ ọ bụla, ndị Igbo nwere abụ ha ji eme nke ha na-eme. 

Ọ dịghị ọnọdụ ọ bụla gba aka abụ ya naya so.” 

Ọzọ, Nwadike, (2003:72) kọkwara na abụ ndị Igbo malitere na mgbe ọkpụ. 

N’echiche ya, ọ sị, “Ndị Igbo nwere abụ ọdịbendị (omenala) ha kamgbe ọkpụ. Site 

na mgbe ụwa gba ọtọ, ha rọrọ abụ metụtara ofufechi, mmemme ọha na ọnọdụ ejije 

dị iche iche. Abụ ndị a na-egosipụta akụkọala ha, nkwenye ha, echiche ime obi ha 

na mmetụtanahụ ha. Na ndụdụgandụ ọbụla, a na-enwe ndị ọkpọabụ, ndị wepụtarala 

abụ echichedị omimi, mbem na abụ Dike dị ọkpụtọrọkpụ.” Nkọwa a na-eme ka anyị 
mata na abụ ọdịnala/ọnụ ndị Igbo abụghị naanị maka ịkpa mmadụ obi ọma. Kama, 

ọ na-ezipụta nkwenye, echiche, akụọala, ọnọdụ na mmetụtahụ ndị Igbo.  

N’ ịkwado nkọwa a Nwadike nyere, Anozie (2005:16) sị, “Ndị mbụ malitere bụwa 

abụ na mbụ bụgbado ndị mere nke a n’ụdị abụ a bụrụ n’ọnụ naanị. Akụkọala obodo 

dị iche iche, ike ndị dike dị iche iche kparala, akụkọ agha na mmeri n’agha niile ndị 
agha a maara amara n’ọtụtụ obodo, dgz. bụ ọnụ ka ndị maara maka abụ jiri bụọ abụ 

ndị niile.”  

Anozie (2005) mekwara ka anyị ghọta na abụ malitere n’ọtụtụ ụzọ a ga-asịkene 

gbara ọchịchị, nke jupụtara n’ihe omimi ma bụrụkwa ihe malitere kamgbe ụwa 

malitere n’oge terela nnukwu aka. Ọ kọwara na mmadụ na abụ dị n’ụwa kamgbe 

ụwa bidoro. N’uche ya, o mere ka anyị mata na abụ bụrụ okenye n’ebe agụmagụ 

niile mmadụ nwere n’ụwa ebe iduuazị na-esote ya. Dịka o si kọwa, na mbido mbido, 

abụ buru ụzọ zipụta onwe ya dịka nka a gụrụ n’ọnụ. N’ụdị o tosiri ka e lewe ya (abụ) 

dịka ukwe nke e nwere ike ịgụ agụ ma gbaa ya agba dịka egwu. O kwuru na anyị si 

ụzọ dị otu a kọwaa abụ, anyị nwere ike ịsị na abụ pụtara okwu ọnụ mmadụ kpụ 

nnukwu ọkụ n’ọnụ nke mmadụ kwupụtara mgbe onye ahụ nwere nnukwu mmetụta 

nke kpaliri mmụọ onye ahụ nnukwu elu.   

Na nchịkọta, ọ bụrụ na anyị lee anya n’ihe ndị a kọwapụtara ebe a, anyị ga-achọpụta 

na abụ ọnụ/ọdị nala ndị Igbo malitere mgbe ndị Igbo malitere ndụ ha, n’oge gboo. 

Ya bụ na tupu ndị ọcha abịa; (ndị wetaara anyị usoro edide), naanị site n’ọnụ ka e si 

ezipụta abụ ndị Igbo. Ọ bụkwa ndị ọkpọabụ Igbo dị iche iche na-echepụta ma na-

akpọpụta abụ ndị a.  Ụfọdụ ndị ọkpọabụ e nwere n’Igbo gụnyere:  

1. Mike Ejeagha 

2.  Morocco Maduka 

3.  Ozoemena Nwa Nsugbe 

4.  Theresa Onuora 

5.  Ngozi Okoye, dgz. 

NNWALE ONWE 1  

1. Olee mgbe abụ ọnụ Igbo malitere? 

2. Ọ bụ na mmeme/emume ndị Igbo niile ka a na-ezipụta abụ? 

3. Detuo mmeme/emume ndị Igbo ise a na-ezipụtakarị abụ ọnụ na ya. 

4. Kpọpụta aha ndị ọkpọabụ Igbo atọ ị maara. 

 

3.2 Mmalite Abụ Ederede Igbo 

N’ebe a, anyị ga-eleba anyị ịchọpụta mgbe abụ ederede Igbo malitere nakwa etu e si 

ezipụta abụ ederede Igbo. Dịka a kọwara n’elu, abụ ederede bụ echiche ndị ahụ e 

chepụtara n’isi ma detuo ha n’akwụkwọ nke nwere ike ịdị n’ụdị ụyọkọabụ, nke bụ 

akwụkwọ abụ ọtụtụ ndị odeabụ depụtara abụ ndị dị n’ime ya, mana ọ bụzi otu onye 

a na-akpọ editọ chịkọtara ya maọbụ akwụkwọ abụ naanị otu onye dere. Ụdị abụ anyị 
na-akọwa ebe a bụ nke a maara onye/ndị chepụtara ya, detuo ya n’akwụkwọ, ka onye 

ọ bụla ọ masịrị zụrụ ya, gụọ ma keta oke n’ime ya. Nke a na-egosi na a bịa n’abụ 

ederede, a maara onye/ndị chepụtara ya, ụlọ ọrụ bipụtara ya na afọ e bipụtara ya. 

Nchọpụta na-egosi na abụ ederede Igbo amaliteghị n’oge ka ejije ederede Igbo. Dịka 

Nwadike, (1992: 34) si kwu, “Abụ ederede Igbo, dịka ejije ederede Igbo, ebidoghị 
n’oge dị ka iduuazị. N’agbanyeghị na ọtụtụ ndị mmadụ edeela abụ, na nke onwe ha, 

akwụkwọ abụ Igbo Igbo (sic) apụtaghị ganye na 1975…”. 

Nwadike (2003:iii) gara n’ihu mee ka anyị mata na, “Abụ Ederede Igbo bụ abụ ndị  
ahụ ndị mmadụ chepụtara n’echiche ma dee. Tupu 1975, ndịigbo enweghị abụ 

ederede. Nke a apụtaghị na ụfọdụ mmadụ edeghị abụ ọbụla n’Igbo, kama, e nweghị 
otu akwụkwọ e kpokọtara abụ Igbo n’ime ya. Mana n’afọ 1975, anyị nwere ngọzi 

na otu nwaafọ Igbo.(sic) Mz. R.M. Ekechukwu, chịkọtara abụ 63 n’isiokwu dị iche 

iche (sic) ndịodeabụ 13 dere, kpọọ ya Akpa Uche… Site n’oge ahụ ruo taa, e nweela 

ọtụtụ akwụkwọ abụ, ma ndị otu onye dere ma ndị ọtụtụ mmadụ dere, a chịkọta ha 

n’otu akwụkwọ abụ”.   

Ọ bụrụ na anyị lee anya n’ihe ndị a Nwadike kọwapụtara n’elu, anyị ga-aghọta na ọ 

bụ eziokwu na abụ ederede Igbo malitere ka ndị ọcha bịara n’ala Igbo. Mana ọ 

maliteghị n’oge ka ngalaba agụmagụ ndị ọzọ. Iduuazị na ejije ederede Igbo bucha 

ya ụzọ wee malite. Ihe ọzọ dịkwa mkpa ka anyị mata bụ na akwụkwọ abụ ederede 

Igbo mbụ e bipụtara bụ nke a kpọrọ Akpa Uche. Ka e bipụtachara nke a, ọtụtụ ụmụ 

Igbo maliteziri depụtawa ma bipụtawa akwụkwọ abụ Igbo. 

Lee anya n’okpuru ka ị hụ ụfọdụ ụyọkọabụ na akwụkwọ abụ Igbo dị iche iche, aha 

odeabụ maọbụ editọ ha, afọ mbipụta ha na aha ụlọ ọrụ mbipụta ha: 

S/N Afọ Mbip ụta Akwụkwọ Abụ  Aha Odeabụ  Ulọ ọrụ Mbip ụta  

1. 1975 Akpa Uche Ekechukwu(Ed.) Oxford Press 

2. 1979 Mbem Igbo Obienyem University Comp. 

3. 1979 Ụtara Ntị  Emenanjọ(Ed.) Evans 

4. 1979 Nka Okwu Madụekwe Longman 

5. 1980 Nkemakọlam Emenajọ Heins 

6. 1984 Ụyọkọ Mbem Ọgbalụ  UPC 

7. 1988 Akọ Bụ Ndụ  Chukwuezi Longman 

8. 1989 Uche Bụ Afa Onyekaọnwụ  UPC 

9. 1990 Echiche Mgbemena Macmillan 

10. 1992 Mbido Abụ  Nwadike Pacific 

11. 1994 Uri Akọ na Uche Nnabụihe Leos Graphic 

12. 2003 Ije Ụwa Okediadi Fulladu 

13. 2005 Uche Bụ Afa Anozie Varsity Pub 

14. 2006 Akọnauche Nwadike(Ed.) Pacific 

15. 2014 Egwu Ọnwa Ogene & 

Nwokoye 

 

 

NNWALE ONWE 2  

1. Kedu mgbe abụ ederede malitere? 

2. Kedu ụzọ e si ezipụta abụ ederede? 

3. Olee akwụkwọ abụ mbụ e dere n’Igbo? 

4.0 MMECHI  

Na yunit a, a kọwara na abụ ọnụ Igbo malitere mgbe ndị Igbo malitere ndụ ha. E 

zipụtakwara ọnọdụ na emume/mmemme dị iche iche ebe abụ ọnụ na-agbakarị elu. 

N’aka nke ọzọ, e mekwara ka anyị matana abụ ederede Igbo ebidoghị n’oge. Ngalaba 

iduuazị na ejije ederede Igbo bucha ya ụzọ malite. N’agbanyeghị nke a, e nweela 

ọtụtụ akwụkwọ abụnaụyọkọabụ dị iche iche ndị odeabụ Igbo depụtarala ma 

bipụtakwa n’Igbo. A kọwakwara na abụ ederede Igbo nwere ike ịdị n’ụyọkọabụ, nke 

ọtụtụ mmadụ dere ma otu onye a na-akpọ editọ achịkọta ya maọbụ n’akwụkwọ abụ 

nke otu onye dere. 

 

5.0 NCHỊKỌTA  

N’ihe ọmụmụ a, a kọwarana ndị Igbo ejighị abụ ọnụ/ọdịnala ha eti epele. E nweghị 
ike ikewapụ abụ ọnụ/ọdịnala na ndụ ndị Igbo. Ọ bụ nke a merenaabụ ọnụ Igbo na-

agbakarị elu n’ọnọdụ na emume/mmemme ndị Igbo dị iche iche dịka: echichi, ọṅụ 

nwa, akwamozu, ịgba mgba, ịgba afa, ịchụ nta, ịgọ ọfọ, iri ji ọhụụ, dgz. E zipụtara 

aha ụfọdụ ndị ọkpọabụ Igbo a na-anụ aha ha n’ala Igbo taa. Ọzọ, a kọwapụtara ma 

gosipụtakwa na a na-ezipụtakarị abụ Igbo n’ụzọ abụọ, dịka n’ụyọkọabụ maọbụ 

n’akwụkwọ abụ. E mere ka anyị mata na akwụkwọ abụ mbụ e bipụtara n’Igbo bụ 

Akpa Uche, n’afọ 1975, nke dị n’ụdị ụyọkọabụ. E zipụtakwara ụfọdụ akwụkwọ abụ 

ederede Igbo, aha odee ha/editọ ha, ụlọ bipụtara ha na afọ mbipụta ha. 

6.0 IHE Omume onye nkuzi ga-amakị  

1. Kọwaa n’uju mgbe abụ ederede Igbo malitere 

2. Depụta aha ụyọkọabụ ise na aha editọ ha. 

3. Depụta aha akwụkwọ ise na aha odee ha. 

Yunit 1 Mmewere Abụ Igbo 

Yunit 2 Njirimara Abụ ọnụ/ọdịnala 

Yunit 3 Njirimara Abụ Ederede/Ugbua 

Yunit 4       Njirimara Ọkpọabụ na Odeabụ Igbo   

YUNIT 1   Mmewere Abụ Igbo 

NDỊNA  

1.0 Mkpọlite 

2.0 Mbunuche 

3.0Ndịna Kpọmkwem 

3.1 Echiche 

3.2Asụsụ  

3.3Ndanusoro 

3.4 Mmetụtaobi 

4.0 Mmechi 

5.0 Nchịkọta 

6.0 Ihe omume 

7.0 Nrụtụaka/Ngụmi 

 

1.0 MKPỌLITE  

Na Modul 1, anyi lebara anyana mpụtara abụ n’ozuzuoke, mpụtara abụ Igbo 

kpọmkwem, nkọwa dị iche iche ndị ọkammụta nyere gbasara abụ Igbo nakwa 

mmalite abụ ọnụ/ọdịnala Igbo na abụ ederede Igbo. Anyị chọpụtara na abụ bụ otu 

n’ime ngalaba agụmagụ Igbo e nwere nke pụrụ iche n’ebe ngalaba ndị ọzọ dị. E 

mekwara ka anyị matana ihe kpatara ndịiche a bụ na ọkpọabụ maọbụ odeabụ na-

ahọkarị okwu ndị na-emetụkarị mmadụ na mmụọ were ezipụta abụ. 

Na Modul nke abụọ a, anyị ga-eleba anya n’ọdịdị abụ Igbo site n’ịrụtụ aka na 

mmewere abụ Igbo, njirimara abụ ọnụ/ọdịnala Igbo, njirimara abụ ederede Igbo, 

njirimara ọkpọabụ na odeabụ Igbo.  

 

2.0MBUNUCHE  

Na ngwụcha yunit ihe ọmụmụa, ị ga-enweike: 

 mata ihe ndị mewere abụ Igbo 

 ghọta ihe ndị e ji mara abụ ọnụ Igbo 

 mụta ihe ndị e ji mara abụ ederede Igbo 

 chọpụta ihe ndị e ji mara ọkpọabụ na odeabụ Igbo  

 

3.0 NDỊNA KPỌMKWEM  

3.1 Echiche 

Nke a bụ ihe nke mbụ mewere abụ Igbo. Dị ka nchọpụta si gosi, abụ anaghị ada 

n’elu kama, ọ bụ ihe si n’echiche mmadụ pụta. N’ebe a, a na-eme ka anyị ghọta na 

abụ bụ ihe e chepụtara echepụta. Nke a na-egosi na abụ ọbụla nwere echiche ọ na-

ezipụta. Gịnị bụ echiche a a na-ekwu maka yaebe a? Echiche bụ ihe omimi maọbụ 

ihe zoro ezo ọkpọabụ/odeabụ zipụtara n’abụ ya. Nke a na-egosi na echiche abụghị 
ihe na-apụta gbawam n’abụ. Kama, ogee/ọgụụ kwesịrị ige/ịgụ abụ ahụ ugboro 

ugboro iji chọpụta echiche dị naya. Dị ka Emenanjọ (1979) sị kọwa, abụ ọ bụla dị 
ka agụmagụ ọ bụla nwerịrị ihe e bu n’uche wee dee ya. Ihe gbasara echiche abụghị 
ihe a na-ahụ n’aha a baara abụ. Ọ bụrụ na a gụghị abụ ọ bụla nke ọma, ndị mmadụ 

agaghị enwe ike ịghọta echiche a dị n’ime abụ. N’aka nke ọzọ, ọ bụrụ namadụ abụọ 

gụọ otu abụ, ha abụọ nwere ike kwekọrịta n’ihe gbasara isiokwu abụ ahụ. Mana ha 

abụọ nwere ike ghara ikwekọrịta n’ihe gbasara echiche dị n’abụ ahụ. Ihe na-

akpatakarị nke a bụ na ihe gbasara echiche bụ otu ihe a gụrụ si metụta mmadụ na 

mmụọ. 

 

Emenanjọ (1983) na Onyekaonwu (2003) kwekọrịtakwara na ọgụụ kwesịrị ịgụ abụ 

ugboro ugboro iji chọpụta echiche na ihe omimi dị n’abụ ahụ. N’akụkụ nke ya, 

Anozie (2005) mere ka anyị mata na abụ Igbo na-eji echiche a dọkọrọ ọnụ ezipụta 

ike dị na ya.    

N’ihe gbasara echiche abụ, Ụba-Mgbemena (2012) mere ka anyị mata na a bịa n’abụ 

ọbụla, echiche dị ka ekwere e ji kpaa ya bụ ekete bụ abụ. Sọ echiche abụghị abụ, abụ 

abụkwanịghị sọ echiche. Echiche abụ dị n’ụdị abụọ. O nwere ike ịbụ echiche ukwu 

maọbụ echiche nta. Ụba-Mgbemena mekwara ka anyị mata na ihe na-eme ka echiche 

abụ pụọ iche site n’iwelite ya elu, bụ asụsụ ọbụabụ. Echiche dị n’abụ nwere ike bụrụ 

echiche miri emi ma ọ bụ nke emighị emi. 

Nnyigide (2015:26) mekwara ka anyị mata na, “…odeabụ nwere ike izipụta echiche 

dị n’abụ site n’ikwu maka Chukwu okike na ihe o kere, ọnwụ na ndụ, akụnaụba, 

ndọrọndọrọ ọchịchị, mmekọrịta mmadụ na ibe ya, omenala, ekpemekpe, dgz”. Ihe 

ndị a bụ echiche dị n’abụ. Echiche ọbụla dị n’abụ ederede Igbo nwere ka o si emetụta 

ọgụụ na mmụọ. Ụdị mmetụta a nwere ike ịbụ nke ọṅụ, nwute, arịrị, egwu maọbụ 

ụjọ, obi nchegharị, akpọmasị, dgz. 

NNWALE ONWE 1  

a. Kọwaa n’uju ihe echiche abụ pụtara. 

b. Olee ka ogee/ọgụụ si achọpụta echiche dị n’abụ Igbo? 

ch. Kedu ụdị echiche a na-ezipụta n’abụ Igbo? 

 

3.2 Asụsụ 

Nke a bụ ihe nke abụọ mewere abụ Igbo. Asụsụ bụ isi sekpụ ntị n’abụ Igbo. 

Asụsụ dị nnukwu mkpa n’abụ Igbo. Nke a mere na a na-akapachapụ anya a họrọ 

asụsụ pụrụ iche nakwa nke na-emetụta na mmụọ were ezipụta abụ. Dị ka anyị 
kọwara n’elu, ọ bụ asụsụ ka e ji ezipụta echiche dị n’abụ. E jikwa asụsụ akpalite 

mmetụtaobi ogee/ọgụụ. Etu anyị si kọwaa na mbụ, ọ bụ ụdị asụsụ e ji ezipụta abụ 

mere na abụ dị iche na ngalaba agụmagụ ndị ọzọ. N’ihe gbasara asụsụ abụ, 

Anozie (2007:11) mere ka anyị mata na, “Asụsụ abụ tosiri ịka aka iji welite abụ 

ahụ elu, mee ka abụ ahụ kaa aka ma nye ezi echiche dị elu”. Ihe Anozie na-akọwa 

ebe a bụ na asụsụ abụ na-enye aka ewelite abụ elu na-emekwa ka echiche dị n’ime 

abụ pụta ihe. 

 Ụba-Mgbemena (2012:vii) kwadoro ihe Anozie kwuru n’ihi na ọ sị, “Ihe na-eme ka 

echiche abụ pụ iche site n’iwelite ya elu, bụ asụsụ ọbụabụ. Nnukwu ihe dị iche 

n’asụsụ (sic) abụ na asụsụ akọmakọ… mana nke abụ na-adị chịm, bụrụ asụsụ e ji 

atụmatụokwu, ọkachasị enyookwu chọọ mma n’ụzọ pụrụ iche”. Site n’ihe Ụba-

Mgbemena kọwara ebe a, anyị ga-achọpụtakwa na asụsụ abụ dị iche n’asụsụ ngalaba 

agụmagụ ndị ọzọ. A na-ejikwa atụmatụokwu dị iche iche achọ achọ abụ mma karịa 

agụmagụ ndị ọzọ. 

 

 

NNWALE ONWE 2  

a. Kedu ka asụsụ abụ si akpalite mmetụtaobi ọgụụ? 

b. Olee ihe na-ewelite abụ elu? 

ch. Gịnị na-enye aka ezipụta echiche dị n’abụ? 

 

3.3Ndanusoro 

Ndanusoro bụ ihe nke atọ mewere abụ Igbo. Dị ka e si mee ka anyị mara, ndanusoro 

na-apụtakarị ihe n’abụ ọnụ/ọdịnala karịa n’abụ ederede n’ihi na a na-ezipụtakrị abụ 

ọnụ n’ụdị ekwerekwe maọbụ agụragụ. Ụba-Mgbemena (2012:viii) zipụtara echiche 

ya gbasara ndanusoro abụ Igbo. Ọ sị, “N’abụ ọbụla, ndanusoro nọ nnukwu ọrụ. Ọ 

bụ ya na-akpalite mmetụtaobi n’ime onye na-agụ mọọbụ (sic) na-egere abụ”. 

Otu ndịiche pụtara ihe n’etiti abụ na ngalaba agụmagụ ndị ọzọ bụ ndanusoro. Nke a 

bụkwa ihe pụrụ iche e ji mara abụIgbo. Kedu ka ndanusoro si apụta ihe n’abụ Igbo? 

Ọ na-apụta ihe site n’inwe nkurume (pause) nke na-ekeji ekwumekwu(utterance) na 

mkpirisi na mkpirisi, n’ụzọ ha ga-esi na-adanye n’usoro n’usoro. 

Nchọpụta na-egosi na e nwere ihe atọ ndị na-enye aka eme ka e nwee ndanusoro 

n’abụ Igbo. Ihe ndị ahụ dị ka Ụba-Mgbemena si zipụta ha bụ: 

a. Kwunkwukwa (Repetition): Nke a pụtara ikwunwe otu okwu ugboro 

ugboro. 

b. Ọdịdị nkejiokwu (Syllable structure): O kwesịrị na ọkpọabụ/odeabụ ga-

aghọta mkpụrọokwu ndị ọdịdị nkejiokwu ha ga-ekwe ka ha danye n’usoro 

abụ. 

ch. Ndakọr ịta ụdaolu: Nke a na-apụta ihe n’ahịrịabụ. N’ahịrịabụ ọ bụla, e 

kwesịrị ka e nwee nhukọ ụdaolu. Nke a na-enyekwa aka eme ka mmetụtaobi dị 
n’abụ kara ruo ogee/ọgụụ n’ahụ.  

NNWALE ONWE 3  

1. Olee ụdị abụ Igbo ndanusoro na-agbakarị elu na ya? 

2. Kedu ka ndanusoro si apụta ihe n’abụ Igbo? 

3. Gịnị na-enye aka akwalite mmetụtaobi n’abụ Igbo? 

3.4  Mmetụtaobi 

Nke a bụ ihe nke anọ mewere abụ Igbo. Abụ Igbo na-ezipụta mmetụtaobi karịa 

ngalaba agụmagụ Igbo ndị ọzọ. Mmetụtaobi pụtara ụdị ọnọdụ ime mmụọ maọbụ 

mmetụahụ mmadụ na-enwe mgbe ọ na- ege maọbụ agụ abụ. Mmetụtaobi dịgasị 
n’ụdị dị iche iche. O nwereike ịdị n’ụdị ọṅụ, mwute, ịhụnaanya, asị, ụjọ, 

mgbagwojuanya, dgz. Dị ka anyị si kọwa n’elu, ihe na-enye aka akwalite 

mmetụtaobi nke abụ ọ bụla bụ ndanusoro. Ụba-Mgbemena (2012: vii) mekwara ka 

anyị ghọta na, “Ọ bụ site na mmetụtaobi nke abụ na-enye, ka ọbụabụ ji abaru n’ime 

obi anyị; ọ bụ yana-eme ka abụ ya metụta anyị na mmụọ.  

NNWALE ONWE 4 

a. Gịnị bụ mmetụtaobi?  

b. Depụta ụdị mmetụtaobi ise nwere ike ịpụta ihe n’abụ Igbo. 

 

4.0MMECHI  

Site n’ihe ndị a kọwara ebe a, e mere ka anyị ghọta na e nwere ihe anọ mewere abụ 

Igbo. Ihe ndị ahụ bụ: Echiche, asụsụ, ndanusoro na mmetụtaobi. Ụzọ ihe anọ ndị a 

jikọtara aka ọnụ bụrụ abụ Igbo. E nweghị otu, abụọ maọbụ atọ n’ime ha nwere ike 

inye anyị ezigbo abụ Igbo. Ha abụghị mmewere kwụ n’otu n’otu. Kama, ha jikọtara 

ọnụ wee mewe abụ Igbo. N’ihi nke a, tupu a kpọọ agụragụ/ekwurekwu/ederede ọ 

bụla abụ, ihe anọ ndị a ga-ezurịrị oke n’ime ya. 

5.0  NCHỊKỌTA  

N’ihe ọmụmụ a, anyị lebara anya n’ihe dị iche iche mewere abụ Igbo. E mere ka 

anyị ghọta na ihe ndị ahụ bụ: Echiche, asụsụ, ndanusoro na mmetụtaobi. A kọwaara 

anyị na ihe na-eme ka echiche abụ pụta ihe bụ asụsụ. Ihe ọmụmụ a mere ka o doo 

anyị anyana asụsụ abụ na-adị iche n’asụsụ ngalaba agụmagụ ndị ọzọ dị ka iduuazị 
na ejije. Anyị sitekwara n’ihe ọmụmụ a chọpụta na o nwere ihe atọ na-eme ka e nwee 

ndanusoro n’abụ Igbo dị ka: Kwunkwukwa, ọdịdị nkejiokwu na ndakọrịta ụdaolu. E 

mekwara ka anyị matana abụ Igbo na-ezipụta ụdị mmetụtaobi dị iche iche dị ka ọṅụ, 

mwute, ịhụnaanya, dgz. 

 

6.0    Ihe Omume onye nkuzi ga-amakị  
1. Olee ụdị echiche abụ Igbo na-enwe? 

2. Depụta ma kọwaa n’uju ihe atọ na-eme ka e nwee ndanusoro n’abụ Igbo 

3.  Depụta ụdị mmetụtaobi ise abụ Igbo na-ezipụta. 

Yunit 2Njirimara Ab ụ Ọnụ/Ọdịnala 

NDỊNA  

1.0 Mkpọlite 

2.0Mbunuche 

3.0 Ndịna kpọmkwem 

3.1 Echiche/ Ekereuchena Mgbanwe 

3.2Ekwurunọnụ 

3.3    Emereme/Ọkpọabụ na Ogee 

3.4 Ndanusoro 

4.0 Mmechi 

5.0 Nchịkọta 

6.0 Ihe Omume 

7.0 Nrụtụaka/Ngụmi 

 

1.0 MKPỌLITE  

Nayunit 1, anyị malitere site n’ileba anya n’ihe dị iche mewere abụ Igbo. E mere ka 

anyị ghọta na ọ bụ ihe anọ ndị a mewere abụ Igbo: Echiche, asụsụ, ndanusoro na 

mmetụtaobi. N’ihe ọmụmụ a, anyị ga-eleba anya n’ihe dị iche iche e ji mara abụ 

ọnụ/ọdịnala Igbo. Abụ ọnụ/ọdịnala, dị ka otu n’ime ngalaba agụmagụ ọnụ/ọdịnala 

Igbo nwere ihe ndị e ji mara ya. Ọ bụ ihe ndị ahụ ka anyị ga-eziputa na mpaghara 

ebe a. A na-atụ anya na nke a ga-enyere anyị aka ịghọtawanye ihe ọmụmụ a nke 

ọma.  

2.0 MBUNUCHE  

Na ngwụcha yunit ihe ọmụmụa, ị ga-enweike: 

 ghọta etu e si ezipụta abụ ọnụ/ọdịnala 

 mata na ndanusoro na-agbakarị elu n’abụ ọnụ/ọdịnala 

 chọpụta etu mgbanwe si apụtakarị ihe n’abụ ọnụ/ọdịnala 

3.0 NDỊNA KPỌMKWEM  

3.1 Echiche/Ekereuche na Mgbanwe 

Ihe ndị e ji mara abụ ọnụ Igbo bụ na o si n’echiche pụta, ya bụ, a na-echepụta ya 

echepụta; o si n’ekereuche mmadụ apụta; ọ na-anabatakwa mgbanwe n’ụzọ dị iche 

iche. N’ezie, abụọnụ/ọdịnala esighị n’elu da. Kama, ọ bụ ihe si n’echiche mmadụ 

pụta. Ihe a na-eme ka anyị ghọta ebe bụ na a na-echepụta abụ ọnụ/ọdịnala echepụta. 

Ọ bụ site n’ekereuche mmadụ ka abụ ọnụ/ọdịnala Igbo si apụta. Onye a maara na-

echepụta ma na-ezipụta abụ ọnụ/ọdịnala ka a na-akpọ ọbụabụ/ọkpọabụ. 

Ọbụabụ/Ọkpọabụ a na-agbadokarị ụkwụ na mmemme na ọnọdụ ndị Igbo dị iche iche 

were echepụta abụ ọ na-abụ/akpọ. Dị ka Nwadike (1992 na 2003) si mee ka anyị 
mata, ndị Igbo nwere ọnọdụ mmemme dị iche iche na-apụta ihe na ndụ ha. O nweghị 
mmemme ma ọ bụ ọnọdụ ọ bụla ndị Igbo nọ na ya enweghị abụ ha ji ezipụta ya. 

Ọnụdụ maọbụ mmemme ndị ahụ gụnyere: ọṅụ nwa, alụmdi na nwunye, akwamoozu, 

mmemme iri ji ọhụrụ, echichi, ịchụ nta, ịgba mgba, dgz. Ọ bụ ọnọdụ ndị a ka 

ọkpọabụ na-agbado ụkwụ were na-echepụta ma na-akpọpụta abụ ya. 

E wezuga ọnọdụ ndị a, ọbụabụ/ọkpọabụ nwekwara ike ịgbado ụkwụ n’ihe na-eme 

na gburugburu ya, ihe ọ nụrụ na ntị nakwa ihe ọ hụrụ n’anya were na-echepụta ma 

na-akpọpụta abụ ya. Ụfọdụ oge, ndị ọbụabụ/ọkpọabụ na-agbadokarị 
ụkwụn’akparamaagwa maọbụ omume ọjọọ dị iche iche na-aga n’ọha obodo,dị ka: 

ọchịchị nchigbu, izu ohi, ịgba asịrị, igbu mmadụ, ịkwa iko, ume ngwụ, dgz were 

echepụta ma na-akpọpụta ya. Ebumnobi ha bụ ka ha site n’abụ ha na ọrụ ekereuche 

ha kọchaa ma katọkwa akparamagwa na omume ọjọọ ndị a iji mee ka ndị na-etinye 

aka na ha chegharịa ma biwe ezigbo ndụ, ka obodo wee dị mma.  

N’aka nke ọzọ, ndị ọbụabụ/ọkpọabụ na-anọkwa n’ọnọdụ na mmemme ndị Igbo dị 
iche iche were echepụta abụ ha ji eto onye kpara ike nakwa onye mere ihe ọma 

n’obodo. O nwere ike ịbụ Dike; onye napụtara obodo n’aka ndị iro ha. Ihe kpatara 

ọbụabụ/ọkpọabụ ji eme nke a bụ ka a gbaa Dike ahụ ume ka o wee jisie ike n’ezi ọrụ 

ya.Ọ dịkwa mkpa ime ka anyị mata ebe a na mgbe ụfọdụ, ndị ọbụabụ/ọkpọabụ na-

anọkwa na mmemme ndị Igbo dị iche iche were echepụta abụ ha ji eto ndị akajiakụ 

na ndị ọgaranya. Ebumnobi ha ji eme nke a bụ ka ha nweta ego. 

N’ihe ọmụmụ a, ọ dị nnukwu mkpa ime ka anyị ghọta ebe a na ihe kacha 

ọbụabụ/ọkpọabụ mkpa bụ isite n’abụ ya kụzieere ọhanaeze ihe. Ọ bụ nke a mere na 

ụfọdụ ndị ọbụabụ/ọkpọabụ Igbo na-agbadokarị ụkwụ n’akụkọ ọdịnala Igbo dị iche 

echepụta abụ ha ji akụziri ọhanaeze ihe.Ima atụ, Omenka dị ka Mike Ejeagha esitela 

n’ọtụtụ akụkọ ifo ndị Igbo a ma ama, rọgharịa ma zipụta ha n’ụdị abụ ọnụ. Ebumnobi 

abụghị naanị ka o were abụ ya ndị a kpaa ndị mmadụ obi ọma. Kama, o bu n’obi iji 

abụ abụ ya ndị ahụ kụziere ndị Igbo ihe dị iche iche ga-enyere ha aka n’usoro obibi 

ndụ ha. 

Ọzọ, ọ dịkwa mkpa mkpa ime ka o doo anyịanya etu abụ ọnụ/ọdịnala Igbo si anabata 

mgbanwe. Nke a na-apụtakarịcha ihe mgbe ọbụabụ/ọkpọabụ na-ezipụta abụ ya. Ọ 

na-agbanwekarị okwu na isiokwu ya dị ka ọnụdụ (context) na ndị nọ ya nso maọbụ 

ndị na-egere abụ (audience) si dị. Ihe o ji emekarị nke a bụ ka abụ ya na ozi ọ na-ezi 

gaa nke ọma. 

 

Nnwale Onwe 1 

1. Depụta ọnọdụ ndị Igbo ise ọbụabụ/ọkpọabụ Igbo nwere ike ịgbado ụkwụ na 

ha were chepụta abụ ya. 

2. Olee akparamagwa/omume ọjọọ ise ọbụabụ/ọkpọabụ Igbo nwere ike ịgba do 

ụkwụ na ha were chepụta abụ o ji akọtọ ha. 

3. Kedu ebe Omenka Mike Ejeagha na-agbadokarị ụkwụ ezipụta abụ ya?  

 

3.2Ekwurunọnụ 

N’ebe a, tupu anyị agaa n’ihu ọ dị mkpa ka anyị kọwaa ihe ekwurunonụ bụ. 

Ekwurunọnụ pụtara okwu si mmadụ n’ọnụ pụta. Ya, bụ okwu e kwuru n’ọnụ nkịtị; 
nke e deghị ede. Ekwurunọnụ na-apụtakarị ihe n’abụ ọnụ/ọdịnala Igbo mgbe 

ọbụabụ/ọkpọabụ na-akpọ abụ ya.  Nke a bụ otu ihe e ji mara abụ ọnụ/ọdịnala Igbo. 

Dị ka aha ya si dị, abụ ọnụ/ọdịnala Igbo bụ ọnụ ka e ji ezipụta ya. N’ihi na ụdị abụ 

a malitere n’oge gboo; mgbe ndị Igbo malitere ndụ ha, ndị mbụ chepụtara abụ 

ọnụ/ọdịnala Igbo edetughị ya n’akwụkwọ n’ihi na e nwebeghị akarangwa e ji ebipụta 

akwụkwọ n’oge ahụ. Ndị a maara na-ezipụta abụ ọnụ/ọdịnala Igbo bụ ndị 
ọbụabụ/ọkpọabụ. Ha na-ezipụtakarị abụ ndịa n’oge mmemme ndị Igbo dị iche iche 

dị ka anyị rụtụrụ aka n’elu.  

Nchọpụta na-egosi na ndị ọbụabụ/ọkpọabụ na-ezipụtakarị abụ ha n’ihu ndị ogee 

maọbụ ndị nkiri. Ụfọdụ oge, mgbe ha na-eme nke a, ha na-ezipụta abụ ha n’ụdị ha 

kpọpụta okwu, ndị ogee maọbụ ndị nkiri azaso ha. Ọnọdụ dị etu a na-enye aka 

akwalite mmetụtaobi n’ebe ndị ogee na ndị nkirinọ. Ọ na-enyekwa aka akpọlite 

mmụọ ndị ogee na ndị nkiri ma mee ka ha sonye nke ọma n’abụ ọ bụla 

ọbụabụ/ọkpọabụ na-egosipụta. 

 

 O kwesịrị ka anyị mata n’ebe a na ekwurunọnụ na-enye aka eme ka ogoolu, olu ụtọ, 

mmegharị ahụ na ịsụ ude ọbụabụ/ọkpọabụ pụta ihe nke ọma. Ọ na-enyekwa aka eme 

ka ọbụabụ/ọkpọabụ gbanwee ọnọdụ ndị ogee/nkiri hụrụ onwe ha n’ime ha. Ịma atụ, 

ụfọdụ oge, e jee ebe a na-akwa ozu, ndị mmadụ na-anọkarị na mwute n’ihi onye nke 

ha nwụnahụrụ ha. Ọ bụ n’ọnọdụ dị etu a ka ọbụabụ/ọkpọabụ ji esite n’abụ ya nke dị 
n’ụdị ekwurunọnụ were akpa ndị mmadụ obi ọma. Ebumnobi ya bụ iji abụ ya mee 

ka ihe mgbu ndị a mmadụ nwụnahụrụ belata.  

 

Nnwale Onwe 2 

1. Gịnị bụ ekwurunọnụ? 

2. Olee ụzọ e si ezipụta abụ ọnụ/ọdịnala? 

3. Kọwaa nke ọma etu ekwurunọnụ si akwalite mmetụtaobi n’ebe ndị ogee na 

ndị nkiri nọ. 

 

3.3 Emereme/Ọkpọabụ na Ogee 

Emereme pụtara mmadụ iji mmegharị ahụ zipụta echiche, mmetụtaobi na ebumnobi 

ya. Nke a bụkwa otu ihe e ji mara abụ ọnụ/ọdịnala Igbo. Ọbụabụ/ọkpọabụna-ejikarị 
mmegharịahụ, ya bụ emereme nke nwere ike ịdị n’ụdị dị iche iche ezipụta abụ ya. 

Ụdị emereme/mmegharịahụ a nwere ịdị n’ụdị ife aka, ịmụ amụ,ibe akwa, ịkụ aka, 

dgz. Ọ na-abụkarị n’ihu ndị ogee/nkiri ka ọbụabụ/ọkpọabụ na-anọ ezipụta mmegharị 
ahụ ndị a.  

N’ezie, emereme na-agba elu n’abụ ọnụ/ọdịnala. Ọ na-eme ka ihe dị iche iche na-

eso abụ ọnụ/ọdịnala pụta ihe dị ka: kwunkwukwa, ụda ukwe, ụdaolu, nzaghachi ndị 
na-ekwe uri, dgz. Ọ bụrụ na e wepụ emereme, ihe ndị a agaghị apụta ihe. Ọzọ, e 

mere ka anyị mata na emereme na-enyere ọbụabụ/ọkpọabụ aka iji ihe ndị ọ na-ahụ 

anya na ihe ndị dị na gburugburuya e mere ngwaọrụ n’ihe ngosi na emereme ya. Ọ 

na-enyekwa aka akwalitekwa mmetụtaobi obi n’ebe ogee maọbụ onye nkiri nọ. Nke 

a bụ eziokwu n’ihi na emereme na-eme ka ogee maọbụ onye nkiri sonye n’abụ nke 

ọma. 

 

Nnwale onwe 3 

1. Gịnị bụ emereme? 

2. Kedụ uru emereme bara na nzipụta abụ ọnụ/ọdịnala Igbo? 

 

3.4Ndanusorona Nghọta 

Ndanusorona nghọta bụcha ihe ndị e ji mara abụ Igbo; ma abụ ọnụ/ọdịnala Igbo na 

nke ederede/ugbu a. Ya bụ, ha bụcha njirimara dị n’abụ ọbụla. Mana ọ dị mkpa ime 

ka o doo anyị anya ebe a na ndanusoro na-aka agba elu n’abụ ọnụ/ọdịnala karịa n’abụ 

ederede/ugbu a. Ihe kpatara nke a bụ na a na-ezipụkarị abụ ọnụ/ọdịnala n’ọnụ n’ụdị 
agụragụ maọbụ ekwurukwu. Ihe ọzọ dịkwa mkpa ka anyị ghọta ebe a bụ na 

ndanusoro bụ otu ndịiche pụtakarịchara ihe n’etiti abụ na ngalaba agụmagụ ndị ọzọ; 

iduuazị na ejije. 

N’ebe a, a ga-akọwa etu ndanusoro si apụta ihe n’abụ ọnụ/ọdịnala. Ndanusoro na-

apụta ihe n’abụ ọnụ/ọdịnala mgbe e nwere nkuruume nke na-ekeji ekwurekwu na 

mkpirisi na mkpirisi, n’ụzọ ha ga-esi na-adanye n’usoro n’usoro. Ọ bụrụ na anyị lee 

anya n’abụ ndị a a ma ama, anyị ga-achọpụta na ndanusoro pụtara ihe na ha n’ihi na 

a na-ezipụta ha n’ụdị agụragụ na ekwerekwe: 

1.            Nzọgbu nzọgbu-------------- Enyi mba enyi 

Nzọgbu nzọgbu-------------- Enyi mba enyi 

Zọgbuo nwoke---------------- Enyi mba enyi 

Zọgbuo nwaanyị ---------------- Enyi mba enyi 

Na nwoke dị ike----------------Enyi mba enyi 

Na nwaanyị amaka------------ Enyi mba enyi… 

 

a. Onye tiri nwa na-ebe akwa 

Egbe tiri nwa na-ebe akwa 

Weta ụzịza weta ose 

Weta agbọnọ ngololo ofe 

Ka ụmụ rachaa ha 

Ka ọkpọ tuutuu kwụsị ya… 

 

N’aka nke ọzọ, nghọta bụkwa ihe e ji mara abụ ọnụ/ọdịnala Igbo. Ọ bụ isi sekpụ ntị 
n’abụ ọnụ/ọdịnala Igbo. Nke pụtara na nghọta dị nnukwu mkpa n’abụ Igbo. A na-

atụ anya na abụ ọ bụla ga-enwerịrị nghọta. Ihe na-enye aka akwa nghọta n’abụ 

ọnụ/ọdịnala Igbo bụ ndanusoro na asụsụ.    

Nnwale Onwe 4 

1. Olee mgbe e ji enwe ndanusoro n’abụ ọnụ/ọdịnala? 

2. Depụta ihe na-enye aka akwalite ndanusoro n’abụ ọnụ/ọdịnala Igbo. 

4.0 MMECHI  

Na yunit a, a kọwara na e nwereihe dị iche iche e ji mara abụ ọnụ Igbo. Ọ bụ ihe ndị 
a mere abụ ọnụ/ọdịnala ji bụrụ ihe ọ bụ. E mere ka anyị ghọta na abụ ọnụ/ọdịnala 

adaghị ada n’elu kama ọ bụ ihe si n’echiche pụta; ya bụ ihe mmadụ Chukwu Okike 

kere chepụtara. Dị ka aha ya si dị, abụ ọnụ/ọdịnala na-adị n’ụdị ekwurunọnụ. Nke 

pụtara na e deghị ya ede mgbe e chepụtara ya. Mana, ụfọdụ ndị ọkammụta agụmagụ 

Igbo dị ka Ọgbalụ (Ụyọkọ Mbem), Obienyem (Mbem Igbo), dgz agbaala mbọ pụrụ 

iche n’idepụta ụfọdụ abụ ọnụ/ọdịnala Igbo n’akwụkwọ abụ ndị a e zipụtara ebe a. 

Ebumnobi ha bụ ka abụ ọnụ/ọdịnala Igbo ndị a ghara ifùnàhụ̀ ndị Igbo.    

5.0 NCHỊKỌTA  

N’ihe ọmụmụ a, anyị lebara anyana njirimara abụ ọnụ/ọdịnala. E mere ka anyị mata 

na onye na-eziputa abụ ọnụ/ọdịnala ka a na-akpọ ọbụabụ/ọkpọabụ. Ọ na-ewebata 

emereme dị iche iche n’abụ ọnụ/ọdịnala. Nke a bụ iji kwalite mmetụtaobi n’ime 

mmụọ ogee/onye nkiri ma mekwa ka o sonye n’abụ ahụ nke ọma. A kọwara ka o 

doo anya naọ bụrụ na e wepụ emereme n’abụ ọnụ/ọdịnala, ihe dị iche iche na-eso 

abụ ọnụ/ọdịnala pụta ihe dị ka: kwunkwukwa, ụda ukwe, ụdaolu, nzaghachi ndị na-

ekwe uri, dgz, agaghị adị ire. E mekwara ka anyị ghọta na ọbụabụ/ọkpọabụ na-

agbanwekarị okwu n’abụ ọnụ/ọdịnala site ka ọnọdụ si dị. Ọ na-ezipụtakwa abụ 

ọnụ/ọdịnala n’ụzọ o si enwe ndanusoro na nghọta.  

6.0 IHE OMUME  

1. Depụta ma kọwaa nke ọma ihe atọ e ji mara abụ ọnụ/ọdịnala 

2. Kọwaa uru emereme bara dị ka otu njirimara abụ ọnụ/ọdịnala Igbo 

Yunit3 Njirimara Ab ụ Ederede 

NDỊNA 

1.0 Mkpọlite 

2.0 Mbunuche 

3.0 Ndịna Kpọmkwem 

3.1  Ndepụta naNhazi pụrụ iche 

3.2  Ịkpị okwu akpị  
3.3 Ahịrị abụ na mmaju echiche 

3.4 Nzipụta ihe na-eme n’ụwa 

3.5 Isiokwu 

3.6 Nkaasụsụ, nhọokwu na ikenkedideabụ  

4.0 Mmechi 

5.0 Nchịkọta 

6.0Ihe Omume 

7.0 Nrụtụaka/Ngụmi 

 

1.0 MKPỌLITE  

 

Na yunit 2, anyịkọwara ihe dị iche iche pụtara ihe e ji ama abụ ọnụ/ọdịnala Igbo. Ọ 

bụ ihe ndị ahụ mere o ji pụọ iche n’ebe abụ ederede dị. Na yunit a, anyị ga-aga n’ihu 

site n’ileba anyan’ihe dị iche iche e ji mara abụ ederede Igbo.Olileanya anyị bụ na 

nke ga-enyere anyị n’ịghọta ihe ọmụmụ a nke ọma. 

 

2.0 MBUNUCHE  

Na ngwụcha yunit ihe ọmụmụa, ị ga-enweike: 

 ịmata etu e si ezipụta ma na-ahazi abụ ederede Igbo 

 ịghọta etu isiokwu si apụta ihe n’abụ ederede Igbo 

 ịchọpụta etu ndị odeabụ si egosipụta ike nkedideabụ ha site na nka asụsụ na 

nhọokwu  

3.0 NDỊNA KPỌMKWEM  

Dị ka a kọwara n’elu, abụ ederede bụ abụ ndị ahụ mmadụ chepụtara echepụta ma 

detuo ha n’akwụkwọ; n’ụdị e nwere ike ịzụta ha ma gụọ ha iji ghọta echiche odee. 

Ụfọdụ ndị ọkammụta agụmagụ Igbo dị ka Emenanjọ (1979: 4), Nwadike (1992: 65-

68) Anọzie (2007: 17), Ụba-Mgbemena (2012:  ix), Nnyigide (2015:24-25) dgz, 

mere ka anyị mata na e nwere ihe ndị pụrụ iche e ji mara abụ ederede Igbo.N’ebe a, 

anyị ga-ezipụta ihe dị iche e ji mara abụ ederede Igbo. Ihe ndị ahụ gụnyere: 

 

3.1NdepụtanaNhazi pụrụ iche 

Otu ihe pụtakarịchara e ji mara abụ ederede bụ na a na-edepụta ya e depụta. Ya 

bụ, ọ na-adị n’ụdị ederede. Nke ọzọ bụ na abụ ederede na-enwekwa nhazi pụrụ 

iche. Ọ bụrụ na e lee anyana nhazi abụ ederede Igbo, a ga-achọpụta na ọ na-adị   
n’ụdị ọdịnọọgbara. Nke a na-egosi na nhazi ya na-apụ iche na nhazi ngalaba 

iduuazị na ejije ederede Igbo. A na-ahazi abụ ọ kwụrụchaa kpawaa n’etiti ihu 

akwụkwọ. Nke a na-akọwa na ọ bụghị otu e si ede iduuazị na ejije ka e si ede 

abụ. Mbido ahịrị abụ ọbụla na-akwụrụcha kpaa n’etiti ihu akwụkwọ. A naghị esi 

n’otu isi ahịrị abụ akwụkwọ deruo n’isi nke ọzọ. Otu mkpụrụokwu nwere ike 

were otu ahịrị. E nwekwara ike izipụta otu mkpụrụokwu ka otu ahịrị abụ.  

Ọ dị mkpa ime ka anyị ghọta ebe na abụ ederede nwere ike soro gbii, ya bụ na o 

nweghị nkebi ọbụla. Ima atụ, abụ Madụbụike ọ kpọrọ “Abalị” n’Ụtara Ntị, abụ 

Onyekaonwu ọ kpọrọ “Obodo m” n’Uche bụ Afa, dgz, enweghị nkebi ọ bụla. Abụ  

nwere ike nwee karịa otu nkebi. A na-akpọ nke a nkejiabụ (stanza). Nhazi abụ na-

adị iche iche site n’otu odeabụ ruo na nke ọzọ. E nwere ndị na-ahazi abụ ha n’ahịrị 
anọ anọ, isii isii, asatọ asatọ, dgz. Mana ụfọdụ ndị odeabụ anaghị etinyekarị uche na 

nke a. Ọgụụ nwere ike bịa n’otu abụ, nweta nhazi dị iche iche na nkeji nke ọ bụla. 

Nnwale Onwe 1  

Kọwaa n’uju etu e si ahazi abụ ederede Igbo 

3.2 Ịkpị okwu akpị  

Nchọpụta na-egosi na abụ ederede na-akpị okwu akpị. Nke a pụtara na a naghị e ji 

ọtụtụ okwu edepụta abụ. Abụ nwere ike iji naanị ahịrịabụ anọ kwuo ihe a ga-ekwu 

n’ihu akwụkwọ iri n’iduuazị. Ihe nke a na-egosi bụ na abụ anaghị ejikarị ọtụtụ okwu 

arụ ọrụ. Ịma atụ, e lekwa anya n’abụ a kpọrọ “Abalị” n’Ụtara Ntị, odee ya bụ 

Madụbụike ji naani ahịrị abụ isi wee zipụta echiche na mmetụtaobi ya gbasara ụdị 
abalị ọ na-ekwu maka ya n’abụ ahụ. 

Nnwale Onwe 2 

Kedu etu e si akpị okwu akpị n’abụ ederede Igbo? 

3.3 Ahịr ịabụ na Mmaju echiche 

A bịa n’abụ ederede Igbo, a naghị ekwu okwu “ahịrịokwu”. Ihe a na-ekwu bụ 

“ahịrịabụ”. A na-ede abụ Igbo n’ahịrị n’ahịrị. E nwere ike inweta ahịrịabụ iri maọbụ 

karịa n’otu ahịrịokwu. Ọtụtụ mgbe, otu ahịrịabụ na-enye nghọta zuru oke, mgbe ọzọ, 

nghọta anaghị ezu oke ganye n’otụtụ ahịrị. Ọ bụ nke aka a na-akpọ mmaju echiche 

(run-on line). Nke a pụtara echiche ezughị oke na nghọta a majuru amaju ka o wee 

zuo oke na nghọta. A na-enwe mmaju echiche n’abụ ederede Igbo mgbe nghọta dị 
n’otu ahịrịabụ ezughị oke ma dabere n’ahịrịabụ na-esota ya iji zipụta nghọta zuru 

oke. Mmaju echiche na-apụtakarị ihe n’abụ ederede Igbo. Ụfọdụ Oge, ndị odeabụ 

na-ejikarị akara kọma (,) egosipụta na e nwere mmaju echiche n’ahịrịabụ ha. Ima 

atụ, mmaju echiche pụtara ihe nke ọmana stanza nke mbụ n’abụ Nwadike kpọrọ 

“Assumpta Katedral” dị n’Echiche Miri Emi. Anyị ga-egosipụta nke a n’ahịrịabụ 

ndị: 
  I si Ọnịcha Mmiri bịawa Owere, 

  Lekwa ya ka o guzoro na asị gị  
Nnọọ! 

I si Patakọtị batawa Owere, 

Lekwa ya ka o guzoro na asị gị  
Ị bịala! 

I si Ọkịgwe, Aba na Ụmụahịa na-abịa, 

I na-eleya ka o guzoro kwem, 

Topu ka Ugwu Kamaromn’urukpu 

Olee n’akụkụ Owere ebe ị nọ  

Ka ị ghara ịhụ ịhụ ya 

Bụ ụlọ nsọ Chineke a 



IGB371 VARIETIES OF POETRY IN IGBO 
 

45 
 

Nke ọrụrụ ya bidoro na 1954 

Bụkwa nke riri ọtụtụ nde naịra? 

(Echiche Miri Emi, pg. 9) 

E lee anya nke ọma n’ahịrịabụ a, a ga-achọpụta na e nwere mmaju echiche na ha 

n’ihi na ahịrịabụ nke ọ bụla dabeere na ahịrịabụ nke na-esote ya iji nye nghọta zuru 

oke. 

 

Nnwale Onwe 3 

1. Gịnị bụ mmaju echiche? 

2. Were ọmụmatụ dabara adaba gosipụta etu mmaju echiche si apụta ihe n’abụ 

ederede Igbo? 

 

4. Nzipụta ihe na-eme n’ụwa 

Abụ ederede Igbo na-akọ maka ihe na-eme n’ụwa, ihe dị n’ụwa na ihe na-emegasị 
n’elu ụwa, Nke a pụtara na e dere abụ maka mmadụ, ka mmadụ hụ nkamma asụsụ, 

hụ mma ma nabata mma dị n’ime abụ. Ọ bụ eziokwu na abụ na-ekwu eziokwu 

banyere ụwa na ihe niile dị ya n’ime, mana dịka Egudu (1976) si kọwa, n’ime Anọzie 

(2007:19),“Ihe kacha mkpa n’abụ bụ mma na mmasị e nwere n’abụ, ọ bụchaghị 
eziokwu dị n’ime ya”. Anọzie (2007:19) gara n’ihu sị,“Abụ, dịka ụdị agụmagụ ndị 
ọzọ, bụ maka mmadụ inwe obi aṅụrị, mmadụ inwe mkpalite mmụọ elu, ikwupụta na 

iwepụta nhụrụụwa. Iji mejupụta ndị a, abụ na-ekwu maka ihe niile dị n’ụwa dịka 

ekọnọmiiki, Jiografị, ofufe, ọchịchị, ndụ mmadụ na ibe ya n’elu ụwa, dgz”.  

Nke a na-akọwa na abụ na-eji ihe ọmụmụ niile ndị ọzọ akwara ngwaọrụ iji zipụta 

ihe na-eme n’ụwa na n’usoro obibi ndị ndị mmadụ. Ịma atụ, abụ a kpọrọ “Ụkọ 

N’uju” na “Ar ịrịọ” n’Ụtara Ntị, “Ọchịchị” n’ Akọnauche, “Ndị Ọchịchị” n’ Ije Ụwa, 

dgz, bụgasị abụ na-ezipụta ihe na-eme n’ụwa taa, ọkachasị ka o si metụta ajọ ọnọdụ 

ajọ ọchịchị dowere ndị mmadụ n’ala Naịjir ịa taa. Ụfọdụ ndị odeabụ Igbo na-

esitekwa n’abụ ha agba ihe ọjọọ dị iche iche na-eme n’ụwa n’anwụ dị ka: ọchịchị 
nchịgbu, mpụ na arụrụala, izu ohi, igbu mmadụ, iri aka azụ/ngarị, dgz.  Abụ 

Onyekaonwu a kpọrọ “Naịjir ịa bụ Enyi Mba” nke dị n’Uche bụ Afa, zipụtara 

akparamaagwa ọjọọ dị iche iche na-aga n’ala Naịjir ịa taa. Ebumnobi ha bụ ka site 

n’abụ ka katọọ omume ọjọọ dị iche iche ka ndị na-etinye aka n’ajọ omume ndị ahụ 

chagharịa ka obodo dịkwa mma. 

Nnwale Onwe 4 

Kedu ka abụ ederede Igbo si ezipụta ihe ndị na-eme n’ụwa? 

2. Depụta akparamaagwa ọjọọ anọ ndị odeabụ Igbo nwere ike izipụta n’abụ ha. 

3. Kedu ebumnobi ndị odeabụ ji esite n’abụ ha agba akparamagwa ọjọọ dị iche iche 

a na-ahụ n’ụwa n’anwụ?  

 

5. Isiokwu 

Isiokwu bụ isi ihe dịkarịsịrị mkpa bụ ihe kpariri odeabụ izipụta abụ ya nke ọ chọrọ 

ka ọgụụ soro ya keta oke n’ime ya. Abụ ederede Igbo ọbụla bụ isiokwu nke onwe 

ya. N’akwụkwọ abụ, e nwee ihe dị ka abụ iri isii, ihe e nwere bụ isiokwu iri isii ma 

ọ bụ karịa. Otu abụ anaghị abụ mbido na njedebe nke ọzọ. Ọtụtụ ndị odeabụ degodu 

n’otu isiokwu, echiche onye ọbụla bụ nke ya. Ịma atụ, n’akwụkwọ abụ a kpọrọAkpa 

Uche, ndị odeabụ ndị a: Obienyem, Nzeakọ na Ajaegbudere maka “Ọnwụ” mana 

isiokwu ha dị iche iche. Ọ dịkwa mkpa ime ka anyị ghọta ebe a naabụ ederede ọbụla 

na-arụtụ aka n’ihe dị iche iche na-eme na ndụ. N’edemede abụ, ọtụtụ ihe ndị ọzọ 

ejighị kpọrọ ihe, na-abụrụ ndị odeabụ oke ihe nakwa ihe ha ga-eji mere isiokwu.dịka 

ugwu, anyanwụ, mmiri ozuzo, ọnwa, mmiri ozuzo, dgz. 

Nnwale Onwe 5 

Kedu ka ndị odeabụ si enweta isiokwu abụ ha? 

6. Nkasụsụ, Nhọokwu na Ikenkedideabụ  

N’abụ ederede Igbo, a chọpụtara na ụfọdụ ndị odeabụ na-agbadokarị ụkwụ 

n’ikenkeediabụ ha wee na-ede abụ ha. Abrams (2005) na Akporobaro (2008) 

kwekọrịtara na ikenkeedịdeabụ bụ ikike odeabụ nwere iji nkaasụsụ na ekereuche ya 

wee zipụta nkamma dị n’abụ ya. 

Abụ ederede Igbo na-anabata nkasụsụ na nhọokwu pụrụ iche karịa ngalaba agụmagụ 

iduuazị na ejije. Ndị odeabụ Igbo na-ejikarị ọtụtụ nkasụsụ na nhọokwu pụrụ iche 

edepụta abụ. Ọ bụ nke a mere na asụsụ abụ na-adị iche n’ebe asụsụ ngalaba agụmagụ 

ndị ọzọ dị.  Ndị odeabụ Igbo na-agbadokarị ụkwụ na nkasụsụ na nhọokwu ha were 

na-ezipụtakarị ikenkedideabụ ha. Nke a bụ ikike odeabụ nwere idepụta abụ ya etu o 

si metụta ya na etu o si masị ya. Ikike a na-eme ka odeabụ họrọ okwu ndị pụrụ iche 

o chere ga-enyere ya aka ịkọwapụta ebumnobi ya. Dị ka odeabụ na-eme nke a, ọ 

dịghị iwu ọ bụla ji ya ịhọrọ nkasụsụ na okwu ndị masịrị ya. Odeabụ nwere ike ịgbado 

ụkwụ n’Igbo izugbe ma ọ bụ n’olundị ọ bụla masịrị ya wee depụta abụ ya.  

N’ebe a, ọ dị mkpa ime ka anyị mata na abụ ederede anaghị anabatakarị ọtụtụ okwu. 

Kama, ndị odeabụ na-akpị okwu akpị. Ha na-ahọrọ atụmatụokwu na atụmatụ 

agụmagụ dị iche iche ndị na-emetụkarị ọgụụ na mmụọ were ezipụta abụ ha dị ka 

myiri, mbụrụ, nkwusara, akpaalokwu, nhagide, egbeokwu, mmemmadụ, 

bịambịamgbochi, ilu, asịnilu, dgz.   

 



IGB371 VARIETIES OF POETRY IN IGBO 
 

48 
 

NNWALE ONWE 6  

1. Kedu ihe mere na asụsụ abụ na-adị iche karịa asụsụ ngalaba agụmagụ ndị ọzọ? 

2. Gịnị bụ ikenkedideabụ? 

3. Depụta ụdị nkasụsụ ise ndụ odeabụ Igbo ji achọ abụ ha mma 

 

4.0 MMECHI  

Na yunit a, a kọwara ihe dị iche iche e ji ama abụ ederede Igbo. E mere ka anyị ghọta 

na a na-edepụta ụdị abụ a edepụta n’akwụkwọ ma hazie ya n’ụzọ pụrụ iche. Abụ 

anaghị anabata ọtụtụ okwu dị ka iduuazị na ejije si eme. N’abụ, anaghị ekwu okwu 

ahịrịokwu dịka e si eme n’iduuazị na ejije. Kama, ihe e ji ezipụta abụ bụ ahịrịabụ. 

Ụfọdụ ahịrịabụ na-enwe nghọta zuru oke ebe ụfọdụ na-enwe mmaju echiche 

n’ahịrịabụ na-esote ya. E mekwara ka anyị mata na abụ ederede Igbo na-ezipụta ihe 

dị iche iche na-eme n’ụwa. Nke a mere na ọtụtụ ndị odeabụ Igbo na-eji abụ ha akatọ 

akparamaagwa ọjọọ dị iche na-aga n’ọha obodo. Ihe ọzọ a kọwakwara ebe a bụ na 

abụ ọ bụla na-enwe isiokwu ọ na-ezipụta. Odeabụ na-eji nka asụsụ na nhọokwu ndị 
na-emetụ ọgụụ na mmụọ were ezipụta abụ ya.  

 

5.0 NCHỊKỌTA  

N’ihe ọmụmụ, e mere ka o doo anyị anya na a bịa n’abụ ederede Igbo, odeabụ na-

ahọrọ okwu n’ụdị ọ ga-esi na-emetụta ọgụụ na mmụọ. A na-ede abụ n’ụdị ọ ga-esi 

na-enwe ndanusoro. Ịma atụ, ụfọdụ abụ Ogunjiofor e zipụtara n’Akpa Uche 

nwechara ndanusoro. Ọtụtụ abụ ka a na-edekwa ka o nwee ụdandakọrịta. N’edemede 

abụ, odeabụ na-akpị okwu akpị. Nke a pụtara na abụ ederede Igbo anaghị anabata 

ọtụtụ okwu. Ọzọ, odeabụ na-ejikarị mkpụrụ edemede ukwu ebido ahịrịabụ ọbụla ọ 

bụladị ebe ahịrịabụ ahụ abụghị mmalite echiche ọzọ maọbụ ihe a na-ekwu. Mmaju 

echiche na-agbakarịkwa elu n’abụ ederede Igbo. 

6.0 IHE OMUME  

1. Jiri ọmụmatụ dabara adaba gosipụta etu mmaju echiche si apụta ihe n’abụ ederede 

Igbo? 

2. Depụta ma kọwaa nke ọma omume ọjọọ anọ a na-eme n’ụwa nke ndị odeabụ na-

ezipụta n’abụ ederede Igbo. 

3. Depụta ihe ise e ji mara abụ ederede Igbo 

YUNIT 4 Njirimara Ọkpọabụ na odeabụ Igbo  

1.0Mkpọlite 

2.0Mbunuche 

3.0 Ndịna Kpọmkwem 

3.1 Onye bụ Ọkpọabụ/Odeabụ?  

3.2Njirimara Ọkpọabụ/Odeabụ Igbo 

4.0 Mmechi 

5.0 Nchịkọta 

6.0Ihe Omume 

7.0 Nrụtụaka/Ngụmi 

 

1.0  MKPỌLITE   

 

Na yunit 3, anyị zipụtara ihe dị iche iche e ji ama abụ ederede Igbo.  Emere ka anyị 
mata na a na-echepụta ya echepụta ma na-edepụta ya edepụta. Ọ na-enwe nhazi pụrụ 

iche. A bịa n’abụ ederede, anaghị ekwu okwu ahịrịokwu. Naanị ahịrịabụ ka a na-

ekwu. Ahịrịabụ a nwere ike inwe nghọta zuru oke maọbụ mmaju echiche (run-on-

line) n’ahịrị na-esota ya. Abụ ederede na-ezipụtakwa isiokwu nke na-arụtụkarị aka 

n’ihe na-eme n’ụwa taa. Ndị odeabụ na-ejikarị nkaasụsụ na nhọokwu pụrụ iche 

ezipụta abụ ha. Nke a na-eme ka ike nkedideabụ ha gbaa elu. 

A bịa nayunit a, anyi ga-akọwa onye bụ ọkpọabụ/odeabụ na ihe ndị eji mara ya. Ihe 

nke a ji dị mkpa bụ maka na ọ bụ ya bụ isi a hụrụ kwaba okpụ n’ọmụmụ abụ.Ihe 

ọmụmụ a ga-enyere aka n’ịghọta ihe gbasara abụ Igbo nke ọma. 

 

2.0 MBUNUCHE  

Na ngwụcha yunit ihe ọmụmụa, ị ga-enweike: 

 chọpụta onye bụ ọkpọabụ  

 mata onye bụ odeabụ 

 ghọta ihe ndị e ji mara ọkpọabụ 

 chọpụta ihe ndị e ji mara odeabụ 

3.0 NDỊNA KPỌMKWEM  

3.1 Onye bụ Ọkpọabụ/Odeabụ? 

A bịa n’ọmụmụ abụ, ọkpọabụ/odeabụ bụ isi a hụrụ kwaba okpu. Ọkpọabụ na-

apụtakarị ihe n’abụ ọnụ/ọdịnala ebe odeabụ na-apụta ihe n’abụ ederede/ugbu a. Dị 
ka nchọpụta sị gosi, ọkpọabụ bụ mmadụ Chukwu Okike kere ma kenye ya ọnatarachi 

pụrụ iche nke na-enyere ya aka echepụta abụ dị iche iche ọ na-ezipụta. E lee anya 

n’aha ya, a ga-achọpụta na ọ bụ site n’ekwurunọnụ ka ọkpọabụ si ezipụta abụ ya. 

Site na nkọwa anyị nyere mbụ, ọ ga-ekwe anyị ghọta na ọkpọabụ na-apụtakarịcha 

ihe na mmemme ndị Igbo dị iche iche dị ka: Echichi, alụmdi na nwunye, iri ji ọhụrụ, 

ọṅụ nwa, akwamoozu, dgz. A bịa na mmemme ndị a, ọ na-eji nka na ekereuche pụrụ 

iche Chukwu Okike kenyere n’ime ya were echepụta abụ dị iche iche ọ na-ezipụta 

na mmemme ndị a n’ụzọ ha si emetụta ndị mmadụ/ogee na mmụọ. Ịma atụ, ọ bụrụ 

na mmemme akwamoozu, ebe ndị mmadụ nọ na mwute, ọkpọabụ nwere ike itokata 

onye ahụ nwụrụ anwụ, bịa kpawazie ndị mmadụ ọchị iji mee ka ihe mgbu ha belata. 

A bịa na mmemme dị iche iche, ọkpọabụ nwere nka pụrụ iche o ji agbanwe abụ ya 

dị ka ihe/ọnọdụ si kwụrụ. 

N’aka nke ọzọ, a bịa n’abụ ederede/ugbua, odeabụ bụ isi a hụrụ kwabakwa okpu. 

Odeabụ bụ mmadụ Chukwu Okike kere ma kenye ya nka na ọnatarachi pụrụ iche 

na-enyere ya n’ichepụta na idepụta abụ ya. Ọ bụ onye nwere ike ịgbado ụkwụ n’ihe 

na-eme n’elu ụwa na nke na-eme na gburugburu yawee zipụta echiche na isiokwu 

dị iche iche ọ na-edepụta n’abụ ya. Ọ bụkwa onye maara nkaasụsụ na nhọokwu o ji 

edepụta abụ ya nke ọma n’ụzọ o si emetụta ọgụụ na mmụọ ya.  

Na nchịkọta, ọ bụrụ na e lee anya na nkọwa a e nyere ebe a, a ga-achọpụta na 

ọkpọabụ na odeabụ na-arụ otu ụdị ọrụ. Mana ihe dịzi iche n’etiti mmadụ abụọ a bụ 

na ọkpọabụ na-esite n’ekwurunọnụ ezipụta abụ ya. Ebe odeabụ na-esite n’ederede 

ezipụta abụ nke ya. I he ọzọ dịkwa mkpa anyị kwesịrị ịmata ebe bụ na e wezuga 

ọkpọabụ na odeabụ, abụ agaghị adị. Ya bụ, anyị agaghị enwe ihe ọ bụla anyị ga-

akpọ abụ.  

Nnwale Onwe 1  

1. Olee ihe dị iche n’etiti ọkpọabụ na odeabụ? 

2. Kedu ụzọọkpọabụ na odeabụ si ezipụta abụ ha? 

3.2   Njirimara Ọkpọabụ/Odeabụ Igbo 

Site n’ihe ndị anyị kọwara n’elu, anyị ga-achọpụta na o nwere ihe dị iche iche e ji 

mara ọkpọabụ/odeabụ. Dị ka anyị kwuru na mbụ,ọkpọabụ/odeabụbụ mmadụ 

Chukwu Okike kere; onye nwere ọnatarachi na nka pụrụ iche o ji esite n’ihe na-eme 

na gburugburu ya, ihe ọ hụrụ n’anya, maọbụ nke ọ nụrụ na ntị wee chepụta abụ ọ 

na-akpọpụta/depụta. Nke a na-egosi na ọkpọabụ/odeabụ abụghị mmadụ nkịtị. Kama, 

ọ bụ onye nwere anya ime echiche dị nkọ nke o ji echepụta abụ ya. Ọ bụ onye maara 

nkaasụsụ na nhọokwu o ji akpọpụta/edepụta abụ ya n’ụzọ o si emetụta ogee/ọgụụ 

n’ime mmụọ. Ọ bụkwa onye anya ruru ala. Nke a na-enyere ya aka inyochapụta abụ 

ọ na-akpọ/ede.    

Nnwale Onwe 2 

Depụta ihe atọ e ji ama ọkpọabụ/odeabụ  

4.1 Mmechi 

Na yunit a, anyị kọwara onye bụ ọkpọabụ/odeabụ. Anyị lebakwara anya n’ihe dị 
iche iche e ji ama ọkpọabụ/odeabụ. E mere ka anyị mata na na ọkpọabụ/odeabụ 

abụghị mmadụ nkịtị. Kama ọ bụ onye anya ruru ala. Ọ bụ nke a na-enyere ya aka 

n’inyochapụta abụ ọ na-akpọ/ede.  

5.0   Nchịkọta 

N’ihe ọmụmụ a, anyị gosipụtara ọnọdụ ọkpọabụ/odeabụ n’ọmụmụ abụ Igbo nakwa 

ihe dị iche iche e ji mara ya. E mere ka anyị mata na ọ bụ ya bụ isi a hụrụ wee kwaba 

okpu n’abụ Igbo. Nke a na-egosi na e wezuga ọkpọabụ/odeabụ, anyị agaghị enwe 

ihe ọ bụla a ga-akpọ abụ. A kọwara na ọkpọabụ/odeabụ bụ mmadụ Chukwu Okike 

nyere ọ natarachi pụrụ iche n’ichepụta abụ. A kọwaara anyị na ọ bụkwa onye maara 

nkaasụsụ na nhọokwu nke ọma. Nke a na-enyere ya aka n’ichepụta na izipụta abụ 

ndị na-emetụta ogee/ọgụụ na mmụọ.  

6.0   Ihe Omume 

1. Kedu etu ọkpọabụ na odeabụ si ezipụta abụ ha? 

2. Depụta ihe anọ e ji ama ọkpọabụ/odeabụ   

7.0   Nrụtụaka/Ngụmi 

Asika, E.I. (2014). New Perspectives in Poetry, Awka: SCOA Heritage. 
 
Ekwealor, C. C. (2009). Agụmagụ Ederede Igbo N’ozuzu Oke. Enugu: Paschal 

Communications. 

Nnyigide, N. M. (2015). “Abụ Ekerechi Ederede Igbo:Nnyocha Site N’atụtụ 

Kegburugburu”, PhD Dissertation, Nnamdi Azikiwe University. 

Nwadike, I. U. (2003). Agụmagụ Ọdịnala Igbo. Onitsha: Africana First Publishers 

Nwadike, I. U. (1992). Ntọala Agụmagụ. Ifunaya Publishers. 

Ugonna, Nnabuenyi (1980). Abụ Na Egwuregwu Ọdịnala Igbo. Ikeja: Longman 

Nigeria.  

Okebalama, C.N. (2003). Mkpọlite Agụmagụ Ọnụ Igbo. Enugu: Snaap Press. 

MODUL 3ỤDỊDỊ ABỤ IGBO 

Yunit 1 Nkenụdị Abụ Ọnụ   

Yunit 2 Nkenụdị Abụ ederede 

Yunit 3Nkewa Abụ Igbo 

Yunit 4 Ntulekọrịta Abụ Igbo 

Yunit 5 Uru na ọghọm nwere ike ịpụta n’abụ Igbo 

YUNIT 1   NKENỤDỊ ABỤ ỌNỤ  

NDỊNA  

1.0 Mkpọlite 

2.0 Mbunuche 

3.0 Ndịna Kpọmkwem  

3.1Ụdị Abụ Ọnụ e nwere  

3.2Uru Abụ Ọnụ Bara na Ndụ Ndị Igbo 

3.3 Ọnọdụ abụ ọnụ n’oge gboo na oge ugbua 

4.0 Mmechi 

5.0 Nchịkọta 

6.0 Ihe omume 

7.0 Nrụtụaka/Ngụmi 

 

1.0 MKPỌLITE  

 

Na Modul 2, anyị lebara anyan’ọdịdị abụ Igbo, ya bụ njirimara/mmewere abụ Igbo. 

Na yunit a, anyị ga-eleba anyana nkenụdị abụ ọnụ, uru abụ ọnụ bara na ọnọdụ abụ 

ọnụ n’oge ugbua. 

 

2.0 MBUNUCHE  

Na ngwụcha yunit ihe ọmụmụ a, ị ga-enweike: 

 kwuo ụdị abụ ọnụ e nwere 

 mata uru abụ ọnụ bara 

 chọpụta ọnọdụ abụ ọnụ n’oge ugbua 

3.0 NDỊNA KPỌMKWEM  

3.1 Ụdị Abụ ọnụ/ọdịnala e nwere 

Dị ka a kọwara ma mbụ, abụ ọnụ/ọdịnala bụ otu n’ime ngalaba agụmagụ ọdịnala e 

nwere, nke a na-ezipụta site n’ agụrụnọnụ/ekwurunọnụ. Ndị ọkammụta n’agụmagụ 

Igbo mere ka anyị mata na e nwere nkenụdị abụ ọnụ dị iche iche. N’ebe a, anyị ga-

ezipụta ma kọwaa nkenụdị abụ ọnụ/ọdịnala Igbo dị iche iche. Ọ dị mkpa ka anyị 
were ọmụmaatụ zipụta ma kọwapụta ụfọdụ abụ ọnụ/ọdịnala Igbo ebe a n’ihi na nke 

a ga-enyere anyị aka n’ịghọta ihe ọmụmụ a nke ọma.Ihe mere ikuzi nkenụdị ndị a 

jiri d ị mkpa bụ na nkenụdị ọbula nwere ihe ọ na-akọ maka ya. Nkenụdị abụ 

ọnụ/ọdịnala Igbo gụnyere: 

1. Abụ Ifo (folk song) 

Abụ a na-abata n’akụkọ ifo nke ndị ogee ntị nwere ike isonyere ọkọ akụkọ na-agụ. 

Ị ma atụ: 

a. 

Mbe agaba-------- Ajambele 

Mbe agaba---------Ajambele 

Gaa gaa gaa gaa------- Ajembele 

b. 

 Kpumkpumkpu Ogene-------Ogene ogenene ooo 

 Onye na-akpụ Ogene--------? Ogene ogenene ooo 

 Nne na-akpụ Ogene--------- Ogene ogenene ooo 

 Nna na-akpụ Ogene--------- Ogene ogenene ooo 

 Ada na-akpụ Ogene--------- Ogene ogenene ooo 

 Obi na-akpụ Ogene--------- Ogene ogenene ooo, dgz. 

2.Abụ Nwa (Lullabies and Child Birth)  

A na-abụ nke a mgbe nwaanyị mụrụ nwa ọhụrụ, n’ọmụgwọ na n’ikupụta nwa, 

ịkwụsị nwa ibe akwa, ime ka nwa rahụ ụra nakwa mgbe a chọrọ ime ka nwa nwee 

aṅụrị dgz. Ịmaatụ: 

i. Maka ole nwa ka anyị jiribia…  

ii.  Onye tiri nwa na-ebe akwa, egbe tiri nwa n’ebe akwa…  

 

3. Abụ Akwar ịr ị /Iru uju (Lamentation)  

Nke a bụ akwa banyere n’ime obi nke mmadụ na-ebe n’ihi ihe mwute, ihe ọjọọ mere 

ya. O nwere ike bụrụ ọnwụ di, nwa, nne maọbụ ihe ọghọm ndị ọzọ nwere ike ị 
dakwasị mmadụ na ndụ a. Ọnwụ emesiela ọtụtụ ndị mmadụ ike. N’ihi nke a ndị Igbo 

nwere abụ dị iche iche ha na-abụ mmetụta ahụ ha n’ebe ọnwụ dị. Ịma atụ: 

a. 

Ugegbe etiwaala------------------- O tiwaala 

Ezigbo ugegbe etiwaala------------O tiwaala  

O tiwara n’ike ooo… dgz 

b. 

Ọnwụ oooooooo 

Ana m ajụ ooooo 

Ọ bụ gị na onye ebi ooo… ? dgz 

ch. 

 Ọnwụ bụ onye ohị ooooo 

 Ewo! 

 Ọnwụ bụ onye ohị ooooo 

 O zuru ọgbala… dgz. 

  

4.Abụ Agha (War Songs) 

A na-abụ ụdị abụ a, mgbe a na-aga agha iji welite mmụọ ndị mmadụ. A na-abụkwa 

ya mgbe enwetara mmeri iji gosi obi aṅụrị, mgbe a na-eme mmemme akwamaozu 

dịka onye a maara nke ọma n’ibu agha. 

Nzogbu Nzogbu----------Enyimba Enyi 

Nzogbu Nzogbu----------Enyimba Enyi 

Nzogbu Nwoke-----------Enyimba Enyi 

Nzogbu Nwanyị---------  Enyimba Enyi… dgz. 

5. Abụ Ntọaja (Ritual)  

Nke a bụ abụ eji efe chi kere mmadụ ofufe ma ọ bụ ịkpọkù ndị nnanna anyị ha 

nọ n’ala mmụọ, Ụdị abụ a nwere ike ịbụ ekpere, mkpoku, ịchụ aja, ịgba afa, ịgọ 

ọfọ, ịwa ọjị ma ọ bụkwa ihe ọzọ. 

6. Abụ Ọrụ (Occupation) 

Nke a gụnyere ụdị abụ dị iche iche nke a na-agụ mgbe a na-arụ ọrụ. Ụdị ọrụ ọ 

bụla nwere abụ ya, dịka ịchụ nta, igwu ji, ịsụ achara, ịbọ ụzọ. Site n’ụdị egwu a 

na-agụ mmadụ nwere ike ịghọta udị ọrụ ndị ahụ na-arụ n’ebughị ụzọ hụ ndị ahụ 

n’anya. Ọtụtụ obodo nwere abụ ọrụ dị iche iche ha na-abụ iji na-akwalite obi ndị 
nọ n’ọrụ.  

Ịmaatụ: 

Onye gbuwe achara 

Onye buwe, 

Onye akpọla ibe ya  

Onye ikoli 

Kọtima otule ntụ 

Onye elebere ka ya mma n’uwa a 

Kọtima otule ntụ 

Onye elebere ka ya n’uwa a. 

7. Abụ Ọha (Social) 

 Ndị a bụ abụ ndị ọha obodo ji eme emume omenala dị iche iche dị ka alumdi na 

nwunye, ịgba mgba, ichi ọzọ, ịgba mmanwụ, na egwu obodi dị iche iche. E tinyeghị 
abụ nwa n’ebe a, nke a apụtaghị na o soghị n’abụ ọha kama ihe gbasara ọmụmụ bụ 

ihe ukwu na ndụ ndị Igbo. N’ihi ya, ka e jiri guzowe ya na nke ya iche. 

i. Abụ e ji edulanwaanyị a lụrụ ọhụrụ: 

Ọ laa, 

Ọ laa be di ya 

Ọ laa, 

Ọ laa, be di ya 

ii.  Abụ e jiechi ọzọ: 

Akụ mara mma mkpata 

Akụ mara mma mkpata 

Ọba nuru ahịhịa 

kara nwa nnadi mma 

Akụ mara mma mkpata. 

 

8. Abụ Ekere (Natural Phenomena) 

 Udị abụ a na-enwe ntule uche n’ebe ihe ekere eke dị iji gosi mmasị 
mgbagwojuanya, ụjọ ma ọbụ mkpọrọmaasị. Ihe e kere eke nwere ike bụrụ anyanwụ, 

ọnwa, kpakpando, ugwu, osisi, mmiri na ihe ndị ọzọ. 

Mgbe ọ bụla ọnwa ọhụrụ pụtara n’igwe, ndị ọhaobodo na-egosi mmasị na obi ụtọ 

n’ ịhụ ọnwa ọhụrụ a. Ha na-eti mkpu ọṅụ, rịọ ọnwa ọhụrụ ahụ ka o chekwa ha ka ibe 

ya ndị lara ala siri chekwaa ha. Ihe ndị a ha na-ekwu bụ abụ. Ọtụtụ ndị odeabụ edeela 

maka “Ọnwụ”, “Ụra”, “Ụgụrụ” dgz. 

9. Abụ Echiche Miri Emi (Philosophical): 

Nke a bụ abụ mmadụ ji echeba echiche ime, nke na-ebute ịjụ ajụjụ ma ọbụ ikwụ 

okwu dị ọkpụrụkpụ. Ịmaatụ, ọnwụ emenyụkatala ndị mmadụ anya; ha wee bido 

chewe ihe ọnwụ bụ, ebe o bi, ihe nyere ya ike, ihe kpatara na ọ naghị asọ anya, ihe 

kpatara na ọ naghị eri ego. Mgbe mmadụ na-eche ihe ndịa a niile, ọ bụ echiche dị 
omimi ka ọ na-egosi n’ihi na ọ dịghị onye ga-enye ya ọsịsa n’ajụjụ ya. 

10. Abụ Ịhụnaanya/Ọkwụ (Love): 

Abụ ịhụnaanya bụ abụ mmadụ ji egosi mmasị o nwere n’ebe onye ọzọ nọ. O 

nwere ike bụrụ mmasị nwaanyị nwere n’ebe di ya nọ; di n’ebe nwunye ya nọ, 

nne n’ebe nwa ya nọ, nwoke na nwaanyị nwere n’ebe ha abụọ nọ. N’ụdị abụ a, a 

na-ewepụta ihe ọma onye a na-ekwu maka ya nwere, dịka mma anụ ahụ, omume 

ọma na ihe ndị ọzọ na-ebupụta ịhụnaanya. 

11. Abụ Akụkọdike (Epic): 

Nke a bụ abụ toro ogologo nke asụsụ eji zipụta ya dị nnukwu ọgọ ma bịakwa 

nwee ihe ịkpa ike n’ime ya. Ihe mere n’ime ya metụtara nnukwu Dike onye mere 

ihe ụfọdụ dị ịtunaanya. Mgbe ụfọdụ, oke Dike nwere ike bụrụ mmadụ, anụ ukwu 

maọbụ onye dị n’ụdị chi (quasi divine). Otu akwụkwọ abụ e nwere n’Igbo bụ nke 

akụkọ dike bụ Eke une. N’ime ya eke bi n’une, Uluku (mmadụ) na anụ ike ịdị 
ọzọ kpara ike n’otu ụzọ maọbụ ọzọ.  

12. Abụ Akụkọala (Historical) 

Ụdị a bụ ndị gbadoro ụkwụ n’akụkọala. Ụdị ya ka a ga-ahụ n’Akpa Uche, ‘Afrịka 

Enwerela Onwe Ya’, Ihu 66. 

12.  Abụ Nkuzi (Didactic): 

Ụdị abụ a bụ abụ na-akuzị ihe maọbụ na akwagide ndị mmadụ ka ha gbanwee 

omume ọjọọ ha. Ụdị abụ a pụtara n’ụzọ atọ: 

a. Abụ Ndụmọdụ (Hortatory) 

Dịka n’abụ a kpọrọ “Nkụ a kpaara n’Agbọghọ” na Nka Okwu,  “Olukun” n’Akpa 

Uche, Were Nwayọọ” n’ Echiche Miri Emi, Agwa wụ mma” na Nri Uche, bụcha abụ 

ndụmọdụ. 

b. Abụ Ilu (Proverbial)  

N’ụdị abụ a, a na-ewekọlata amamihe ọha obodo n’ụdị ọtụtụ ilu a chịkọtara 

otu ebe dị. “Gidigidi bụ ugwu eze” n’Echiche Miri Emi, “Chi Eji” n’ Akpa 

Uche. 

ch. Abụ Nkuzi/ Nzikọ (Pedagogic)  

Nke a bụ ụdị abụ eji akụzi amamiihe nkịtị ma ọ bụ ihe mmadụ tosiri ịmụta 

amụta, dị ka n’abụ akpọrọ “Nkwu” n’ Akpa Uche, N’abụ a, a na-akuziri ọgụụ 

uru dị iche iche nkwụ  bara. 

c. Abụ Mkp ọku (Invocative):  

N’ụdị abụ a, a na-agwa onyenke abụọ okwu n’ụdị otito ma ọ bụ nkọcha 

(satire). Abụ a kpọrọ “Imo” dị n’Utara Ntị bụ abụ otuto. Etu ahụ ka ọ dịkwa 

“Nolue Emenanjọ” dị n’Echiche Miri Emi ma ọbụ “Ọkpọka”. Mana “Ụkọ 

n’Uju” n’ Ụtara Ntị, “Ego na-ekwu” na Nka Okwu na “Naijirịa” n’Echiche 

Miri Emi bụcha nkọcha. 

NNWALE ONWE 1  

1. Depụta ụdị abụ ọnụ ise ị maara. 

3.2 Uru Abụ ọnụ bara 

Site n’ihe ndị anyị kọwarala n’ihe ọmụmụ a, anyị ga-achọpụta na abụ ọnụ Igbo baara 

ndị Igbo uru n’ụzọ dị iche iche. Dị ka anyị si kọwa n’elu, ndị Igbo dịbu na mbụ nwee 

abụ ọnụ nke ha na-ezipụta n’ọnọdụ na mmemme ha dị iche iche. Obodo dị iche iche 

n’ala Igbo nwekwara abụ ọnụ dị ịche iche na-apụta ihe na mmemme ha dị iche iche. 

Abụ ndị a bara nnukwu uru n’ụzọ dị iche iche. Ọ bụrụ na anyị leghachi anyana 

nkenụdị abụ ọnụ dị iche iche anyị kọwara n’elu, anyị ga-achọpụtakwa na nkenụdị 
abụ ọ bụla nwere uru pụrụ iche ọ bara. Uru ndị ahụ gụnyere: 

1. Ịkatọ ajọ akparamaagwa 

Ndị ọkpọabụ na-echepụta ma na-akpọpụta abụ ha iji akatọ ajọ ọchịchị, omume na 

akparamaagwa ọjọọ dị iche iche na-aga n’ọhaobodo dị ka: mmegbu, izu ohi, 

mkpagbu, izu ohi, ịkwa iko, asịrị, na mpụ na arụrụala ndị ọzọ.   

2. Ịgbazi Akparamaagwa 

Ndị ọkpọabụ na-ejikwa ọtụtụ abụ ha chepụtara agbazi akparamaagwa na omume 

ọjọọ ọtụtụ mmadụ n’ọhaobodo. Mgbe ha na-akatọ ajọ akparamaagwa na omume 

ọjọọ dị iche iche a na-ahụta n’ọhaobodo, ebumnobi ha bụ ka ha site n’abụ ha dị iche 

iche gbaziere ndị mmadụ ụzọ ndụ kacha mma. 

3. Ịnọr ị Oge 

Mgbe ndị ọkpọabụ na-akpọ abụ ha, ọtụtụ ndị mmadụ na-ege abụ ndị a iji ya nọrịa 

oge ma nwekwa ezumiike n’ọrụ ụbọchị ha dị iche iche. 

 

4. Inye otito 

Ndị ọkpọabụ na-eji abụ ha eto Chukwu Okike, ezi ihe na mmadụ, ọkachasị mmadụ 

ndị rụụrụ obodo ha ezi ọrụ maọbụ ndị gbooro obodo ha nnukwu mkpa. 

5. Ịkụzi Ihe na Inye Ndụmọdụ  

Nke bụ nnukwu uru abụ ọnụ bara. Ọtụtụ ndị ọkpọabụ na-ejikarị abụ haenye 

ndụmọdụ ma na-akụzị ihe dị iche iche dị nnukwu mkpa gbasara omenala na usoro 

obibi ndụ ndị Igbo. Ebumnobi ha bụ ka ndị na-etolite etolite site na nke a mụta ihe 

ndị ga-enyere ha aka n’ibi ndụ ha. 

6. Ịkpa Obi Ọma 

Ndị ọkpọabụ na-eji abụ ha akpa ndị mmadụ obi ọma. N’ụzọ dị etu a, ndị mmadụ na-

echefu ọnọdụ ọjọọ ha dị iche iche. 

7. Ichekwa na Ịkwalite Agụgụala,Asụsụ na Omenala ndị Igbo 

A na-eji abụ ọnụ Igbo dị iche iche echekwaba agụgụala, asụsụ na omenala ndị Igbo 

dị iche iche ndị ọkpọabụ na-ezipụta n’abụ ọnụ Igbo. Ihe nke ji dị nnukwu mkpa bụ 

maka na ọ bụ asụsụ Igbo ka e ji ezipụta ihe ndị a. Ihe ọzọ bụ na abụ ndị a gbadoro 

ụkwụ n’akụkọ ọdịnala ndị Igbo dị iche iche. 

8. Izipụta Mmetụtaobi na Ọnọdụ Mmadụ  

Abụ ọnụ na-enyere ọkpọabụ/ogee aka izipụta mmetụtaobi na ọnọdụ dị iche iche dị 
ka ọnọdụ ọṅụ, mwute, ụjọ, dgz. 

9. Ịja Mmadụ Ike  

Ndị Igbo na-ejikarị abụ agha ha ajali ndị na-eje agha. Ebumnobi ha bụ ka gbaa ndị  
ahụ ume ka ha merie n’agha ahụ. 

10. Ime Ofufe 

Ndị Igbo na-eji abụ ọnụ ha dị iche iche enye Chukwu Okike na chi ha dị iche ofufe 

na nsọpụrụ n’ụzọ dị iche iche. 

 

 

NNWALE ONWE 2  

Depụta ma kọwaa n’uju uru ise abụ ọnụ Igbo bara na ndụ ndị Igbo 

3.3    Onọdụ Abụ Ọnụ n’oge gboo na oge ugbua 

N’ebe a, anyị ga-atụle etu abụ ọnụ siri dị ire na ndụ ndụ ndị Igbo n’oge gboo na 

oge ugbua. Nke a ga-enyere anyị aka ịchọpụta ụzọ dị iche iche mgbanwe sirila 

bata na ya. N’oge gboo, abụ ọnụ bụ isi sekpụ ntị n’emume na n’ọnọdụ ndị Igbo 

dị icheiche. O nweghị ọnọdụ ọ bụla ndị Igbo nọ na yagba aka abụ. N’emume ndị 
a, ọkpọabụ na-eji abụ ya eme ụṅara. Mgbe ụfọdụ, ọkpọabụ na-agụ, ndị ogee/nkiri 

ana-ekwe ekwe. 

Mana n’oge ugbua, nchọpụta na-egosi na mgbanwe dị iche iche abatala n’abụ ọnụ 

Igbo. Ọtụtụ ndị ọkpọabụ Igbo, ọkachasị ndị ọkpọabụ Igbo ọgharaọhụrụ na-ejizi 

akara ngwa egwu ọgharaọhụrụ dị iche iche dị ka: jita, piano, dgz ezipụta ụfọdụ abụ 

ọnụ Igbo.  

N’aka nke ọzọ, a chọpụtakwara na ụfọdụ ndị ọkammụta agụmagụ Igbo edepụtala 

ọtụtụ abụ ọnụ Igbo n’akwụkwọ. Ebumnobi ha bụ ka e site n’ụzọ dị etu a chekwaba 

abụ ọnụ ndị a ka ha ghara ifu efu maọbụ nwụọ anwụọ. Mana ọ dịkwa mkpa ime ka 

nyị ghọta ebe a na ndetu e deturu abụ ndị a emeghị ka ha bụrụ abụ ederede. Kama, 

ha ka bụkwa abụ ọdịnala. Ndị a bụ ụfọdụ akwụkwọ abụ ọnụ Igbo, ndị odee/editọ 

hana afọ e bipụtara ha: 

1. Mbem Igbo  Obienyem  1979 

2. Ụyọkọ Mbem Ọgbalụ    1984 

3. Traditional Funeral Poetry of the Igbo Ụzọchukwu   2001 

4. Traditional Birth Poetry of the Igbo  Ụzọchukwu    2006 

5. Egwu Ọnwa  Ogene & Nwokoye 2014   

NNWALE ONWE  3 

1. Kedu ọnọdụ abụ ọnụ nọ n’oge ugbu a? 

2. Depụta akwụkwọ abụ ọnụ Igbo anọ, aha ndị ode ha na afọ mbipụta ha. 

4.0 MMECHI  

Site n’ihe anyị mụrụ nayunit a, o doola anya na ndị Igbo bụ ndị hụrụ abụ ha n’anya 

nke ukwuu. Ọtụtụ ihe ha na-eme bụkwa nke ha na-eji abụ dị iche iche ezipụta. Nke 

a pụtara ihe n’ụdị abụ ọnụ dị iche iche ndị Igbo nwere. Anyị hụkwara na ọ bụghị 
naanị ịkpa obi ọma ka abụ ndị a na-eme na ndụ ndị Igbo, kama na e nwere uru ndị 
ọzọ di ̣iche iche abụ ọnụ bara na ndụ ndị Igbo.  

5.0 NCHỊKỌTA  

Mgbe a na-ekwu maka abụ ọnụ na ndụ Igbo, ọ bụ ụdị agụmagụ ọnụ kacha pụta ihe 

na ndụ ndị Igbo maka na ndị Igbo nwere abụ maka ihe niile na-eme na ndụ ha. Ihe 

ndị Igbo were dịka abụ abụghị naanị abụ ndị edere ede maka na mgbe ndị Igbo 

malitere ndụ ka abụ malitere. Ihe ọbụla a ga-ewe dịka abụ n’agụmagụ Igbo ga-abụrịrị 
nke dị n’ahịrị n’ahịrị maọbụ n’ọgbara nwere ndanusoro, ma bụrụ nke a na-ekwe 

ekwe, agụ agụ maọbụ ekwu ekwe. Anyị hụkwara na yunit a, na ọtụtụ ndị ọkammụta 

e kewaala abụ n’ụzọ dị iche iche mana nkọwa nke chịkọtara ha niile bụ nkọwa 

ọkammụta Ụzọchukwu nyere bụ nke ọ nọrọ sị na abụ ọnụ Igbo niile ga-adabarịrị 
n’okpuru; egwu, mbem na ngụgọ. Anyị hụkwazịrị uru dị iche iche abụ bara na ndu 

ndị Igbo.  

6.0IHE OMUME  

a. Depụta ma kọwaa n’uju nkenụdị abụ ọnụ/ọdịnala ise ị maara. 

b. Kọwaa n’uju uru ise abụ ọnụ/ọdịnala bara. 

Yunit 2 Nkenụdị Abụ Ederede/Ugbua 

NDỊNA  

1.0  Mkpọlite 

2.0  Mbunuche 

3.0  Ndịna Kpọmkwem 

3.1 Ụdị Abụ ederede/ugbua e nwere  

3.2  Uru Abụ ederede/ugbua bara  

3.3 Ọnọdụ abụ ederede/ugbua n’oge ugbua  

4.0  Mmechi 

5.0  Nchịkọta 

6.0 Ihe Omume 

7.0  Nrụtụaka/Ngụmi 

1.0  MKPỌLITE  

Na yunit 1, anyị lebara anyan’abụ ọnụ, nkenụdị ya, uru ọ bara na ndụ ndị Igbo na 

ọnọdụ abụ ọnụ n’oge gboo na oge ugbua. Na yuniti a, anyị ga-eleba anya na nkenụdị 
abụ ederede/ugbua, uru abụ ederede/ugbua bara na ọnọdụ abụ ederede/ugbua n’oge 

ugbua.   

 

MBUNUCHE  

Na ngwụcha yunit ihe ọmụmụa, ị ga-enweike: 

 chọpụta ụdị abụ ederede/ugbu a e nwere 

 ghọta uru abụ ederede/ugbu a bara  

 chọpụta ọnọdụ abụ ederede/ugbua n’oge ugbu a 

 

 

 

 

3.0 NDỊNA KPỌMKWEM  

3.1  Ụdị Abụ Ederede/Ugbua e nwere 

N’ebe a, anyị ga-eleba anya na nkenụdị abụ ederede/ugbu a dị iche iche. Dịka e si 

kọwaa n’elu, abụ ederede/ugbu a nwere ike ịdị n’ụdị akwụkwọ (poerty book) abụ 

maọbụ n’ime ụyọkọabụ (anthology). A bịazie n’ime akwụkwọ abụ ndị a, e nwezie 

ụdị abụ dị iche iche mejupụtara ha. N’ebe a, anyị ga-elebazi anya n’ụfọdụ nkenụdị 
abụ ederede Igbo. Ma ọ dị mkpa ka e kwuo n’ebe a na ụfọdụ nkenụdị abụ ọnụ anyị 
mụrụ n’elu dabakwara na nkenụdị abụ ederede anyị ga-amụ ebe a.   

1. Abụ EkeremaọbụEkerechi 

Nke a bụ abụ ndị gbadoro ụkwụ n’ihe dị iche iche Chukwu Okike kere. N’ụdị abụ 

a, dị ka Nnyigide (2015) si kọwa, a na-enwe ntụgharị uche n’ihe dị iche iche Chineke 

kere dịka anyanwụ, mmiri, ọnwa, kpakpando, ugwu, osisi, dgz. Mgbe ụfọdụ, odeabụ 

na-eto ihe ekere ndị a. Mgbe ụfọdụkwa, ọ na-egosipụta etu ha siri bụrụ ihe 

mgbagwoju anya. O nwekwara ndị odeabụ ndị na-egosipụtakwa akpọmasị n’ebe ihe 

ekerechi nọ. Ịmaatụ, ‘ọnwa’ bụ nnukwu ihe ekerechina ndụ ndị Igbo. Mgbe ọbụla 

ọnwa ọhụrụ pụtara n’igwe, ndị ọha obodo, ọkachasị ndị okenye na-egosi mmasị na 

obi ụtọ n’ịhụ ọnwa ọhụụ a. Ha na-eti mkpu ọṅụ, rịọ ọnwa ọhụrụ a ka o chekwaba ha 

ka nke lara ala siri chekwaba ha. Ihe ndị a ha na-ekwu bụ abụ. N’ụfọdụ akwọkwọ 

abụ ederede Igbo, a chọpụtara na ọtụtụ ndị odeabụ edeela maka ihe ekerechi dị iche 

iche. Ịmaatụ, n’Akpa Uche nke R.M. Ekechukwu chịkọbara, ụfọdụ ndị odeabụ dere 

maka “Egwurugwu”, “Ọnwa”, “Ugwu”, “Nkwụ”, “Osisi”, dgz. N’Akọnauche” nke 

Nwadike chịkọbara, ụfọdụ ndị odeabụ dere maka “Mmiri”, “Ikuku” ‘Anyanwụ”, 

“Udummiri”, dgz.  

2. Abụ otito 

Nke a bụ ụdị abụ a na-esite na ya enye Chukwu Okike, mmadụ, ihe ndị ọzọ e kere 

nakwa ezi uche maọbụ ezi omume otito n’ụzọ pụrụ iche. Ịmaatụ: n’Akpa Uche, abụ 

a kpọrọ “Adamma” bụ abụ otito. 

3. Abụ Ikpe maọbụ Nkọcha 

 Nke a bụ ụdị abụ e ji akatọ ajọ ihe dịka ọmume ọjọọ dị iche iche na ndụ mmadụ 

maọbụ n’ọha obodo dịka: aghụghọ, nrafu, arụrụala, nzuzu, ịgba asịrị, mmegide, 

ọchịchị nchịgbu na ihe ndị ọzọ adịghị mma ụmụ mmadụ na-eme. Ebumnobi ụdị abụ 

a bụ ịgbazi ndụ ụmụ mmadụ site n’ịgba akparamagwa ọjọọ dị iche iche n’anwụ. A 

chọpụtara na o nwere ihe dịtụ iche n’etiti abụ nkọcha na abụ ikpe. Abụ nkọcha na-

ekwupụta ihe ọjọọ ndị a ma katọọ ha n’ataghị okwu eze. Mana abụ ikpe na-ejikarị 
nka arụ ọrụ ahụ. Dịka e si kọwaa, ọrụ ha bụ ịkatọ akpụramagwa ọjọọ. Ịmaatụ, 

n’Ụtara Ntị, abụ a kpọrọ “Onye Naịjir ịa” na “Ule Akwụkwọ Naịjir ịa” bụcha abụ 

ikpe. Mana abụ a kpọrọ “Aj ọ Nwaanyị” bụ abụ nkọcha. 

 

4. Abụ Echiche Miri Emi  

Dịka aha ya siri dị, ọ bụ abụ na-egosipụta echiche miri emi. Ọ na-abụkarị ntụgharị 
uche n’ihe ụfọdụ gbara gharịị na ndụ mmadụ. Mmadụ na-eji ụdị abụ a echeba 

echiche ime. Nke a na-ebute ịjụ ajụjụ maọbụ ikwu okwu dị ọkpụrụkpụ. Ịmaatụ, ọnwụ 

emenyụkatala ndị mmadụ anya nke na ha ji bido chewe ihe ọnwụ bụ, ebe o bi, ihe 

nyere ya ike, ihe kpatara na ọ naghị eri ego. Mgbe mmadụ na-eche ihe ndị a niile, ọ 

bụ echiche dị omimi ka ọ na-egosi n’ihi na ọ dịghị onye ga-enye ya ọsịsa n’ajụjụ ya. 

N’Akpa Uche ọtụtụ ndị odeabụ dere maka “Onwụ”. 

5. Abụ Ịhụnanya 

Dịka aha abụ a si dị, ọ bụ ụdị abụ mmadụ ji egosi mmasị o nwere n’ebe onye ọzọ 

nọ. O nwere ike bụrụ mmasị nwaanyị nwere n’ebe di ya nọ, di n’ebe nwunye ya nọ, 

nne n’ebe nwa ya nọ, nwoke na nwaanyị nwere n’ebe ha abụọ nọ. N’ụdị abụ a, a na-

ewepụta ihe ọma onye a na-ekwu maka ya nwere, dịka mma anụahụ, omume ọma 

na ihe ndị ọzọ na-ebupụta ebube mmadụ. Ịmaatụ, abụ Onyekaọnwụ kpọrọ “Iyoo m” 

n’ Uche bụ Afa dabara na nke a. 

 

6. Abụ Akụkọ 

Nke a pụtara ụdị abụ na-akọ akụkọ dịka n’Eke Une. Eke Une bụ akwụkwọ abụ kọrọ 

ọtụtụ akụkọ n’ime ya nke otu n’ime ha bụ Eke nke bi n’ Une n’Isieke Ụmụhịa. Ọzọ, 

abụ a kpọrọ “Naịra Naịjir ịa” n’ “Echiche Miri Emi” bụ abụ akụkọ kọwapụtara nje m 

naịra kamgbe 1973 e wepụtara ya. 

 

7. Abụ Akụkọala 

 Nkenụdị abụ a bụ ụdị abụ a gbadoro ụkwụ n’akụkọala wee depụta. Abụ a kpọrọ 

“Afr ịka Enwerela Onwe Ya” n’Akpa Uche dgz dabara na nke a. 

8. Abụ Nkuzi 

 Ụdị abụ a bụ nke e ji enye nkụzi gbasara ihe dị iche iche. Nkụzi dị n’ụdị dị iche 

iche. Etu a ka abụ nkụzi dịkwa. Ha gụnyere: 

 

a. Abụ Ndụmọdụ  

Nke a bụ abụ e ji enye mmadụ nkụzi gbasara ime ezi omume. Ịmaatụ: abụ a kpọrọ 

“Nkụ a kpara N’agbọghọ” na Nka Okwu, “Oliku” n’ Akpa Uche, “ Were Nwayọọ” 

n’Echiche Miri Emi, “Agwa Wụ Mma” na Nri Uche, dgz dabachara n’ụdị a. 

b. Abụ Ilu 

 N’ụdị abụ a, a na-ewekọlata amamiihe ọhaobodo n’ụdị ọtụtụ ilu a chịkọtara otu 

ebe. Ịmaatụ, abụ a kpọrọ “Chi Eji” n’ Akpa Uche, “Obodo m” N’Uche bụ Afa, 

“Gidigidi bụ Ugwu Eze” n’Echiche Miri Emi, dgz, dabachara n’ụdị a. 

ch.  Abụ Nzikọ   

Nke a bụ ụdị abụ e ji akụzi amamiihe nkịtị maọbụ ihe mmadụ kwesịrị ịmụta 

amụta. Ịmaatụ: n’abụ a kpọrọ “Nkwụ” n’ Akpa Uche, a kụziiri ọgụụ uru dị iche 

iche osisi nkwụ baara ndị Igbo. 

9. Abụ Mwute/Akwar ịr ị  

Dị ka aha ya si dị, ọ bụ ụdị abụ odeabụ jiezipụta mwute gbasara ọdachi maọbụ ihe 

ike dakwasara ya maọbụ onye ọzọ. Ọdachi a na-abụkarị ihe metụtara ọnwụ mmadụ, 

ọ kachasị ọnwụ onye mmadụ hụrụ n’anya nke ukwu, dị ka ọnwụ nne, nna, nwa, 

nwanne maọbụ enyi. Ụdị abụ a na-emetụkarị ọgụụ na mmụọ n’ụzọ pụrụiche mgbe 

ọ na-agụ ya. Ịma atụ, N’Akpa Uche, ndị odeabụ atọ; Ajaegbu, Nzeakọ na Obienyem 

dere maka ọnwụ n’abụ. Ọ bụrụ na ị gụọ abụ ndị a ị ga-achọpụta na ọ gana-ewute gị 
na mmụọ n’ihi na ndị odeabụ a zipụtara etu ọnwụ si emenyụ ndị mmadụ anya n’ụzọ 

dị iche iche.   

Na nchịkọta, site na nkenụụdị ndị a a kọwapụtara ebe a, anyị ga-achọpụta na nkenụdị 
abụ ọ bụla e zipụtara ebe nwere echiche pụrụ ọ na-ezipụta. Nnyigide (2015) mere ka 

anyị mata na ọ bụ echiche dị n’abụ ka a na-agbado ụkwụ were ekenye abụ ederede 

Igbo ọbụla na nkenụdị ọ dabara. Ọzọ, ọ dị mkpa ka a mata na nkewasị abụ bụ naanị 
ka ọ bụrụ iji nye aka ka o kwe ghọta. E meghị nke a, o nwere ibute mgbagwoju anya. 

Nwadike (1992:60) kọwara na ihe o ji dị etu a bụ na ọtụtụ mgbe, otu abụ nwere ike 

daba n’ụdị abụ abụọ ma ọ bụ karịa. Ịmaatụ, abụ otito nwere ike daba na nke ofufe, 

nke ekerechi adabakwa na nke echiche miri emi, nke akwa arịrị adabakwa na nke 

otito. Mana ihe dị nnukwu mkpa bụ ka ọgụụ ghọta abụ ahụ nke ọma iji chọpụta n’ụdị 
ọ dabara. 

NNWALE ONWE 1  

Depụta ma kọwaa nkenụdị abụ ederede ise. 

 

3.2.   Uru Abụ Ederede bara 

Abụ ọnụ na abụ ederede bachara uru dị iche iche n’akụkụ nke ha. Dịka anyị hụrụ 

uru dị iche abụ ọnụ bara n’elu, n’ebe a, anyị ga-ezipụtakwa uru dị iche iche abụ 

ederede bara. Uru ndị a gụnyere: 

1. Ịkụzi Ihe   

Nke a bụ nnukwu uru abụ ederede Igbo bara. Nchọpụta na-egosi na ọ bụghị naanị 
obi ọma ka abụ ederede na-akpa ọgụụ. Kama, a na-esikwa na ya akụzi ma na-amụta 

ihe dị iche iche gbasara usoro obibi ndụ ndị Igbo. Ịma atụ, onye ọ bụla gụrụ abụ 

Ubesie ọ kpọrọ “Nkwụ” n’ Akpa Uche, ga-amụta uru dị iche iche osisi nkwụ baara 

ndị Igbo nakwa ihe dị iche iche ndị Igbo ji akụkụ ahụ osisi nkwụ dị iche iche eme. 

2. Nchekwa Abụ Igbo 

Otu n’ime uru pụtakarịchara ihe uru abụ ederede Igbo bara bụ na e ji ya echekwa 

abụ ndị Igbo. Ọ bụrụ na ndị odee na ndị ọkammụta agụmagụ Igbo anaghị agba mbọ 

n’idetu abụ ndị a, anyị ga-achọpụta na abụ ndị a ga-anwụsigo maọbụ ha abụrị ihe 

ndị e chefuru echefu. 

3. Ime ka Abụ Igbo dị Ọkpụtọrọkpụ  

Site n’idetu abụ Igbo n’akwụkwọ, nke a na-eme ka ọ dị ọkpụrọkpụ. Nke a pụtara na 

idetu abụ Igbo edetu na-eme ka ọ dịgide ire site n’otu ọgbọ ruo n’ọgbọ ọzọ. 

4. Ichekwa Asụsụ, Agụgụala na Omenala ndị Igbo 

Dị ka anyị kọwara mbụ, ọtụtụ ndị odeabụ na-eji asụsụ Igbo ezipụta agụgụala na 

omenala ndị Igbo. N’ụzọ dị etu a, a na-esite n’abụ ederede Igbo echekwa asụsụ, 

agụgụala na omenala dị iche iche ndị Igbo nwere. 

5. Ịkọcha na Ịkatọ Aj ọ Akparamaagwa 

Ọtụtụ ndị odeabụ na-eji abụ ha dị iche iche akọcha ma na-akatọ ajọ akparamaagwa 

na omume ọjọọ dị iche iche na-aga n’ọhaobodo, ọkachasị mmegbu na mkpagbu ndị 
ọchịchị na-enye ndị ha na-achị na ajọ omume ndị ọzọ dị ka: ịgba asịrị, izu ohi, igbu 

mmadụ, iri aka azụ na mpụ na arụrụala dị iche iche.     

6. Ịnọr ị Oge 

Ọtụtụ ndị ọgụụna ụmụ akwụkwọna-eji abụ ederede Igbo anọrị oge. 

7. Nzipụta Mmetụtaobi na Ọnọdụ 

Ọtụtụ ndị odeabụ Igbo na-ejikarị abụ ederede Igboezipụta ọnọdụ nammetụtaobiha 

n’ebe ihe dị iche iche na-eme n’ụwa dị. 
NNWALE ONWE 2  

1. Kọwaa n’uju uru ise abụ ederede bara 

 

 

 

3.3 Ọnọdụ Abụ Ederede Igbo n’oge ugbua 

N’oge mbụ, dịka e kwuru n’elu, e deghị abụ Igbo ede. Ọ bụ ọnụ ka e ji ezipụta ya. 

Mana mgbe a malitere ide ihe n’ala Igbo, ọtụtụ ndị odee malitere depụtawa abụ ha. 

N’agbanyeghị na ndi odeabụ Igbo edepụtala ma ka na-edepụtakwa abụ dị iche 

iche,ụfọdụ ụmụ akwụkwọ na ndị nkuzi ndị nọ n’amụmamụ Igbo ka na-agbara 

ọmụmụ abụ ederede Igbo ọsọ. Otu ihe pụtakarịchara ihe kpatara nke a bụ na asụsụ 

abụ na-ata akpụ na nghọta. Mana dịka oge na-aga, ụfọdụ ndị ọkammụta n’agụmagụ 

Igbo hụtara na nke a na-adọghachi ọmụmụ abụ ederede Igbo azụ. Nke a mere ka ha 

tụpụta ụzọ kacha mma e si atụle ma na-enyocha abụ ederede Igbo iji mee ka ụmụ 

akwụkwọ na ndị nkuzi na-enwe mmasị na ya. Ụfọdụ ndị ọkammụta dịka Ụzọchukwu 

(2014), Onyekaonwu (2003) Nwadike (2006), Ekwealor (2009) dgz, gbara ezi mbọ 

n’izipụta usoro nnyocha abụ ederede Igbo. Nke a mere na a bịazie n’oge ugbua, 

ụfọdụ ụmụ akwụkwọ, ọkachasị ndị nke nọ n’ogo mahadum na-agbadozi ụkwụ na 

ngalaba abụ eme nchọcha ha. Nchọchandịa na-eme ka ọmụmụ abụ ederede Igbo na-

aga n’ihu taa. Ka ọ dị ugbua, e nweela ihe karịrị akwụkwọ abụ ederede iri asatọ 

(Nwadike 2006). 

 

NNWALE ONWE 3 

1. Kedu mbọ ụfọdụ ndị ọkammụta agụmagụ Igbo gbara iji hụ na ọmụmụ abụ 

ederede Igbo na-aga n’ihu taa? 

2. Depụta ndị ọkammụta agụmagụ Igbo abụọ gbara ezi mbọ n’iwepụta usoro e 

si atụle abụ Igbo n’oge ugbua. 

4.0 MMECHI  

Na yunit a, anyị mụrụ maka nkenụdị abụ ederede Igbo, uru abụ ederede bara na 

ọnọdụ abụ ederede n’oge ugbua.Anyị hụrụụdị abụ ederede dị iche iche e nwere 

n’Igbo. Nkuzi anyị na yunit a mepekwara anya anyị ịghọta uru dị iche iche abụ 

ederede bara.  

5.0NCHỊKỌTA  

Anyị mụrụ ọtụtụ ihe banyere abụ ederede Igbo na yunit a. Anyị ghọtara na abụ 

ederede Igbo bara ọtụtụ uru. Ọ bụ site n’abụ ederede ka e si echekwaba echiche na 

nhụrụnuche ọtụtụ ndị odeabụ ka ha ghara ifunarị anyị.  Abụ ederede na-enye aka 

eme ka abụ ndị Igbo dị ọkpụtọrọkpụ. Anyị chọpụtakwara mbọ ndị ọkammụta 

n’agụmagụ Igbo gbara iji hụ na ọmụmụ abụ ederede Igbo ka na-aga n’ihu taa.  

6.0 IHE OMUME  

1. Depụta ma kọwaa nke ọma nkenụdị abụ ederede ise. 

2. Kọwaa n’uju uru ise abụ ederede bara. 

3. Kedu ọnọdụ abụ ederede Igbo n’oge ugbu a.  

7.0 Nrụtụaka/Ngụmi 

Asika, E.I. (2014). New Perspectives in Poetry, Awka: SCOA Heritage. 
 
Nnyigide, N. M. (2015). “Abụ Ekerechi Ederede Igbo: Nnyocha site N’atụtụ 

Kegburugburu”. PhD Dissertation, Nnamdi Azikiwe University, Awka. 

Nnyigide, N. M. (2018). “Forms of Igbo Poetry”. Unpublished Lecture Note, 

Department of Igbo, African and Asian Studies, Nnamdi Azikwe University, Awka. 

Nwadike, I. U. (2003). Agụmagụ Ọdịnala Igbo. Onitsha: Africana First Publishers 

Nwadike, I. U. (1992). Ntọala Agụmagụ. Ifunaya Publishers. 

Ekwealor, C. C. (2009). Agụmagụ Ederede Igbo N’ozuzoke. Enugu: Paschal 

Communications. 

 

YUNIT 3 Nkewa Abụ Igbo 

NDỊNA  

1.0  Mkpọlite 

2.0 Mbunuche 

3.0 Ndịna Kpọmkwem 

3.1 Nkewa abụ ọnụ/ọdịnala 

3.2 Nkewa abụ ederede  

4.0  Mmechi 

5.0  Nchịkọta 

6.0  Ihe Omume 

7.0 Nrụtụaka/Ngụmi 

1.0 MKPỌLITE  

Na yunit 2, anyị lebara anyana nkenụdị abụ ederede, uru abụ ederede bara na ọnọdụ 

abụ ederede n’oge ugbua. Na yuniti a, anyị ga-eleba anya n’ụzọ dị iche iche ndị 
ọkammụta agụmagụ Igbo si kewaa abụ ọnụ na abụ ederede Igbo.Nke a ga-enyere 

anyị aka n’ịghọta ihe ọmụmụ a nke ọma. 

 

2.0MBUNUCHE  

Na ngwụcha yunit ihe ọmụmụa, ị ga-enweike: 

 kọwapụta ụzọ dị iche e si kewaa abụ ọnụ Igbo 

 mata etu e si kewaa abụ ederede Igbo 

 

3.0 NDỊNA KPỌMKWEM  

3.1Nkewa abụ ọnụ/ọdịnala 

Nkewa agụmagụ Igbo ọkachasị abụ abụghị ọrụ dị mfe. Dị ka Nnyigide (2015) sị 
kọwa, ihe gbasara nkewa agụmagụ bụ otu n’ime ihe ndị weghachiri ọmụmụ 

agụmagụ Igbo azụ. Ihe kpatara nke a bụ ọtụtụ ndị ọkammụta agụmagụ Igbo enweghị 
nkwekọrịta n’otu ụzọ a ga-esi kewa ngalaba agụmagụ Igbo e nwere. N’ebe a, anyị 
ga-egosipụta ụzọ dị iche ndị ọkammụta agụmagụ Igbo si kewaa abụ ọnụ Igbo dị ka 

Nwadike (2003) si me ka anyị mata.  

1. Egudu na Nwoga, n’akwụkwọ ha kpọrọPoetic Heritage (1971), kewara abụ 

ọnụ/ọdịnala Igbo ụzọ asaa: 

a. Abụ Otito 

b. Abụ Mkpọku 

c. Abụ Ngụgọ  

d. Abụ Uri 

e. Abụ Ifo 

f. Abụ Ikpe/Nkọcha 

g. Abụ Akwarịrị  
2. Ọgbalụ, n’akwụkwọ ya ọ kpọrọ Mbem na Egwu Igbo (1974), mere nkewa ya 

n’ụzọ iri ndị a: 

a. Abụ maka ọlụlụ nwaanyị  
b. Abụ ọmụmụ nwa 

c. Abụ iku nwa 

d. Abụ oriri na ọṅụṅụ  

e. Abụ ịgọ ndụ  

f. Abụ egwu ọnwa 

g. Abụ akụkụ  

gb. Abụ agha 

gh.  Abụ echichi 

gw.  Abụ ifo 

h.    Abụ akwamozu 

3. N’akụkụ nke ya, Ugonna, n’akwụkwọ ya ọ kpọrọ Abụ na Egwuregwu Ọdịnala 

Igbo (1980) kewara abụ ọnụ/ọdịnala Igbo ụzọ iteghete ndị a: 

a. Abụ ofufe 

b. Abụ ịhụnanya 

c. Abụ nkọcha 

d. Abụ egwuregwu 

e. Abụ ifo 

f. Abụ ụrọ  

g. Abụ nwa 

gb.  Abụ ilu 

gh.   Abụ ojuọnụ  

4. Nwadike, n’akwụkwọ ya ọ kpọrọ Ntọala na Nnyocha Agụmagụ (1981) mere 

nkewa nke ya n’ụzọ iri na abụọ ndị a: 

a. Abụ ifo 

b. Abụ otito 

c. Abụ ikpe/nkọcha 

d. Abụ akwaarịrị  
e. Abụ nwa 

f. Abụ ofufe/ntọaja 

g. Abụ ọrụ 

gb. Abụ ọha 

gh. Abụ agha 

gw. Abụ ekere 

h.   Abụ echiche miri emi 

i. Abụ ịhụnanya/ọkwụ  

5. N’akwụkwọ ya ọ kpọrọ Ọdịdị Abụ Ọdịnala Igbo (1982), Ụzọchukwu kewara 

abụ ọnụ/ọdịnala Igbo nnukwu ụzọ atọ ndị a: Uri, mbem na ngụgọ  

I. Uri 

Abụ ndị ka o kenyere n’uri: 

a. Abụ ọmụmụ nwa 

b. Abụ ọlụlụ nwaanyị  
c. Abụ akwamozu 

d. Abụ echichi 

e. Abụ iku nwa 

f. Abụ egwu ọnwa 

g. Abụ oriri na ọṅụṅụ 

gb. Abụ Mmọnwụ 

gh. Abụ agha 

II    Mbem 

Abụ ndị ka o kenyere na mbem: 

a. Abụ akwamozu 

b. Abụ echichi 

c. Abụ afa 

d. Abụ mmọnwụ  

e. Abụ nta 

III.  Ngụgọ  

a. Abụ ilu na agwụgwa 

b. Abụịgọ ndụ  

c. Abụ akwamozu 

d. Abụ mmọnwụ  

Ọ bụrụ na anyị lee anya nke ọma na nkewa abụ Ụzọchukwu, anyị ga-achọpụta na 

abụ akwamozu dabachara na nnukwu nkewa atọ ndị a o mere: Uri, mbem na ngụgọ. 

Ihe ọzọ pụtakwara ihe na nkewa a ndị ọkammụta mere bụ o nweghị onye nke ya na 

ibe ya bụ otu. Ọ bụ nke a na-egosi na ha enweghị nkwekọrịta n’ihe gbasara nkewa 

abụ, onye ọ bụla n’ime ha mere nkewa nke ya etu o si masị ya. Ọ bụ ọnọdụ dị etu a 

mere ndị Otu Ịkwalite Asụsụ na Omenaala Igbo ji kewaa abụ ọnụ/ọdịnala na abụ 

ederede/ugbua Igbo iji kwalite ọmụmụ agụmagụ Igbo; ọkachasị abụ Igbo. 

 

N’ ịga n’ihu, SPILC (2000), mere ka anyị matana ndị Otu Ịkwalite Asụsụ na 

Omenaala Igbo; maara nke ekwe na-akụ n’agụmagụ Igbo chọpụtara na ikewa 

agụmagụ n’ụzọ doro anya dị nnukwu mkpa iji mee ka ọmụmụ agụmagụ na-aga 

n’ihu. Ọ bụ nke a mere ha ji zukọọ, tụọ aro, wee kewaa ngalaba agụmagụ Igbo dị 
iche iche. 

Ha gbadoro ụkwụ n’ọkpụrụkpụ ihe atọ ndị a wee kewaa abụ ọnụ Igbo: 

1. Etu e siri nye (mode of delivery) 

a. Agụragụ (chant) 

b. Ekwerekwe (song) 

ch. Ngụgọ (recitative/incantative) 

2. Mgbe e nyere (occasion of delivery) 

a. Abụ Ọrụ (occupational poem) 

b. Abụ Akwamozu (burial poem) 

ch.  Abụ Afa (chant/incantation) 

d Abụ Agha (war poem) 

e.   Abụ Alumdi (marriage poem) 

        f. Abụ Ọnwa (moon-light poem) 

g. Abụ Otito (praise poem) 

gb. Abụ Ikpe (satire) 

     3. Nghọta (rhetoric mode) 

Ndị out Otu Ịkwalite Asụsụ na Omenaala Igbo (SPILC) kwekọrịtara na ihe ọ bụla a 

ga-akpọ abụ Igbo ọkachasị ọnụ/ọdịnala Igbo ga-enwerịrị nghọta na ihe abụọ ndị a e 

zipụtara n’elu.  

NNWALE ONWE 1 

Depụta ụzọ Ọgbalụ (1974) na Ugonna (1980) si kewaa abụ ọnụ/ọdịnala Igbo 

 

3.2 Nkewa abụ ederede 

Dị ka anyị kọwara mbụ, e nwere ike idepụta abụ Igbo n’akwụkwọ abụ (poetry book), 

ya bụ nke otu onye dere maọbụ n’ụyọkọabụ (anthology); nke ọtụtụ ndị odeabụ dere 

ma otu onye achịkọtazie ya. A bịa n’akwụkwọ abụ maọbụ ụyọkọ abụ a, abụ dị n’ime 

anaghị abụ otu. Kama, a na-enwe abụ dị iche iche na ha. Mana abụ ndị a ga-

agbadorịrị ụkwụ n’ihe ndị a otu ịkwalite asụsụ na omenala Igbo gbadoro ụkwụ wee 

kewaa ihe ọ bụla a ga-akpọ abụ Igbo. 

Nchọpụta na-egosi na nkewa abụ ederede Igbo hibekwara isi na nnukwu ihe atọ a 

ndị SPILC gbadoro ụkwụ wee kewaa abụ ọnụ/ọdịnala Igbo. E mere ka anyị matana 

ihe ọ bụla a ga-akpọ abụ ederede Igbo ga-agbadorịrị ụkwụ n’ihe ndị a: 

Ha gbadoro ụkwụ n’ọkpụrụkpụ ihe atọ ndị a wee kewaa abụ ọnụ Igbo: 

3. Etu e siri nye (mode of delivery) 

c. Agụragụ (chant) 

d. Ekwerekwe (song) 

ch. Ngụgọ (recitative/incantative) 

4. Mgbe e nyere (occasion of delivery) 

c. Abụ Ọrụ (occupational poem) 

d. Abụ Akwamozu (burial poem) 

ch.  Abụ Afa (chant/incantation) 

      d Abụ Agha (war poem) 

     e.   Abụ Alumdi (marriage poem) 

     f.   Abụ Ọnwa (moon-light poem) 

     g.  Abụ Otito (praise poem) 

    gb. Abụ Ikpe (satire) 

     3. Nghọta (rhetoric mode) 

NNWALE ONWE 2  

Depụta ihe atọ ndị otu SPILC gbadoro ụkwụ wee kewaa abụ ọnụ/ọdịnala Igbo 

 

4.0     MMECHI  

Na yunit a, anyị lebara anya n’ụzọ dị iche iche e si kewaa abụ ọnụ/ọdịnala na abụ 

ederede/ugbua Igbo. E mere ka anyị mata na ndị ọkammụta agụmagụ Igbo enweghị 
nkwekọrịta n’isite otu ụzọ kewaaabụ ọnụ/ọdịnala Igbo kpọmkwem. Nke a mere ha 

ji kewaa ya n’ụzọ dị iche iche dị ka e si zipụta n’ihe ọmụmụ a. 

 

5.0     NCHỊKỌTA  

N’ihe ọmụmụ a, e gosipụtaara anyị ụzọ dị iche iche ụfọdụ ndị ọkammụta agụmagụ 

Igbo si kewaa abụ ọnụ/ọdịnala Igbo. Onye ọ bụla n’ime ha mere nkewa nke ya etu o 

si masị ya. Ọ bụ ọnọdụ a mere ndị otu na-akwalite asụsụ na omenala Igbo (SPILC) 

ji hụta mkpa ọ dị na e mere nkewa agụmagụ Igbo ọkachasị abụ Igbo n’ụzọ doro 

anya. Ha kwekọrịtara na ihe ọ bụla a ga-akpọ abụ Igbo, ma nke ọnụ/ọdịnala ma nke 

ederede/ugbua ga-agbadorịrị ụkwụ n’otu n’ihe atọ ndị a: Etu e si nye (mode of 

delivery), mgbe e nyere (occasion of delivery) na nghọta (rhetoric mode). 

6.0IHE OMUME  

Depụta ụzọ ihe atọ ndị otu SPILC gbadoro ụkwụ wee kewaa abụ Igbo. 

 

7.0 NRỤTỤAKA/NG ỤMI  

YUNIT 4   NTULEK ỌRỊTA ABỤ ỌNỤ/ỌDỊNALA NA AB Ụ EDEREDE   

NDỊNA  

1.0    Mkpọlite 

2.0    Mbunuche 

3.0    Ndịna Kpọm kwem 

3.1 Myiri dị n’etiti abụ ọnụ na abụ ederede 

3.2 Ndịiche dị n’etiti abụ ọnụ na Abụ Ederede 

4.0    Mmechi 

5.0    Nchịkọta 

6.0    Ihe Omume 

7.0    Nrụtụaka/Ngụmi 

 

1.0    MKPỌLITE  

Na yunit 3, anyị gosipụtara ụzọ dị iche ndị ọkammụta agụmagụ Igbo si kewaa 

abụ ọnụ/ọdịnala na abụ ederede/ugbua Igbo. N’ihe ọmụmụ a, anyị ga-atụlekọrịta 

abụ ọnụ/ọdịnala na abụ ederede/ugbua Igbo site n’izipụta myiri na ndị iche dị 
n’etiti ọnụ/ọdịnala na abụ ederede/ugbu a Igbo. Nke ga-enye aka mee ka ghọta 

ihe ọmụmụ a nke ọma. 

2.0    MBUNUCHE  

Na ngwụcha yunit ihe ọmụmụ a, ị ga-enwe ike: 

 chọpụta myiri dị n’etitit abụ ọnụ/ọdịnala na abụ ederede/ugbu a 

 mata ndịiche dị n’etiti abụ ọnụ/ọdịnala na abụ ederede/ugbu a 

3.0    NDỊNA KPỌM KWEM  

3.1 Myiri d ị n’etiti abụ ọnụ/ọdịnalana abụ ederede/ugbua 

Ọ bụrụ na anyị lee anya nke ọma n’ihe dị iche iche anyị kọwarala gbasara abụ 

ọnụ/ọdịnala na abụ ederede/ugbu a Igbo, anyị ga-achọpụta na o nwere ebe ha si yite 

onwe ha. Ụfọdụ myiri ndị ahụ bụ: 

1. Agụmagụ 

Site na nkọwa dị iche iche anyị nyerela n’ihe ọmụmụ a, ọ bụ ihe doro anya na abụ 

ọnụ/ọdịnala na abụ ederede/ugbu a Igbo bụcha otu n’ime ngalaba agụmagụ e nwere 

n’Igbo.  

2. Nkaasụsụ na Nhọokwu  

Abụ ọnụ/ọdịnala na abụ ederede/ugbu a Igboyitere onwe ha n’ihi na ha abụọ na-

anabatacha nkasụsụ na nhọokwu pụrụ iche nke na-akwalite mmetụtaobi na ndụ 

ogee/ọgụụ. 

3. Ndanusoro 

Dị ka anyị si kọwaa na mbụ, abụ ọnụ/ọdịnala na abụ ederede/ugbu a Igbo na-

ezipụtacha ndanusoro. Mana ọ dị mkpa ka e mee ka anyị mata ebe a na ndanusoro 

na-apụtakarịcha ihe n’abụ abụ ọnụ/ọdịnala karịa n’abụ ederede/ugbu a Igbo. Ihe 

kpatara nke bụ na a na-ezipụtakarị abụ ọnụ/ọdịnala Igbo n’ụdị agụragụ maọbụ 

ekwerekwe. 

4. Mmetụtaobi 

A bịa n’abụ ọnụ/ọdịnala na abụ ederede/ugbua Igbo ọkpọabụ/odeabụ na-akpachapụ 

anya ahọrọ okwu o ji ezipụta abụ ha n’ụzọ o si emetụta ogee/ọgụụ na mmụọ.  

5. Echiche 

Abụ ọnụ/ọdịnala na abụ ederede/ugbua Igbo ọ bụla nwere echiche pụrụ iche ọ na-

ezipụta. Ọkpọabụ/odeabụ na-eji abụ yaezipụta echiche ya nke ọ chọrọ ka ndị mmadụ 

soro ya keta oke n’ime ya. 

6. Nzipụta ihe na-eme n’ụwa 

Abụ ọnụ/ọdịnala na abụ ederede/ugbua Igbo na-ezipụtacha ihe dị iche iche na-

eme n’ụwa. Nke bụ ihe doro anya n’ihi na ọkpọabụ/odeabụ na-agbadokarị ụkwu 

n’ihe dị iche iche na-eme n’ụwa na gburugburu ya were ezipụta abụ ya. 

Nnwale Onwe 1 

Depụta ma kọwaa nke ọma myiri ise dị n’etiti abụ ọnụ/ọdịnala na abụ ederede/ugbua 

Igbo. 

3.2 Ndịiche dị n’etiti abụ ọnụ/ọdịnala na Abụ Ederede/ugbua 

Nkọwa dị iche iche anyị nyerela n’ihe ọmụmụ a mekwara ka anyị mata na e nwere 

ihe dị iche n’etitiabụ ọnụ/ọdịnala na abụ ederede/ugbua Igbo. N’ebe a, anyị ga-eleba 

anya n’ụfọdụ ihe ndị ahụ. 

1. A bịa n’abụ ọnụ/ọdịnala, ọkpọabụ na-eleba anya n’ọtụtụ ihe dịka oge na ndị 
na-ege ntị maọbụ ndị nkiri; ya na etu ihe siri kwụrụ mgbe ahụ ọ na-akpọ abụ 

ya. Nke a na-enyere ya aka ịmata ihe ndị na-ege ntị maọbụ ndị na-ekiri ya 

chọrọ.Mana a bịan’abụ edereede/ugbua, ọ dịghị etu a n’ihi na e dere ya ede. 

Ihe ederede, e dechaala ya. Odeabụ enweghị ohere ọ bụla o ji ahụ ndị ọgụụ 

anya iji mata ihe ha na-atụ anya n’aka ya. Ọ chọghị ịma ma ihe o 

dereamasikwara ndị ọgụụ ya ma ọ dabakwara n’oge na ọnọdụ dị ha mma. 

2. E nweghị ike ikewapụ abụ ọbụ/ọdịnala n’ahụ onye na-akpọ/agụ ya mana na 

nke edereede, onye dere ya nwere ike ịnọrọ otu ebe, ndị na-agụ ya anọrọ ebe 

ọzọ dị iche iche na-agụ ya. 

3. Site n’ihe ndị anyị kọwara mbụ, e mere ka anyị mata na abụ ọnụ/ọdịnala bụ  

ọnụ nkịtị ka ọkpọabụ  ji ezipụta ya. Mana nke ederede dị n’akwụkwọ nke onye 

ọ bụla ọ masịrị nwere ike ịzụta, gụọ ma keta oke n’echiche odeabụ.  

4. A bịa n’abụ ọnụ/ọdịnala, ọkpọabụ nwụọ, abụ ya esoro ya nwụọ. Mana a bịa 

n’abụ ederede/ugbua, onye dere/chịkọtara abụ nwụọ, abụ ya ga na-aga n’ihu. 

Ịma atụ; Ọkammụta Nolue Emenajọ, onye chịkọtara ụyọkọabụ a kpọrọ Ụtara 

Ntị anwụọla ma ọtụtụ ndị ọgụụ, ndị nkuzi, ndị nchọcha na ụmụ akwụkwọ ka 

ji ụyọkọabụ a eme ihe ọmụmụ taa. 

5. Dị ka anyị kọwara na mbụ, ọkpọabụ na-ezipụta ihe dị iche iche mgbe ọ na-

akpọ abụ ya dị ka: mmegharịahụ, ihu ọchị e gosiri egosi, ihu a gbarụrụ agbarụ, 

anya a rọrọ arọ, ọnụ e miri emi, ụda ngwa egwu, ụkwụ egwu, anya elere ele 

na ihe ndị ọzọ. Mana nke a adịghị etu a n’abụ ederede. Ihe niile ndị a anaghị 
apụta ihe na nke edereede. Ha niile dika nnu dere ede n’ime mmiri. Ọ bụ nke 

a mere e ji were abụ edereede/ugbua ka onyinyo abụ ọnụ/ọdịnala.  

6. Abụ ọnụ/ọdịnala na-anabatakarị mgbanwe n’ụzọ dị iche iche.Ọkpọabụ na-

agbanwekarị abụ ya dị ka etu ọnụdụ na ihe si kwụrụ. Mana a bịa n’abụ 

ederede/ugbua, ọ naghị anabata mgbanwe ọ bụla. Ọ na-edị etu odeabụ si 

depụta ya. Ihe ọzọ dịkwa mkpa ka anyị mata ebe a bụ na abụ ọnụ/ọdịnala na-

enwe oge pụrụ iche ọkpọabụ ji ezipụta ya. Ọ na-abụkarị na mmemme 

ọhaobodo dị iche iche dị ka: Echichi, akwamozu, alụmdi, dgz. Mana abụ 

ederede/ugbu a enweghị oge pụrụ iche e ji ezipụta ya. Ọgụụ nwere ike iwere 

akwụkwọ/ụyọkọabụ ọ bụla masịrị gụọ mgbe ọ bụla masịrị ya.  

Nnwale Onwe 2 

Kọwaa n’uju ndịiche ise dị n’etiti abụ ọnụ/ọdịnala na abụ ederede/ugbua. 

4.0    Mmechi 

Na yunit a, anyị lebara anya na myiri na ndịiche dị n’etiti abụ ọnụ/ọdịnala na abụ 

abụ ederede/ugbu a. E mere ka anyị mata na na o nwere ebe abụ ọnụ/ọdịnala na abụ 

ederede/ugbua si yite onwe ha ma dịkwa iche. Dị ka aha ha si dị, a na-ezipụta abụ 

ọnụ/ọdịnala site n’ekwurunọnụ. Mana abụ ederede/ugbu a bụ nke a na-edepụta 

n’akwụkwọ. Otu n’ime myiri ha bụ na ha abụọ bụcha agụmagụ Igbo nke nwere ihe 

pụrụ iche ha na-akụzi. 

5.0 Nchịkọta 

N’ihe ọmụmụ a, a kọwaara anyị ndịiche na myiri dị iche iche dị n’etiti abụ 

ọnụ/ọdịnala na abụ ederede/ugbu a. E mere ka anyị ghọta naabụ/ọnụ ọdịnala na-

apụtakarịcha ihe na mmemme dị iche iche ndị Igbo na-eme dị ka: Ọṅụ nwa, echichi, 

alụmdi, akwamozu, dgz. Mana nke ederede/ugbua bụ nke ọgụụ nwere ike ịzụta ma 

gụọ mgbe ọ bụla ọ masịrị ya. A bịa na myiri ha, anyị ghọtara na ha abụọ na-

ezipụtakarị nkaasụsụ na nhọokwu na-emetụkarịcha ogee/ọgụụ na mmụọ. 

6.0    Ihe Omume 

1. Depụta ma kọwaa myiri ise dị n’etiti abụ ọnụ/ọdịnala na abụ ederede/ugbua. 

2. Kọwaa n’ujundịiche ise dị n’etiti abụ ọnụ/ọdịnala na abụ ederede/ugbua. 

7.0    Nrụtụaka/Ngụmi 

Yunit 5     URU NA ỌGHỌM NWERE IKE ỊPỤTA N’AB Ụ IGBO 

NDỊNA  

1.0    Mkpọlite 

2.0    Mbunuche 

3.0    Ndịna Kpọm kwem 

3.1   Uru Abụ Igbo bara 

3.2   Ọghọm nwere ike ịpụta n’abụ Igbo 

4.0    Mmechi 

5.0    Nchịkọta 

6.0    Ihe omume 

7.0    Nrụtụaka/Ngụmi 

 

1.0    MKPỌLITE  

 

Na yunit 4, anyị tụlekọrịtara abụ ọnụ/ọdịnala na abụ ederede/ugbua. A kọwaara anyị 
ndịiche na myiri dị iche iche ha abụọ nwere. Ihe ọmụmụ nke a gbadoro ụkwụ n’uru 

na ọghọm dị n’abụ Igbo. Ya mere anyị ga-eleba anya n’ịchọpụta uru dị iche iche abụ 

Igbo bara nakwa. Anyị aghaghị izipụta ọghọm dị iche nwere ike isi n’abụ Igbo pụta.  

2.0    MBUNUCHE  

Na ngwụcha yunit ihe ọmụmụ a, ị ga-enwe ike: 

 matauru dị iche iche abụ Igbo bara 

 chọpụta ọghọm nwere ike isi n’abụ Igbo pụta 

 

3.0    NDỊNA KPỌM KWEM  

3.1    Uru Abụ Igbo bara  

Dịka a kọwara na yunit 3, abụ Igbo nwere ọnọdụ pụrụ iche na ndụ ndị Igbo. Ọ hịara 

ahụ ikewapụ ndị Igbo n’ebe abụ ha dị.  Nchọpụta na-egosi na abụ bara ọtụtụ uru na 

ndụ ndị Igbo. Ọ bụrụ na anyị lee anya na Modul 3 yunit 1 na yunit 2, anyị ga-

achọpụta na anyị zipụtara uru dị iche abụ ọnụ/ọdịnala na abụ ederede/ugbu a bara 

n’otu n’otu. Na mpaghara a, anyị ga-elebazi anya n’uru dịche iche abụ Igbo bara na 

ndụ ndị Igbo kpọmkwem, ya bụ uru ndị ahụ jikọrọ abụ ọnụ/ọdịnala na abụ 

ederede/ugbua ọnụ.Ha gụnyere: 

1. Ndị ọkpọabụ na ndị odeabụ na-eji abụ ha akụzi ihe dị iche iche na-enyere ndị 
mmadụ aka n’usoro obibi ndụ ha. Ha na-esite n’ụzọ dị etu a na-akwalite mmekọrịta 

dị n’etiti mmadụ na ibe ya. 

2. Ndị ọkpọabụ na ndị odeabụ na-ejikwa abụ ha akọcha ma na-akatọ ajọ 

akparamaagwa na omume ọjọọ dị iche iche na-aga n’ọhaobodo dị ka: Ọchịchị 
nchịgbu, igbu mmadụ, izu ohi, ume ngwụ, mpụ na arụrụ ala dị iche iche. 

3.  A na-esite n’abụ ọnụ/ọdịnala na abụ ederede/ugbu a dị iche iche ezipụta ma na-

echekwa asụsụ, omenala na nkenye ndị Igbo dị iche iche. Nke a na-enye aka eme ka 

ihe ndị a ghara ịnwụ anwụ. Kama ka ha dị ọkpụtọrọkpụ, ya bụ site n’otu ọgbọ rue 

n’ọgbọ ọzọ. 

4.  Abụ Igbo na-enyere ndị ọkpọabụ na ndị odeabụ aka ezipụta mmetụtahụ, 

mmetụtaobi na ọnọdụ dị iche iche ha chọrọ ka ndị ogee/ọgụụ soro ha keta oke n’ime 

ya. 

5. Ọtụtụ ndị mmadụ na-ejikarị abụ ọnụ/ọdịnala na abụ ederede/ugbua anọrị oge. Ha 

na-esite n’ụzọ etu a akpa onwe ha obi ọma ma na-echefukwa nsogbu na ihe mgbu 

ha dị iche iche. 

NNWALE ONWE 1  

Kọwapụta abụanọ abụ Igbo bara 

3.2     Ọghọm nwere ike isi n’abụ Igbo pụta 

Ọ bụ ihe doro anya na ihe ọ bụla nwere uru ga-enwekwa ọghọm. N’ebe a, anyị ga-

eleba anya n’ọghọm dị iche iche nwere ike isi n’abụ Igbo pụta. Ọghọm ndị ahụ 

gunyere: 

1. Abụ ikpe ma ọ bụ abụ nkọcha nwere ike iweta esemokwu n’etiti mmadụ na ibe 

ya. Ọkpọabụ/odeabụ nwere ike kwuo/dee ihe nwere ike iweta ọgbaghara na 

mmekọrịta mmadụ na ibe ya.   

2. Asụsụ abụ na-esi ike na nghọta. Nke mere na onye ọ bụla amaghị nke ekwe na-

akụ n’asụsụ Igbo agaghị aghọtanwu abụ Igbo. 

3. Ndị ọkpọabụ/odeabụ nwere ike iji abụ ha otito too onye na-eme ihe ọjọọ 

n’ọhaobodo naanị maka inweta ego. 

4. Anozie (20015) mere ka anyị mata abụ nwekwara ike kowe mmadụ obi n’elu, nye 

obi ọjọọ na akwa ime obi, mee ka ahụ kụnwụọ mmadụ dịka ihe odeabụ na-akọ maka 

ya si dị. 
5. Abụ Igbo anaghị ekwe ọtụtụ ndị mmadụ aghọta n’ihi na ụfọdụ ndịọkpọabụ/odeabụ 

na-ejikarị nka asụsụ pụrụ iche ezipụta ya. 

6. Ọtụtụ ụmụ akwụkwọ na ndị nkuzi na-agbara abụ ọsọ n’ihi na asụsụ abụ na-ata 

akpụ. Ihe ọzọ kpatakwara nke a bụ na ntule abụ anaghị adị mfe. Ọ bụ ihe ndị a mere 

na ọmụmụ abụ anaghị aga n’ihu ka nke iduuazị na ejije.   

NNWALE ONWE 2  

Depụta ma kọwaa ọghọm anọ nwere ike isi n’abụ ọnụ/ọdịnala pụta. 

4.0    MMECHI  

Na mpaghara a, nyị lebara anya n’uru na ọghọm dị iche iche nwere ike isi n’abụ Igbo 

pụta. E mere ka anyị mata na abụ Igbo baara ndị Igbo uru n’ụzọ dị iche iche. E 

wezuga uru ndị ahụ abụ Igbo bara, e gosipụtakwara ọghọm dị iche iche nwere ike 

isi n’abụ Igbo pụta.  

5.0    NCHỊKỌTA  

N’ihe ọmụmụ a, a kọwaara anyị na abụ Igbo baara ndị Igbo uru n’ụzọ pụrụ iche. Ndị 
Igbo na-esite n’abụ ha ezipụta ma na-echekwa nkaasụsụ, omenala na nkwenye ha dị 
iche iche; ndị nke na-enyere ha aka n’usoro obibi ndụ ha. Ha na-esitekwa n’ụzọ dị 
etu a ahafenye ihe ndị a n’aka ụmụ ha na-etolite etolite. N’aka nke ọzọ, e mere ka 

anyị matana abụ ikpe ma ọ bụ nkọcha nwere ike iweta ọgbaghara n’etiti mmadụ na 

ibe ya. 

6.0    IHE OMUME  

1. Depụta uru atọ abụ Igbo baara ndị Igbo. 

2. Kọwaa nke ọma ọghọm atọ nwere ike isi n’abụ Igbo pụta. 

7.0    NRỤTỤAKA/NG ỤMI  

Nnyigide, N.M. (2015). “Abụ Ekerechi Ederede Igbo:Nnyocha site N’atụtụ 

Kegburugburu”. PhD Dissertation, Nnamdi Azikiwe University, Awka. 

Ekwealor, C.C. (2009). Agụmagụ Ederede Igbo N’ozuzoke. Enugu: Paschcal 

Communications 

Nwadike, I. U. (2003). Agụmagụ Ọdịnala Igbo. Onitsha: Africana First Publishers 

Nwadike, I. U. (1992). Ntọala Agụmagụ. Ifunaya Publishers. 

Ugonna, Nnabuenyi (1980). Abụ na Egwuregwu Ọdịnala Igbo. Ikeja: Longman 

Nigeria. 

 

MODUL 4NNYOCHAAB Ụ IGBO 

Yunit 1 Ọnọdụ Asụsụ na uru asụsụ bara na Nnyocha Abụ Igbo 

Yunit 2 Usoro Nnyocha Abụ Igbo 

Yunit3Uru Nnyocha Abụ bara 

 

YUNIT 1    Ọnọdụ Asụsụna uru asụsụ bara na Nnyocha Abụ Igbo 

1.0    Mkpọlite 

2.0    Mbunuche 

3.0    Ndịna Kpọm kwem 

3.1   Ọnọdụ asụsụ n’abụ Igbo 

3.1.1 Njirimara asụsụ abụ Igbo 

3.2  Nkaasụsụ e ji ezipụta abụ 

3.3   Uru asụsụ bara na nnyocha abụ Igbo 

4.0   Mmechi 

5.0   Nchịkọta 

6.0   Ihe Omume 

7.0   Nrụtụaka/Ngụmi 

 

 

1.1    MKPỌLITE   

Asụsụ nwere ọnọdụ pụrụ iche n’abụ Igbo. Nke a pụtara na e wezuga asụsụ Igbo, 

agaghị enwe abụ Igbo. Nke a na-egosi na onye ọ bụla amaghị nke ekwe na-akụ n’ebe 

asụsụ Igbo dị agaghị enwenwu nghọta ọ bụla n’abụ na ọmụmụ abụ Igbo. Ọ bụ nke 

a mere yunit a ji na-eleba anya n’ihe ndị a: Ọnọdụ asụsụ n’abụ Igbo, njrimara asụsụ 

abụ Igbo, nkaasụsụ e ji ezipụta abụ Igbo na uru asụsụ bara na nnyocha na ntule abụ 

Igbo. A na-atụ anyana ihe ndị a ga-akọwa ebe ga-enyere onye ọ bụla na-amụ maka 

abụ Igbo aka ọkachasị onye ntule ma ọ bụ onye onyocha.  

2.0    MBUNUCHE  

Na ngwụcha yunit ihe ọmụmụ a, ị ga-enweike: 

 chọpụta ọnọdụ na uru asụsụ bara na nnyocha abụ Igbo 

 mata njirimara asụsụ abụ Igbo 

 chọpụta ụdị nkasụsụ e ji ezipụta abụ Igbo 

3.0   NDỊNA KPỌM KWEM  

3.1   Ọnọdụ asụsụ n’abụ Igbo  

Dịka anyị kwuru na mbụ, asụsụ bụ isi sekpụ ntị n’ọmụmụ na nghọta abụ Igbo. Nke 

a na-egosi na asụsụ abụghị ihe a ga-eleghara anya n’ọmụmụ abụ Igbo. E wezuga 

asụsụ, abụ agaghị adị ire. Nke a pụtara na ọ bụ naanị asụsụ ka e ji ezipụta abụ. Asụsụ 

nwere ọnọdụ pụrụ iche n’abụ karia n’iduuazị na ejije n’ihi na iduuazị na ejije na-

ejikarị agwa na ntọla akọwapụta onwe ha. Mana a bịa n’abụ, naanị asụsụ ka e ji 

ezipụta ya. Nke a na-akọwa na nzipụta na nghọta abụ dabeere n’abụ. Asụsụ abụ dị 

iche na nke iduuazị na ejije n’ihi na a n-eji nhọokwu pụrụ iche ezipụta abụ. Ọ bụ 

eziokwu na e jicha asụsụ ezipụta iduuazi na ejije mana asụsụ bara nnukwu uru n’abụ 

n’ihi na ọ bụ naanị asụsụ ka ọkpọabụ maọbụ odeabụ ji eme ka echiche ya na-emetụta 

ogee na ọgụụ na mmụọ.  

 

N’ebe a, ihe a na-achọ ka anyị ghọta bụ na asụsụ ọkpọabụ/odeabụ na-apụ iche 

n’asụsụ nkịtị e ji akparịta ụka. Mgbe ụfọdụ, ọ naghị e ji asụsụ doro onye ọ bụla anya 

ezipụta ebumnobi ya. Kama, ọ na-ejikarị asụsụ na-emetụta ogee/ọgụụ n’ụzọ pụrụ 

iche ezipụta echiche ya. Ọ bụ nke a na-eme ka asụsụ ọkpọabụ/odeabụdịwaga iche 

n’asụsụ nkịtị e ji akparịta ụka maọbụ ezikọrịta ozi. Ọ na-ewebatakwa atụmatụkwu 

dị iche iche nke na-eme ka asụsụ ya laa elu maọbụ buo isi. 

 

3.1.1 Njirimara Asụsụ Abụ Igbo 

Dịka e kwuru n’elu, asụsụ abụ dị iche na nke iduuazị na ejije. Nwadike (2006) 

kọwara ihe dị iche iche e ji mara asụsụ abụ Igbo. Ha gụnyere: 

1. Asụsụ abụ na-ata akpụ  

2. Asụsụ abụ na-esi ike na nghọta 

3. Asụsụ abụ na-akpụ akpụ n’ọnụ  

4. Asụsụ abụ na-ebu isi 

5. Asụsụ abụ na-emetụta na mmụọ  

 

NNWALE ONWE 1 

1. Olee ihe bụ isi sekpụ ntị n’ọmụmụ na nghọta abụ Igbo? 

2. kọwaa n’uju ihe anọ Nwadike zipụtara e ji ama asụsụ abụ 

3.2 Nkaasụsụ e ji ezipụta abụ 

A kọwara n’elu na abụ Igbo na-anabakarị nhọokwu na nkaasụsụ dị iche iche. Na 

mpaghara a, a ga-ezipụta ụfọdụ atụmatụ okwu dị iche iche e ji ezipụta ma na-achọ 

abụ Igbo mma. Nkaasụsụ e ji zipụta abụ na-akwalite mmetụtaobi na mmasị ọgụụ 

maọbụ onye ntule. N’ebe a, anyị ga-ezipụta ma kọwaa atụmatụokwu dị iche iche na-

apụtakarịcha ihe n’abụ Igbo. A kọwara n’elu na abụ Igbo na-anabakarị okwu na 

asụsụ nka dị iche iche.  

Ha gụnyere: 

1. Mbụrụ  

N’atụmatụokwu a, a na-egosi na ihe a na-ekwu maka ya bụzi ihe ọzọ iji gosi ka 

akparamagwa na ọdịdị ha si bụrụ otu. 

Ịmaatụ: 

Adamma bụ ele. 

Obika bụ ezi, dgz. 

2. Myiri 

Nke a bụ atụmatụokwu e ji egosi na ihe dị ka ihe ọzọ maọbụ na ihe a kpọrọ aha na-

eme ka ihe ọzọ. 

Ịmaatụ: 

Uche na-ebe ka atụrụ. 

Okeke na-eji ka unyi, dgz. 

3. Mmemmadụ 

Dịka aha ya si dị, nke a bụ atụmatụokwu nke na-ezipụta ihe na-abụghị mmadụ 

maọbụ ihe na-enweghị ndụ ka aga-asị na ọ bụ mmadụ, nwee uche ma na-emekwa 

ka mmadụ. 



IGB371 VARIETIES OF POETRY IN IGBO 
 

98 
 

Ịmaatụ: 

Ikuke mechiri ụzọ ahụ. 

Ahụhụ na-akpụ obinna isi. 

N’abụ a kpọrọ “Abalị” n’Ụtara Ntị, odeabụ zipụtara atụmatụokwu a n’uju. 

 

4. Nkwusara 

Ọ bụ atụmatụokwu a ka e ji agwa ihe na-enweghị ndụ maọbụ ihe na-abụghị mmadụ 

okwu ka a ga-asị na ọ bụ mmadụ na-anụ ihe a na-ekwu. 

Ịmaatụ: 

Mmiri a biko, ezokwala. 

Ọkụ a biko, anyụkwala, dgz. 

Ọzọ, abụ Nzeakọ a kpọrọ “Ọnwụ” n’ Akpa Uche zipụtara atụmatụokwu a 

nke ọma. 

 

5. Ụrọokwu 

Nke bụ okwu ndị a na-ekwu ha enwee nghọta ọzọ pụrụ iche, bịa bụrụkwa nke na-

atọ ọchị. Ịma atụ: 

a. A jụọ gị ajụjụ, zaa n’isi. N’ebe a, ahịrịokwu a nwere nghọta abụọ: Nke 

mbụ, onye ahụ zaa ajụjụ n’eleghị anya n’akwụkwọ; nke abụọ, ka isi onye 

ahụ zaa azaa. 

b. Mgbe ha si Asaba alọta, ụgbọ a na-achọ ikpu nwanne ya nwaanyị. 
ch. A rapụ gị ebe a, ị ga-ama ụzọ laa? 

d.Were okpu a jidere m, mgbe m chọrọ ikpu mụ anara gị. 

6. Ekwuecheọzọ/Ọgharookwu 

Nke a bụ atụmatụokwu nke mmadụ ji ezipụta ihe ọzọ o bu n’uche nke na-arụ ụka 

n’ihe onye ahụ kwupụtara. 

Ịmaatụ: 

Adaobi mere nke ọma wee tie Uchenna ihe. 

Onye nkụzi abịakazi n’oge wee bịa mgbe a na-agbasa nzukọ. 

Uchenna agbalịka wee tufuo ego m, dgz. 

7. Nhagideokwu 

N’atụmatụokwu a a na-eji okwu abụọ na-arụ onwe ha ụka akọwa ihe a na-ekwu. 

 

Ịmaatụ: 

Maazị Obi bụ a kwaa a kwụrụ n’asụsụ Igbo. 

Omenụkọ bụ anụ a na-agba egbe ọ na-ata nri, dgz. 

 

 

8. Egbeokwu 

Dịka aha ya si dị, n’atụmatụokwu a, a na-akpụnyefe nnu n’ihe a na-ekwu site n’iji 

ihe karịrị ihe a na-ekwu wee maa atụ, iji mee ka ihe a na-ekwu maka ya buo mmadụ 

isi. 

Ịmaatụ: 

Ụmụ akwụkwọ bịara asọmpi ahụ dịka aja dị n’ala. 

Unyi dị n’akwa Ugonna ga-egbu azụ, dgz. 

 

9. Igbuduokwu 

 Nke a bụ atụmatụokwu e ji ekwu okwu na-adịba ka okwu iberiibe ma mgbe e 

chemiri echiche lee ha anya, ha ezipụta eziokwu. 

Ịmaatụ: 

Nzuzu mmadụ bụ amamihe ya. 

Azọta ndụ, a kwụwara ọnwụ, dgz 

10. Nkwuma 

Nke a bụ atụmatụokwu e ji ezipụta ihe jọrọ njọ na ntị maọbụ ihe nwute n’ụzọ ọ ga-

adị ka ọ bụ ihe ọma. 

Ịmaatụ: 

Chiọma gara ịhụ nwaanyị ọkụ gbara. 

Oluku bulara akwụkwọ ụnyaahụ, dgz. 

Nchọpụta na-egosina e wezụga atụmatụokwu ndị a, na e nwere ihe ndị ọzọ e ji 

ezipụta nka na ekereuche n’abụ Igbo. Ha gụnyere: ajụjụ nzaraonwe,okwummewe, 

olundị,okwumbite,nhọokwu, na okwuọkpụ. 

NNWALE ONWE 2  

Were ọmụmaatụ kọwapụta atụmatụokwu ise e ji ezipụta abụ Igbo. 

3.3 Uru asụsụ bara n’abụ Igbo 

1. Ọtụtụ ndị ọkammụta kwenyere na e mebere abụ maka nkamma. Asụsụ na-

arụ ọrụ pụrụ iche n’iwepụta nkamma dị n’agụmagụ. Asụsụ na-enyere 

ọkpọabụ/odeabụ aka n’izipụta ebumnobi ya, Ọ bụ asụsụ ka onye ntule na-

agbado ụkwụ nay a were eme nnyocha ya. 

2. Asụsụ na-enyere onye onyocha aka ịghọta abụ ọ na-enyocha na inyocha ya 

nke ọma. 

3. Asụsụ na-ewepụta mmetụtaobi n’ebe ọgụụ na onye onyocha nọ. 

4. Site n’asụsụ ka onye onyocha si ezipụta ihe ndị o nyochapụtara. 

5. Ọ bụ asụsụ ka onye onyocha ji ezipụta isiokwu ọ bụla dị n’abụ. 

6. Asụsụ na-enyere onye onyocha aka ịtụcha echiche odeabụ zipụtara n’abụ ya. 

7. Asụsụ na-enyere ọkpọabụ na odeabụ aka n’izipụta nka ha 

8. Asụsụ na-ewepụta mmetụtaobi n’abụ Igbo 

9. Site n’asụsụ ka nghọta abụ ji edo anya  

 

NNWALE ONWE 1 

Olee uru anọ asụsụ bara na nnyocha abụ Igbo? 

4.0   MMECHI  

Na yunit a, anyị mụrụ maka ọnọdụ asụsụ nwere n’abụ Igbo. E mere ka anyị mata na 

asụsụ nwere ọnọdụ pụrụ iche n’abụ karịa na ngalaba agụmagụ iduuazi na ejije. Anyị 
lebakwara anyana njirimara asụsụ abụ, uru asụsụ bara nakwa atụmatụ okwu na 

atụmatụ agụmagụ dị iche iche e ji ezipụta abụ. 

5.0    NCHỊKỌTA  

Na yunit a, e mere ka anyị mata na asụsụ nwere nnukwu ọnọdụ n’abụ Igbo. Ọ bụ 

ezie na asụsụ dịcha mkpa na ngalaba asụsụ mana ọ kacha dị mkpa n’abụ maka na 

ngalaba agụmagụ ndị ọzọ nwere ụzọ ọzọ e si eme ka echiche na nghọta pụta ihe, 

dịka site n’agwa na ntọala. Mana, echiche, nghọta na mmetụta dị n’abụ gbadoro 

ụkwụ n’asụsụ. A rụtụkwara aka n’ihe dịiche iche e ji mara asụsụ abụ Igbo, uru dị 
iche iche asụsụ abụ bara.Anyi chịkọtara yunit a site n’igosipụta atụmatụokwu dị iche 

e ji ezipụta abụ Igbo.   

6.0    IHE OMUME  

1.   Kedu ihe mere asụsụ ji dị nnukwu mkpa n’abụ karịa na ngalaba agụmagụ ndị 
ọzọ? 

2.  Depụta uru ise asụsụ bara n’abụ Igbo. 

7.0    NRỤTỤAKA/NG ỤMI 

Okeadiadi, A. N. (2009).“Using Poetry Generating Loops to Facilitate Students 
Engagement with Poetry in Eyisi, Odimegwu and Ezenwa-Ohaeto, N. (Eds), 
African Literature and Development in the Twenty-first Century, Imo: Living 
Flames Resources, pp:117-126. 

Abrams, M.H. (2005). A Glossary of Literary Terms, USA: Thomson Higher 
Education. 

 
Akporobaro, F. B. (2008). Introduction to Poetry, Lagos: Princeton Press. 
 

Ekwealor, C.C. (2009). Agụmagụ Ederede Igbo N’ozuzoke. Enugu: Paschcal 

Communications. 

Nwadike, I. U. (2006).Akọnauche. Obosi: Pacific Publishers. 

Nwadike, I. U. (2003). Agụmagụ Ọdịnala Igbo. Onitsha: Africana First Publishers 

Nwadike, I. U. (1992). Ntọala Agụmagụ. Ifunaya Publishers. 

Uzochukwu, S. (1982). Features of Igbo Oral Poetry. In Ugonna, N. (Ed.), Igbo: 

Journal of SPILC, No.1, Lagos: Department of African Languages and 

Literatures, University of Lagos.  

Nwadike, I. U. (2003).  Agụmagụ Ọdịnala Igbo. Onitsha: Africana First Publishers 

 

Yunit 2 Usoro Nnyocha Abụ Igbo 

NDỊNA  

1.0  Mkpọlite 

2.0 Mbunuche 

3.0 Ndịna Kpọmkwem 

3.1  Nkenụdị Abụ (Typology) 

3.2 Ọdịdị Abụ (Structure/Form) 

3.3 Isiokwu Abụ (Theme) 

3.4 Ndịna/Nkọwa Abụ (Content) 

3.5 Nkaasụsụ (Language) 

3.6 Olu Abụ (Tone)  

37 Mmụta dị n’abụ (Lesson) 

4.0  Mmechi 

5.0  Nchịkọta 

6.0  Ihe Omume 

7.0  Nrụtụaka/Ngụmi 

 

 

1.0 MKPỌLITE  

Na yunit 1, anyị lebara anyan’ọnọdụ asụsụn’abụ Igbo. Na yunit 2, anyị ga-eleba 

anya n’usoro nnyocha abụ Igbo; were ọmụmaatụ kụzie ụzọ e si enyocha abụ Igbo. 

Ọ dị mkpa ime ka anyị ghọta ebe a na nyocha abụ dị nnukwu mkpa n’ihi na ọ bụ 

site na ya ka onye onyocha si achọpụta ihe omimi niile odeabụ zipụtara n’abụ ya. 

Onye onyocha na-esitekwa na nnyocha achọpụta nkaasụsụ dị iche iche odeabụ 

webatara n’abụ ya. 

 

2.0 MBUNUCHE  

Na ngwụcha yunit ihe ọmụmụa, ị ga-enweike mata: 



IGB371 VARIETIES OF POETRY IN IGBO 
 

104 
 

 Nkenụdị abụ a na-enyocha  

 ọdịdị abụ a na-enyocha 

 Isiokwu abụ a na-enyocha 

 Ndịna abụ a na-enyocha 

 Nka asụsụ pụtara ihe n’abụ a na-enyocha 

 Olu Abụ a na-enyocha 

 Ihe mmụta dị n’abụ a na-enyocha  

 

3.0 NDỊNA KPỌMKWEM  

Oge ọbụla a na-atụle/atụcha agụmagụ iji chọpụta ihe ndị dị mmana ya nakwa ihe ndị 
dị njọ gbasara agụmagụ ahụ, ihe a na-eme mgbe ahụ bụ nnyocha agụmagụ. Abụ dị 
ka ngalaba agụmagụ ndị ọzọ nwere usoro e ji enyocha ya. Nke a na-egosi na o nwere 

ihe dị iche iche onye onyocha na-agbado ụkwụ na ya were enyocha abụ iji zipụta ihe 

omimi niile dị n’abụ ahụ nke ọma. Ọ dị mkpa ime ka mata ebe a na ụfọdụ ndị 
ọkammụta agụmagụ Igbo ezipụtala usoro dị iche iche e si enyocha agụmagụ Igbo ọ 

kachasị abụ. N’ihe ọmụmụ a, anyị ga-agbado ụkwụ n’usoro nke Nwadike (2006) 

wee zipụta ka e si enyocha abụ Igbo maka na usoro a metụchara aka n’ihe niile dị 
mkpa e kwesịrị inyochapụta n’abụ. N’ebe a, anyị ga-agbado ụkwụ n’ihe asaa ndị a 

Nwadike tụpụtara nke onye onyocha abụ kwesịrị ịgbaso wee nyochaa abụ Igbo nke 

ọma: 

1. Nkenụdị Abụ (Typology) 

2. Ọdịdị Abụ (Structure/Form) 

3. Isiokwu Abụ (Theme)  

4. Ndịna/Nkọwa Abụ (Content) 

5. Nkaasụsụ (Language) 

6. Olu Abụ (Tone) 



IGB371 VARIETIES OF POETRY IN IGBO 
 

105 
 

7. Ihe Mmụta (Lesson) 

 

3.1Nkenụdị Abụ (Typology) 

Abụ, dị ka ngalaba iduuazị na ejije dị n’ụdị n’ụdị. Dị ka a kọwara n’elu, abụ nwere 

nkenụdị ya dị iche iche. Ihe mbụ a tụrụ anya ka onye ntule/onyocha mee bụ ikwupụta 

nkenụdị abụ ahụ ọ na-enyocha. Abụ ahụ ọ dabara n’ụdị abụ otito, nkọcha, ekere, 

ntọaja, nkuzi,ifo, dgz. Onye onyocha/ntule ga-ekwurịrị ụdị abụ ọ na-enyocha ma 

kọwaa nke ọma ihe kpatara abụ ahụ ji bụrụ ụdị abụ ahụ. Ịma atụ, ọ bụ abụ nkọcha 

n’ihina ọ na-akọcha akparamaagwa ọjọọ dị iche iche na-aga n’ọhaobodo dị ka: 

ọchịchị nchịgbu, mpụ ule, izu ohi, mpụ na arụrụala, iri aka azụ, mmegbu na 

mkpagbu, dgz.Ọ bụ abụ ekere n’ihi na ọ na-ekwu makaihe Chukwu Okike kere dị 
ka: Ọnwa, kpakpando, eluigwe, egwurugwu,mmiri, osisi, anụmanụ, dgz. Ọ bụ abụ 

otito n’ihi na ọ na-eto Maazị F. Ch. Ọgbalụ n’ihi ezi ọ rụrụ n’ịkwalite asụsụ na 

omenala Igbo, dgz. 

 

NNWWALE ONWE  

Depụta ụdị abụ Igbo ise onye onyocha nwere ike inyocha. 

 

3.2  Ọdịdị Abụ (Structure/Form) 

Ihe a na-enyochapụta ebe bụ usoro esi dee ma hazie abụ. Dị ka a kọwara n’elu, a na-

ahazi abụ n’ụzọ pụrụ iche. N’ebe a, onye onyocha ga-achọpụta ma e dere, hazie abụ 

ahụ ọ na-enyocha na nkebiabụ na nkebiabụ, ka abụ ahụ o so gbii n’enweghị nkebi ọ 

bụla. Ọ bụrụ na e zipụtara abụ ahụ na nkebiabụ na nkebiabụ, ị ga-achọpụta ahịrịabụ 

oledị na nkebiabụ ọ bụla. Ọ bụrụkwanụ na abụ ahụ so gbii, ị ga-achọpụtakwa 

ahịrịabụ ole dị na ya. Chetakwa na a naghị ekwu okwu ahịrịokwu n’abụ. Ọ bụrụgodu 

ahịrịokwu, ihe a na-akpọ ya bụ ahịrịabụ n’ihi na ọ bụghị ahịrịabụ niile bụcha 

ahịrịokwu; ụfọdụ na-abụ nkebiokwu, ebe ụfọdụ na-abụ nkebiahịrị. Ọ bụ n’ihi ihe ndị 
a ka e ji ekwu okwu ahịrịabụ n’abụ. 

Ọzọ, n’ọdịdị abụ, a na-atụ anyana onye onyocha ga-elebakwa anya n’etu ahịrịabụ 

dịcha, iji chọpụta ma dị ogologo ka ha dị nkenke, ka ha dị ụdị naabọ? A na-elebakwa 

anyachọpụta ma abụ ahụ o nwere ndakọrịtaụda (rhyme) na ndanusoro (rhythm). 

Onye onyocha ga-achọpụtakwa ma e nwere nghọta n’ahịrịabụ nke ọ bụla ka nghọta 

ọ na-abịa n’ahịrịabụ nke na-esota ya. A na-akpọ nke a mmaju echiche (run-on-line) 

dị ka anyị kọwaran’elu.Ịma atụ: 

    I jewe eje, 

    Kọọrọ m 

    Ị lawa alawa, 

    Kọọrọ m  

 

Nnwale Onwe 2 

Olee ihe ndị a tụrụ anyana onye onyocha ga-achọpụta na nhazi abụ? 

 

3.3Isiokwu Abụ (Theme) 

Nke a bụ isi ihe odeabụ na-ede maka ya, ya bụ, ihe o bu n’uche wee na-ede. Odeabụ 

nwere ike na-ede maka ịhụnanya, nsọpụrụ, agwa ọma, arụrụmaala, ezi ọru, 

mkpọrọmaasị, ịgba mbọ, mpụ ule, dgz. Ọtụtụ oge, aha abụ na isiokwu ya na-abụ otu. 

N’ihi nke a onye onyocha kwesịrị ịgụ abụ ahụ ọ na-enyocha nke ọma iji chọpụta ihe 

isiokwu ya bụ kpọkwem. Ọ dịkwa mkpa ime ka anyị ghọta na ụfọdụ oge, otu abụ 

na-enwe karịa otu isiokwu.  Ịma atụ, otu abụ nwere ike na-ekwu maka ihe ọma na 

ihe ọjọọ n’otu oge. Odeabụ nwekwara ike jiri otu abụ ya na-akwa arịrị maka onye 

nwụrụ ma na-etokwa onye ahụ n’abụ ahụ. Nke pụtara ihe n’abụ R. M. Ekechukwu 

ọkpọrọ “Odogwu Kabral, Nọdụ Mma” n’Akpa Uche. O ji abụ zipụta mwute ya maka 

ọnwụ Kabral n’otu ụzọ ma zipụtakwa obi aṅụrị n’ihi ihe ọnwụ Kabral mere.    

Nnwale Onwe 3 

1. Depụta ụdị isiokwu ise onye onyocha nwere ike inyochapụta n’abụ. 
2. Ọ bụ naanị otu isiokwu ka onye onyocha kwesịrị inyochapụta n’abụ igbo? 

 

3.4Ndịna/Nkọwa Abụ (Content)   

Ihe a na-atụ anya ka onye onyocha mee ebe bụ ịchọpụta ihe abụ ahụ ọ na-enyocha 
na-ekwu. Etu abụ dị ka onye onyocha kwesịrị isi wee nyochaa ma kọwaa ya. O nwere 
ike ịkọwa ya na nkebiabụ na nkebiabụ ma ọ bụrụ na nkebi nke ọ bụla nwere otu 
echiche. O nwekwara ike kọwaa ha n’ahịrịabụ na ahịrịabụ ma ọ bụrụ na echiche dị 
iche iche dị na ha. N’ebe a, ọ dị mkpa ka onye onyocha kọwaa abụ ọ na-enyocha etu 
o siri ghọta ya. Ọ bụru na ọ maara ntọala abụ ahụ maọbụ akụkọala (historical 
background) maọbụ agụgụala (cultural background) abụ, o kwesịrị ịkọwa ya. Ịma 
atụ, ọ bụrụ na onye onyocha na-enyocha abụ Nwadike ọ kpọrọ “Bakasị, Ndịozi 
Chineke” n’Akọnauche, n’ihi na ọtụtụ mmadụ agaghị aghọta ihe Bakasị bụ na ihe ọ 
rụrụ n’ala Igbo, onye onyocha kwesịrị inye ntọala ya. Ọ ga-ewebatarịrị akụkọ Eddy 
Nọọgụ na ihe Bakasị mere ya, na etu Bakasị siri chụọ ndị ohi n’Aba, Nnewi na 
Ọnịcha. 

Nnwale Onwe 4 

Kedu etu onye onyocha kwesịrị kọwapụta abụ ọ na-enyocha? 

 

3.5 Nkaasụsụ (Language) 

Asụsụ dị nnukwu mkpa na nnyocha abụ. N’ebe a, onye onyocha kwesịrị inyochapụta 
ụdị Igbo e jiri dee abụ ọ na-enyocha. O kwesịrị ịchọpụta ma e ji Igbo izugbe ka ọ bụ 
olundị ka a gwakọrịtara olundị na Igbo izugbe. O kwesịrị ịchọpụta ma asụsụ agara 
werewere ka ọ na-akpọ ogwu n’ọnụ? Ọ dị mfe na nghọta ka ọ tara akpụ. Ọ dị nnukwu 
mkpa na onye onyocha ga-achọpụtakwa atụmatụokwu dị iche iche odeabụ webatara 
iji chọọ abụ ahụ ọ na-enyocha mma. N’ihi nke a, onye onyocha tosịrị ịma 
atụmatụokwu dị iche iche e nwere n’Igbo tupu ọ malite ọrụ nnyocha ya. Nke a ga-
enyere ya aka ka ọ ghara inwe ihe nhịahụ ọ bụla n’ịchọpụta atụmatụokwu ọ bụla 
odeabụ webatara n’abụ ahụ ọ na-enyocha. Biko, leghachi anya azụ na Modul 4 Yunit 

1 ka ị hụkwa atụmatụokwu dị iche a kọwapụtara ebe abụ. Ọ dịkwa mkpa ịkọwa ebe 
a na a bịa n’abụ, na otu atụmatụokwu nwere ike ịbata ugboro ugboro karịa ndị ọzọ. 
Abụ niile abụghị otu, n’ihi ya, onye onyocha gaghị atụ anya otu ụdị atụmatụokwu 
na nke ọ bụla. Ọ dịkwa mma ime ka anyị ghọta na a bịa n’abụ, odeabụ nwere ike 
idepụta abụ ya etu o si masị ya n’agbasoghị iwu ụtọasụsụ Igbo. Ọ bụ nke a ka ndị 
Bekee na-akpọ “Poetic Licence”, ya bụ ikike ide ihe etu o si masị ya. Mana nke 
agaghị eme ka onye onyocha ghara ịrụtụ aka n’ihe ndejọ na ndehịe dị n’abụ ọ na-
enyocha, ọkachasị ndị doro anyana ha bụ nsupejọ na ndejọ. 

 

 

 

Nnwale Onwe 5 

Depụta ihe anọ onye onyocha kwesịrị inyochapụta n’asụsụ abụ Igbo  

3.6    Olu Abụ (Tone) 

Onye ọ bụlana-ekwu okwu na-agbanwe olu ya site n’onye ọ na-agwa na n’etu ihe 
siri kwụrụ. Mana n’edemede, odee ji naanị mkpụrụokwu egosipụta nke a. Olu nwere 
ike ịpụta ihe n’ekwurunọnụ maọbụ n’ederede. E nwere ụdị olu dị iche iche na-apụta 
ihe n’abụ Igbo dị ka: olu akwa, olu ọṅụ, olu mba, olu ndụmọdụ, olu ọchị, olu arịrịọ, 
olu ngosipụta na olu nkọwa, olu ụta, olu mgbagwojuanya, olu nro, olu ụjọ, olu ike, 
dgz. N’ihi nke a, mgbe onye onyocha na-enyocha abụ ọ bụla, o kwesịrị ịṅa 
odeabụahụ ntị n’olu ka o wee ghọta ihe ọ na-ekwu na olu o ji ekwu yamaka na ọ bụ 
okwu ka ọ na-ekwu. 

Nnwale Onwe 6 

Depụta ụdị olu asaa onye onyocha nwere ike inyochapụta n’abụ Igbo. 

3.7 Ihe Mmụta (Lesson) 

Nchọpụta na-egosi na agụmagụ ọ bụla nwere ihe ọ na-akụzi. Ya bụ ihe mmụta dị 
na ya. Abụ, dị ka otu n’ime ngalaba agụmagụ anyị nwere ike ịkụzi nnukwu ihe 

maọbụ obere ihe. O nwere ike bụrụ mmụta nke amamihe maọbụ nke agwa. Ya mere, 

onye onyocha kwesịrị ịchọpụta ihe mmụta dị n’abụ ọ na-enyocha.  

 

 

Nnwale Onwe 7 

Kedu ụdị ihe mmụta onye onyocha kwesịrị inyochapụta n’abụ Igbo? 

 

N’ebe a, ọ dị mma ka anyị gbado ụkwụ n’abụ Ihechukwu Madụbụike nke dị n’Ụtara 

Ntị ọ kpọrọ “Abalị” wee gosipụta ọmụmaatụ usoro nnyocha abụ Igbo ndị anyị 
zipụtara n’elu: 

 

Abalị 
  Isi kpuru ebe dum 

  Anyasị na-eji ka unyi 

  Eligwe anaghị achị ọchị ma ọlị  
  Kpakpando-anya abalị -alakpuola 

  Ọnwa na anyanwụ na-ehikwa ụra 

  Egwu dị ebe dum 

  (ihu 32) 

 

1. Nkenụdị Abụ  

Abụ a a kpọrọ “Abalị” dabara na nkenụdị abụ ekere n’ihe na odeabụ a na-akọ maka 

abali,nke bụ otu n’ime ihe Chukwu Okike kere. 

2. Ọdịdị Abụ  

Odeabụ a bụ “Abalị” ji naanị otu nkebiabụ/stanza wee zipụta abụ ya. Abụ a nwere 
ahịrịabụ isii. Ahịrịabụ nke ọ bụla nwere nghọta zuru oke. Ya bụ, abụ a enweghị 
mmaju echiche (run-on-line). Ahịrịabụ nke mbụ na nke ikpeazụ nwere mkpụrụokwu 

anọ anọ ma jiri “ebe dum” mechie. Ahịrịabụ abụọ mbụ na nke ikpeazụ dị mkpirisi, 
ebe atọ dị n’etiti dịtụ ogologo karịa ha. Abụ a nwere ndanusoro ma onye 
onyocha/ọgụụ gụọ ya nke ọma. 

 

3. Isiokwu Abụ  

Isiokwu pụtakarịchara ihe n’abụ bụ na abalị dị egwu maọbụ abalị nnukwu ọchịchịrị 
gbara. 

4. Ndịna/Nkọwa Abụ    

E lee anya n’abụ a, anyị ga-achọpụta na abalị odeabụ na-akọ maka ya bụ nke gbara 

ezigbo ọchịchịrị. O nwere ike bụrụ abalị mmiri na-achọ izo.  

N’ụdị abalị a, anaghị ahụ ụzọ maọlị dị ka odeabụ si zipụta ya n’ahịrịabụ 1.  

Ebe niile na-eji ka unyi- ahịrịabụ 2.  

Amụmammiri anaghị egbu chaa chaa- ahịrịabụ 3. 

 Kpakpando anọkwaghị n’igwe- ahịrịabụ 4.  

Ọnwa anaghị eti, anyanwụ adaala, chi ejimiela- ahịrịabụ 5  

Ọchịchịrị maọbụ itiri gbara, ụjọ na-atụ n’ihi na o nweghị onye na-ahụkwa ụzọ iji 

mara ebe ihe egwu dị- ahịrị 6. 

 

5. Nkaasụsụ  

Onye ọ bụla lere abụ a anya nke ọma ga-achọpụta na ọ bụ ọ dị mkpụmkpụ eme ire 

n’ihi na o jupụtara n’atụmatụokwu. Odeabụ a jikwa Igbo izugbe wee dee ya. Nke a 

mere nghọta ya ji dị mfe. Ndị a bụ atụmatụokwu ndị pụtara ihe n’abụ a: 

i. Nhurunuche  

Odeabụ a mere ka ọgụụ/onye onyocha jiri anyauche maọbụ anyaimemmụọ hụ ihe 

ndị ọ na-akọwa gbasara etu elu ụwa si adị n’abalị oke ọchịchịrị gbara. 

ii.  Mmemmadụ  



IGB371 VARIETIES OF POETRY IN IGBO 
 

111 
 

N’ahịrịabụ 1, odeabụ a ji abalị nnukwu ọchịchịrị gbara tụnyere ikpu isi. Nke a bụ 

mmemmadụ maka na ọ bụ mmadụ na ihe nwere ndụ na-ekpu isi; onye kpuru isi 

anaghị ahụ ụzọ. 

N’ahịrịabụ 3, odeabụ a mere ka onye onyocha/ọgụụ matana eligwe nwere ike ịchị 
ọchị ka mmadụ. Ọ dị mkpa ka anyị ghọta ebe a na ọchị eligwe na-achị na-abụ mgbe 

amụmammiri gburu. Amụmammiri gbuo, eligwe achịala ọchị. 
“Kpakpando alakpuola” bụkwa mmemmadụ. 

Ọzọ, ọnwa na anyanwụ ‘na-ehikwa ụra’ ka mmadụ na ụmụ ihe dị ndụ, na-eku ume 

bụkwa mmemmadụ- ahịrịabụ 5. 

iii.  Myiri 

N’ahịrịabụ 2, e ji abalị tụnyere unyi nke na-eji nnukwu oji; nke mmadụ enweghịike 

isi naya hụchata ụzọ. 

 

iv. Mbụrụ   

N’ahịrịabụ 4, odeabụ kpọrọ kpakpando ‘anya abalị’ ji ahụ ụzọ. Ọ bụrụ na i lee anya 

n’eligwe mgbe kpakpando juru n’igwe, ha adịchaa ka mkpụrụanya e ji ahụ ụzọ. 

6. Olu Abụ  

Ụdị olu pụtara ihe odeabụ ji dee abụ bụ olu nkọwa na ngosipụta. 

7. Ihe Mmụta  

Site n’abụ a, odeabụ mere ka ọgụụ/onye onyocha ghọta na ihe egwu na-emekarị 
n’abalị mgbe ọchịchịrị gbara. N’ihi nke a, ọ na-adọ onye ọ bụla maara ihe aka na ntị 
ka o zere ọdachi maọbụ ihe egwu nwere ike ịdapụta n’ụdị abalị a. Ihe mmụta ọzọ dị 
n’abụ a bụ na nkọwa odeabụ a gbasara abalị mere ka ọtụtụ mmadụ, ndị bi n’ebe 

mepere emepe mata ihe dị n’ekerechi nke ha adịghị echeta maọbụ chọpụta. 

4.0    MMECHI  

Na yunit a, anyị mụrụ maka etu e si enyocha abụ Igbo. E mere ka anyị mata na ihe 

gbasara nnyocha abụ na-enye ọtụtụ mmadụ nhịahụ. Nke mere ụfọdụ mmadụ ji nwe 

mmasị n’ebe iduuazị na ejije dị karịa n’ebe abụ dị. Ọ bụ ọnọdụ mere e ji zipụta ihe 

dị iche iche a na-agbado ụkwụ na ha were enyocha abụ Igbo. A na-atụ anya na ihe 

gbasara ntule ma ọ bụ nnyocha abụ ga-abụziri onye ọ bụla mụtara ihe ndị a a kọwara 

ebe ofe nracha. 

5.0  NCHỊKỌTA  

N’ihe ọmụmụ a, anyị lebara n’usoro nnyocha abụ Igbo. A kọwaara anyị ihe dị iche 

iche a na-agbado ụkwụ na ha were enyocha abụ Igbo dị ka: Nkenụdị abụ, ọdịdị abụ, 

isiokwu abụ, ndịna/nkọwa bụ, nkaasụsụ, olu abụ na ihe mmụta. Ọ bụrụ anyị gaa 

n’ihu n’ịgbaso ihe ndị a mgbe anyị na-enyocha abụ Igbo ọ bụla, anyị ga-achọpụta 

na nnyocha ma ọ bụ ntule abụ ga na-adịziri anyị mfe.   

6.0 IHE OMUME  

1. Depụta ma kọwaa n’uju ihe asaa a tụrụ anya na onye onyocha ga-agbado ụkwụ 

wee nyochaa abụ Igbo.  

2. Depụta ihe anọ onye onyocha kwesịrị inyochapụta n’asụsụ abụ Igbo. 

3. Depụta ụdị olu ise onye onyocha kwesịrị inyochapụta n’abụ Igbo. 

1.0  Mkpọlite 

Ihe anyị ga-eleba anyana yunit a hiwere isi n’ọrụ na uru asụsụ bara na nnyocha ma 

ọ bụ ntule abụ Igbo. Dị ka anyị kọwara na mbụ, asụsụ dị nnukwu mkpa n’ọmụmụ 

na nnyocha ma ọ bụ ntule abụ. N’ihi nke a, anyị chọpụtara na e wezuga asụsụ, anyị 
agaghị enwe ihe dị ka ọmụmụ na nnyocha abụ. Ọ bụ nke a mere anyị ga-eji wee 

zipụta uru di iche iche nnyocha abụ bara maka na e wezuga nnyocha abụ, o nweghị 
ka a ga-esi chọpụta ihe omimi e zipụtara n’abụ. 

 

2.0 Mbunuche 

Na ngwụcha yunit ihe ọmụmụ a, ị ga-enwe ike mata: 

 mata ihe bụ nnyocha abụ  

 ghọta uru dị iche iche nnyocha abụ Igbo bara 

 

3.0 Ndịna Kpọm kwem 

3.1  Ọrụ na Uru Nnyocha Abụ Igbo bara 

Mgbe ọ bụla a na-agụ/ege abụ iji chọpụta ihe omimi dị iche iche dị na ya, ihe anyị 
na-eme bụ nnyocha abụ. Nnyocha abụ dị nnukwu mkpa. Maka na e wezuga ya, o 

nweghị onye ọ bụla ga-aghọtanwu ihe ọkpọabụ/odeabụ na-ekwu. Nke a mere o ji dị 
mkpa na anyị ga-egosipụta uru dị iche iche nnyocha abụ Igbo bara ebe. Uru ndị ahụ 

gụnyere: 

Ndubanye n’abụ  

Ọrụ nyocha abụ na-edubanye ọgụụ na onye ntule ma ọ bụ onye onyocha n’abụ. Nke 

bụ ezie n’ihi na site n’ọrụ nnyocha abụ, ọgụụ na onye ntule ma ọ bụ onye onyocha 

na-achọpụta aha odeabụ nyere abụ, aha odeabụ, ụdị abụ ọ bụ, ụlọ ọrụ bipụtara ya na 

afọ e bipụtara ya. Ihe ndị a na-enyere onye ntule ma ọ bụ onye onyocha n’agụmagụ 

ime ka ọrụ ya gaa siriri werere. 

Ịgba abụ n’anwụ  

Nnyocha abụ na-agba abụ na anwụ. Nke a pụtara na site n’ọrụ nnyọcha abụ, a na-

eme ka ihe omimi niile dị n’abụ pụta ihe. Ihe a na-akọwa ebe a bụ na a na-esite na 

nnyocha abụ achọpụta echiche, isiokwu, nhazi, nkaasụsụ, olu na ihe mmụta dị iche 

iche dị n’abụ. 

Ime mkpebi maka ọnọdụ abụ  

Site n’ọrụ nnyocha abụ, onye ntule ma ọ bụ onye onyocha abụ na-enwe ike ime 

mkpebi gbasara ogogo na ọnọdụ abụ, ndị kwesịrị ịgụ ya. Nke a na-enyekwara ya 

ịchọpụta ebe ọkpọabụ/odeabụ riri mperi. N’ụzọ dị etu a, ihe gbasra ọmụmu abụ Igbo 

a na-aga n’ihu.  

Nnwale Onwe 1 

Kọwaa uru atọ nnyocha abụ bara. 

4.0 Mmechi 

Na yunit a, anyị lebara anya n’uru dị iche iche nnyocha abụ Igbo bara. E mere ka 

anyị mata na mgbe ọ bụla a na-atụle abụ iji chọpụta ihe ọmịmi dị na ya, ihe anyị na-

eme mgbe ahụ bụ nnyocha abụ.  

5.0  Nchịkọta 

N’ihe ọmụmụ a, a kọwaara anyị na nnyocha abụ Igbo bara nnukwu uru n’ọmụmụ 

abụ Igbo. Ọ na-enye aka edubanye ọgụụ naonye ntule ma ọ bụ onye onyocha n’abụ. 

Ọ na-agba abụ n’anwụ nye ọgụụ na onye ntule ma ọ bụ onye onyocha. Ọ na-

enyekwara ọgụụ na ndị ntule ma ọ bụ ndị onyocha aka ime mkpebi gbasara ọnọdụ 

abụ. Site na nnyocha abụ, ndị ntule ma ọ bụ ndị onyocha na-enwe ike achọpụta ebe 

ọkpọabụ/odeabụ riri mperi.  

6.0 Ihe Omume 

Depụta ma kọwaa nke ọma uru atọ nnyocha abụ bara. 

7.0 Nrụtụaka/Ngụmi 

Mkp ọlite 

IGB 224 bụ ihe ọmụmụ nwere kredit abụọ, nke a na-eme n’afọ nke abụọ n’otu agba 

agụmakwụkwọ simesta. E dere ya maka ụmụ akwụkwọ na-eme ihe ọmụmụ gbasara 

asụsụ Igbo kpọmkwem. O nwere nkeji ọmụmụ iri abụọ, nke rụtụrụ aka na tụụ tụụ na 

rịị rịị niile dị na ndokọ mkpụrụ okwu na usoro mmebe okwu n’asụsụ Igbo. E si 

n’asụsụ Igbo weta atụ niile e nyere n’akwụkwọ a iji zipụta ka asụsụ Igbo si akpa 

agwa. E sikwazị n’asụsụ Bekee weta atụ ole na ole ebe ọ dị mkpa. 

Ndepụta mgbaziri ihe ọmụmụ a ga-akọwara gị ihe ihe ọmụmụ a na-ekwu maka ya, 

akwụkwọ dị iche iche a ga-agụ, na ka a ga-esi jiri ha rụọ ọrụ. Ọ ga-ekwu oge ole nkeji 

ihe ọmụmụ ọ bụla nwere ike iwe na ka a ga-esi mee ihe omume so ya. Ọ dị mkpa na ị 
ga na-aga klaas ka gị na ndị nkụzi gị nwee ohere ịdị na-akparịta gbasara ihe nhịaahụ 

nwere ike ịdapụta n’ihe ọmụmụ a. 

 

Mbunuche Izugbe 

A haziri ihe ọmụmụ a iji kpugheere gị ihe gbasara ndokọokwu na usorookwu nke 

asụsụ Igbo; Mkpụrụokwu dị ka nkejiasụsụ na usoro dị iche iche e si eji mkpụrụokwu 

ewube nkebiokwu na ahịrịokwu n’asụsụ tụmadụ asụsụ Igbo. Ọ ga-emetụkwa aka n’etu 

ndokọokwu na nkebiahịrị na ahịrịokwu dị iche iche si arụ ọrụ n’ụtọasụsụ, na àtụ̀tu ̣̀  dị 
iche iche a na-agbaso ewube ahịrịokwu dị iche iche tinyere usoro nkọwa/nseke okwu 

Igbo. Ihe ndị gbara ọkpụrụkpụ a na-atụ anya ha bụ: 

a. ịkpọlite ihe amụmamụ sintaaks dị ka otu n’alaka amụmamụ sayens asụsụ 

b. ime ka a ghọta ka asụsụ si akpa agwa dị ka o si metụta imebe okwu 

ch. ime ka a hụta ụzọ e si atụle asụsụ Igbo dị ka o si metụta usorookwu 

d. izipụtara gị nkebiokwu, nkebiahịrị na ahịrịokwu dị iche iche e nwere n’asụsụ 

Igbo, nkenụdị ha na nkewasị ha. 

 

Mbunuche Kpọmkwem 

E nwere ọtụtụ ebumnuche ndị nkebi ihe ọmụmụ a ga-emezu. Ị ga-agụ ya tupu ị malite 

ileba anya na nkụzi e nwere na nkeji ọmụmụ ọ bụla. Atụm anya bụ na mgbe i mechara 

ihe ọmụmụ a, i ga-enwe ike  

a. kọwaa ihe sintaaks pụtara 

b. kọwaa usorookwu dị ka njirimara asụsụ na mmewere asụsụ 

ch. ghọta mkpụrụokwu dị ka nkejiasụsụ site n’ịkọwapụta nkejiasụsụ Igbo dị iche 

iche 

      d.   kọwaa ihe ahịrịokwu pụtara na nkega, na, ndịna nkega nke ọ bụla 

e. mata nkebiokwu Igbo site n’ịkọwa ọdịdị ha na inye ezi atụ ha 

f. kọwaa ụdị ahịrịokwu ndi e nwere n’asụsụ Igbo na nkenụdị ha. 

 

Nkọwa Ihe Ọmụmụ  

Iji mezu ihe dum gbasara ihe ọmụmụ a nke ọma, ọ dị mkpa ka ị gụọ yunit ọ bụla, gụọ 

akwụkwọ ọgụgụ ndị a mapụtara, na kwa akwụkwọ ndị ọzọ NOUN wepụtara. Nkeji ọ 

bụla nwere ihe omume maka nnwale onwe so ya. N’agbata dị iche iche n’ihe ọmụmụ 

a, a ga-achọ ka i weta ihe omume ndị ahụ e mere maka nnyocha. Ọ ga-ewe ihe dị ka 

izu ụka iri abụọ iji mecha ihe ọmụmụ a. Na ngwụcha, e nwere ule mmechi. E depụtara 

ihe niile gbasara ihe ọmụmụ a n’okpuru edemede a. Ị ga-amapụta oge nke gị maka 

nkebi ọ bụla ka i wee mechaa ihe ọmụmụ a ma mechaa ya n’oge kwesịrị. 

 

Ngwa Ihe Ọmụmụ  

Ihe ndị ha na ihe ọmụmụ a so gụnyere 

1. yunit ihe ọmụmụ 

2.  akwụkwọ ọgụgụ 

3.  Faịl ihe omume 

4. Usoro Nzipụta ihe ndị e merela 

YUNIT IHE ỌMỤMỤ 

MODUL 1: SINTAAKS NA MP ỤTARA YA ……………………………  

Yunit 1: Nkọwa Sintaaks …………………………………………………………..  

Yunit 2: Ihe kpatara e ji amụ Sintaaks………........................................................... 

 

MODUL2:NKEJIAS ỤSỤ…………………………………………………….. 

Yunit 1: Nkọwa Nkejiasụsụ .......................................................................................... 

Yunit 2: Nkejiasụsụ Igbo I: Mkpọaha………………………………………………… 

Yunit 3: Nkejiasụsụ Igbo II: Ngwaa……………………………………………….. 

Yunit 4: Nkejiasụsụ Igbo III: Nkọwa………………………………………………. 

Yunit 5: Nkejiasụsụ Igbo IV: Mbuụzọ, Njikọ na Ntimkpu………………………… 

 

MODUL 3: AH ỊRỊOKWU NA MPAGHARA AH ỊRỊOKWU D Ị ICHE 

ICHE ……………………………………………………………………………. 

Yunit1:Nkọwa Ahịrịokwu……………………………………………………………… 

Yunit2: Nkega Ahịrịokwu……………………………………………………………… 

Yunit3: Ndịna Nkega Ahịrịokwu na Ọrụ ha……………………………………………. 

Yunit4 : Nkebiokwu dị iche iche……………………………………………………….. 

Yunit5 : Nkebiahịrị na Nkenụdị Nkebiahịrị……………………………………………. 

MODUL 4: NKEWAS Ị NA NKENỤDỊ AH ỊRỊOKWỤ……………………… 

Yunit1:Nkewasị Nsinandokọ…………………………………………………………… 

Yunit2:Nkewasị Nsinampụtara…………………………………………………………. 

 

 

 

 

 

 

 

Modul 1 na-akpọlite amụmamụ sintaaks dị ka usorookwu nke asụsụ na dị ka 

amụmamụ usorookwu. Modul 2 na-eleba anya na nkọwa nkejiasụsụ, mkpụrụokwu dị 

ka nkejiasụsụ na ngụpụta na nkọwa nkejiasụsụ Igbo dị iche iche. Modul 3 na-akọwa 

ahịrịokwu, Nkega Ahịrịokwu, Ndịna ahịrịokwu na ọrụ ha, Nkebiokwu Igbo dị iche 

iche na Nkebiahịrị na nkenụdị nkebiahịrị. Modul 4 na-akọwa nkewasị ahịrịokwu na 

àtụ̀tu ̣̀  nkewasị ahịrịokwu. E nwere yunit iri na atọ n’ihe ọmụmụ a. Yunit ọ bụla nwere 

ihe ọmụmụ a ga-amụ n’otu izu. Ọ gụnyere ebumnobi nkụzi, ntụzi aka ihe ọmụmụ, 

akwụkwọ ọgụgụ, ihe omume nke onwe na ihe omume onye nkụzi ga-amaakị. Ihe ndị a 

niile na-enye aka n’imejupụta ebumnobi yunit ọ bụla na kwa nke ihe ọmụmụ a.  

 

Ngwa ihe ọmụmụ 

Ngwa nkụzi a bụ akwụkwọ kachasị mkpa n’ihe ọmụmụ a, mana i nwere ike ịgụ 

akwụkwọ edensibịa e depụtara n’ebe a iji gụmie ihe ọmụmụ a nke ọma. 

 

Nnwale 

E kewara ihe omume a ga-eme n’ihe ọmụmụ a ụzọ abụọ: ihe omume onye nkụzi ga-

amaakị na ule odide. N’ime ihe omume ndị a, a tụrụ anya na ị ga-etinye ihe niile ị 
mụtara n’ihe ọmụmụ a n’ọrụ. Ị ga-ezigara onye nkụzi kọọsụ a ihe omume niile i mere 

maka nleba anya dị ka etu oge ihe ọmụmụ a na kwa faịl ihe omume si kwu. Ihe 

omume nlele ga-ebu pasent iri atọ (30%) n’ime narị pasent (100%) ihe ọmụmụ a. 

 

 

Ihe omume 

E nwere ihe omume onye nkụzi ga-amaakị na ngwụcha Modul ọ bụla. A chọrọ ka ị 
nwalee aka gị na nke ọ bụla n’ime ha. Onye nkụzi ga-amaakị ha niile ma họrọ maakị 

atọ ọ bụla kachasị mma iji nweta maakị nnwale ngawanye. Ihe omume nke ọ bụla 

n’ime ha bu pasent iri (10%). 

Mgbe i mechara ihe omume nke ọ bụla, ị ga-ewere ya na fọọm ihe omume zigara ha 

onye nkụzi. Ị ga-agba mbọ hụ na ha ruru onye nkụzi aka tupu oge e nyere maka nke a 

agafee. O nwee ihe mere na i mechaghị ihe omume a tupu oge e nyere eruo, ị ga-

akpọtụrụ onye nkụzi gị ma rịọ ya ka ị mara ma ọ ga-enyetụkwu gị obere oge.  

A gaghị agbatị oge ọ bụla ma ọ bụrụ na oge e nyere maka iziga ihe omume 

agafechaala, beelụ sọ n’ihe ndapụta pụrụ iche. 

 

Ule na Enyem Maakị 
Ule ikpeazụ maka IGB 224 ga-ewe áwà abụọ ma buru pasent iri asaa (70%) n’ime 

maakị ihe ọmụmụ niile. Ule ikpeazụ ga-adịkwa ka ajụjụ ndị i zutere n’ihe omume dị 
iche iche e merela. A ga-anwale gị n’ihe niile a kụziiri gị n’ihe ọmụmụ a. Ị ga-agba 

mbọ hụ na i ji oge e nwere n’agbata mmecha nkụzi ikpeazụ na ule gụgharịa ihe niile e 

mere n’ihe ọmụmụ a. Ọ ga-abakwara gị uru ma ị gụgharịa ihe omume nke onwe na 

ihe omume onye nkụzi nyere tupu ule eruo. 

 

Usoro Enyem Maakị 

Tebul na-esote na-egosi etu e si mapụta maakị n’ihe omume nke ihe ọmụmụ a. 

 

 

 

 

 

 

Ndịna ihe ọmụmụ a 
 

Nnwale Maakị 
Ihe omume 1-4: maakị n’ime atọ  
kachasị mma = (10% x 3) 

30% 

Ule ikpeazụ 70% 

Mgbakọ 100% 

Yunit Isi okwu Emereme kwa 
izu 

Ihe omume  

 Mgbazi ihe ọmụmụ 1  
 
                    Modul 1 
1 Nkọwa Sintaaks 2  
2 Ihe kpatara e ji amụ Sintaaks 3 Ihe omume 1 
 
                   Modul 2 
1 Nkọwa Nkejiasụsụ  4  
2 Nkejiasụsụ Igbo I: Mkpọaha 5  
3 Nkejiasụsụ Igbo II: Ngwaa 6  
4 Nkejiasụsụ Igbo III: Nkọwa  7  

5 Nkejiasụsụ Igbo IV: Mbuụzọ, 
Njikọ na Ntimkpu 

8 Ihe omume 2 

 Modul 3   
1 Nkọwa Ahịrịokwu 9  
2 Nkega Ahịrịokwu 10  
3 Ndịna Nkega Ahịrịokwu na ọrụ 

ha             
11  

4 Nkebiokwu dị iche iche 12 Ihe omume 3 
5 Nkebiahịrị na Nkenụdị 

Nkebiahịrị 
13 Ihe Omume 

                   Modul 4   
1 Nkewasị Nsinandokọ 14  
2 Nkewasị Nsinampụtara 15 Ihe omume 4 
    
 
 

 
Nkụzinwo 

 
16 

 

 Ule 17  
 Mgbakọ 17  
 

 

 

 

Ka a ga-esi ritekarịcha uru n’ihe ọmụmụ a 

N’ụdị ihe ọmụmụ a, yunit nkụzi na-anọchi anya onye nkụzi mahadum. Uru nke a bara 

bụ na ọ na-eme ka i nwee ike gụọ ma mee ihe omume dị na ngwa nkụzi etu o si masị 
gị, n’ebe na oge i ji chọọ. Ya ka o ji dị mkpa na ị hụtara nke a dị ka ịgụ ihe nkụzi karịa 

ige onye nkụzi na klaas. Etu onye nkụzi ga-esi nye nwata akwụkwọ ihe omume na 

klaas ka akwụkwọ a si nye gị ihe omume ị ga-eme n’oge o kwesịrị. 

A haziri yunit niile n’otu usoro. Isi nke mbụ na yunit ọ bụla bụ mkpọlite isiokwu a ga-

akụzi na yunit ahụ, na etu yunit ahụ si metụta nkeji nkụzi ndị ọzọ. Nke na-eso ya bụ 

ebumnobi nkụzi. Nke a na-akọwa ihe i kwesịrị ịma mà i mechaa ihe ọmụmụ. Ọ dị 
mkpa ka ị na-atụle ntụzi aka na ebumnobi ndị a mgbe ị na-agụ akwụkwọ a. Ị gụchaa 

yunit ọ bụla, i kwesịrị ịtụle ma o mejupụtara ebunmobi ndị a ma ọ bụ na o 

mejupụtaghị ha. Ọ bụrụ na ị na-eme etu a kwa mgbe, ị ga-eme ọfụma n’ihe ọmụmụ a.  

E nwere ihe omume nke onwe na ngwụcha yunit ọ bụla; ụsa ha dịkwa n’ime ihe 

ọmụmụ ọ bụla. Ime ihe omume ndị a ga-enyere gị aka imejupụta ebumnobi yunit ọ 

bụla ma kwadoo gị maka ihe omume na ule ga-eso ya. Ị ga-agba mbọ mee ihe omume 

ọ bụla n’oge kwesịrị na yunit ọ bụla. E nwechara atụ e nyere na yunit ọ bụla, nke 

kwesiri ka ị tụlee ma i rute ha. 

 

Ndị Nkụzi na Nkụzi 

E wepụtara awa asatọ maka ịkụzi ihe ọmụmụ a. A ga-agwa gị ụbọchị, oge na ebe a ga-

eme nke a tinyere aha na akara ekwe-ntị onye nkụzi. A ga-eme nke a ozigbo e tinyere 

ya n’òtù nkụzi. 

Onye nkụzi ga-amaakị ma dee gbasara ihe omume niile i mere. Onye nkụzi enyem aka 

ga na-eleru anya maka agamnihu gị iji mata ka i si agbalịta be, ma nyere gị aka n’ebe 

kwesịrị mgbe oge nkụzi ihe ọmụmụ na-aga n’ihu. Ị ga-agba mbọ hụ na i zijeere onye 

nkụzi ihe omume nke i mere tupu oge e nyere agafee. Ọ ga-amaakị ya ma zighachitere 

gị ya n’oge na-adịghị anya. 

Ahapụla ịkpọtụrụ onye nkụzi gị n’ekwe-ntị ma ọ bụ na ‘e-mail’ ma ọ bụrụ na ị chọọ 

enyemaka. Ị kwesịkwara ịkpọtụrụ onye nkụzi gị ma ọ bụrụ na: 

• ị ghọtaghị akụkụ ihe ọmụmụ, yunit ma ọ bụ ihe ndị e nyere gị gụọ.  

• ihe omume nnwale onwe na-enye gị nsogbu. 

• i nwere ajụjụ ma ọ bụ na ihe omume na-enye gị nsogbu  

 i nwere ajụjụ n’ihe onye nkụzi gị kwuru banyere ihe omume ma ọ bụ banyere maakị 
e nyere gị n’ihe omume gị.  

 

Ị ga-agba mbọ gee ndị nkụzi gị ntị. Ọ bụ naanị ohere ka i nwere ịhụ ndị nkụzi gị ihu 

na ihu ma jụọ ajụjụ ndị a ga-aza gị ozigbo. I nwere ike ikwu maka nsogbu ọ bụla ị na-

enwe gbasara ihe ọmụmụ gị. Iji rite elele na nkụzi a, i kwesịrị idetu ajụjụ niile i nwere 

tupu i jewe klaas. Ị ga-erite nnukwu uru ma i sonye na nkụzi n’uju. 

 

Nchịkọta  

Ebumnobi IGB 224 bụ ka ị dị njikere maka ịtụle ọdịdị ndokọokwu Igbo site n’ime ka ị 
mara etu e si eji mkpụrụokwu dị iche iche ewube ahịrịokwuokwu n’asụsụ Igbo. Mgbe 

ị na-emecha ihe ọmụmụ a, ị ga-enwe ike kọwaa ndokọokwu na ụdịdị ya na kwa ihe dị 

iche n’etiti nkejiasụsụ na nkejiasụsụ. I ga-akọwali ahịrịokwu na ka e si amata nkenụdị 
ahịrịokwu n’asụsụ Igbo. Ị ga-agụpụta ma kọwaa nkejiasụsụ dị iche iche e nwere 

n’asụsụ Igbo. 

Ana m agọrọ gị ọfọ ime nke ọma n’ihe ọmụmụ a, na-atụzi anya na ọ ga-amasị ma 

bakwaara gị uru.  

 

 

 



MODUL I: SINTAAKS NA MP ỤTARA YA  

Na Modul a, a ga-akọwara gị ụzọ abụọ e si akọwa ihe sintaaks pụtara, ebe o hiwere isi 

na etu o si metụta asụsụ n’otu aka na etu o si arụ ọrụ ịkọwa asụsụ n’aka nke ọzọ. A 

ga-akọwakwa ihe kpatara e ji amụ ihe ọmụmụ a bụ Sintaaks.A ga-ezipụta ihe ndị a 

n’okpuru Yunit abụọ.   

Yunit 1: Nk ọwa Sintaaks  

Ndịna 

1.0 Mkpọlite 

2.0 Mbunuche 

3.0 Ndịna kpọmkwem 

     3.1 Nkọwa sintaaks dị ka usorookwu na dị ka amụmamụ 

      3.2 Usorookwu dị ka njirimara na mmewere asụsụ  

4.0 Mmechi 

5.0 Nchịkọta 

6.0 Nrụtụaka/Ngụmi 

 

1.0 Mkp ọlite 

Mgbe ọ bụla a kpọrọ okwu a bụ sintaaks, uche ọtụtụ mmadụ na-agbasa ebe ha na-eche 

ihe ọ pụtara kpọmkwem; ebe ụfọdụ ndị gụrụ akwụkwọ na-ahụta ya dị ka ihe ọmụmụ. 

Etu o sila dị, ọ dị mkpa ịgbazi echiche na nghọta gị gbasara okwu a. Ọ dịkwa mkpa 

ime ka ị ghọta ya dị ka ide ji asụsụ ọ bụla. Ọ bụkwa otù na mmewere ụtọasụsụ nke na-

elekwasa anya na mkpụrụokwu na ndokọ ha n’asụsụ n’ụzọ ha ga-esi zipụta nghọta 

n’okwu.  

Na Nkeji a, ị ga-amụ gbasara sintaaks, ihe ọ pụtara, na etu o si metụta asụsụ. Nke a 

ga-enye aka ime ka ị ghara iso ndị ọzọ enwe mgbagwoju anya gbasara ihe sintaaks bụ 

n’ezie. 

2.0 Mbunuche 

Na njedewe ihe ọmụmụ a, ị ga-enwe nghọta ihe Sintaaks pụtara site 

a. n’i ̣ḳọwa ihe sintaaks bụ dị ka mmewere asụsụ 

b. n’ịkọwa sintaaks nke asụsụ ọ bụla ị maara 

ch. n’ịkọwa sintaaks dị ka amụmamụ 

d.  n’ịkọwa nkega ndị dị n’ime usorookwu dị ka ntọala ya. 

 

3.0  Ndịna kpọmkwem 

       3.1 Nkọwa Sintaaks dị ka Usorookwu na dị ka Amụmamụ  

Sintaaks bụ otu n’alaka Lingwistiks dị iche iche e nwere. Ọ bụ ihe ọmụmụ gbasara 

ụtọasụsụ nke na-ezipụta amamihe mmadụ nwere gbasara ahịrịokwu na usorookwu 

(Fromkin, Rodman na Hyams, 2003). Na nkọwa McGregor (2009), Sintaaks metụtara 

ụzọ ndị ahụ asụsụ na-agbaso were edokọ mkpụrụokwu n’usoro.  

Sintaaks sonyere n’ụtọasụsụ, kama ọ gbadokarịrị ụkwụ na mkpụrụokwu na ndokọ ha 

iji zipụta echiche dị iche iche. Ọ bụ nghọta dị etu a ka Finch (2000) lekwasara anya 

wee kwuo na a na-amụ mọfọlọji na sintaaks n’otu oge dị ka ndịna alaka ụtọasụsụ nke 

o zipụtara mmetụta dị n’etiti ha abụọ n’eserese a: 

     Ụtọasụsụ 

 

            Sintaaks              Mọfọlọji       Finch (2000:79) 

 

Site na nkọwa e nyere n’elu, ị ga-ahụ na sintaaks bụ ihe ọmụmụ nke na-amụ etu 

mkpụrụokwu dị iche iche si ejikọ aka na nkebiokwu ma o ̣ bụ na nkebiahịrị n’ụzọ dị 
iche iche iji wepụta nghọta dị iche iche n’asụsụ ọ bụla.  

Ugbu a n’ịkọwa sintaaks dị ka usorookwu, anyị ga-akọwa ya dị ka ndokọ 

mkpụrụokwu dị iche iche dị n’usoro dị ka asụsụ na ndị nwe ya si hazi ya ma bụrụ nke 

ga-enye nghọta. Nke a pụtara etu mkpụrụokwu si gakọ iji mepụta nkebiokwu na 

nkebiahịrị nke asụsụ ọbụla. 

Asụsụ ọ bụla nwere usorookwu ya nke malitere dịwa site na mgbe ndị nwe asụsụ ahụ 

ji malite. N’ihi ya, ọ bụ ihe dịbu adị na ihe dị ọkpụ; ọ bụghị ihe malitere ọhụụ. N’ihi 

nke a, mgbe ọ bụla mmadụ na-eleba anya n’ahịrịokwu nke asụsụ ọ bụla iji kọwa usoro 

mwube ya, ọ na-amụ ihe gbasara sintaaks nke asụsụ ahụ; ya bụ, etu e si guzowe 

usorookwu ya dị ka ụtọasụsụ nke asụsụ ahụ si dị. 

Usorookwu nke asụsụ ọ bụla nwere usoro ọ ga-agbasorịrị nke nwa afọ agbụrụ nwe 

asụsụ ahụ ga-aghọta. Ọ bụru na ọ gbasoghị usoro nke asụsụ ahụ, ọ gaghị enye nwa afọ 

agbụrụ ahụ nghọta. Ị ga-achọpụta na ntọala usorookwu Igbo bụ isiokwu/isiahịrị, 

ngwaa na mmeju.  

A bịazie n’ịkọwa sintaaks dị ka amụmamụ, ọ pụtara na ọ bụ alaka sayens asụsụ 

(Lingwistịks) nke na-amụ ma na-akọwa usoro asụsụ ahụ dịbu adị si ahazi 

mkpụrụokwu nke nkebiokwu, nkebiahịrị na nke ahịrịokwu ya iji daba na iji nye ezi 

nghọta.  

Dị ka sayens, sintaaks na-agbaso usoro sayens si akpa agwa were amụ asụsụ. Carnie 

(2007) kọwara na usoro sayens si arụ ọrụ ya bụ 

 Ịchọkọ ngwa ọrụ 

 Inye nkọwa n’ihe ọ hụ̀ru ̣̀  
 Iwepụta ụ̀màokwu site n’ihe ndi a chọpụtara 

Nke a gosịrị na sintaaks adịghị aka ǹkı ̣k̀à gbasara usorookwu nke asụsụ ọ bụla.  

N’ọnọdụ dị etu a, sintaaks na-arụ ọrụ dị ka ngwa nke e ji akọwa ma ọ bụ eseke okwu 

dị na ndokọokwu nke asụsụ ọ bụla. Sintaaks dị ka amụmamụ pụtakwara mmụta 

mmadụ nwetere site n’ihe ọmụmụ nke alaka sayens asụsụ hiwere e ji enyocha ma na-

akọwa atụtụ gbasara ndokọokwu nke ọ ga-eji lebaa anya n’usorookwu nke asụsụ dị 
iche iche ndị gụnyere asụsụ Igbo. Ya mere, ọ bụ n’usorookwu ka sintaaks amụmamụ 

na-adabere were ezipụta ọrụ ya nke meziri e ji ekwukarị na e wepụ usorookwu nke 

asụsụ, ọ ga-ahịa ahụ ime ihe ọmụmụ a ga-akpọ sintaaks. 

Nnwale I 

1. Kedụ ụzọ asụsụ si ahazi ma na-ezipụta nghọta? 

2. Olee nke bu ụzọ malite n’etiti asụsụ na usorookwu ya? 

3. Mmadụ o nwere ike ịhazi mkpụrụokwu nke asụsụ etu masịrị ya? 

4. Kedụ alaka sayens asụsụ na-akọwa atụtụ ndokọokwu? 

5. Kedu etu sintaaks na ụtọasụsụ si metụta? 

3.2 Usorookwu dị ka Njirimara na Mmewere Asụsụ  

Asụsụ dị iche iche na-ezipụta echiche dị iche iche site n’usoro mwube ahịrịokwu dị 
iche iche. ya mere, usorookwu nke asụsụ ọ bụla ga-ezipụta usoro 

mkpụrụokwu/nkejiasụsụ ya si aga. Ọ bụ nke a mere anyị ji ekwu na usorookwu bụ 

njirimara asụsụ ọ bụla. N’usorookwu nke asụsụ, mkpụrụokwu nke asụsụ ọ bụla ga-

agbasorịrị usoro asụsụ ahụ (Finch 2000:77; Tallerman 2005:1) na ndị nwe ya 

kwekọrịtara isi hazi ha. Nke a na-egosị na usorookwu nke asụsụ Igbo na nke Bekee 

nwere ike ha agaghị abụ otu nke ga-eme na ịgbaso usoro nke otu asụsụ wee hazie 

usorookwu asụsụ nke ọzọ, o nwere ike ọ gaghị enye ezi nghọta. Lee atụ ndị a: 

      1(a) Igbo: Mụ na gị ga-eke ego ahụ 
        (b) English: “You and I   will share the money 
       

      2(a) Igbo: Nne na nna Ebere chọtara ya n’ụlọ akwụkwọ 
        (b) English: Ebere’s father and mother visited her at school. 
 
      3(a) Igbo: Ewu ojii anọ ha dum / nwụrụ 
        (b) English: All their four black goats / died 

N’atụ 1(a), asụsụ Igbo bu ụzọ webata nnọchiaha onye nke mbụ mụ n’usorookwu ya, 

ma asụsụ Bekee emeghị etu a dị ka ọ dị na 1(b) ebe o bu ụzọ webata nnọchiaha onye 

nke abụọ you tupu onye nke mbụ I.  N’otu aka ahụ, n’atụ 3 mkpụrụokwu niile ndị dị 
na nkebiokwu keaha n’asụsụ abụọ ndị a enweghị nke ya na nwanne ya batara otu ebe 

n’usorookwu ha. Ọ bụrụkwanụ na i mee ka ha daba, ị mara na nghọta ha ga-emebi 

n’ihi na usorookwu asụsụ nke ọ bụla dị iche.  

Ma a bịa na nkọwa ntọala usorookwu Igbo, anyị nwere ike ikwu na usorookwu Igbo 

na-enwe ntọala a: isiahiri, ngwaa na mmeju. E lee anya n’atụ 4 n’okpuru, a ga-aghọta 

nke a nke ọma: 

        4(a) Okoro   /   kụrụ   /   aka 
               Isiahịrị     Ngwaa      Mmeju 
        (b) Ada    /   tiri     /    Akụabata       ihe 
             Isiahịrị   Ngwaa    nnapụta        nnara/mmeju  
                                                        
 
Na 4(a), e nwere naani otu mmeju, ‘aka’, ma n’atụ 4(b) e nwere ‘Akụabata’ na ‘ihe’ dị 
ka mmeju. Nke a so n’otu ihe e ji ahụta asụsụ Igbo dị ka asụsụ na-anabata mmeju 

abụọ. Atụ ndị a na ndị nke 1(a), 2(a) na 3(a) sogbado n’ihe ndị na-ezipụta njirimara 

ndokọokwu nke usorookwu Igbo. 

A bịa n’ịkọwa ihe ndị na-emewe usorookwu nke asụsụ, anyị ga-erote na usorookwu 

n’onwe ya bụ mkpụrụokwu ndị mejupụtara nkebiokwu ma ọ bụ ahịrịokwu. 

Mkpụrụokwu ndị a na-anọ na nkega na nkega dị ka ha si ejikọ aka arụ ọrụ. 

Mkpụrụokwu na-adị na nkega nke ọ bụla nwere ike ịbụ naanị otu mkpụrụokwu, ma ọ 

bụ karịa. Lee atụ ndị a na 5: 

     5i.   Ewu         /     tara      ji 

            Nkga keaha    Nkega kengwaa 
    
       ii. Ewu ojii ha    /   gbapụrụ 
            Nkega keaha     Nkega kengwaa 
 
        iii. Ewu oji ha niile    /    gbapụrụ 
              Nkega keaha              Nkega kengwaa 
 
      iv. Ewu ojii ha ahụ niile   /   tachara ji mmadụ 
            Nkega keaha                   Nkega kengwaa 
 
        v. Ewu ojii ha ndị a   /    tara ji Ibe 
             Nkebiokwu keaha      Nkebiokwu kengwaa 
 
     vi. Ewu ojii ha ndị ahụ mara abu̩ba     /   tachara ji Ibe dị n’ọba kpamkpam   
           Nkega keaha                                       Nkega kengwaa 
 

N’atụ 5, anyị ga-achọpụta na ọ bụ nkega abụọ mejupụtara nkega nke ọ bụla. Anyị ga-

ahụkwa na nkega ndị a bụ nkega keaha na nkega kengwaa. Ihe ọzọ dịkwa mkpa ịtado 

anya bụ na nkega ndị a bụ nkebiokwu keaha na nkebiokwu kengwaa mewere 

usorookwu nke ndokọokwu ọ bụla.  

Ihe atụ ndị a niile zipụtara bụ na mmewere usorookwu Igbo, dị ka ọtụtụ asụsụ ndị ọzọ 

bụ Nkega keaha na Nkega kengwaa. N’ime nkega nke ọ bụla, a na-enweta nkebiokwu 

keaha na nkebiokwu kengwaa n’otu n’otu, nke e nweziri ike inwete nkebiokwu ndị 
ọzọ n’ime ha ebe ọnụọgụ mkpụrụokwu ha nwere ike ịdị iche iche.  

Ọ dịkwa mkpa ka ị ghọta na e wepugodu usoro mwube ahịrịokwu ndị a e ji mara 

asụsụ nke ọ bụla, asụsụ nwekwara ike ịgwaharị usoro mwube ahịrịokwu ya iji wepụta 

ịma mma mke asụsụ na iji zipụta echiche na nghọta dị iche iche. 

 

Tallerman (2005) kọwakwara na usorookwu nke asụsụ ọ bụla adịghị abụ naanị ido 

mkpụrụokwu n’usoro, kama mkpụrụokwu na-agakọ n’òtù iji guzowe usoro ndokọ dị 

iche iche dị ka nkebiokwu, nkebiahịrị, ahịrịokwu na ọdịdị nkebiokwu na nkebiahịrị 
(ahịrịokwu) dị iche iche. Ọ bụ n’ihi ọnọdụ dị etu a mere o ji kwuo na asụsụ ọ bụla na-

enwe ahịrịnkwọ.   

 

Ya mere, mgbe mmadụ na-abagide ọmụmụ usoro ndokọokwu (Sintaaks), ụzọ ihe abụọ 

ga-eche ya ihu bụ ntọala mmewere usorookwu na usorookwu nke asụsụ ọ ga-enyocha. 

Ọ bụ ihe ndị a ka ọ ga-elekwasa anya wee na-akọwa asụsụ ọ bụla. Ọ bụzi ịmụ 

mmewere usorookwu na usorookwu asụsụ ọ bụla ka ihe ọmụmụ sintaaks na-amụ 

banyere ya ebe ọ ga-esi nwete mmụta nke bụ ngwaọrụ ọ ga-eji na-akọwa usorookwu 

nke asụsụ ọ bụla ọ na-atụle.     

 

 

Nnwale 2 

1. Usorookwu nke asụsụ niile ha na-abụ otu? 

2. Kedu ihe e ji ekwu na usorookwu bụ njirimara asụsụ? 

3. Kedu ọdịdị mmewere usorookwu a kọwara? 

 

 

4.0 Mmechi 

Asụsụ ọ bụla nwere usoro mkpụrụokwu ndị mejupụtara ya si aga nke mere asụsụ ahụ 

ji dị n’ụdị ọ di. Asụsụ Igbo nwere usorookwu nke ya. N’otu aka ahụ, amụmamụ 

gbasara usoro ndokọokwu na-eleba asụsụ ọ bụla anya ma na-akọwa ya dị ka 

usorookwu ya si dị. E meghị etu a, asụsụ ahụ agaghị abụzi ihe ọ bụ. Ọ bụ ọdịdị nke 

usorookwu nke asụsụ ọ bụla ka a kpọrọ njirimara asụsụ ahụ, ebe nkega dị iche iche 

na-ewuwe usorookwu nke asụsụ ka a  

kpọrọ mewere asụsụ nke ọ bụla. 

5.0   Nchịkọta  

Na Nkebi a, anyị metụrụ aka n’ihe sintaaks pụtara dị ka usorookwu nke asụsụ na dị ka 

amụmamụ. E metụkwara aka n’ihe gbasara usoro mkpụrụokwu nke asụsụ Igbo si aga 

iji zipụta nghọta dabara adaba. Ọ bụkwa nke a ka anyị kọwara dị ka mmewere asụsụ, 

ebe nkega dị iche iche mejupụtara ndokọokwu ka anyị kọwara dị ka  njirimara nke 

usorookwu Igbo.  

 

Nrụtụaka/Ngụmi 

Carnie, Andrew (2007). Syntax: A Generative Introduction. Malden: Blackwell      
            Publishing. 

Finch, Geoffrey (2000). Linguistic Terms and Concepts. New York: Palgrave  
Macmillan. 

Fromkin, Victoria; Rodman, Robert; Hyams, Nina (2003). An introduction to  
language. Wadsworth: Thomson. 

McGregor, William B. (2009). Linguistics: An introduction. London: Continuum 
 International Publishing Group.  
Tallerman, Maggie (2005). Understanding Syntax. London: Hodder Arnold.  

S.P.I.L.C (n.d). Ọkaasụsụ Igbo. Onitsha: Varsity Press.  

YUNIT 2: Ihe kpatara e ji amụ Sintaaks 

Ndịna 

1.0 Mkpọlite 

2.0 Mbunuche 

3.0 Ndịna kpọkwem: Ihe kpatara e ji amụ Sintaaks 

4.0 Mmechi 

5.0 Nchịkọta 

6.0 Nrụtụaka/Ngụmi 

 

1.0: Mkpọlite 

Na Yunit I, anyị lebara anya na nkọwa Sintaaks dị ka usorookwu nke asụsu na dị ka 

ihe ọmụmụ nke na-akowara mmadụ àtụ̀tu ̣̀  nke na-atụzi aka usoro asụsụ si ahazi 

mkpụrụokwu n’usorookwu ya.  A kọwakwaara gị na usorookwu nke asụsụ bụ ide nke 

asụsụ ahụ nke mere ya ihe o jiri dị n’ụdị ọdị. Na Yunit 2 a, anyị ga-eleba anya n’ihe o 

ji dị mkpa na a na-amụ Sintaaks n’ụlọ akwụkwọ dị ka nke a. 

2.0: Mbunuche   

Na njedewe ihe ọmụmụ, ị ga-enwe ike ịkọwa  

a. ọnọdụ Sintaaks na nguzowe asụsụ 

b. ụzọ Sintaaks si enye aka eme ka asụsụ rụọ ọrụ nzikọrịta ozi 

ch.ihe ndị Sintaaks ji arụ ọrụ 

d. enyemaka Sintaaks n’uto asụsụ 



IGB224    SYNTAX OF IGBO I 
 

11 
 

 

3.0: Ndịna kpọmkwem 

i. Nkwalite ụtọasụsụ: N’asụsụ mmadụ ọ bụla, a na-esite na nchịko ̣̀bàtà na nhazi 

mkpụrụokwu n’otu aka, na nkebiokwu na nkebiahịrị n’aka nke ọzọ were ewepụta 

nghọta n’ụdị o kwesịrị. Mgbe okwu nyere nghọta dabara, a na-asị na ụtọasụsụ nke 

okwu ahụ dabara. Ọ bụ ya ka McGregor (2009) ji kwuo na mgbe ụfọdụ a na-eji 

ụtọasụsụ akọwa sintaaks n’agbanyeghị na ụtọasụsụ gbasakwara ụmi̩ asụsụ ndị ọzọ dị 
ka mọfọlọji, ọdịdịụdaasụsụ na nghọtaokwu. Echiche dị etu a na-adapụta n’ihi ọnọdụ dị 
elu Sintaaks nwere n’ebe iguzowe. 

 ii. Mwulite asụsụ: Site n’ịtụle na ịkọwa usorookwu nke asụsụ, Sintaaks ga-ewulite 

asụsụ ma mee ya ka o tozuo oke dị ka asụsụ mbaụwa ndị ọzọ. Ọ̣ ga-emekwa ka ọtụtụ 

ndị mmadụ na-enwe mmasị ịmụ ya. 

iii. Mkpok ọta mkpụrụokwu: Sintaaks na-eleba anya na-akọwa usoro mkopkọta 

mkpụrụokwu ndị na-ezipụta ụdị nghọta dị iche a na-ahụ n’okwu ndị mmadụ na-ekwu. 

Mkpokọta mkpụrụokwu a abụghị etu o sila masị onye, kama ọ bụ dị ka ha si metụta na 

nzipụta echiche. McGregor (2009) mekwara ka o doo anya na mkpokọ na nsokọ 

mkpụrụokwu na-enwe isi naanị mgbe mkpụrụokwu ndị na-atụpụta otu ụdị echiche na-

agagharị na-achọ ma na-eso ibe ha.     

Lekwa atụ 5(ii – vi) ọzọ. N’ebe a, ị ga-achọpụta mkpokọ na nsokọ mkpụrụokwu n’ụdị 
nyere nghọta dị iche n’okwu ndị ahụ. 

Ewu ojii ha / gbapụru   

Ewu ojii ha niile / gbapụrụ 

Ewu ojii ha ahụ niile / tachara ji mmadụ 

Ewu ojii ha ndị a / tara ji Ibe 

Ewu ojii ha ndị ahụ mara abụba / tachara ji dị n’ọba kpamkpam. 

iv. Mmụta àtụ̀tu ̣̀  ndokọokwu dị iche iche: Ọmụmụ Sintaaks ga-eme ka ị mata àtụ̀ tu ̣̀ 
dị iche iche na-akọwa ndokọokwu, nkenụdị ahịrịokwu dị iche iche, dgz. Nke a ga-eme 

ka ị ghọta ihe na-eme mgbe ọ bụla ị na-atụle ma ọ bụ amụ usoro dị iche iche asụsụ si 

eguzowe okwu. Ụfọdụ n’àtụ̀tu ̣̀  ndị bụ Àtụ̀tụ̀ kendokọ, kennwogharị, iwu mgbatịokwu, 

iwu mbugharị, iwu nkekọ, àtụ̀tụ̀ mwunantọ, dgz. Àtụ̀tu ̣̀  ndị a na ndị ọzọ na-eme ka a 

ghọta ọtụtụ ihe gbasara ndokọokwu. 

v. Ịmụta ọdịdị ndokọokwu: Ị ga-esikwa n’ihe ọmụmụ Sintaaks mụta ọdịdị 
ndokọokwu dị iche iche na-adị n’okwu, ndị dị ka mkpụrụasụsụ ndabe dị iche iche na 

ọrụ ha ga; nkebiahịrị ndabe dị iche iche na-adị n’okwu; ogo ndokọokwu dị ka ndokọ 

elu na ndokọ omimi; ahịrịnkwọ; dgz. Site na mmụta a, ọ bụghị naanị na ị ga na-aghọta 

asụsụ na eche dị n’ime ya, kama ị ga-enwe ike na-akọwara ha ndị mmadụ dị ka site na 

nseke dị iche iche nke bụ isi ihe anyị kwuburu Sintaaks dị ka amụmamụ ga-emere gị. 

vi. Mgbochi nghọtahie n’okwu: Dị ka Fromkin, Rodman na Hyams (2003) si kọwa, 

ihe ọmụmụ Sintaaks ga-enyere gị aka gbochie ma ọ bụ tụsaa ntụhị ụdị ọ bụla dị 
n’okwu ma site n’ụzọ ahụ zipụta nghọta. 

vii. Nzipụta ịma mma nke asụsụ: Mmụta ihe ọmụmụ Sintaaks ga-eme ka ịma mma 

nke asụsụ pụta ihe n’ihi na mgbe ịghọtara usoro asụsụ si edokọ mkpụrụokwu, tinyere 

nka dị iche iche e ji eme nke a, ị ga-ahụ ịma mma nke asụsụ na ịsụ asụsụ. 

4.0 Mmechi 

Ịmụ Sintaaks bụ ihe dị nnukwu mkpa maka nkọwa na mwulite asụsụ. Ọ ga-emekwa 

ka ọrụ izi ozi dị ire karịa.      

5.0  Nchịkọta 

Ọtụtụ ihe ka o ji dị mkpa ịmụ Sintaaks. Ọ ga-eme ka asụsụ tọọ ụtọ site n’ịdị na-

akwalite ụtọasụsụ. Ọ ga-ewulikwa asụsụ ma kowaa ihe dị iche iche gbasara ụzọ asụsụ 

si ekpokọ mkpụrụokwu. Ọ ga-emekwa ka ịma mma nke asụsụ pụta ihe ma mekwa ka 

mmasị ịmụ Sintaaks na-abawanye. Ọ na-egbochi nsogbu dị iche iche ma mee ka a 

mata ạtu ̣̀ tụ̀ dị iche iche dị na ndokọokwu. 

Ihe Omume  

1. a. Gịnị mere e ji guzowe ihe ọmụmụ sintaaks? 
            b. Kọwaa etu sintaaks si abagide ọmụmụ na nkowa asụsụ 

2. Jiri atụ ndị ga-adaba kọwaa usorookwu na mmewere usorookwu Igbo. 

3. Ọ bụrụ na sintaaks asụsụ adịghị, sintaaks amụmamụ agaghị adị. Kọwaa ihe 
okwu a        
pụtara. 

      4.   Kọwaa ihe anọ mere o ji dị mkpa ịmụ ihe ọmụmụ a bụ Sintaaks. 

 

6.0 Nrụtụaka/Ngụmi 

Fromkin, Victoria; Rodman, Robert; Hyams, Nina. (2003). An introduction to  
language. Wadsworth: Thomson. 

 
Mbah, B. M. et al (2013). Ìgbo Àdị: Igbo – English Englis – Igbo Dictionary of  

Linguistics and Literary Terms. UNN: University of Nigeria Press. 
 
McGregor, William (2009). Linguistics: An introduction. London: Continuum  

International Publishing Group. 



IGB224    SYNTAX OF IGBO I 
 

14 
 

MODUL 2: NKEJIAS ỤSỤ 

Na Modul a, ị ga-amụ ihe gbasara nkejiasụsụ nke bụ otu n’ihe ndị na-eme ka asụsụ rụzuo ọrụ 

ịkọwapụta ebumnobi mmadụ nke ọma, ma gakwa n’ihu mee ka nghọta nke asụsụ pụta ihe 

dabakwa etu o kwesịrị. A ga-elebakwa anya n’etu mkpụrụokwu dị iche iche si arụ ọrụ dị ka 

nkejiasụsụ.  

 

Yunit 1: Nk ọwa Nkejiasụsụ 

Ndịna 

1.0 Mkpọlite 

2.0 Mbunuche 

3.0 Ndịna kpọmkwem 

3.1 Mkpụrụokwu dị ka Nkejiasụsụ 

3.2 Nkọwa Nkejiasụsụ site n’ọdịdị, Ọnọdụ na Ọrụ 

3.3 Nkenụdị Nkejiasụsụ Igbo 

4.0 Mmechi 

5.0 Nchịkọtạ 

6.0 Nrụtụaka/Ngụmi 

1.0 Mkpọlite 

Ihe mejupụtara usorookwu Igbo (na asụsụ ndị ọzọ) bụ mkpụrụokwu dị iche iche. 

Mkpụrụokwu ndị a na-arụ ọrụ dị ka ụtọasụsụ Igbo si dị iji mee ka nghọta nke asụsụ 

zuo oke ma doo anya. Mkpụrụokwu ndị a dị iche iche ma na-arụkwa ọrụ dị iche iche 

n’ahịrịokwu ọ bụla ha dị na ya. Mkpụrụokwu ndị a na-enwe nghọta nke onwe mgbe 

ha abanyebeghị na ndokọokwu. Ọ bụkwa etu ahụ ka ha si bụrụ nkejiasụsụ n’otù n’otù 

dị ka aha e nyere nke ọ bụla si dị. Ma, mgbe ụfọdụ, mkpụrụokwu na-anọkọ ọnụ na 

ndokọokwu wee wepụta nghọta nke ahịrịokwu ahụ ga-ezipụta. 

Na nkeji ihe ọmụmụ a, ị ga-amụ ihe gbasara nkejiasụsụ na etu mkpụrụokwu dị iche 

iche si abụ nkejiasụsụ dị iche iche na ndokọokwu. Ị ga-amụkwa ihe gbasara 

nkejiasụsụ site n’ọdịdị, ọnọdụ na ọrụ ha na ndokọokwu. N’ikpeazụ, ị ga-amụ nkenụdị 
nkejiasụsụ Igbo dị iche iche na ebe a gbadoro ụkwụ wee kerisi ha. 

 

2.0 Mbunuche 

Na ngwụcha nkeji ihe ọmụmụ a, ị ga-enwe ike  

a. ịkọwa etu mkpụrụokwu si bụrụ nkejiasụsụ 

b. ịchọpụta nkejiasụsụ na ndokọokwu Igbo 

ch.  ịkọwa ọrụ mkpụrụokwu ọ bụla dị ka nkejiasụsụ na ndokọokwu. 

 d.   ịkọwa nkejiasụsụ ọ bụla site n’ọnọdụ mkpụrụokwu ọ bụla nọ na ndokọokwu 

       e.   ịmata nkejiasụsụ Igbo site n’ikwu ole ha dị na ịgụpụtanwu ha   

3.0 Ndịna kpọmkwem 

Nkejiasụsụ bụ otu ihe dị nnukwu mkpa n’asụsụ. Ọ bụ site na nkejiasụsụ ka asụsụ si 

ezipụta ebumnobi ya ma mee ka nghọta ya na-apụta ihe n’uju. Nkejiasụsụ na-enyekwa 

aka n’ime ka ụtọasụsụ nke asụsụ daba. Ọ bụ ngwa dị nnukwu mkpa n’ime ka asụsụ ọ 

bụla maa mma, tụmadụ mgbe a na-asụ ma ọ bụ ede ya. nkejiasụsụ bụ mkpụrụokwu 

ndị ahụ e ji asụ ma ọ bụ ede asụsụ. 

3.1   Mkp ụrụokwu dị ka Nkejiasụsụ 

Dị ka a kọwaburula na mmalite ihe ọmụmụ a, usorookwu nke asụsụ, dị ka asụsụ Igbo 

juputara na mkpụrụokwu a haziri n’usoro dị ka asụsụ ahụ si dị. Mkpụrụokwu ndị a na-

ejikọta aka were enye nghọta nke usorookwu/ahịrịokwu ọ bụla. Nke a na-adị ìrè site 

n’u ̣̀tụ nke mkpụrụokwu ọ bụla na-atụnye site na nghọta nke onwe ya. Ọ bụ nghọta a 

mere ọtụtụ mmadụ ji ebu ụzọ aghọta na nkejiasụsụ bụ mkpụrụokwu. 

Finch (2000), Tallerman (2007) na Carnie (2007) hụgbadoro mkpụrụokwu na-adị na 

ndokọokwu dị ka ndị ga-abụ otu nkejiokwu ma ọ bụ ọzọ. Ọ bụ ya mere Tallerman 

(2007:29) ji kwuo na ọ bụ ihe dị mfe ịkọwa na mkpụrụokwu nke asụsụ sitere n’otu 

nkejiasụsụ ma ọ bụ ibe ya. Carnie (2007:37) kwuru na ọ dị ya mkpa ịchọpụta 

nkejiasụsụ nke mkpụrụokwu ọ bụla, ebe Finch (2000:133) kọwara na ọtụtụ ndị 
ọkammụta n’ụtọasụsụ na-ekpokọ ma na-ekenye mkpụrụokwu n’òtù dị ka nkejiasụsụ 

nke ha bụ. Ọ bụkarị na ntụpụta Finch (2000) ka anyị ga-agbado ụkwụ wee na-akọwa 

nkejiasụsụ dị ka mkpụrụokwu a chịkọtara n’òtù n’òtù dị ka ọrụ ha na-arụ n’ụtọasụsụ 

Igbo na ọnọdụ ha nọ n’ahịrịokwu si dị.  

Nke a pụtara na mkpụrụokwu ọ bụla bụ otu nkejiasụsụ ma ọ bụ nkejiasụsụ ọzọ. Ọ na-

egosị na mkpụrụokwu ọ bụla nwere ike ịrụ otu ụdị ọrụ n’otu ọnọdụ, ma rụo ̣ụdị ọrụ 

ọzọ n’ọnọdụ ọzọ n’ahịrịokwu Igbo. Mgbe ihe ndị a mere, ọ na-agbanwe ma ọ bụ 

gbakwụnye ihe n’aha nkejiasụsụ mkpụrụokwu ahụ bụbu. 

 

Nnwale 1 

1. Kedu etu mkpụrụokwu si bụrụ nkejiasu̩ sụ? 

2. Kọwaa uru nkejiasụsụ bara n’asụsụ 

 

3.2 Nkọwa Nkejiasụsụ site n’Ọdịdị, Ọnọdụ na Ọrụ ha 

Ọdịdị nkejiasụsụ bụ aha ndị ọka mmụta n’asụsụ nyere mkpụrụokwu dị iche iche dị ka 

ụdị ọrụ ma ọ bụ agwa ha na-akpa n’ụtọasụsụ si dị. Dị ka Finch (2000:134) si kwu, 

nkọwa a, nke bụ nkọwa nkejiasụsụ n’ụzọ ọdịnala gbadoro ụkwụ na nghọta 

mkpụrụokwu dị iche iche na-ezipụta n’asụsụ dị ka asụsụ Igbo. Ịma atụ:   

6 (i) Aha dị ka ọdịdị bụ aha e ji mara ihe tinyere mmadụ na ebe, (Finch 2000:134; 

Carnie 2007:38). 

  (ii) Ngwaa na-ezipụta akparamagwa, usoro na ọnọdụ ihe. (Tallerman 2007:30). 

 (iii) Nkọwaaha bụ mkpụrụokwu na-akọwa aha. (Finch 2000:164; Carnie 2000:30). 

 (iv) Nkwuwa bụ mkpụrụokwu na-zipụta etu e siri mee ihe. (Finch 2000:134), dgz. 



IGB224    SYNTAX OF IGBO I 
 

18 
 

Ọ bụ ụdị nkọwa a mere e ji nwee mkpụrụokwu ndị a dị na mbụ kpọọ nkejiasụsụ dị ka  

aha, nnọchiaha, ngwaa, nkọwaaha, nkwuwa, dgz. Ọ bụkwa nkọwa nkejiasụsụ site 

n’ọdịdị bụ nke a na-ebu ụzọ akụzi n’ogo mmụta nta (Tallerman 2007:30). Ọ na-

abụkwa mgbe mkpụrụokwu nọọrọ onwe ha ka ha na-azawapụ aha nkejiasụsụ site 

n’ọdịdị. Ya mere, aha nkejiasụsụ site n’ọdịdị bụ aha ekerechi nke nkejiasụsụ dị iche 

iche na-ebu tupu ha abanye na ndokọokwu. Ọ bụkwa aha njirimara nkejiasụsụ ma ọ 

bụ aha mburupụta ụwa mkpụrụokwu na-enwe dị ka nkejiasụsụ. Finch (2000) kọwara 

nkejiasụsụ n’ụdị a dị ka nkejiasụsụ kemkpụrụokwu. 

Ọ bụkwa ihe doro anya na nghọta asụsụ (Igbo) adighị abụ site na mkpụrụokwu nge 

nge, kama mkpụrụokwu na-esokọ ̣ọnụ were atụkọta echiche nke na-enye nghọta nke 

okwu ọ bụla ga-ezipụta. Ọ bụ nke a ka Finch (2000:135) kọwara dị ka nkọwa 

mkpụrụokwu/nkejiasụsụ site n’ọnọdụ ya na ndokọokwu. Ọ gakwara n’ihu kọwaa na 

ọnọdụ ọ bụla nke mkpụrụokwu ga-anọ na ndokọokwu bụ n’ihi nkejiasụsụ ọ bụ. Ọ 

nọdụ nke ọ bụla na-ekenye nkejiasụsụ ahụ ọrụ ọ ga-arụ. Ịma atụ: 

7(i)  Ewu            //   tara         /   ji 

       Mkpọaha/aha    Ngwaa   Mkpọaha/aha 

        Isiahịrị                              mmeju 

 

  (ii) Nna             / m   //        nyere        / m                 ego 

       Mkpọaha/aha   mkpọaha/  Ngwaa     Mkpọaha/          Mkpọaha/ aha 

       Isiahịrị             nnọchiaha                   nnọchiaha         Mmeju/nnara 

                                Nnwe                               Mmeju/nnapụta 

          



IGB224    SYNTAX OF IGBO I 
 

19 
 

    (iii) Adaugo          // jere       / ozi                 / ahụ      /ọsọ ọsọ 

           Mkpọaha/aha   ngwaa    mkpọaha/aha   Nrụaka    Nkwuwa 

           Isiahịrị                            mmeju/nnara   Nkọwa    Ọdụahịrị 
 

Nkewasị ndị e mere n’atụ 7 (i) – (iii) n’elu na-ezipụta nkejiasụsụ dị iche iche 

mejupụtara ahịrịokwu ndị ahụ, dị ka aha, ngwaa, nnọchiaha, nkwuwa. Ma e lemie 

anya na nkọwatu sotere, a ga-achọpụta ọrụ dị iche nkejiasụsụ nke ọ bụla na-arụ n’ihi 

ọnọdụ ọ nọ. Nkewasị ogwe zipụtagara nkejiasụsụ site n’ọdịdị ha. Nkọwatu ndị sotere 

zipụtagara ọnọdụ na ọrụ nkejiasụsụ nke ọ bụla. Site na nkọwatu ndị a, anyị ga-ahụkwa 

nkejiasụsụ nta dị iche nwere ike ịdapụta n’ihi ọnọdụ nkejiasụsụ ọ bụla nọ na 

ndokọokwu na ọrụ nke ọ bụla n’ebe ahụ. Ọ bụzi nke a mere Finch (2000:135) ji 

gakwa n’ihu kọwaa agwa dị iche iche mkpụrụokwu na-akpa na nkejiasụsụ na nke ọ 

bụla nwere ike inwe nkejiasụsụ nta dị iche iche ndị (ọ kọwara) na-apụta ihe mgbe 

mkpụrụokwu batara na ndokọokwu, were ọnọdụ dị iche iche ebe ha ga-anọ rụọ ọrụ dị 
iche iche dị ka nkejiasụsụ keụtọasụsụ. Ọ bụzi site n’ọnọdụ na ọrụ mkpụrụokwu na 

ndokọokwu ka e si amata ma na-akọwapụta nkejiasụsụ ma e wepụ isi n’ọdịdị nke 

ekerechi.   

Na nchịkọta, nkọwa nkejiasụsụ zuru oke n’ụzọ ọgbara ọhụụ bụ nke ga-akọwa ya dị ka 

mkpụrụokwu di iche iche e kpokọrọ n’òtụ n’òtù dị ka ọdịdị ha si dị, na dị ka ọrụ na 

ọnọdụ ha nwere n’ahịrịokwu (ndokọokwu) si dị. 
 

Nnwale 2 

1. Gịnị ka ọdidị ̣nkejiasụsụ pụtara? 

2. Gịnị ka a gbadoro ụkwụ wee kọwaa nkejiasụsụ n’ụdị a? 

3.   E wepụ ọdịdị, kedụ ihe ndị ọzọ na-enye aka n’ịchọpụta nkejiasụsụ nke        
      mkpụrụokwu bụ? 

4.   Kedụ etu ọnọdụ mkpụrụokwu ná ndokọokwu si enye aka akọwapụta nkejiasụsụ? 

5.   Ọnọdụ mkpụrụokwu na ọrụ mkpụrụokwu dị nnukwu mkpa n’ịkọwapụta  
      nkejiasụsụ. Were ahịrịokwu dị iche iche kọwaa nke a. 

 

3.3   Nkenụdị Nkejiasụsụ Igbo 

Nkejiasụsụ nwere ike inwe otu nkọwa na mpụtara n’asụsụ niile, ma ọ bụghị iwu na 

nkejiasụsụ dị n’asụsụ niile ga-abụ otu ma ọ bụ hara n’ọnụọgụ. Nke a bụ n’ihi na asụsụ 

ọ bụla dị n’ụdị nke ya, ma na-akpa agwa n’ụzọ nke ya. Ọ bụ ya kpatara ndị 
ọkachamara na sayens asụsụ ji elekwasa anya n’ọdịdị, ọnọdụ na ọrụ mkpụrụokwu na-

arụ na ndokọokwu nke asụsụ ọ bụla were ekepụta nkejiasụsụ ya. Nke a sokwa n’ihe 

kpatara ndịiche na-adị na ngụpụta ndị e nwere n’asụsụ dị iche iche, tinyere asụsụ Igbo.  

Na mgbaso nkọwa anyị mere nà nkejiasụsụ bụ mkpụrụokwu e kpokọbara n’òtù n’òtù 

dị ka ha si arụ otu ụdị ọrụ, anyị ga-agụpụta nkejiasụsụ Igbo n’ebe a dị ka ndị a: 

          1. Aha                                                  2. Nnọchiaha 
          3. Njụajụjụ                                           4. Ọnụgụgụ 

          5. Ngwaa                                              6. Nkọwa 

          7. Nkwuwa                                           8. Mbuụzọ 

          9. Njikọ                                               10. Ntimkpu 

           
E lezie anya, a ga-achọpụta na anyị agụnyeghị mkpụrụasụsụ ọ bụla abụghị 
mkpụrụokwu dị ka mgbakwụnye na nsọkwụnye na nkejiasụsụ Igbo n’ihi na ha bụ 

mkpụrụasụsụ ndabe. Na nkọwa Ikekeonwu, Ezikeojiaku, Ubani na Ugoji (1999:66) 

gbasara mkpebi a, ha kwuru: “nsọkwụnye bụ mo ̣́ fịm ndabe ma e lee anya na ngakọ ya 

na ngwaa ma ọ bụ mo ̣́fịm ụ̀fu ̣̀ ru ̣̀  ma e lee ngakọ ya na mkpọaha”.  

N’ ịga n’ihu n’ịkwado mkpebi a, òtù ndị odee a kewapụtara nkejiasụsụ ise n’ime 

nkejiasụsụ iri ndị a kpọọ ha “nkejiasụsụ ndị sara mbara … ndị na-anabata 

mkpụrụokwu ọhụrụ site na mbite ma ọ bụ myịnaabọ”. Nkejiasụsụ ndị a bụ aha, 

ngwaa, nkwuwa, ntimkpu na nkọwa.  

Nkejiasụsụ ise ndi nke ọzọ bụ nnọchiaha, njụajụjụ, ọnụọgụgụ, mbuụzọ na njikọ ka ha 

kọwara dị ka “nkejiasụsụ ǹdo ̣̀ro ̣̀ …ndị anaghị anabata mkpụrụokwu ọhụrụ n’etiti ha”. 

 

Nnwale 3 

1. Nkejiasụsụ asụsụ niile ha na-abụ otu n’ọnụọgụ na n’ọdịdị?                       

2. Gi ̣ṇị ka ndị ọkachamara lekwasara anya wee kepụta nkejiasụsụ Igbo? 

3. Kọwaa ihe mgbakwasa ụkwụ ndị Ikekonwu na ndị odee ibe ya gbakasara ụkwụ 
wee kewaa nkejiasụsụ ndị e nwere n’Igbo. 

 

4.0: Mmechi 

Ị mụọla gbasra nkejiasụsụ na etu mkpụrụokwu si bụrụ ntọala nkejiasụsụ. Ị mụkwara 

na nghọta na nkọwa nkejiasụsụ abụghị naanị site n’aha, kama ọ gụnyekwara ọnọdụ 

nke mkpụrụokwu ọ bụla were na ndokọokwu nke ga-aga n’ihu gbakwunyekwuo ihe 

n’ihe mkpụrụokwu (nkejiasụsụ) ahụ bụ. N’otu aka ahụ, e mekwra ka ị ghọta na ọnọdụ 

ọ bụla mkpụrụokwu weere na ndokọokwu bụ n’ihi ọrụ o nwere ịrụ n’ebe ahụ. Nke a 

ga-agakwa n’ihu gbakwụny ihe n’aha nkjiasụsụ ọ bụ.  

5.0: Nchịkọta 

Nkejiasụsụ bụ mkpụrụokwu ndị a chịkọbara n’otu dị iche iche site n’ọrụ ha na-arụ. 

Ọrụ ha na-arụ ga-abụ otu ụdị. Ọzọ, nkejiasụsụ bụ mkpụrụokwu ndị e nyere aha 

njirimara nke na-enyere mmadụ aka ịma ha ozigbo a kpọrọ aha ọdịdị ha, dị ka aha, 

nnọchiah, ngwaa, nkowa, dgz. Aha ndị na-apụtakarịcha nke ọma mgbe ha kwụ na nge 

na nge.  

Ma n’ihi na mkpụrụokwu na-esokọ ọnụ mgbe a na-ekwu okwu, mkpụrụokwu ọ bụla, 

n’asụsụ ọ bụla na-ewere ọnọdụ n’usorookwu dị ka ọrụ a chọrọ ka ọ rụọ n’ebe ahụ si 

dị. Nke a meziri na mgbe a na-akọwa nkejiasụsụ dị n’usorookwu, aha ya agaghị 
ejedewe n’aha ọdịdị ya, kama ọ ga-agụnye aha ọrụ ọ na-arụ n’ọnọdụ ahụ nyere ya. aha 

ndị a gụnyere ndị dị ka isiahịrị, mmeju, nnara, nnapụta, nnwe, dgz. Ọtụtụ mgbe aha 

ndị a na-abụ ndị a na-agbakwụnye n’aha ọdịdị nkejiasụsụ mgbe a na-akọwa 

nkejiasụsụ n’uju n’usoro ụtọasụsụ ọgbara ọhụụ. 

Na mmechi, nkejiasụsụ Igbo kpọmkwem ndị anyị kọwara n’ebe a dị iri; ndị anyị 
gụpụtara n’usoro Ikekonwu na ndị otu odee ya sikwa kwado nke na-atụpụta na ebe 

nkejiasụsụ bụ mkpụrụokwu ma ọ bụ mkpụrụasụsụ nnọrọonwe, na mkpụrụasụsụ ndabe 

dị ka mgbakwụnye etozughị ịbụ nkejiasụsụ.     

 

6.0 Nrụtụaka/Ngụmi 

Yunit 2: Nkejiasụsụ Igbo I: Mkp ọaha 

Ndịna 

1.0 Mkpọlite 

2.0 Mbunuche 

3.0 Ndịna kpọmkwem 

      3.1 Aha 

      3.2 Nnochiaha 

      3.3 Ọnụọgụgụ 

      3.4 Nụajụjụ 

4.0 Mmechi 

5.0 Nchikọta 

6.0 Nrụtụaka/Ngụmi 

 

1.0 Mkp ọlite 

Ugbu a ị matala nkenụdị nkejiasụsụ Igbo dị ka anyị gụpụtara ha na Yunit 1 na ihe ndị 
anyị lekwasara anya wee họpụta ha. Na Yunit 2, ị ga-amụ gbasara òtù nkejiasụsụ ndị a 

na-akpọ Mkpọaha. Ha bụ Aha, Nnochiaha, Ọnụọgụgụ na Njụajụju. 

2.0 Mbunuche   

Na njedewe ihe ọmụmụ Yunit a, ị ga-enwe ike 

a. ịghọta ma kọwapụta òtù nkejiasụsụ ndị a na-akpọ mkpọaha 

b. ịkọwa ọrụ na ọnọdụ dị iche iche ha na-ewe na ndokọokwu 

ch. ịchọpụta nkejiasụsụ aha, nnọchiaha, ọnụọgụgụ na njụajụjụ na ndokọokwu 

c. iji nkejiasụsụ ndị a mee ahịrịokwu ga-adaba 

 

3.0 Ndịna kpọmkwem 

Ugbu a, ka anyị kọwaa nkejiasụsụ ndị anyị gụpụtara, ma kọwaa ọnọdụ na ọrụ ha na 

ndokọokwu Igbo. 

3.1 Aha 

Dị ka nkejiasụsụ Igbo, Aha bụ aha ihe ọ bụla, ma nke a na-ahụ anya, ma nke anya 

anaghị ahụ; ma nke a na-ebitụ aka na nke a naghị ebitụ aka. O nwekwara ike ịbụ aha 

mmadụ, aha ebe dị iche iche tinyere 3.1aha obodo. Aha gụnyekwara ihe ndị e nwere 

ike iche naanị n’echiche. 

Njirimara aha ná ndokọokwu Igbo gụnyere ndị a: 

(i)  O nwere ike ịrụ ọrụ dị ka isiahịrị. Ịma atụ: 

8a. Adamma makarịrị ụmụnne ya niile. 

                        Ọṅụ juru ya obi. 

                        Abuja bụ isi obodo Naịjir ịa. 

                        Azụ na-eme ka ofe tọọ ụtọ. 

                        Ọyọkọ ntụghe Ibe na-efu efu. 

(ii) Aha na-arụkwa ọrụ mmeju dị ka nnara ma ọ bụ nnapụta. Ịma atụ: 

             8b Ewu tiwara ite.  
                 Dinta gbara agụ egbe 

 

 (iii) Nkọwa na-akọwa aha (ọ na-esote) na ndokọokwu. Ịma atụ: 

                     8ch.  Ọkụkọ ojii ahụ akpafuola. 
 
                     (iv)   Aha na-esote mbuụzọ na ndokọokwu Igbo. Ịma atụ: 

                     8d.    Akpa m dị na nkwago. 
                             Ego Amara danyere n’olulu. 

 

(v)  Aha adịghị ebu mgbakwụnye; a dịghịkwa edekọ ya na nsọkwụnye mgbe ha     

abụọ nọkọrọ ọnụ na ndokọokwu Igbo. 

 
Ọdịdị aha dị iche iche dị ka Ikekeonwu na ndị odee ibe ya (1999:68) dere dị 
ọkpụrụkpụ abụọ ndị a: Ahaaka na Ahaizugbe. Anyị ga-agbasokwa nkewasị a na 

nkọwa anyị ga-eme n’ebe a. 

i. Ahaaka bụ aha akam̀ kpà, ma ọ bụ e nwebiri isi. Ọ bụghị aha ọha zuru nwere ma ọ 

bụ nke a ga-achọ. Ma ọ bụ chewe onye ma ọ bụ ihe nwe ya. A na-ejikwa nnukwu 

mkpụrụedide amalite ahaaka ọ bụla. Atụ ahaaka gụnyere: 

9. Nnamdị 
    Ebere 
    Ótú Ọnịcha 
    Nnewi 
    Orie, dgz. 
            



IGB224    SYNTAX OF IGBO I 
 

26 
 

ii. Ahaizugbe bụ aha e nwekọrọ o̩nụ, ma ọ bụ mkpokọta. Ọzọ, anyị ga-agbaso nkewa 

abụọ ndị a we kọwaa ya: Ahaigwe na Ahauche. A dịghị eji nnukwu 

mkpụrụedemede amalite ahaizugbe, karịa ma ọ malitere ahịrịokwu. 

Ahaigwe bụ aha na-ezipụta ọtụtụ ihe, ọ bụghị aha ihe kwụpụụrụ onwe ya ma ọ bụ 

dị naanị ya. Ọ bụghị aha akam̀ kpà, kama ọ bụ aha ọha nwe. Ịma atụ: 

 

10(i) mmadụ 
         anụmanụ 
         osisi 
         osimiri 
         ahịa 
         nnụnụ, dgz 
 
Ahauche n’aka nke ya bụ aha ihe ndị e nweghị ike ijide aka ma ọ bụ hụ anya. Ọ bụ 

aha e ji ezipụta ọdịdị, agwa, dgz. Ha bụ aha ndị e ji uche aghọta. Ahauche gụnyere 

ahankọwa, ya bụ aha ndị na-akọwa aha ọzọ. Ịma atụ:  

 
10(ii)   mkpụmkpụ 
            ogologo 
            obosara 
            nnukwu 
            ochie 
            ọhụụ 
            isiike, dgz 
 
Ahaechereche bụ ahauche, dị ka Ikekeonwu (na ndị otu odee ya 1999) si kọwaa bụ 

aha na-akọwa echiche na nghọta ihe a gaghị ahụ anya ma ọ bụ metụ aka. Ịma atụ: 

 

10(ii)    ịhụnanya 
              iwe 
              nsọpụrụ 

              mkparị 
              aghụghọ 
              okwukwe 
              amamihe, dgz 
 
  
Ahaucheụda bụ ahauche na-ezipụta ụda a naghị anụ na ntị. A na-ekwu ahaucheụda 

n’ọnụ ma na-aghọta ya n’uche. Dị ka Ezeomeke (1999:52) si hụ ya, “ọ bụ uche ka e ji 

ama ka o si wee mee n’ihi na ọ nạghị ada ụda ntị kama ọ na-ada ụda uche”. Ịma atụ: 

  
                  10(ii) ch  bìrìbìrì 
                                 wùrùwuru 
                                 nịganịga 
                                 piii 
                                 warara 
                                 mpịampịa dgz 
          
Ahaụdaụda bụ ọdịdị ahauche nke e ji ezipụta ụda a na-anụ na ntị. Atụ ya gụnyere: 

  
                 10(ii) d     gbim 
                                 tụ̀gbum 
                                 dìm 
                                 kpọị 
                                  tịnkọmtịnkọm dgz 
Ọdịdị aha ndị a niile nwere otu ụdị njirimara ha na aha ndị ọzọ, ebe ha niile na-

akpakwa otu ụdị agwa ná ndokọokwu Igbo. 

 

Nnwale 1 

1. Kọwaa nkenụdị aha ndị a kpọrọ ahaizugbe ma nye atụ nke ọ bụla. 

3.2 Nnọchiaha  

Nnọchiaha bụ nkejiasụsụ e ji edochi anya aha na ndokọokwu mgbe ọ bụla a chọghị 
ịkpọ aha ahụ aha ya. Nnọchiaha sokwa na mkpọaha. Ha dị itoolu n’asụsụ Igbo. Ha bụ: 

m, gị, ya, o, ọ, i, ị, a, e. 

 

Anyị ga-ekewa Nnọchiaha ụzọ atọ ndị a: 

 

 

 

11.                                                                NNỌCHIAHA  

 

                             Nnọchionye                   Nnọchmpesin                   Nnọchinsenelu 

 

           Nnọchionye               Nnọchinke   

 

Na nkewasị a, naanị nnọchionye nwere ụmụ, ebe abụọ ndị ọzọ enweghị ụmụ. 
 

Nnọchionye na-arụgara mmadụ ma ọ bụ ihe a na-ahụ anya, ma bụrụkwa naanị ya na-

ezipụta ụbara n’asụsụ Igbo. Lee atụ: 

11a.                                                    Mkpọolu   Ụbara 

          Onye (nke) mbụ                         m, mụ       anyị 
          Onye (nke) abụọ              i, ị, gị       unu 
          Onye (nke) atọ                           o, ọ, ya       ha 

Nnọchionye (mkpọolu na ụbara ya niile) nwere ike ịrụ ọrụ dị ka isiahịrị ebe ọ bụ naanị 
mkpọolu ya ndị a:̣ m, mụ, gị, ya; na ụbara ya: anyị, unu, ha na-arụ ọrụ nnara na 

nnapụta na ndokọokwu Igbo (ma e wepụ n’olundị Igbo ụfọdụ).  

Ọdịdị Nnọchionye anyị ga-akọwa ebe a bụ Nnọchionwe na Nnọchinke. 

Nnọchionwe na-egosi̩  mgbe mmadụ ma ọ bụ ihe ketara oke n’ihe a na-ekwu, ma ọ bụ 

eme. E ji ya ezipụta mgbe ihe a na-ekwu metụtara onye na-ekwu kpọmkwem. N’ihi 

ya, ọ na-ewebata onwe ma tinyekwa nnọchiaha na-arụgara onye na-ekwu. Atụ ya 

gụnyere: 

 

11b.onwe m   =   Mụ onwe m tụfuru ya 

       onwe gị   =   Ị kparịrị onwe gi. 

       onwe ya   =  Ya onwe ya mebiri atụmatụ ahụ. 

       onwe unu =  Unu na-ata onwe unu ahụhụ na nkịtị. 
       onwe ya   =   O merụrụ onwe ya ahụ, dgz. 

N’atụ ndị a niile, nnọchionwe na isiokwu ya bụgbado otu pesịn. 
 
Nnọchinke bụ nwa nnọchionye e ji ezipụta nnwe. Ihe e ji ezipụta ya bụ nke. N’ihi ya, 

aha onye ma ọ bụ ihe nwe ihe a na-ekwu ga-esochirịrị ya anya na ndokọokwu Igbo. 

Ịma atụ: 

 
11ch. nke m   = Anyị ga-eji ugbọala nke m mee njem ahu. 

          nke ha   = O were oke nke ha, dgz. 

 

Nnọchimpesịn nnọchiaha a maghị onye ọ na-arụgara aka, ma ọ bụ ọ na-ekwu maka 

ya. Ọ bụ a na e ka e ji ezipụta ya. Nke ọzọ, ọ na-enwe naanị mkpọolu ma na-arụ ọrụ 

naanị dị ka isiahịrị na ndokọokwu Igbo. Nke a pụtara na ọ dịghị arụ ọrụ dị ka nnara na 

nnapụta. Ima atụ: 

 
11d. A nụrụ ụda egbe. 
        E tiri mkpu. 

 
Nnọchinsenelu bụ nnọchiaha enweghị mmadụ ma ọ bụ ihe doro anya ọ na-arụgara 

aka, ma ọ bụ ọ na-anọchite. Nnọchiaha ndị na-arụkwa ọrụ nnọchinsenelu bụ o na ọ. Dị 
ka nnochimpesịn, nnọchinsenelu anaghị enwe ụbara. Ọ na-arụkwa ọrụ naanị dị ka 

isiahịrị; ọ naghị arụ ọrụ dị ka nnara na nnapụta. Ịma atụ: 

 
11e. O kwesịrị ka nwata na-asọpụrụ ndị mụrụ ya. 

        Ọ dị m ka m bụrụ gị. 
Rịwa ama na e jikwa o na ọ ezipụta nnọchionye onye nke atọ. Ya mere, ọ bụ na 

ndokọokwu ka ha ga-ezipụta mgbe ha na-arụ ọrụ dị ka nnọchinsenelu dị ka atụ 11e. 

Na nchịkọta, nnọchiaha Igbo niile na-akwụrụ onwe ha na ndokọokwu ebe naanị m, gị, 
ya, anyị, unu, ha bụ ndị nwere ike iso ngwaa na ndokọokwu. Nnọchiaha ndị e ji 

ezipụta nnwe/nnọchinke bụ ndị a: m, gị, ya, anyị, unu. 

 

Nnwale 2 

1. Kọwaa ndịiche dị n’etiti aha na nnọchiaha. 

2. Kọwaa nnọchiaha Igbo a kọwara, nkenụdị ha na ọdịdị ha.  

3.3:Njụajụjụ                                                                                                                   

Njụajụjụ bụ nkejiasụsụ e ji ezipụta ajụjụ na ndokọokwu. O so na mkpọaha ma na-

arụkwa ọrụ mkpọaha ndị ọzọ na-arụ na ndokọokwu. Njụajụjụ ndị e nwere na ụsa a ga-

enye ozigbo na nke ọ bụla gụnyere ndị a: 

 

12. Kedụ   =   Ọ dị mma   Ndaà   =   A na-anwanụ    

      Gịnị    =   O nweghị   Ndịị   =   Ọ dị mma 

     Ole   =   Anọ        Aṅaa   =   A na-agbalị 
      Olee   =   Udo dị     Ebee   =   Ka m nata mmadụ ihe 

     Onye   =   Ọ bụ mụ 

     Ọ̀lịà   =   Nsogbu adịghị 
 
Rịwa ama na njụajụjụ ndị a na-enwekarị nkenke ụsa, tụmadụ ụsa ndị a chọrọ ozigbo 

na ndị a zara n’ọnụ. Ma, ọ bụrụ n’edemede dị ka n’ule ọtụtụ ga-enwe ogologo 

nkọwa/ụsa. Ịma atụ: 

 
12a. Kedụ ihe ndị ga-eme ka udo dịkwa n’obodo anyị? 

        Olee uche gị gbasara agha a na-ebu megide mpụ n’ala anyị? 

        Gịnị wetara oke anwụ na-acha n’oge ugbu a? 
 
Ọ dị mkpa gị ịma na njụajụjụ ndị a nwere ndị na-abatakarị na mbido ahịrịokwu, nwee 

ndị na-abata na ngwụcha, nwekwa ndị na-abata n’ọnọdụ ọ bụla na ndokọokwu. Ma 

ebe ọ bụla nke ọ bụla batara na-enye ntụzi ụdị ụsa a ga-enye. 

 

Nnwale 3 

1. Kowaa mmewere njụajụju Igbo. Kedu ọnọdụ ha na-ewe na ndokọokwu?  

3.4: Ọnụọgụgụ 

Ọnụọgụgụ sokwa aha, nnọchiaha, na njụajụjụ bụrụ mkpọaha. Ọ bụ nkejiasụsụ e ji 

ekwu ole ihe dị kpọmkwem ma ọ bụ ọnọdụ mmadụ ma ọ bụ ihe nọ na ngụkọ ya na ibe 

ya. E kewara Ọnụọgụgụ ụzọ abụọ dị ka ọrụ ha si dị. Ha bụ Ọnụọgụnsoro na 

Ọnụọgụnke. 

 

Ọnụọgụnsoro bụ Ọnụọgụgụ na-ekwu ole ihe ha ma ọ bụ nke agụnọnụ. Ọ gụnyere ndị 
a: 
 
13a   0 – efu   100 – narị  
        1 – otu   108 – narị na asatọ 

        2 – abụọ   1,000 – puku  

        10 – iri   1,916 – Otu puku narị itoolu na iri na isii 

        19 – iri na itoolu  1,000.000 – nde  

        20 – iri abụọ  1,000,000,000 – ijeri, dgz 

 

Ọnụọgụnke bụ usoro ọnụgụgụ na-egosi ọnọdụ mmadụ ma ọ bụ ihe nwere na ngụkọ. 

Ụfọdụ na-eji ‘nke’ ezipụta ya, ebe ụfọdụ adịghị ezipụta ya etu a. Ịma atụ: 

 
13b   Onye mbụ ma ọ bụ Onye nke mbụ 

         Onye abụọ ma ọ bụ Onye nke abụọ 

         Onye iri ma ọ  bụ Onye nke iri 

Di ̣̣ ka Ikekeonwụ (na ndị odee ibe ya 1999) si kwu, e nwekwara ụdị ọnụọgụgụ ndị bụ 

Ọnụọgụ mpekele na ọnụọgụ ọgwa. Atụ ọnụọgụ mpekele gụnyere: 

 
13ch   ½ 

           ¼ 

           ¾, dgz;   

 
Ọnụọgụ ọgwa gụnyere ọnụọgụnsoro na ọnụọgụ mpekele. Nke a bụ ụdị e nwere ike 

ịkpọ Ọnụọgụnsoro na ụma. Atụ ya gụnyere: 

 
13d    1½; 3¾; 5¼; dgz. 
 
Dị ka mkpọaha ndị ọzọ, ọnụọgụgụ ga-ewere ọnọdụ n’ebe ọ bụla aha, nnochiaha na 

njụajụjụ nwere ike ịnọ, ma rụọ ụdị ọrụ ha nwere ike ịrụ. 

 

Nnwale 4 

1. Gụpụta nkenụdị ọnụọgụgụ e nwere na nkenụdị ha. 

 

4.0 Mmechi 

Ị mụọla ihe gbasara òtù nkejiasụsụ a kpọrọ mkpọaha. Na nkọwa e nyegara, e mere ka ị 
ghọta na nkejiasụsụ nke ọ bụla na ndị a na-arụgbado ọrụ isiahịrị na mmeju. Nke ọ bụla 

n’ime ha nwere ebe dị iche iche ọ na-anọ na ndokọokwu iji rụọ kwesịrị ya. 

5.0 Nchịkọta 

Nkejiasụsụ ndị a kpọrọ mkpọaha bụ nkejiasụsụ ndị na-arụ ọrụ isiahịrị, nnara ma ọ bụ 

nnapụta. Nke ọ bụla nwere nkenụdị na ọdịdị ya. na ndokọokwu Igbo, ha nwere ụzọ 

pụrụ iche ha si abata na ndokọokwu were na-arụ ọrụ. Nke ọ bụla bụkwa mkpụrụasụsụ 

nnọrọonwe. N’ime ha niile, naanị aha so na ndị a kpọrọ “nkejiasụsụ ndị sara mbara”, 

ndị na-anabata mkpụrụokwu ọhụrụ site na mbite ma ọ bụ myịnaabọ;ebe nnọchiaha, 

njụajụjụ na ọnụọgụgụ so na ndị a kpọrọ “nkejiasụsụ ǹdo ̣̀ro ̣̀”, ndị adịghị anabata 

mkpụrụokwu ohụrụ. 

  

 

Yunit 3: Nkejiasụsụ Igbo II: Ngwaa 

Ndịna 

1.0 Mkpọlite 

2.0 Mbunuche 

3.0 Ndịna kpọmkwem: Ngwaa 

4.0 Mmechi 

5.0 Nchịkọta 

6.0 Nrụtụaka/Ngụmi 

 

1.0 Mkpọlite 

Na Yunit 2, ị mụrụ gbasara aha, nnọchiaha, njụajụju na ọnụọgụgụ. Na Yunit a, ị ga-

amụ gbasara ngwaa nke bụ otu nkejiasụsụ pụtara ìhè n’asụsụ nà na ndokọokwu Igbo. 

2.0 Mbunuche 

Na ngwụcha ihe ọmụmụ a, ị ga-enwe ike  

a. ịkọwa ihe ngwaa bụ 

b. ịkọwa ọdịdị ngwaa Igbo e nwere na atụ ha 

ch.ịkọwa ọnọdụ ngwaa na ndokọokwu Igbo 

 d. itinye ngwaa na ndokọokwu Igbo etu o kwesịrị 
 

3.0 Ndịna kpọmkwem: Ngwaa 

Ngwaa bụ okpụrụkpụ nkejiasụsụ ọzọ e nwere n’asụsụ Igbo. Ngwaa na-ebupụta ozi ma 

ọ bụ echiche dị n’ahịrịokwu. Ọ na-akọwapụtakwa mbunuche okwuu. Dị ka 

Ikekeonwu (na ndị otu odee ya 1999) si kọwaa, ọ bụ ngwaa na-ebu mgbakwunye dị 
iche iche ndị e ji egosị tens, aspect, mud, dgz. Ngwaa na-emekwa ka echiche dị 
n’ahịrịokwu zuo ezu ma pụta ihe. Ịma atụ: 

 
14(a)   Okoro gburu agụ. 

    (b)  Okoro Agụ 

 
N’atụ 14(a), anyị hụrụ ihe isiahịrị (Okoro) mere, ya bụ gbu nke zipụtara echiche nke 

ahịrịokwu a n’uju. Ma e lezie anya na 14(b), anyị ga-achọpụta na e nwere mgbagwoju 

anya n’ihi na ngwaa adịghị ya nke mere ka echiche dị na ya ghara izu ezu. 

 

E wepụ nghọta ọ na-enye okwu, ọ bụkarị site na ngwaa ka e si emebe mkpụrụokwu dị 
iche iche dị ka mfinitivu, jerọnd, aha, dg. Nke a so mee na ọnụọgụ ngwaa e nwere 

n’asụsụ Igbo bara ụba nke ukwu. Ka anyị lee anya n’atụ a sitere n’Ezeomeke 

(1999:78) ebe o kwuru: “E nwere ike iwere otu isingwaa bawanye ya, a na-enweta ihe 

ndị a: ngwaa, nganihu, nsonaazụ, mfinitivu, ntimiwu na mkpọaha”. Lee atụ mbawanye 

isingwaa dị ka o zipụtara n’ebe a: 

15. Mbawanye isingwaa 

Isingwaa Ngwaa Nganiihu Nsonaazu Mfinitivu Ntimiwu Mkp ọaha 

1.  -bịa 
 
 

bịara 
abịa 
bịaala 

ịbịa 
abịa 
ọbịa 

bịara 
bịawa 
bịaghị 

ịbịa 
ịbịawa 
bịaghị 

bịa 
bịawa 
bịala 

ọbịbịa 
ọbịa 
mbịmbịa 

2.  -chu chuo 
churu 
echu 

echu 
ichu 
ochu 

churu 
chuchaa 
chute 

ichu 
ichute 

chuo 
chute 
chula 

ochuchu 
ochu 
 

3.  -cho chọrọ 
chọchaa 
chọwa 

ịchọ 
achọ 
ọchọ 

chọọ 
chọta 
chọwa 

ịchọ 
ịchọta 
ịchowa 

chọọ 
chọta 
chọwa 

ọchụchọ 
ọchọ 
 

4.  -bi bi ibi 
ebi 
obi 

biri 
bila 
biwe 

ibi bie 
bila 
bikwaa 

obibi 
obi 
mbido 

5.  -du duru 
dute 
duba 

idu 
edu 
odu 

duo 
dute 
dumi 

idu 
idula 
iduje 

duo 
dula 
duje 

odudu 
odu 
 

6.   -ko kọrọ 
akọ 
kọọ 

i ̣ḳọ 
akọ 
ọkọ 
ụkọ 

kọọ 
kọrọ 
kọwa 
 

ịkọ kọọ 
kọrọ 
kọchaa 
 

akụkọ 
akọmakọ 
ọkụkọ 
 

7.   -ke kee 
kere 
eke 

ike 
eke 
oke 

kee 
kela 
kewe 

ike 
ikecha 

kee 
kechaa 
kekwaa 

okike 
oke 
 

8.   -gba gbawa 
agba 
 

ịgba 
agba 

gbala 
gbami 
gbaa 

ịgba gbaa 
gbara 
gbawa 

o ̣g̣bụgba 
mgba 

9.    -me mere 
eme 
mechaa 

ime 
eme 
ome 

mela 
mee 
meta 

ime mee 
mere 
mechaa 

omume 
emume 
mmemme 

 
(Ezeomeke 1999:79-80) 

Atụ a dị n’elu na-egosị na ngwaa dị nnukwu mkpa n’asụsụ Igbo.   

Ntọala ngwaa bụ isingwaa dị ka je, gụ, we, gbu, mu, dgz. Ọ bụzị site n’isingwaa ka e 

si amụba okwu Igbo dị iche iche. E nwere nkenụdị isingwaa atọ. Ha bụ: 

 
16(i) Isingwaa mfe dị ka, je, gụ, wè, gbu, ma, bịa, nyụ, ṅụ, dg. Ndị a na-enwe otu 

nkejiokwu ma na-ezipụta otu echiche. 

 

16(ii) Isingwaa nha dị ka, gbaba, chụgbu, ripụ, jeru, weje, dg. Nke ọ bụla na ndị a bụ 

isingwaa abụọ nyere nghọta n’otu n’otu wubere ya nke e ji kpọọ ha isingwaa 

nha. 

16(iii) Isingwaa ùkwù dị ka ndị a: wère, bàta, gòte, bùte, màra. Ị ga-ahụ na isingwaa 

ùkwù na-enwe otu isingwaa mfe nwere nghọta doro anya ma nwezie 

mgbakwụnye nke nghota ya adịghị edo anya. 

Ọdịdị ngwaa e nwere gụnyere ngwaànsọ̀. Nke a bụ ngwaa ndị na-anọ n’isi nkebiokwu 

kengwaa. Ọ bụkwa site na ha ka e si enwete tens, aspekt na muud. Ngwaànsò  ̣bụkwa 

ụdị ngwaa na-ahọrọ mmeju dị ka nnara ma ọ bụ nnapụta, ma ọ bụkwanụ ha abụọ n’otu 

oge. 

Nchọpụta gosịkwara na ngwaànsọ̀ nwere nkenụdị abụọ. Ha bụ Ngwaandị̣ na Ngwaa 

omume, ndị Emenanjọ (1991) kọwaburu dị ka ngwaandi na ǹgwaamme.  

Ngwaandị na-egosi ọnọdụ mbunuche ndịgide/mgbatị oge gbasara mmadụ ma ọ bụ ihe 

a na-ekwu maka ya; ọ bụghị ọnọdụ omume. Nke a mere na ọ naghị ebu “nsonazụ 

ngawanye”. Atụ ngwaandị na ụzọ ndepụta ya dị iche iche gụnyere ndị a: 

17a (i) bù (ibu)  16b (i) bù(ru) ibu  16ch (i) dı́ ̣ (ọcha) 

      (ii) bà (uru)                        (ii) bà(ra) uru           (ii) nọ̀ (n’ụlọ) 

      (iii) nwé (ohere)                (iii) nwè(re) ohere            (iii) bí (n’Ọnịcha) 

      (iv) kọ́ (ụkọ)                      (iv) kọ̀(ro) ụkọ             (iv) bụ́ (ezigbo mmadụ) 

      (v) ré (ure)                         (v) rè(re) ure           (v) bú (ibu) 

        (vi) kwụ́ (ọtọ) 

 

Atụ 16a na-ezipụta Ngwaandị, ebe 16b na-egosi atụ ebe ọ na-ebu nsonazụ rU 

(r+ụdaume) na-abụghị nke tens ndịnazụ, kama ọ na-ekwu maka ihe ka na-eme mgbe a 

kpụ okwu ahụ n’ọnụ. Ma atụ 16ch na-egosi ngwaandị ndị adịghị ebu rU ma ọ bụ 

nsonazụ ọ bụla. 

Ngwaa omume na-ezipụta òmume ihe, ọ bụghị ọdịdị ihe. Ha bara ụba n’asụsụ Igbo 

karịa ngwaandị. E kewara Ngwaa omume ụzọ atọ “dị ka nnabata mmeju ha siri dị na 

ndokọokwu” (Ikekeonwu na ndị otu odee ya 1999:103). Nkewasi ndị a bụ: 

(i) Ndị na-adighị enwe nnara, Ịma atụ 

18(i) Mmiri zoro (zo) 

         Ọkụkọ ahụ nwụrụ (nwụ) 

         Ọnwa na-eti (ti) 

 

(ii) Ndị na-enwe otu nnara, Ịma atụ: 

 18(ii) Ha ṅụrụ mmanya (ṅụ) 

           Nne ha kwọ nwa (kwọ) 

           Nnamdị ma ụlọ gị (ma) 

 

(iii) Nd ị na-enwe nnara abụọ, Ịma atụ ha gụnyere ndị a: 

 18(iii) Onye isi mahadum ga-enye Ibe ahụhụ (nye) 

            Onye nkuzi ziri ụmụaka ihe (zi) 

            Ndị ohi nara Ọlụchukwu akpa (na) 

 

Ezeomeke (1999) kọwakwara ngwaa dị ka mkpụrụokwu dị ezigbo mkpa n’ibupụta ozi 

ma ọ bụ echiche dị n’ahịrịokwu. Ọ kọwara ngwaa dị ka ụ̀mị̀ asụsụ Igbo ma bụrụ nke a 

na-esi emebe ọtụtụ mkpụrụokwu. 

Ezeomeke (1999) gakwara n’ihu kọwapụta ụdị ngwaa ndị ọ kpọrọ ngwaa nnọrọonwe 

na ngwaa chọrọ nnyemaaka (Ihu 75). Ngwaa nnọrọonwe bụ ngwaa nke ọ kọwara ka 

ụdị naanị ya na-anọ n’otu ahịrịokwu ma na-ezipụta otu echiche otu mgbe ahụ dị ka ji, 

nọ, ga, me, zụ, bata, dgz. Lee atụ ha na ndoko̩ okwu : 

18(iv) Okwudịlị ji  ego. 

 Nne m nọ n’usekwu 

 Nna m batara tupu chi ejie 

 Anyị gara ahịa ka anyị zụta ihe, dgz 

Ngwaa ndị chọrọ nnyemaaka bụ ngwaa ndị ọ kọwara dị ka ndị enweghị ike ịkwụrụ 

onwe ha n’ahịrịokwu n’enweghị nnyemaka. Ụdị ngwaa bụ nke a na-akpọ 

omekangwaa ma ọ bụ mmekangwaa (Ezeomeke 1999:83). Ọ kọwabuola sị : “Mgbe ọ 

bụla anyị nwere  ngwaa chọrọ nnyemaka ọ bụ ya na nnyemaka ya ka a na-akpọ 
ngwaa” (ihu 76). 

Omekangwaa bara ụba n’asụsụ Igbo. A na-ewube omekangwaa site n’ịgbakwụnye 

udaume e=/a= n’isi ngwaa (Emenanjọ (1987) ; Ezeomeke (1999).                                  

Dị ka Emananjọ (1987) si zipụpta, omekangwaa nwere njirimara ndị a : 

 Ọ na-anabata mgbakwụnye mgbanwe 

Ịma atụ: 

    Nganihu   Isingwaa       Mmekangwaa 
               18(v) i. e      +       -je                =eje                    (Ọ na-eje ozi) 
    ii. a    +      -za                =aza                   (Aṅụrị ga-aza ụlọ) 

                 Nganihu   Isingwaa       Nsonazụ      Mmekangwaa 

                 iii. e        +      je         +        re                  =ejere            (Ọ ga-ejere ya ozi)    
       iv. a        +      za        +        chasị             =azachasị       (Ọ na-azachasị ụlọ) 

 

 Ọ na-anabata nnyemaka ndị a : na, dị, ga, ma, dgz. 

Ịma atụ nnyemaka ndị a na ndokọokwu : 

18(vi) i.Nnenna na-abịa 

          ii.Nnenna anaghị abịa 

          i. Nnenna adịghị abịa 

          i. Nnenna ga-abịa ebe a 

         ii.Nnenna gaara abịa ebe a. 

 

N’eziokwu, ihe a ga-ekwu gbasara ngwaa n’asụsụ Igbo bara ụba nke ukwu. Ma anyị 
kebììrì ndị metụkarịrị ihe ọmụmụ a. 

 

Nnwale 5 

1. Kọwaa ihe ngwaa pụtara. 

2. Isi ngwaa ole ka e nwere ? Nye atụ nke ọ bụla. 

3. Kọwaa nkenụdị ngwaa e nwere na ọnọdụ na ọrụ ha na ndokọokwu. 

4. Were atụ ndị ga-adị mma kọwaa etu ngwaa si amụba okwu n’asụsụ Igbo. 

4.0 Mmechi 

Ị mụrụ gbasara ngwaa, nkenu̩ di̩ na ọdịdị ngwaa dị iche iche. Ị hụkwara ọdịdị isi ngwaa 

e nwere n’Igbo na ụzọ dị iche iche e si enwete okwu site na ngwaa. 

5.0 Nchịkọta 

Ngwaa na-egosị ihe e mere n’ahịrịokwu, ọ na-ebukwa mgbakwunye dị iche iche  e ji 

ezipụta okwu dị iche n’asụsụ Igbo. Ngwaa nwere ike ịkwụrụ onwe ha ndị a na-etinye 

mgbakwụnye dị iche iche. Ha ka a kpọrọ ǹgwáàǹsọ̀ nke e sikwa na ya nwete nkenụdị 
ngwaa ndị a kpọrọ ngwaa ọdịdị na ngwaa omume. Ngwaa ọdịdị dịkwa ụzọ abụọ, ndị 
na-ebu nsonazụ -rU na ndị adịghị ebu nsonazụ –rU. Ngwaa omume bụ ndị na-ezipụta 

òmume ihe ; n’ime ha ka e nwere ndị na-adịghị ewe nnara (mmeju), ndị na-ewe otu 

nnara (mmeju) na ndị na-ewe nnara abụọ (mmeju nnara na mmeju nnapụta). 

 

6.0 Nrụtụaka/Ngụmi 

Emenanjọ, E.’Nọlue (1991). Nchikọta Asụ̀sụ̀ nà Ụ̀tọasụ̀sụ̀ Ìgbo Ìzugbe. Ikeja:  
Longman Nigeria. 

 
Emenanjọ, E. Nọlue (1987). Elements of Modern Igbo Grammar. Ibadan : University  

Press. 
 
Ezeomeke, S. O. (1999). Igodo Ụtọasụsụ Igbo. Enugu : Easy Quality Press. 
 
Ikekonwu, Clara; Ezikeojiaku, P. A.; Ubani, Anosike; Ugoji, Jumbo (1999). Fọnọlọji  

 na Grama Igbo. Ibadan : University Press. 
 
Onwudiwe, George E. (2003). ‘Nootu nkụzi ihe ọmụmụ IGB.403’. Nnamdi Azikiwe  

     University, Awka.   

Yunit 4 : Nkejiasụsụ Igbo III: Nk ọwaaha na Nkwuwa 

Ndịna 

1.0 Mkpọlite 

2.0 Mbunuche 

3.0 Ndịna kpọmkwem 

3.1 Nkọwaaha 

3.2 Nkwuwa 

4.0 Mmechi 

5.0 Nchịkọta 

6.0 Nrụaka/Ngụmi 

1.0 Mkpọlite 

N’ ịga n’ihu na nkọwa nkejiasụsụ Igbo dị iche iche, ị ga-amụ gbasara Nkọwa na 

Nkwuwa na Yunit ihe ọmụmụ nke a. Dị ka anyị kọwara na Yunit 1, mkpụrụasụsụ ndị 
bụ nkejiasụsụ nkọwa na nkwuwa bụgbado kennọrọonwe ma soro na ndị anyị gụrụ na 

nkejiasụsụ ndị sara mbara (ndị na-anabata mkpụrụokwu ọhụrụ).   

 

2.0 Mbunuche 

Na njedewe ihe ọmụmụ a, ị ga-enwe ike 

a. ịkọwa ihe nkejiasụsụ nkọwa na nkwuwa pụtara 

b. ịkpopụta nkenụdị nkọwa na nkwuwa dị iche iche 

ch.itinye ha ebe ha dabara na ndokọokwu 

3.0 Ndịna kpọmkwem 

3.1 Nkejiasụsụ Nkọwaaha  

Nkọwaaha bụ mkpụrụokwu ndị na-akọwa mkpọaha. Otu njirimara nkọwaaha bụ na ọ 

na-eso mkpọaha ọ na-akọwapụta na ndokọokwu, ma e wezụga ‘ajọ’ nke na-ebute 

mkpọaha ọ na-akọwa ụzọ. Ọzọ, e wepụ aha ọ na-akọwa, ọ naghị akwụrụ onwe ya na 

ndokọokwu. 

Dị ka Ezeomeke (1999:88) si gụpụta, nkenụdị nkọwaaha gụnyere: 

i. Nkọwa: Nkọwa e nwere n’asụsụ Igbo dị ole na ole. Ịma atụ: 

19(i) ojii = Ọ dị mkpa iji ehihie chọwa ewu ojii. 

         ọcha = Uwe ọcha ka a ga-eyi gaa mmemme ahụ 

         ọma = Omume ọma na-eweta uru. 

         ukwu = Ihe ukwu mere n’obodo ta a. 

         ntà = A chorọ ntụnye onye ntà na onye ukwu. 

         ajọ/ọjọọ = Ime ajọ ihe/ihe ọjọọ na-ebute obi erughị ala. 

         ọkpọọ = Azụ ọkpọọ na-atọ ụtọ n’ofe. 

 

ii. Nkọwaaha Nrụaka: Nke a bụ ụdị nkọwaaha nke na-arụga aka kpọmkwem n’onye 

ma ọ bụ ihe a na-ekwu maka ya. Ha dị naanị abụọ n’asụsụ Igbo. Ha bụ ‘a’ na ‘ahụ’. 

Lee atụ ha na ndokọokwu: 

 

19(ii) a = Ule a siri ike 

          ahụ = Mmadụ niile ndị ahụ bịara gba osiarị kwuru otu ihe ahụ. 

iii. Nkọwaaha Mkpokọta: Nke a bụ ụdị nkọwaaha e ji egosi ihe a chịkọtara ọnụ wee 

kọwaa. Atụ ya gụnyere ndị a: dum, niile, nchá, naanị, naabọ, naanọ, neeri, dgz 

19(iii) Mmadụ dum/niile/ncha/neeri ga-eketa oke n’ego ahụ. 

iv. Nkọwaaha Nkeonye: Nkọwaaha nke a na-ezipụta onye nwe ihe. Ọ bụkarị 
nnọchiaha ndị a ka e ji ezipụta ya – m, gị, anyị, unu, ha. Dị ka nkọwaaha ndị ọzọ, ha 

na-eso aha ha na-akọwa. Ịma atụ ya na ndokọokwu: 

19iv. Ọkụkọ ọcha m/gị/ya/anyị/unu/ha niile anwụọla. 

Ọ dịkwa mkpa ịkọwa na mgbe ụfọdụ, aha ne-ewere ọnọdụ nnwe na-anọ na 

ndokọokwu. Mgbe nke a mere, ọ ga-arụ ọrụ nnwe. Ịma atụ: 

19(v) Anya Nnenna na-acha ọbara ọbara. 

         Akwụkwọ gọvmenti erutela onye isi ụlọakwụkwọ aka. 

         Ụgbọala gọvmenti bara ụba. 

 

I lezie anya n’atụ ndị a, ị ga-achọpụta na Nnenna na gọvmentị nọ n’ọnọdụ nnwe ga-

anọ. Ọzọ, ha na-ezipụtacha onye nwe anya, akwụkwọ na ụgbọala na ndokọokwu ndị 
a.   

Nnwale 1 

1a Kọwaa nkọwaaha. 
 b. Kowaa nkenụdị nkọwaaha e nyere 

2. Nye atụ nkọwaaha na ndokọokwu. 

3.2 Nkejiasụsụ Nkwuwa 

Nkwuwa bụ nkejiasụsụ na-akọwapụta etu e si mee ihe. Ya bụ, ọ na-ekwupụta nke ọma 

ihe ngwaa kwuru ma ọ bụ mere nke mere ụfọdụ ji ekwu na ọ na-aja ngwaa ike na 

ndokọokwu. Ọtụtụ mgbe, ọ na-eso ngwaa ọ na-aja ike. Nkwuwa na-etinyeso nghọta 

n’ihe a na-ekwu. E kewara nkwuwa n’ụzọ ndị a: 

i. Nkwuwa keoge: Ịma atụ: tá à, ugbu a, ụnyaahụ, afọ 2018, dgz. 

20(i) Azụka bịara be anyị ụnyaahụ. 

         Mmezinw bara mahadu n’afọ 2018, dgz. 

ii. Nkwuwa keọdịdị/keomume: (Ikekonwu na ndị otu odee ya (1999). Ụdị nkwuwa 

nke a na-akọwa akparamagwa isiahịrị jiri mee ihe o mere. Atụ ya gụnyere ndị a: 

ozugbo/ozigbo, ọfụma, ọsọ ọsọ, ngwa ngwa, ọnwụ ọnwụ, ́íké íké, dgz. 

 

Lee atụ ya na ndokọokwu –  

20(ii) Ọ na-aga ije ọsọ ọsọ/nwayọ nwayọ. 

          Ọ na-eme íké íké/nawyọ nwayọ. 

iii. Nkwuwa Nsinamgbakwụnye: Nke a bụ nkwuwa ndị e ji mkpụrụokwu ndị e ji eme 

mgbakwụnye n’oge ndị ọzọ emepụta. Ọ gụnyere atụ ndị a: kwá, chá, ǹno ̣́o ̣̄ , hụ́, kwú, 

chà, rı̣ŕı ̣,́ dı ̣,́ gá,zí, dgz. Lee atụ ya ụfọ na ndokọokwu: 

20(iii) Biko bịakwa // Onye kwa ga-eso je? 

           Ọ dı ̣̀̀ǹno ̣́o ̣̄  mma // Mụ ǹnóọ ̣̄  ka ọ hụrụ ọ ga-akpọ. 

           Olee ndị gá ga-eri nri?  

           Gị kwu so na ndị a họpụtara? dgz. 

Nnwale 2 

1. Gịnị ka nkwuwa na-arụ n’ahịrịokwu? 

2. Ụzọ ole ka e kewara nkwuwa? Depụta ha. 

3. Kọwaa nkwuwa nsinamgbakwụnye ma nye atụ ọnọdụ ya na ndokọokwu. 

  

4.0 Mmechi 

E lebara anya na nkejiasụsụ nkọwaha na nkwuwa na Yunit a. E zipụtara nkọwa ha, 

ọdịdị ha na ọnọdụ ha na ndokọokwu. A kọwakwara usoro mwube ha, tụmadụ nkwuwa 

nke e sitere na mgbakụnye wube. 

 

 

 

5.0 Nchịkọta 

Nkọwa e nwere n’asụsụ Igbo dị ole na ole. Ma ọ bụkwa nkejiasụsụ dị mkpa n’ihi na ọ 

na-arụ ọrụ pụrụ iche. E nwekwaziri nkenụdị nkọwaaha dị iche iche dị ka nkọwaaha 

nrụaka, nkọwaaha mkpokọta na nkọwaaha nkeonye. 

N’aka nke ọzọ, nkejiasụsụ nkwuwa, nke na-ekwupụta etui he si mee nwekwara 

nkenụdị atọ ndị a: nkwuwa keoge, nkwuwa keọdịdị/keomume na nkwuwa 

nsinamgbakwụnye. Nkwuwa sokwa na nkejiasụsụ na-arụ ọrụ dị ka ọdụahịrị na 

ndokọokwu. 

 

5.0 Nrụtụaka/Ngụmi 

Ezeomeke, S. O. (1999). Igodo Nghọta Ụtọasụsụ Igbo. Enugu: Easy Quality Press 

Ikekonwu, Clara; Ezikeojiaku, P. A.; Ubani, Anosike; Ugoji, Jumbo (1999). Fọnọlọji  
na Grama Igbo. Ibadan: University Press.  

 

 

 

Yunit 5: Nkejiasụsụ Igbo IV: Mbuuz ọ, Njik ọ na Ntimkpu 

Ndịna 

1.0 Mkpọlite 

2.0 Mbunuche 

3.0 Ndịna kpọmkwem 

3.1 Mbuụzọ 

3.2 Njikọ 

3.3 Ntimkpu 

4.0 Mmechi 

5.0 Nchịkọta 

6.0 Nrụaka/Ngụmi 

 

1.0 Mkp ọlite 

Na Yunit 1 – 4 anyị lebara anya lebara anya na nkenụdị nkejiasụsụ Igbo na nkọwa 

nkejiasụsụ Igbo dị iche ichena nkenụdị ha na orụ ha na ndokọokwu. na Yunit 5 n’ebe 

a, ị ga-amụ gbasara nkejiasụsụ ndị ọzọ fọdụrụ na ndị anyị gụpụtara. Ha bụ Mbuụzọ, 

Njikọ, Ntimkpu. Anyị ga-elebakwa anya n’ọdịdị ha na ọrụ ha na ndokọokwu. 

 

2.0 Mbunuche 

Na ngwụcha ihe ọmụmụ a, ị ga-gaghọta ihe nkejiasụsụ mbuụzọ, njikọ na ntimkpu 

pụtara ma gakwa n’ihu 

a. kọwaa ọrụ nke ọ bụla na ndokọokwu 

b. ọnọdụ nke ọ bụla nwere ike ịnọ na ndokọokwu 

ch nkenụdị na ọdịdị nke ọ bụla 

  

3.0 Ndịna kpọmkwem 

 

3.1: Mbuụzọ  

Dị ka nkejiasụsụ Igbo, mbuụzọ so na nke pekarịchara mpe n’ọnụọgụ n’asụsụ Igbo. 

Tallerman (2007) kọwara Mbuụzọ dị ka mkpụrụokwu e ji ezipụta ọnọdụ ebe na ọnọdụ 

oge n’asụsụ. Ya bụ, ọ na-ezipụta ebe ihe dị/mere na oge o mere.  N’asụsụ Igbo, ọ 

bụkarị na ka e ji ezipụta mbuụzọ. Ọ dị ụzọ abụọ e nwere ike isi depụta ya –  

 

(i) Mgbe ọ na-esote aha ma ọ bụ nnọchiaha malitere na mgbochiume, a na-ede ya 

n’uju. Ịma atụ:  

         21(i) na + mgbede = Ọ lọtara na mgbede (nzipụta oge) 

     na + mmiri = Obi mabara na mmiri (nzipụta ebe) 

     na + nkụ = Ọ tụkwasara mma na nkụ (nzipụta ebe) 

     na + ya = Ndị ọ na-achị kwenyere na ya.   

 

(ii)  Mgbe ọ na-eso aha malitere n’ụdaume, ụdaume ahụ dị n’aha ọ na-eso 

na-èló   ụdaume a dị na mbuụzọ dị ka n’atụ ndị a: 

              



IGB224    SYNTAX OF IGBO I 
 

49 
 

          21(ii) na + ụlọ = n’ụlọ (nzipụta ebe) 

                    na + ọhịa = n’ọhịa (nzipụta ebe) 

                    na + ụtụtụ = n’ụtụtụ (nzipụta oge) 

                    na + iforo chi = n’iforo chi (nzipụta oge) 

                    na + ịmā = n’i ̣́mā (nzipụta ọnọdụ ụfụrụ) 

                    na + iwe = n’iwe (nzipụta ọnọdụ ụfụrụ)  

                    na + agbanyeghị = n’agbanyeghị (nzipụta ọnọdụ ụfụrụ), dgz 

 

Rịba ama na ebe ụfọdụ e ji mbuụzọ ezipụta nwekwara ike bụrụ ebe echereche ma ọ bụ 

ebe nhụrụnuche/ụfụrụ di ka n’anwụ, n’iforo chi, na nrọ na ndụ, nà m̀má, ná ḿmā, 

dgz. 

 

Nchọpụta na nkọwa so ya mekwara ka e kwenye na e nwere mkpụrụokwu ụfọdụ ndị 
abụghị mbuụzọ ọdịnala na ma ha na-akpa agwa nzipụta ọnọdụ dị ka mbuụzọ. Ụfọdụ 

mkpụrụokwu ndị a bụ: 

           22. bànyéré = O kwuru okwu bànyéré ego ahụ 

                 gbàsárá = Aṅụrị ekwuteghị gbàsárá akụkọ ohi ahụ 

                 màkà = O biliri n’oche màkà gị. 
Ndị ọzọ gụnyere kémgbè, túpú, síté, bido, ruo, dgz. 

Nnwale 1 

1. Kọwaa ọrụ Mbuụzọ n’asụsụ. 

2. Kedu ọnọdụ mbuụzọ na-anọ na ndokọokwu. 

3.2: Njikọ  

Nke a bụ nkejiasụsụ na-arụ ọrụ njikọ mkpụrụokwu na mkpụrụokwu; nkebiokwu na 

nkebiokwu; nkebiahịrị na nkebiahịrị ma ọ bụ ahịrịokwu na ibe ya. Atụ ya gụnyere ndị 
a: 

23(a) nà          = O ji ube nà mma je ọgụ 

                              = Ndị nne nà ndị nna ga na-elebara ụmụ ha anya nke ọma 

                              = Okoro kpebiri nà ọ ga-alụso Akpụaka ọgụ    

                              = Ọ maghị nà ọ ga-adị ya etu a. 

             23(b) Kà ihe ọma mekwara gị. 
             23(ch) Mà  = Akpaka siri ike mà Obiọzọ nwụdere ya na mgba. 

                                  = Mà onye elu mà onye ala ga-aṅụ iyi. 

             23(d) Mànà  = O nwere ego mànà ọ naghị enye mmadụ ihe 

                    = O jere mànà ọlaghi ̣ ̣
          

             23(e) Màkà nà/n’ihi nà  = Ejekwula ya màkà nà/n’ihi nà iwe dị ya n’obi. 

            23(f) Njikọ ndị ọzọ bụ túpú na kàmà. 

Rịbakwa ama na ụfọdụ mkpụrụokwu na-arụ ọrụ nkejiasụsụ abụọ ma ọ bụ karịa n’ihi 

ọnọdụ ha na ndokọokwu. Na nkọwa ndị anyị nyere n’elu, unu ga-achọpụta na ụfọdụ 

rụrụ ọrụ dị ka ngwaa na mbuụzọ; ụfọdụ rụọ ọrụ dị ka mbuụzọ na njikọ; dgz. 

 

Nnwale 2 

1. Kọwaa mkpụrụokwu ndị e ji eme njikọ 

2. Kọwaa ọnọdụ ndị njikọ nwere ike ịnọ na ndokọokwu 

3.3: Ntimkpu  

Nke a bụ mkpụrụokwu e ji ezipụta mmetụta ihe mere na mberede ma ọ bụ mwute, 

ọṅụ, mgbagwoju anya, dgz. E nwere ike iji olu ike ma ọ bụ olu nro gosịpụta ya. Ha 

bara ụba n’asụsụ Igbo ma n’olundị. Atụ ụfọdụ bụ,  

24. Èwó; Héì; Háà; Óò; Áà; Háwụ̀ ; Ch́éì; Àháà; Táà; Tụ̀ fı ̣à́kwà; Ḿḿm̀; Azịgbakwa; 

dgz. Ntimkpu nwere ike ịkwụ naanị ya, rụọ ọrụ ya. O nwekara ike ịdị n’ahịrịokwu. A 

na-etinye akaramkpu (!) na ntimkpu. 

Nnwale 3 

1a. Kedu ihe ndị ntimkpu na-ezipụta ? 
 b.  Kedu ihe ọzọ e ji ezipụta ntimkpu ma e wepụ mkpụrụokwu ? 

2.   Kọwaa ọnọdụ ndị ntimkpu nere ike ịnọ na ndokọokwu wee rụọ ọrụ ya. 

 
 

4.0 Mmechi 

Na Yunit 5, e nyere nkọwa gbasara mbuụzọ, njikọ na ntimkpu, nkọwa ha ọdịdị ha na 

etu ha si abata ma na-arụ ọrụ na ndokọokwu. Site n’ihe ọmụmụ i mere n’ebe a, a 

chịkọtara nkọwa gbasara nkejiasụsụ Igbo na nkenụdị nke ọ bụla.  

 

5.0 Nchịkọta 

Nkejiasụsụ mbuụzọ, na njikọ so na ndị Ikekonwu na otu ndị odee ya kpọrọ nkejiasụsụ 

ǹdo ̣̀ro ̣̀, ya bụ nkejiasụsụ ndị adịghị anabata mkpụrụokwu ọhụrụ n’etiti ha, ebe ntimkpu 

so na ndị ha kpọrọ nkejiasụsụ ndị sara mbara. Mbuụzọ nwere ndị e ji na egosị na ndị e 

ji usoro mkpọpụta ezipụta. N’otu aka ahụ, njikọ nwere mkpụrụokwu ntọala e ji 

ezipụta ya na kwa ụdị njikọ ndị e ji mkpụrụokwu ndị ọzọ ezipụta. Ntimkkpu n’onwe 

ya nwere ndị e ji mkpụrụokwu ezipụta na ndị ọ bụ site n’akara mkpu. 

 

Ihe Omume 

1. Kọwaa mkpebi a gbaso wee kerisie nkejiasụsụ Igbo. 

2. Kọwaa ọnọdụ na ọrụ ngwaa na ndọkọokwu Igbo 

3. Depụta ma kọwaa nkenụdị ọnụọgụgụ ma were ha mee ahịrịokwu 

4. Kọwaa ihe mbuụzọ pụtara na etu mkpụrụokwu ndị abụghị na si daba dị ka mbuụzọ 

5a.Gịnị ka njikọ na-ejikọ na ndokọokwu ? 
 b. Nye atụ njikọ ise e nwere 
 
6. Ọ bụ iwu na a ga-eji mkpụrụokwu zipụta ntimkpu? Nye nkọwa ga-akwado azìza ọ  
    bụla i nyere.  
 

 

Nrụtụaka/Ngụmị   

Ezeomeke, S. O. (1999). Igodo Nghọta Ụtọasụsụ Igbo. Enugu: Easy Quality Press. 

Ikekeonwu, Clara, Ezikeojiaku, P. A., Ụbani, Anosike, Ugoji, Jumbo (1999). Fọnọlọjị 
na Grama Igbo. Ibadan: University Press. 

S. P. I. L. C (n.d). Ọkaasụsụ Igbo. Onitsha: Vasity Press. 

Tallerman, Maggie (2007). Understanding Syntax. London: Hodder Arnold. 

MODUL 3: AH ỊRỊOKWU NA MPAGHARA AH ỊRỊOKWU 

Modul 3 ga-akọwara gị ihe ahịrịokwu pụtara ma gakwa n’ihu tụriere gị mpaghara 

ahịrịokwu dị iche iche, ndị ga-agụnye nkega ahịrịokwu ga ma ahịrịǹkwo ̣̀ dị iche iche e 

nwere n’asụsụ Igbo. A ga-akọwakwara gị Nkebiahịrị na nkenụdị nkebiahịrị ndị e 

nwere n’asụsụ Igbo.  

Yunit 1: Nk ọwa Ahịr ịokwu 

Ndịna 

1.0 Mkpọlite 

2.0 Mbunuche 

3.0 Ndịna kpọmkwem 

4.0 Mmechi 

5.0 Nchịkọta 

6.0 Nrụtụaka/Ngụmi 

 

1.0 Mkp ọlite  

Na Nkebi ndị gara aga, anyị lebara anya n’usorookwu na mmewere ya nke bụ 

mkpụrụokwu. Anyị kọwakwara na mkpụrụokwu na-ewere ọnọdụ n’ahịrịokwu iji rụọ 

ọrụ nke ọnọdụ ahụ ga-ekenye ya. Na Yunit a, anyị ga-eleba anya n’ahịrịokwu na 

nkọwa ihe ahịrịokwu pụtara. Ị ga-amụkwa ihe e ji ama ahịrịokwu dabara adaba. 

 

2.0 Mbunuche 

Na ngwụcha nkeji ihe ọmụmụ a, ị ga-enwe ike 

a. ịkọwa ihe ahịrịokwu pụtara 

b. ịkọwa ihe ndị na-emewe ahịrịokwu 

ch.ikwu usoro a na-agbaso ewuwe ahịrịokwu  

 

3.0 Ndịna: kpọmkwem: Nkọwa Ahịr ịokwu 

Nkọwa ọdịnala ahịrịokwu na-egosi ya dị ka òtù mkpụrụokwu sokọrọ ọnụ, zuo ezu 

daba n’ụtọasụsụ ma nye nghọta (Finch 2000). Nke a pụtara na ahịrịokwu kwesịrị 
inwezu ihe ndị ga-eme ka o wepụta echiche okwuu dị ka ụtọasụsụ nke asụsụ ọ dị na 

ya si dị. Na nkọwa nke Ọnwụdiwe (2004), “ahịrịokwu bụ òtù ma ọ bụ ndokọ 

mkpụrụokwu ma ọ bụ echiche zuru ezu, nwere ngwaa, daba n’usoro ụtọasụsụ nke na-

agbaso usoro ndị nwe asụsụ si asụ ya ma nye nghọta”. Site na nkọwa ndị a, o gosiri na 

ahịrịokwu ga-adabà ga-enwe njirimara ndị a: 

Ọ ga-enwe ngwaaǹsò. 

Ọ ga-enye nghọta. 

Ọ ga-ezu òkè. 

Etu o sila dị, ụfọdụ mmadụ ndị gụnyere Ikekonwu na ndị otu odee ya (1999), Finch 

(2000), na-akwado ahịrịokwu keotu mkpụrụokwu dị ka ndị a: Daalụ, Ndeewo, Kedụ, 

Àgháá, Pụ̀ ọ́, dgz. Ma e soro nkọwa na njirimara ndị anyị dere n’elu, ha etozughị ịkpọ 

ahịrịokwu. E leghị anya, ọ bụ ya mere Finch (2000) ji kewaa ahịrịokwu ụzọ abụọ ndị e 

nwere ike ịkpọ ahịrịokwu ụkpọrọ na ahịrịokwuídé. Ndị anyị kọwara ka ahịrịokwu 

ụkpọrọ bụ ndị ọ kọwara ka ahịrịokwu ndị ezuchaghị ezu, ebe nke anyị kpọrọ 

ahịrịokwuide bụ nke ọ kọwara dị ka ahịrịokwu ndị zuru ezu. Ọ tụpụtakwara átụ̀ tu ̣̀ 
abụọ ndị o ji kwado echiche a. Mbụ, bụ iwu ụtọasụsụ nke na-achịkwa mwube 

ahịrịokwu; na iwu nke usorookwu, nke na-achịkwa ahịrịokwu mgbe a na-             akpa 

ńkàtá. Ike kwe, ọ bụ echiche ndị a ka Finch (2000) ji kwuo na ahịrịokwu bụ nkebisị 
nka na nke ụtọasụsụ.    

 

Nnwale 1 

1. Kọwaa ihe ahịrịokwu pụtara. 

2. Gịnị ga bụ njirimara ahịrịokwu? 

3. Kọwaa ahịrịokwu ụkpọrọ na ahịrịokwuide. 

 

4.0: Mmechi 

Ị mụrụ gbasara ahịrịokwu na mpụtara ahịrịokwu na Yunit a. e mekwara ka ị matai he 

ndị mjupụtara ahịokwu ọ bụla a ga-akpọ ezi ahịokwu. E mekwara ka ị ghọta na otu 

mkpụrụokwu etozughị ịza ahịrịokwu. A kọwakwara ihe kpatara echiche ndị na-eche 

na otu mkpụrụokwu nwere ike ịbụ ahịrịokwu. 

5.0: Nchịkọta 

Usorookwu ọ bụla a ga-akpọ ahịrịokwu ga-ezu ezu daba n’ụtọasụsụ ma nye nghọta. Ọ 

ga-enwe ngwaanso, ọ ga-ezu ezu ọ ga-enyekwa nghọta. 

 

 
 
Nrụtụaka/Ngụmi 

Finch, Geoffrey (2000). Linguistic Terms and Concepts. New York: Palgrave 
Macmillan. 

 
Ikekonwu, Clara, Ezikeojiakụ, P. A., Ubani, Anọsike, Ugoji, Jimbo (1999). Fọnọlọjị  

na Grama Igbo. Ibadan: University Press. 
 
Onwudiwe, (2004). Nootu ihe ọmụmụ Topics in Igbo Syntax nke Nnamdi Azikiwe  

University, Awka. 
 
  

 

Yunit 2: Nkega Ahịr ịokwu 

Ndịna 

1.0 Mkpọlite 

2.0 Mbunuche 

3.0 Ndịna Kpọkwem 

4.0 Mmechi 

5.0 Nchịkọta 

6.0 Nrụtụaka/Ngụmi 

1.0: Mkpọlite 

Na Yunit 1, ị mụrụ gbasara ahịri̩okwu, mpụtara ahịịokwu, njirimara ahịrịokwu na 

àtụ̀tu ̣̀  a ga-agbaso chọpụta ahịrịokwu kwesịrị ekwesị a bịa na Yunit a, ị ga-amụ 

gbasara nkega ndị dị n’ahịrịokwu, ndị a ga-eji amata ahịrịokwu ndi kwesịrị ekwesị. 
 

2.0: Mbunuche 

Na njedewe ihe ọmụmụ a, ị ga-amụta ma kọwaa 

a. mpaghara dị iche iche ndị mewere ahịrịokwu 

b. usoro nhazi mpaghara ndị n’ahịrịokwu 

 

3.0: Ndịna kpọkwem: Nkega Ahịr ịokwu 

 Isi ihe sịntaaks na-amụ bụ mpaghara di iche iche dị n’ahịrịokwu, mkpụrụokwu ndị dị 
n’ime nke ọ bụla na ihe nke ọ bụla na-arụ n’ebe ahụ. Ahịrịokwu ọ bụla na-enwe nkega 

abụọ: nkega kemkpọaha na nkega kengwaa. Nkega abụọ ndị a bụ agwara ntọala 

ahịrịokwu nke na-ebudo ngwa dị iche iche mejupụtara nke ọ bụla.  

Nkega kemkpọaha na-ebu Isiokwu, ebe nkega kengwaa bụ Okwupụta nke na-ebu 

ngwaa. Dị ka Ezeomeke (1999) si kọwa ya, isiokwu na-abụkarị otu okwu bụ mkpọaha 

ma o bụ ọtụtụ okwu. Ọ kọwakwara na ọ na-anọkarị n’isi mbido ahịrịokwu karịa mgbe 

e nwere mbugharị.  

Dị ka ọ gara n’ihu kọwa, “Okwupụta bụ akụkụ nke abụọ mebere ahịrịokwu ma e 

wepụ isiokwu. Ọ na-ejikarị ngwaa ebido” (ihu 107).  

Lee atụ n’ahịrịokwu a:  

           24(a) Ogbuagụ tiri mkpu.     

    AO 

 
                  Ogbuagụ   tiri mkpu 
        (Isiahịr ị)   (Okwupụta) 

 

Nkega abụọ dị na ya bụ- Ogbuagu // tiri mkpu. E wepụ nke ọ bụla ahịrịokwu a 

agaghịzị ezu ezu, tinyere na nghọta nke ahịrịokwu a nwere ga-adọbi. Atụ ndị ọzọ bụ 

ndị a:  

24(b)   Isiokwu    Okwupụta 
 O     churu mmiri 
 Mụ     anaghị eme mkpọtụ 
 Otu onye n’ime ụmụ akwụkwọ chọrọ ya okwu 
 Nze amaghị okwu   sị na ndị ọzọ ekwuola ihe ọ chọrọ ikwu 
 Elonna na Ekene    bụ ụmụ Abugu 
 

Nkega ndị a bụ ntọala mpaghara ahịrịokwu ọ bụla. Ya bụ dị ka anyị kọwara na mbụ, 

ahịrịokwu ọ bụla dabara ga-ezu ezu. Izu ezu gụnyere na ọ ga-enwe mmalite wee 

nwezie njedewe. Mpaghara nke mbụ bụ ebe isiokwu nke ahịrịokwu dị ma mmpaghara 

nke abụọ bụ ebe njedewe ya, nke ga-ekwupụta ihe ndị fọdụrụ n’ahịrịokwu ahụ. 

Lekwa atụ ọzọ: 

            25(i) Nwoke ogologo ahụ bụ nna m. 

               (ii) Ha gara ahịa ma ha alọtaghị n’oge.  

25(i)    AO 

 

Nwoke ogologo ahụ                      bụ nna m 

Na mpaghara nke mbụ nke ahịrịokwu dị na 25(i), ị ga-ahụ na isiokwu nke ahịrịokwu a 

na-ekwu maka nwoke nke toro ogologo, ebe mmeju ya kọwara onye nwoke ahụ bu. 

Mana ahịrịokwu nke abu̩ o̩ dị na 25(ii) dị iche na nke mbụ n’ihi na ọ bụ ahịrịokwu 

abụọ e jikọrọ ọnụ. Etu a ka nkega dị n’ime ya si dịkwa iche. Ihe ọ pụtara bụ na nkega 

na-adị abụọ, ma ihe ndị na-emejupụta ha anaghị aha n’ahịrịokwu niile. 

Matakwa na ihe anyị na-akọwa ebe a abụghị nseke ahịrịokwu, kama ọ bụ mpaghara a 

na-enwe n’ahịrịokwu ndị na-egosị echiche nke dị n’ime ahịrịokwu ahụ. Etu o sila dị ọ 

dị nnukwu mkpa na nseke n’ihi na nghọta y aga-eme ka nseke dị mfe ma daba. Ọ bụ 

nkega a ka a na-elekwasa anya dị ka ntọala ahịrịokwu dị ka Ụtọasụsụ kendokọ 

Nkebiokwu (PSG) tụpụtara nke  o zipụtara na nkenke etu a : 

25(iii)         AO → NKM    NKN  

Nke a pụtara na Ahịrịokwu (AO) ga-enwerịrị mpaghara  Nkebiokwu kemkpọaha 

(NKM) na mpaghara Nkebiokwu kengwaa (NKN) iji tozu dị ka ahịrịokwu. Rotekwa 

na ọ bụ na Nkebiokwu kemkpọaha ka isiokwu nke ahịrịokwu na-adị, ebe okwupụta 

nke ahịrịokwu ọ bụla na-adị n’ime Nkebiokwu kengwaa.  

4.0 : Mmechi 

Anyị lebara anya na nkega ahịrịokwu nke na-egosị mpaghara usorookwu. A rụtụkwara 

aka n’ihe dị n’ime mpaghara nke ọ bụla ma mekwa ka o doo gị anya na ihe dị na nke ọ 

bụla bụ dị ka ozi na echiche dị na ya si dị. A gwakwara gị na ahịrịokwu ọ bụla zuru 

ezu ma daba adaba ga-enwe mpaghara abụọ , ndị bụ isiokwu nke ahịrịokwu ahụ na 

mmeju ya. 

 

5.0: Nchịkọta 

Ahịrịokwu na-enwe isiokwu na mmeju isiokwu. Isiokwu na-ezipụta onye/ihe na-

eme/ekwu ma mpaghara nke ọzọ na-ezipụta ihe e mere/e kwuru. Ọ bụ n’usoro a ka 

echiche na ozi dị n’ahịrịokwu si aga. 

 

Nnwale 2  

1. Gịnị ka nkega ahịrịokwu pụtara? 

2. Nkega ole ka ahịrịokwu na-enwe? Depụta ha ma were ahịrịokwu gosipụta ha. 

   3.  Were atụ ga kọwaa mmetụta dị n’etiti Nkega ndị na-emewe ahịrịokwu na isiahịrị  
        na okwupụta.   

 

6.0 Nrụtụaka/Ngụmi 

Ezeomeke, S. O. (1999). Igodo Nghọta Ụtọasụsụ Igbo. Enugu: Easy Quality Press. 
 
Ikekonwu, Clara, Ezikeojiakụ, P. A., Ubani, Anọsike, Ugoji, Jimbo (1999). Fọnọlọjị  

na Grama Igbo. Ibadan: University Press. 
 
Onwudiwe, (2004). Nootu ihe ọmụmụ Topics in Igbo Syntax nke Nnamdi Azikiwe  

    University, Awka. 

Yunit 3: Nd ịna Nkega Ahịr ịokwu na ọrụ ha 

Ndịna 

1.0 Mkpọlite 

2.0 Mbunuche 

3.0 Ndi̩na kpọmkwem 

3.1 Ndịna Nkega kemkpọaha 
3.2 Ndịna Nkega kengwaa 

4.0 Mmechi 

5.0 Nchịkọta 

6.0 Nrụtụaka/Ngụmi 

 

1.0: Mkpọlite 

Ka ị mụchara ntọala mpaghara ahịrịokwu na Yunit 2, ị ga-amụzi ihe mewere 

mpaghara ndị a kpọmkwem na Yunit a. Nke a ga-eme ka ị ghọta nke ọma ihe na-

ekwu/na-eme ihe na ihe e kwuru/e mere. 

2.0: Mbunuche 

Na nwụcha ihe omụmụ Yunit a, ị ga-enwe ike 

a. ịkọwa ihe ndị na-adị na nkega ọ bụla nke ahịrịokwu  

b. inye atụ ihe ndị na-adị na nkega ọ bụla 

ch.ịkọwa ọrụ ndịna nke ọ bụla 

3.0: Ndịna kpọmkwem: Ndịna Nkega Ahịr ịokwu na ọrụ ha 

3.1: Ndịna Nkega Kemkpọaha 

Ntọala mwube ahịrịokwu na-adị na nkega abụọ dị ka anyị kwuburu; nkega kemkpọaha 

(nke ọtụtụ na-akpọ nkega keaha: NA) na nkega kengwaa (NN). N’ime nkega nke ọ 

bụla, e nwere mkpụrụokwu dị iche iche, ndị na-arụkọ ọrụ ọnụ. 

Na nkega kemkpọaha, nke anyị ga-akpọwazị nkega keaha NN n’ebe a bụ nkega nke 

na-ebu isiahịrị nke ahịrịokwu ahụ. E lee anya n’atụ 24(a) Ogbuagụ // tiri mkpu, 

isiahịrị ya bụ Ogbuagụ. Dị ka aha ya si gosị ọ bụ mkpụrụokwu na-ezipụta onye/ihe 

kwuru ma ọ bụ mere ihe e mere n’ahịrị okwu ahụ. O nwekwara ike ịbụ aha ma ọ bụ 

otu n’ime mpkọaha ndị ọzọ. Mkpụrụokwu ndị ọzọ na-abata na NN gụnyere 

nnọchiaha, nkọwaaha, ọnụgụgụ, nnwe, nrụaka, na mkpụrụokwu ndị ọzọ tinyere 

nkebiahịrị kenkọwa mgbe ụfọdụ. Lekwa anya n’atu a: 

26.   Ewu ojii anọ ha ahụ dum / gbabara ọhịa // tachara ọka Okeke  

Na nkega kemkpọaha nke ahịrịokwu a, ndịna ya bụ  

         26(i)  Aha = ewu 

                  Nkọwaaha = ọjọọ 

                  Ọnụọgụgụ = anọ 

                  Nnọchiaha = ha 

                  Mkpokota = dum 

                  Nkebiahịrị kenkọwa = gbabara ọhịa 

Ndịna nkebiokwu a dị ka a hụrụ n’elu dị isii, ndi gụnyere nkebiahịrị kenkọwa. Ndịna 

ndị a na-ejikọ aka ọnụ were akọwapụta isiahịrị nke ga-abụrịrị mkpọaha. Ọ bụ nke a 

mere e ji akpọ mkpụrụokwu ndị a nkọwa mkpọaha. Ma ọ dị mkpa ime ka a mara na 

mkpụrụokwu ole ga-adị na nkega a anaghị ahà n’ọnụọgụ dị ka ọ dị n’atụ 24 na ndị ọzọ 

dị ka ya. Atụ ndị ọzọ gụnyere: 

 
            26(ii) Ada // gbara egwu 

                     Ha // gara ahịa [ma] ha // alọtaghị n’oge 

                     Nna m // gara Ọnịcha / zụta ụgbọala [nke] / ndị mba ofesi bufetere n’ala   

                    anyị. 
 
3.2: Ndịna Nkega Kengwaa 

Nkega kengwaa bụ nkega nke na-ebu ngwaáǹsò. Ọ bụkwa nkega a ka anyị kpọrọ 

okwupụta. Ọ bụ ngwaa a bụ isi na nkega kengwaa. Ịma atụ, anyị leba anya n’atụ 24 

ruo 26 n’elu, ngwaanso di na ha bụ ndị a:   

 

               27. tiri  

                     bụ  

                     alọtaghị  
                     tachara  

                     gbara  

                     gara / alọtaghị  
                     gara  

                     zụtara  

 

Ma dị ka ọ dị na nkega kemkpọaha, ọ bụghị naanị ngwaa nwere ike ịdị na nkega 

kengwaa. Mkpụrụokwu ndị ọzọ nwere ike ịdị ya gụnyere: mgbakwụnye dị iche iche; 

nnyemaka ngwaa; nkebiokwu keaha nke na-ezipụta nnara na nnapụta; mmeju ntado; 

nkebiokwu kembuụzo; dgz Ihe ndị a niile na-ejikọ aka emejupụta ozi ngwaa na-ezi 

n’ahịrịokwu ha dị na ya. Lee atụ: 

28. Ewu ojii anọ ha ahụ dum gbabara ọhịa // tachara /ọka Okeke /atacha      
      /n’ubi.  

Na nkega kengwaa a n’elu, mkpụrụokwu ndị mejupụtara ya bụ: 

              28(i) tachara (ngwaanso) 

                     ọka Okeke (nkebiokwu keaha) 

                     ọka (nnara) 

                     Okeke (nnapụta) 

                     atacha (mmeju ntado) 

                     n’ubi (nkebiokwu kembuụzọ) 

                     na (mbuụzọ) 

                     ubi (aha) 

Rịba ama na ọ bụ site na nzipụta nkega na nkebiokwu ndị dị n’ahịrịokwu ka e si enwe 

ike abagide nseke ahịrịokwu. Ikekonwu na ndi otu odee ya (1999:161) kọwara nseke 

ahịrịokwu etu a:  

Nseke ahịrịokwu na-enyere onye na-enyocha grama/ụtọasụsụ aka 
ịmata akụkụ ahịrịokwu dị iche iche na ka ha si metụta onwe ha. Ọ 
na-eme ka onye ahụ mata na ahịrị bụ mkpurụokwu dị iche iche e ji 
ịyagba jikọọ n’usoro dabara adaba.  
 

Nseke na-eme ka a ghọta ndịna ahịrịokwu nke ọma maka na mkpụrụokwu dum na etu 

ha si metụta ga onwe ha. Ọ bụkwa site na nseke ka a na-enwe ike ezipụta ogo 

ndokọokwu abụọ e nwere bụ ndokọ omimi na ndokọ elu nke ọma. 

Ndokọ omimi bụ ogo ndokọ ebe a na-ezipụta ọnọdụ mkpụrụokwu dị iche iche na-anọ 

tupu ha agabiga mgbanwe dị iche iche okwu na-agabiga tupu e kwupụta ha. Ndokọ 

elu n’aka nke ya, na-ezipụta ọdịdị mkpụrụokwu ka e nwechara mgbanwe nke ga-eme 

ka ọ dị mma na ntị mgbe e kwuru ya ma nyekwa nghọta kwesịrị. E nwere usoro nseke 

dị iche iche ma nke anyị ga-enye atụ ya ebe a bụ nseke nkwụgba.    

                           29.     Okeke gara ahịa 

                                       AO   

    

                                   NA                             NN 

 

                                                   Nk                                 NA 

 

                                                    Ndz (rU)           N       A 

                                                                      

                                  Okeke       ra                        ga                    ahịa = Ndokọ omimi      

                                  Okeke                             gara                      ahịa = Ndokọ elu 

 

3.2.1: Mmeju, ọrụ ya na nkenụdị ya 

Mmeju bụ ndịna dị nnukwu mkpa na nkega kengwaa. N’eziokwu, e wepụ ngwaa nke 

bụ isi na nkega kengwaa, echeghị na o nwere mkpụrụokwu ọzọ dị na nkega ahụ dị 
mkpa karịa mmeju. 

Mmeju bụ okwu na-emejupụta ahịrịokwu iji mee ka nghọta ya zuo ezu ma dowanye 

anya. Ọ na-etinyezu nghọta n’ahịrịokwu. N’atụ 28, e nwere ụdị mmeju dị iche iche 

ndị mere ka ahịrịokwu ahụ zuo ezu ma mekwa ka nghọta ọ na-ezipụta dowanye anya.  

Mmeju ndị dị n’ahịrịokwu ahụ bụ nnara (ọka), nnapụta (Okeke), mmeju ntado 

(atacha). Mmeju ndị niile tinyere aka mee ka nghọta ahịrịokwu ahụ zuo ezu ma dokwa 

anya. Mmeju nnara na mmeju nnapụta ka a na-akpọ mmejuahịr ị. E nwekwara 

mmeju ntado, ma nwekwazie nke bụ ahịr ịmmeju nke adịghị n’atụ 28. Ya mere, anyị 
nweziri ike ikwu na enwere ụdị mmeju ndị a: mmeju mkpụrụokwu, mmejuahịr ị, 
ahịr ịmmeju na mmeju ntado. 

Mmejuahịr ị: Nnara, di ka aha ya si gosị bụ mkpụrụokwu nke ihe isiahịrị mere ma ọ 

bụ chọrọ ime dakwasara. Ọ bụ ya na-ewepụta ihe na-achọ ma ọ bụ na-ezi. Lee atụ a: 

29(ii) Ọdụnze gburu agụ 

          Mmọnwụ pịara Ọbịgeli ụtarị 
Na 29(ii), mkpụrụokwu ndị zipụtara ihe isiahịrị ndị dị n’ahịrịokwu ndị ahụ mere bụ 

agụ na ụtarị. N’ihi ya, ha bụ nnara n’ahịrịokwu ndị ahụ.  

 

Nnapụta na-anapụta nnara ihe isiahịrị mere. Dị ka Ezeomeke (1999) si kọwa nnapụta, 

ọ sị: “Nnapụta na-anapụta nnara ihe ngwaa mere ma ọ bụ na-eme. Ọ na-esite n’aka 

nnara arụ ọrụ n’ahịrịokwu”. Ihe nkọwa na-ekwu bụ na nnapụta na-adabere n’ahụ 

nnara were arụ ọrụ nke na-egosị na ọ bụrụ na nnara adịghị n’ahịrịokwu, nnapụta 

agaghị adị ya. Ọnọdụ a ga-enye nnara aha mgbakwụnye bụ mmejuahịrị nnọrọonwe, 

ebe ọ ga-enye nnapụta aha mgbakụnye nke ya dị ka mmejuahịrị ndabe (Onwudiwe, 

2019). E leruo anya n’ọrụ ha na-arụ n’ebe ndị ahụ, a ga-achọpụta na ha na-emeju 

ahịrịokwu ndị ahụ. 

 

 Ahịr ịmmeju: Mmejuahịrị bụ mkpụrụokwu dị iche iche na-emejupụta ngwaa 

n’ahịrịokwu, ma Ahịrịmmeju bụ nkebiahịrị nke na-abata na njedewe ahịrịokwu ma 

bụrụkwa nke na-emeju nghọta dị n’ahịrịokwu e nyeburu na mbụ. Ya bụ, ahịrịmmeju 

adịghị abụ otu mkpụrụokwu. Nkebiahịrị ndị na-arụ ọrụ ahịrịmmeju gụnyere ndị a: na-

kemmeju, ma-kemmeju, sị-kemmeju na ka-kemmeju. 

 

Na-kemmeju bụ ahịrịmmeju nke e ji na ezipụta. Lee atụ ya n’ahịrịokwu ndị a: 

29(a) Eze gwara ya na ọ ga-adịrị ya mma 
 O kwuru na ha abụọ ga-eso bịa 
 
N’atụ ndị a, ị ga-achọpụta na e nwere nkebiahịrị abụọ na ha, otu bụ nke ihe isiokwu 

ebe nke e ji na malitete na-emeju echiche dị na nke e kwuburu na mbụ. 

 

Ma-kemmeju bụ ahịrịmmeju nke ma na-amalite n’ahịrịokwu. Lekwa atụ ya 

n’ahịrịokwu ndị a: 

29(b) Ọ ga-eri nri ma o jechaa ozi 
          Anyị amaghị ma ihe ọ gwara ya ọ bụ eziokwu 

 

Sị-kemmeju bụahịrịmmeju nke sị na-amlite na ndokọokwu. Ọtụtụ na-ahụkwa ụdị 
ahịrịmmeju a dị ka nke na-eewebata ntimiwu dị ka n’atụ ndị a dị n’okpuru: 

29(ch) Nna Obiọra bara mba sị ya laba ụra 
 Onye isi kwuru sị ohere adịghịzi 

   

Ka-kemmeju na-eji ka amalite ma bụrụkwa nke na-ezipụta arịrịọ ma ọ bụ ekpere. Lee 

atụ ka-kemmeju: 

29(d) Amara gwara nne ya ka chi bọọ 
         E kwekọrịtara ka e mere ya ebere 

Mmeju ntado bụ mmeju nke na-emejupụta ngwaanso dị n’ahịrịokwu. N’ihi ya, ọ na-

atado n’ahụ ngwaa ọ na-emeju nke nyere ya aha mmeju ntado. Lee atụ mmeju ntado 

n’ebe a: 

29(e) Okoro zuru ego ahụ ezu 
          Onye ahụ kwuru okwu kwutere ya ekwute 

 

E lee anya na mmeju ndị dị n’ahịrịokwu ndị a, a ga-ahụ na ha yitere ngwaa ndị ha na-

emeju. Nke a na-egosị na ha na-esite na ngwaa ndị ahụ apụta nke mere e ji akpọ ha 

mmeju ntado. N’ihi ya, mmeju ntado adịghị akwụrụ onwe ya na ndokọokwu.  

 

Njirimara mmeju ntado ọzọ bụ na ọ na-esi n’isi ngwaanso nke ahịrịokwu ọ dị na ya 

apụta. A na-enwete ya site n’ịgbakwụnye nganihu a ma ọ bụ e n’isi ngwaa ọ na-

emeju.Tinyere imeju ngwaa, a na-eji mmeju ntado egosị na ihe e mere ma ọ bụ e 

kwuru bụ eziokwu enweghị mgbagha.  

 
Na nchịkọta, ị ga-ahụ na mmeju di ezigbo mkpa n’ahịrịokwu n’ihi na a na-eji mmeju 

eme ka okwu ma obụ echiche dị n’ahịrịokwu zuo ezu. Ị ga-ahụkwa na e nwere 

nkenụdị mmeju dị iche iche. ọ ga-edokwa gị anya na mmeju bụ otu n’okwu ndị na-adị 
na nkega kengwaa.  

 

Mmechi 

Ị hụla ihe ndị dị n’ime nkega nke ọ bụla. Ị hụkwala ọrụ nke ọ bụla na-arụ. Nke a ga-

eme ka i nwee ike kọwaa mmewere nkega nke ahịrịokwu ọ bụla e nyere gị mgbe ọ 

bụla. 

5.0: Nchịkọta 

Nkega nke ahịrịokwu ọ bụla nwere ihe ndị na-emejupụta ya. ihe ndị ahụ bụ nkejiasụsụ 

ndị na-abata na nke ọ bụla na ihe ọ na-arụ n’ebe ahụ. A bịa na nkega keaha, ọ ga-enwe 

isiahịrị nke ga-abụrịrị otu n’ime mkpọaha ndị e nwere. E wepụ isiahịrị ahụ, nkejiasụsụ 

ndị ọzọ dị n’ime ya ga-arụ ọrụ nkọwa isiahịrị ahụ nke a na-akọ nkọwa mkpọaha. 

 

Na nkega nke ngwaa, ngwaa na ọdịdị ya dị iche iche na-abụ isiokwu ya. ihe ndị ọzọ 

nweziri ike ịbata n’ebe a gụnyere nkebiokwu kemkpọaha, nkebiokwu kenkwuwa, 

mmeju ntado, dgz. 

 

Nnwale 3 

1. Nye otu ahịrịokwu ma zipụta nkega ya ga na ndịna ha. 

2. E wepụ isiokwu nke nkega ọ bụla, gịnị ka mkpụrụokwu ndị o̩zọ na-arụ? Nye atụ ole   
    na ole. 

3. Kọwaa mmeju na ihe mmeju na-arụ n’ahịrịokwu. 

4. Depụta ma kọwaa ụdị mmeju dị iche iche e nwere ma nye atụ na nke ọ bụla. 

 

6.0: Nrụtụaka/Ngụmi 

Ezeomeke, S. O. (1999). Igodo Nghọta Ụtọasụsụ Igbo. Enugu: Easy Quality Press. 

Ikekonwu, Clara, Ezikeojiakụ, P. A., Ubani, Anọsike, Ugoji, Jimbo (1999). Fọnọlọjị  
na Grama Igbo. Ibadan: University Press. 

 



IGB224    SYNTAX OF IGBO I 
 

70 
 

Yunit 4: Nkebiokwu di ̩  iche iche 

Ndịna 

1.0 Mkpọlite 

2.0 Mbunuche 

3.0 Ndịna kpọmkwem 

4.0 Mmechi 

5.0 Nchịkọta 

6.0 Nrụtụaka/Ngụmi 

 

1.0: Mkpọlite 

Ugbu a ị mụtarala ihe ahịrịokwu bụ, nkega ahịrịokwu na ndịna nkega ahịrịokwu, ị ga-

amụ gbasara nkebiokwu dị iche iche na-adị n’okwu. 

2.0: Mbunuche 

Na njedewe ihe ọmụmụ a, ị ga-enwe ike ịmata ihe nkebiokwu pụtara site  

a. n’ịrụtụ nkebiokwu aka ebe ọ bụla ị hụrụ ya na ndokọokwu 

b. n’ikwu ọdịdị nkebiokwu dị iche iche e nwere 

ch.n’iji nkebiokwu mee ahịrịokwu ndị ga-adaba 

3.0 Ndịna kpọmkwem: Nkebiokwu Igbo dị iche iche 

Na nkega nke ahịrịokwu ga, e nwere ike inwete nkebiokwu dị iche iche. Nkebiokwu 

n’onwe ya bụ mkpụrụokwu abụọ ma ọ bụ karịa sokọrọ n’otu ndokọokwu ma na-ejikọ 

aka were atụnye ụtụ na nghọta nke ahịrịokwu ha batara na ya. Ihe ọ pụtara bụ na 

nkebiokwu anaghị ezipụta nghọta zuru oke mgbe ọ kwụ naanị ya. N’asụsụ Igbo, e 

nwere nkebiokwu ndị a: 

i. Nkebiokwu keaha: Nke a bụ mkpọaha abụọ ma ọ bụ karịa ndị bịakọtara ọnụ n’òtù 

nke aha ma ọ bụ mkpọaha na-anọ dị ka isiokwu ya. Ịma atụ: 

  30a (i) Ala anyi Naịjir ịa buru nnukwu ibu.  

       (ii) Ọ kọkwara akụkọ ndị ahụ niile onye nke mbụ kọrọ. 

 

ii. Nkebiokwu kengwaa: Nke a bụ ngwaa ole na ole na-esokọ ọnụ na ndokọokwu ma 

na-atụnyekọ ụtụ ọnụ n’ahịrịokwu ha dị n’ime ya. Ịma atụ: 

    30b (i) A kpaa akpaa a rahụ n’ute. 

          (ii) I kwesịghị ịdị na-aba mba mgbe niile. 

                               

iii. Nkebiokwu kenkọwaaha: Nke a bụ nkebiokwu abụọ ma ọ bụ karịa na-ayịkọ na 

ndokọokwu ma na-akọwa aha dị na ya. Ịma atụ: 

     30ch (i) Adaugo chọrọ ịlụ onye nwere nnukwu ego. 

            (ii) Ị hụ nwoke mkpụmkpụ, mara na ọ bụ ya. 

 

iv. Nkebiokwu kenkwuwa: Nke a bụ ole na ole sokoro ọnụ ndị jikọrọ aka na-ezipụta 

ọnọdụ ma ọ bụ etu ihe si mee. Atụ ya gụnyere: 

      30d (i) Ọ na-akọ akụkọ ahụ kwa mgbe ọ bụla a kpọlitere ya. 

            (ii) Ọ nọ na-eme gwọlị gwọl ị ha wee hapụ ya laa. 

     

v. Nkebiokwu kembuụzọ: Nke a bụ nkebiokwu nke mbuụzọ bụ isiokwu ya. Ịma atụ: 

      30e (i) O zoro n’agịga ụlọ. 

            (ii) Nna m kwuru okwu banyere agwa ọjọọ ya. 

                               

vi. Nkebiokwu Kemfinitiv : Nke a bụ mkpụrụokwu abụọ ma ọ bụ karịa nke mfinitiv 

malitere. Ịma atụ: 

       30f (i) Inyere ndị mkpa aka bụ ezi agwa. 

            (ii) O zighị ezi ịṅụ mmanya mgbe niile. 

Ihe ndị a niile e ji akaraedide mgbcha n’atụ ndị a niile bụgbado nkebiokwu.nke ọ bụla 

na-ejikọ aka etinye echiche n’ihe a na-ekwu. 

 

Nnwale 4 

1. Kọwaa ihe Nkebiokwu pụtara 

2. Depụta Nkebiokwu ndị e nwere n’asụsụ Igbo, kọwaa ma nye atụ abụọ maka nke ọ   
    bụla. 
 

 

4.0 Mmechi 

E mere ka ị ghọta na nkebiokwu bụmkpụrụokwu ole na ole sokọrọ ọnụ na ndokọokwu 

ma na-ekwu otu ihe. E mekwara ka ị mata na ha dị ụdị dị iche iche ma nwkwa aha dị 
iche iche site n’ihe bụ isiokwu nke nkebiokwu ọ bụla. E nyekwara atụ dị iche iche iji 

gosị nkebiokwu ndị a na ọnọdụ ha nwere ike ịnọ n’ahịrịokwu. 

5.0 Nchịkọta 

Na nchịkọta yunit a anyị kọwara aha dị ka isiokwu nke nkega na nkebiokwu keaha; 

mkpụrụokwu ndị ozọ niile na-abata na nkebiokwu a na-arụ ọrụ dị ka nkọwa mkpọaha. 

Na   nkega na nkejiokwu kengwaa, ngwaanso na-arụ ọrụ dị ka isiokwu. Otu ihe dị 
mkpa nkọwa anyị na yunit a rụtụkwara aka bụ na nkebiokwu keaha nwere ike 

ịdịgbado na nkebiokwu keaha na kengwaa. N’otu aka ahụ ka ngwaa nwere ike ịdị na 

nkebiokwu abụọ ndị a. Nseke, dị ka usoro ịkọwapụta mkpụrụokwu ndị dị na 

nkebiokwu nyere aka zipụta mmekọrịta nke mkpụrụokwu, nkebiokwu, nkebiahịrị na 

ahịrịokwu dị iche iche.     

 

Ihe Omume 

1. Gbado ụkwụ na ntụpụta ndị ọkachamara kọwaa ahịrịokwu. Nyekwa atụ maka azịza  
    i  nyere.  

2. Depụta nkega ndị na-ewube ahịrịokwu na mkpụrụokwu ndị nwere ike ịbata na nke    
    ọ bula. 

3. Nye ahịrịokwu ma were usoro nseke nkwụba gosipụta mmekọrịta nke mkpụrụokwu    
    ndị dị n’ime ya. 

4. Kọwaa nkebiokwu ma were atụ ga-ezipụta nkebiokwu ndị e nwere n’asụsụ Igbo. 

 

6.0 Nrụtụaka/Ngụmi 

Carnie, Andrew (2007). Syntax: A Generative Introduction. Second Edition. Malden: 
Blackwell Publishing. 

Ezeomeke, S. O. (1999). Igodo Nghọta Ụtọasụsụ Igbo. Enugu: Easy-Quality Press. 

Finch, Geoffrey (2000). Linguistic Terms and Concepts. New York: Palgrave 
Macmillan. 

Ikekonwu, Clara, Ezikeojiakụ, P. A., Ubani, Anọsike, Ugoji, Jimbo (1999). Fọnọlọjị 
na Grama Igbo. Ibadan: University Press. 

 Yule, George (1996). The study of language (Second edition). Cambridge: Cambridge 
Univerity Press.     

 

 

Yunit 5: Nkebiahịr ị na nkenụdi Nkebiahịr ị 

Ndịna 

1.0 Mkpọlite 

2.0 Mbunuche 

3.0 Ndịna kpọmkwem 

4.0 Mmechi 

5.0 Nchịkọta 

6.0 Nrụtụaka/Ngụmi 

 

1.0  Mkpọlite 

Ahịrịokwu dị ka mkpụrụokwu ole na ole e dokọrọ n’usoro nyere nghota nwere 

mpaghara dị iche iche na-adị n’ime ya ma e wepụ ọdịdị ya dị iche iche. Mpaghara ndị 
a gụnyere nkebiokwu na nkebiahịrị dị iche iche. Na nkọwa ndị anyị nyeburula n’elu, 

anyị metụrụ aka n’ọdịdị ahịrịokwu ga, nkebiokwu na nkenụdị ya, tinyere nkega ebe ha 

na-abata n’ahịrịokwu. 

Na Yunit a, anyị ga-atụle Nkebiahịrị nke so n’otu mpaghara ahịrịokwu dị mkpa. Ị ga-

amụkwa ihe dị iche n’ahịrịokwu na nkebiahịri. N’otu aka ahụ, ị ga-amụkwa nkenụdị 
nkebiahịrị dị iche iche, ọrụ na ọnọdụ ha na ndokọokwu. 

̣okwu na nkebiahịrị 
2.0 Mbunuche 

Na njedebe ihe ọmụmụ a ị ga-enwe ike  

a. ịkọwa nkebiahịrị na ihe ọ pụtara 

b. ịkọwa nkenụdị nkebiahịrị di iche iche e nwere 

c. ịghọta na ịkọwa myiri na ndịiche dị n’etiti  ahi̩rịokwu na nkebiahịrị 
d. ịkọwapụta nkebiahịrị n’ime ahịrịokwu 

e. iji nkebiahịrị na nkenụdị ya dị iche iche mee ahịṛịokwu  

 

3.0 Ndịna kpọmkwem 

Edemede dị iche iche kọwara Nkebiahịrị n’ụzọ dị iche iche. Tallerman (2007) kọwara 

ya dị ka ahịrịokwu nwere naanị otu okwupụta. Na nkọwa nke Carnie (2007), ọ ̣kọwara 

ya dị ka usorookwu dị n’ahịrịokwu. Ọ gakwara n’ihu kọwaa na ihe ndị na-emejupụta 

nkebiahịrị bụ NKA na NKN. Nkọwa abụọ ndị a na-arụga aka n’otu ebe. Nke a ka 

Ezeomeke (1999) kwuburu ebe ọ kọwara nkebiahịrị dị ka “ọtụtụ mkpụrụokwu mebere 

akụkụ ahịrịokwu ma nwee isiokwu, ngwaa nso, na okwupụta ma na-arụ ọrụ dị ka aha, 

nkọwaaha ma ọ bụ nkwuwa”. 

Nkebiahịrị bụ usorookwu nwere nghọta. Ma e lee anya na nkọwa Tallerman n’otu aka, 

na nkowa Carnie n’aka nke ọzọ, a ga-achọpụta na nkebiahịrị na ahịrịokwu yitere ma 

ha dịkwa iche. ọ bụ ezie na Tallerman kọwara na nkebiahịrị bụ ahịrịokwu nwere otu 

okwupụta, o kwukwara na e nwere ahịrịokwu ndị nwere ike ịnọrọ onwe ha. Ndị a ka ọ 

kpọrọ ahịrịmfe. Carnie dịbu na mbụ kwuo na nkebiahịrị bụ mpaghara nke ahịrịokwu. 

Ọ bụ nkọwa ndị dị ka ndị a mere e ji ekwu na ahịrịokwu niile bụ nkebiahịrị maọ bụghị 
nkebiahịrị niile bụ ahịrịokwu. Nke a na-ezipụtakwa na e nwere nkebiahịrị abụọ, 

nkebiahịrị nnọrọonwe na nkebiahịrị ndabe. 

Nkebiahịrị nnọrọonwe bụ ahịrịokwu, ebe nkebiahịrị nadabe abụghị ahịrịokwu n’ihi na 

ha na-adabere na nkebiahịrị nnọrọonwe tupu ha ezipụta nghọta zuru oke. Lee atụ a: 

30(e) Nwata ahụ kparịrị nna ya mere arụ 

Nkebiahịrị nnọrọonwe: Nwata ahụ mere arụ 

Nkebiahịrị ndabe: (Nwata ahu) kparịr ị nna ya 

Ugbu a, lezie nzipụta Ahịrịokwu na Nkebiahịrị n’eserese: 

 30(f)                                 USOROOKWU 

                                                                                    Nkebiahịri ndabe 

Nkebiahịrịnnọrọonwe                         

Nkebiahịrị ndabe keaha                                            Nkebiahịrị ndabe kenkwuwa 

                                                                                                                            
                                                                  Nkebiahịri ndabe kenkọa           

N’eserese a, ị ga-achọpụta na e zipụtara usorookwu niile dị ka ndị ihe mejupụtara ha 

bụ nkebiahịrị nnọrọonwe (ahịrịokwu), na nkebiahịrị ndabe. Nkebiahịrị ndabe nwere 

nkenụdị atọ: keaha, kenkọwa na kenkwuwa. Nkebiahịrị ndabe kenkwuwa nwere ụmụ 

anọ ndị anyị ga-arụtụkwa aka ma e mesịa. 

Ugbu a, ka anyị kọwaa nkenụdị nkebiahịrị nadabe e nwere. Ha bụ 

Nkebiahịrị ndabe keaha: Nke a bu ̣ụdị nkebiahịrị ndabe na-arụ ọrụ dị ka aha. Ọ na-

akọwa ihe ngwaa mere ma ọ bụ na-ekwu maka ya. e ji ajụjụ, ‘Gịnị’ achọpụta ya n’ime 

ahịrịokwu. Ịma atụ: 

30(f) i. *Ọ ghọtaghị ihe e kwuru n;ọgbakọ ahụ 
Nkebiahịrị nnọrọonwe: Ọ ghọtaghị 
Nkebiahịrị ndabe keaha: ihe e kwuru n’ọgbakọ ahụ 

             *Na Uchenna gburu agwọ gbara anyị gharịị 
Nkebiahịrị nnọrọonwe: Ọ gbara anyị gharịị 
Nkebiahịrị ndabe keaha: na Uchenna gburu agwọ 

Nkebiahịrị ndabe kenkọwaaha bụ ọtụtụ okwu dị n’ime ahịrịokwu, ndị jikọtara aka 

na-arụ ọrụ dị ka nkọwaaha. Ha na-akọwa aha ma ọ bụ nnọchiaha dị n’ime ahịrịokwu 

ahụ. lee atụ ndị a: 

30(f) ii *Nwoke ahụ na-ezu ohi gburu mmadụ 
Nkebiahịrị kennọrọonwe: Nwoke ahụ gburu mmadụ 
Nkebiahịrị ndabe keaha: (Nwoke ahụ) na-ezu ohi 
 
            *Ada ahụ ị maara alụọla di 
Nkebiahịrị kennọrọonwe:Ada alụọla di 
Nkebiahịrị nadabe kennọrọonwe: (Ada ) ahụ ị maara 

Nkebiahịrị ndabe kenkwuwa: Nke a bụ nkebiahịrị nke na-arụtụ aka ma ọ bụ na-

akọwa oge ihe mere, ebe ihe mere, ihe kpatara ihe mere jiri mee. Ọ na-akọwakwa 

agwa ihe jiri mee na ọnọdụ ihe nọ. Ọrụ nkebiahịrị ndabe kenkwuwa bụ ịbawanye 

nghọta nke ngwaanso dị n’ime nkebiahịrị nnọrọonwe. 

 

Dị ka a rụtụrụ aka na mbụ, nkebiahịrị ndabe kenkwuwa nwere ọdịdị dị iche iche. ma 

gụnyere ndị a: Nkebiahịrị ndabe kenkwuwa keagwa; Nkebiahịrị ndabe kenkwuwa 

keọnọdụ/kembụrụ; Nkebiahịrị ndabe kenkwuwa keihi/kemaka na Nkebiahịrị ndabe 

kenkwuwa keoge. Ka anyị kọwaa ha na nkenke. 

 

Nkeḅdiahịrị ndabe kenkwuwa keagwa: Nke a na-akọwa agwa ihe mere jiri mee. Ịma 

atụ: 

30(f) iii. *Ọ batara ọgbọ ka ọ na-agụ egwu 
              *Ahụrụ m ọkụkọ ọcha anyị ka ọ na-ama jijiji 

 

Nkebiahịrị ndabe kenkwuwa keọnọdụ/kembụrụ na-ezipụta ọnọdụ ihe nọ 

n;ahịrịokwu. Ịma atụ: 

30(f) iv. *Nri ahụ agaghị ekwe oriri ma ose adịghị ya 
              *Onye nkụzi sị na ọ ga-abịa klaas ma o zute ike 

 

Nkebiahịrị ndabe kenkwuwa keihi/kemaka: Nkebiahịrị nke a na-ekwu ihe kpatara ihe 

mere n’ahịrịokwu jiri mee. Atụ ya gụnyere ndị a: 

30(f) v. *Amaka esoghị lee ule n’ihi na ọ kwụghị ụgwọ akwụkwọ 
             *Onye nkụzi pịra ya ụtarị maka na ọ bịaghị akwụkwọ n’oge 

 

Nkebiahịrị ndabe kenkwuwa keoge bụ nkebiahịrị nke na-egosị oge ihe jiri mee. Ịma 

atụ: 

30(f) vi. *Ede kụwara ite mmiri mgbe ọ na-agba ọsọ 
              *Ọ ṅụrụ mmanya mgbe chi na-abọ 

 

Nkebiahịrị ndabe kenkwuwa keebe na-arụtụ aka n’ebe ihe mere ma ọ bụ nọrọ mee. 

Ịma atụ:  

30(f) vii. *Ahụrụ m ya ebe a na-egbu anụ 
               *Ọ na-akụzi nkụzi n’ụlọ akụkwọ a na-azụ ndị ụkọchukwu 

 

Nkebiahịrị ndị niile bụgbado mpaghara ahịrịokwu, ndị na-enye aka eme k aka ozi dị 
n’ahịrịokwu pụta ihe ma dowanye anya. 

 

Nnwale 5 

1.  Kọwaa nkebiahịrị. 
2.  Nkenụdị nkebiahịrị ole ka e nwere? Nye atụ ha. 

3. Jiri atụ ga kọwaa ọdịdị nkebiahịrị e nwere n’asụsụ 

 

4.0 Mmechi   

Ahịrịokwu ọ bụla na-enwe mpaghara dị iche iche n’ime ya. e wepụ nkega keaha na 

kengwaa, e nwekwara mkpụrụokwu ndị ọzọ dị n’ime a hịrịokwu ndị na-enye aka 

ezipụta ozi ndị dị n’ahịrịokwu nke ọma. 

 

Nkebiahịrị dị ọdịdị abụọ – kennọrọonwe na kendabe. Nkebiahịrị na-enwe ngwaa ma 

na-enwe ngwaanso. Nkebiahịrị ndabe na-eme ka echiche dị n’ahịrịokwu pụtawanye 

ihe. Ọ na-esonye n’okwuputa nke ahịrịokwu ọ bụla. Nkebiahịrị ndabe nwere odịdị atọ- 

kendabe keaha, kendabe kenkowa na kendabe kenkwuwa. Kenkwuwa nwekwara ụmụ, 

ndị gụnyere kendabe kenkwuwa keagwa, keihi/kemaka, keọnọdụ/kwmbụrụ, keoge, 

keebe. 

 

5.0 Nchịkọta   

Nghọta ahịrịokwu na nkega ya agaghị ezucha oke ma e lebaghị anya na mpaghara 

dum mejupụtara ahịrịokwu, ndị gụnyere nkebiahịrị ndabe dị iche iche. nke a ga-

ekpughekwa ihe gbasara ndokọokwu na usoro ndokọokwu nke oma ma mee ka 

amụmamu sintaaks gbasara nke a dabakarịa. 

 

Ihe Omume  

1.  Tụlekọrịta ahịrịokwu na nkebiahịrị ma jiri atu ga wepụta myiri na ndịiche ha. 

2.  Jiri atụ ga kọwaa nke ọma: nkebiokwu dị iche iche na ọnọdụ ha na ndokọokwu. 

 

6.0 Nrụtụaka/Ngụmi 

Carnie, Andrew (2007). Syntax: A Generative Introduction. Second Edition. Malden: 
Blackwell Publishing. 

 

Ezeomeke, S. O. (1999). Igodo Nghọta Ụtọasụsụ Igbo. Enugu: Easy-Quality Press. 

Tallerman, Maggie (2007). Understanding Syntax. London: Hodder Arnold. 

MODUL 4:   NKEWAS Ị NA NKENỤDỊ AHỊRỊOKWU 

Dị ka ị maarala ihe ahịrịokwu pụtara nà nkega nà ahịrịnkwọ ndị e nwere n’Igbo, ị ga-

amụ gbasara nkewasị ahịrịokwu site n’ileba anya n’ogo dị iche iche ahịrịokwu si 

ezipụta nghọta nà Modul a. 

Yunit 1: Nkewasị Nsinandokọ 

Ndịna 

1.0 Mkpọlite 

2.0 Mbunuche 

3.0 Ndịna 

4.0 Mmechi 

4.0 Nchịkọta  

6.0 Nrụtụaka/Ngụmi 

 

1.0 Mkp ọlite 

Ahịrịokwu bụ òtù mkpụrụokwu nwere ngwaanso, dị n’usoro, daba n’ụtọasụsụ ma nye 

nghọta. Iji nye nghọta kwesịrị, ahịrịokwu ga-adị n’ụdị kwesịrị echiche okwuu na 

ụtọasụsụ ndị nwe ya dị ka ndị Igbo. Ebe ebumnobi okwuu na-adị iche site n’oge ruo 

n’oge, bịa bụrụ na ahịrịokwu a ga-eji zipụta ebumnobi agaghị na-abụ otu mgbe niile 

kpatara o ji dị mkpa ileba anya n’ọdịdị ahịrịokwu e nwegara. Na nkeji ihe ọmụmụ a, ị 
ga-amụ gbasara nkenụdị ahịrịokwu nke hiwere isi n’usoro ndokọ, nke anyị ga-akpọ 

Nkewasị nsinandokọ na Nkewasị Nsinandokọ.   

 

2.0 Mbunuche 

Na njedewe ihe ọmụmụ a, ị ga-enwe ike 

a. ịkọwa nkewasị nsinandokọ 

b. ime nkewasị n’usoro nsinandokọ 

ch.inye atụ nkenụdị ahịrịokwu nsinandokọ 

 

3.0 Ndịna: Nkewasị Nsinandokọ 

Nkọwa dị iche iche gbasara ahịrịokwu gosiri ahịrịokwu dị ka nke nwere usoro a na-

agbaso were ewube ya. Ọzọ, ahịrịokwu ọ bụla nwere ebumnobi nke e ji mebe ya. 

Ebumnuche na-enye aka ekwu ngwaanso ole ga-adi na ya; nkebiokwu na nkebiahịrị 
ndị ga-adị na ya, dgz. Mkpebi gbasara ụdị ahịrịokwu ga-adị mere Ikekonwu na ndị otu 

odee ya (1999) ji kwuo sị: “E nwere ike isi n’ọrụ na ndokọ ahịrịokwu kewaa ya na 

nkenuụdị, ngwaa ole e ji wulite ya ma ọ bụ ụdị nkebiahịrị dị na ya” (131).  

Mgbe a na-agbado ụkwụ “na ndokọ ahịrịokwu” kewaa ahịrịokwu, a na-ele anya na 

ngwaa ole, nkebiokwu na nkebiahịrị ole dị n’ahịrịokwu ahụ. Ahịrịokwu dị iche iche 

na-enwe ngwa ndị a n’ụzọ dị iche iche nke mere e jizi enwe nkewata ahịrịokwu n’ụzọ 

nsinandokọ. 

A bịa n’usoro ndokọ, e nwere ọkpụrụkpụ nkenụdị ahịrịokwu anọ. Ha bụ: 

(i)  Ahịṛimfe (ii) Ahịrịnha (iii) Ahịrịukwu (iv) Ahịrịnhaukwu 

(i) Ahịrịmfe bụ ahịrịokwu nwere otu echiche ma ọ bụ otu nghọta pụtara ihe, ma ọ bụ 

otu isiahịrị, ngwaa na mmeju. Ma ọ dị mkpa ka anyị buru ya n’uche na ọ bụghị mgbe 

niile ka ahịrịokwu na-enwe mmeju. Ịma atụ: 

             31(i) Adakụ sara efere. 

                 Anyị hụrụ ha n’ụlọakụ. 

(ii) Ahịrịnha bụ ahịrịokwu na-enwe ngwaa abụọ na echiche abụọ. Ọtụtụ oge, a na-eji 

njikọ ma ọ bụ rịkọm ejikọ ahịrịokwu abụọ ndị mebere ahịrịnha. Atụ ya gụnyere: 

             31(ii) Oyibo sara efere na ite = Oyibo sara efere + Oyibo sara ite 

            Ha gara ahịa ma ha alọtaghị n’oge = Ha gara ahịa + Ha alọtaghị n’oge 

                  Ọ kpara nkụ, chuo mmiri = Ọ kpara nkụ + O churu mmiri. 

(iii) Ah ịrịukwu bụ ahịrịokwu na-enwe otu ahịrịokwu zuru ezu na otu nkebiahịrị ndabe 

ma ọ bụ kariạ; ya bụ ọ na-enwe otu nkebiahịrị ndabe na otu nkebiahịrị nnọrọonwe na 

otu nkebiahịrị ndabe ma ọ bụ karịa. Lee atụ ya 

31(iii)Nwanyị ahụ, onye a na-ekwu maka ya abịala  

= Nwanyị ahụ abịala (Nkebiahịrị nnọrọonwe)    

             = onye a na-ekwu maka ya (Nkebiahịrị ndabe) 

(iv) Ahịrịnhaukwu na-enwe nkebiahịrị nnọrọonwe abụọ na otu nkebiahịrị ndabe ma ọ 

bụ karịa. Lee atụ:  

31(iv)Nna m gara Ọnịcha, zụta ụgbọala nke ndị mba ofesi bufetere ala anyị. 
= Nna m gara Ọnịcha (Nkebiahịrị nnọrọonwe) 

= Nna m zụtara ụgbọala (Nkebiahịrị nnọrọonwe) 

= nke ndị mba ofesi bufetere ala anyị (Nkebiahịrị ndabe). 

Ndị a bụ nkenụdị ahịrịokwu ndị a na-esi n’usoro ndokọ ha amata. 

 

 

4.0: Mmechi 

Ị mụrụ nkewasị nke e lekwasara anya n’usorondokọokwu wee mee na Yunit a. e 

mekwara ka o doo gị anya na nkewasị e mere n’usoro a gamụta nkenụdị ahịrịokwu 

anọ ndị bụ ahịrịmfe, ahịrịnha, ahịrịukwu na ahịrịnhaukwu. E nyekwara atụ nke ọ bụla. 

 

5.0: Nchịkọta 

E nwere ọdịdị ahịrịokwu dị iche iche n’Igbo ndị e nwetere site n’usoro ndokọ ha. 

Nkea nyere anyi nkenudị anọ.  

 

Nnwale 1 

1. Ginị ka nkewasị ahịrịokwu pụtara? 

2. Kowaa nkewasị a kpọrọ nsinandokọ ma nye atụ nkenụdị ya. 

 

 

6.0: Nrụtụaka/Ngụmi 

Ezeomeke, S. O. (1999). Igodo Nghọta Ụtọasụsụ Igbo. Enugu: Easy-Quality Press. 

Finch, Geoffrey (2000). Linguistic Terms and Concepts. New York: Palgrave  
Publishing. 

Ikekonwu, Clara, Ezikeojiaku, P. A., Ubani, Anosike, Ugoji, Jimbo (1999). Fọnọlọjị  
na Grama Igbo. Ibadan: University Press PLC.  

  

 

Yunit 2: Nkewasị Nsinampụtara 

Ndịna 

1.0 Mkpọlite 

2.0 Mbunuche 

3.0 Ndịna kpọmkwem 

4.0 Mmechi 

5.0 Nchịkọta 

6.0 Nrụtụaka/Ngụmi 

1.0: Mkpọlite 

Ka ị mụchara gbasara nkewasị ahịrịokwu site nọdịdị ndokọokwu ha nwere, ị ga-amụ 

gbasara ụzọ nke ọzọ e si ekewasị ahịrịokwu, nke a kpọrọ nkewasị nsinampụtara na 

Yunit 2 nke Modul a. 

2.0: Mbunuche 

Na njedebe ihe ọmụmụ a, ị ga-enwe ike 

a. a. ịkọwa nkewasị nsinampụtarạ 

b. ime nkewasị n’usoro nsinampụtara 

ch.inye atụ nkenụdị ahịrịokwu nsinampụtara 

 

3.0: Nkewasi Nsinampụtara 

Dị ka Ikekonwu na ndị otu ode ya sị kọwaa, ụfọdụ ahịrịokwu bụ ndị e si n’ihe ha 

pụtara ma ọ bụ nghọta ha akọwa. Ụfọdụ na-akọwakwa ha dị ka ọrụ ha si dị. Ụdị 
ahịrịokwu a bara ụba karịa ndị nke ọzọ. Atụ ha gụnyere: 

i. Ahịrịnkwusa bụ ụdị ahịrị nsinampụtara na-ekwu okwu na-abụghị ajụjụ, ntimiwu ma 

ọ bụ ntimkpu. Ịma atụ: 

32(i)  Ndụbụisi bụ enyi m 

ii. Ahịrịajụjụ bụ ahịrịokwu na-ajụ ajụjụ, dị ka  

32(ii) Ọ̀ gà-àbı̣á̀? 

iii. Ah ịrịntimiwu bụ ahịrịokwu e ji amanye mmadu ̩ ime ihe. Dị ka o si dị, 
ahịrịntimiwu nwere ụdị ahịrịokwu abụọ na-esi n’ime ya adapụta. Ha bụ ahịrịnkwe na 

ahịrịnjụ. Atụ ha bụ 

32(iii) Abịala ebe a ọzọ (nke a bụkwa Ahịrịnjụ). 

           Jee mara ihe ọ na-akpọrọ gi (nke a bụkwa Ahịrịnkwe). 

iv. Ahịrịnchọ bụ ụdị ahịrịokwu na-ezipụta ọchịchọ obi nke mmadụ. Ọtụtụ oge, ọ na-

eyite   

    arịrịọ na mwube ya. A na-tinyekarị ka na mbido ya. Ịma atụ: 

32(iv) Ka Chineke nọnyere anyị n’ọnọdụ a 

                         Ka chi bọọ  

                         Ka o ree dị ka i si kwu. 

v. Ahịrịntimkpu bụ ahịrịokwu e ji ezipụta ihe mere na ntụmadị, ihe i ́kē, aṅụrị, mwute, 

dgz.  Nzipụta ya etu o kwesịrị na-abụ site n’olu e ji gụ/kwu ya. Mgbe ụfọdụ, a na-eji 

otu mkpụrụokwu ma ọ bụ ahịrị nchabi ezipụta ya. Ọ na-ebukwa akaramkpu na 

njedebe ya. Lee atụ ya: 

32(v) Gịnị ka ị na-agwa m ihe a! 

          Chéì, mmadụ efukwaa! 

          Chineke ekwekwala! 

 

vi. Ahịrịmpụtaraukwu bụ ụdị ahịrịokwu echiche dị n’ime ya na-agbgwoju anya n’ihi 

usoro mwube ya. N’ihi ya, ọ na-enwekarị nghọta abụọ ma ọ bụ karịa. Lee atụ ya:  

32(vi) Azụka nwere obi abụọ 

           Ọ nọ n’Ụzọagba 

 

vii. Ahịrịmbụrụna: Nke a bụ ụdị ahịrịokwu e ji ezipụta ihe ga-eme ma ihe nke mbụ 

mechaa. Ya bụ, ọ na-ama ọkwa ihe ga-esote ma ihe dị aṅaa mee. Mgbe ụfọdụ, a na-

ewebata   

 nnyemakangwaa ndịnihu ga na ya. Ima atụ: 

32(vii) Oke mmiri ga-ezo ma anwụ a chasịa / Anwụ a chasịa mmiri ga-ezo. 

            A ga-emechi agụmakwụkwọ nke simesta a ma e lechaa ule. 

             I metụ m aka etie m gị ihe.  

I lezie anya na nkenụdị ahịrịokwu ndị a, ị ga-achọpụta na ha nwere ike ịdaba n’otù 

ndokọ nsinandokọ ma ọ bụ ọzọ. Mana ebe anyị gbadoro ụkwụ bụ na nsinampụtara nke 

ahịrịokwu iji kewapụta ha. 

Nnwale 2 

1. Gịnị ka nsinampụtara bụ dị ka o si gbasata nkewasị ahịrịokwu? 

2. Nye nkenụdị na atụ ọdịdị ahịrịokwu Igbo n’ogo nsinampụtara. 

 

4.0 Mmecihi 

N’ihe ọmụmụ a, a kọwara nkewasị ahịrịokwu n’usoro nsimpụtara, na iwu a na-agbaso 

were eme nke a. Ọ bụrị ezie na ahịrịokwu niile bụ mkpụrụokwu ka e ji wube ha, ma 

usoro ha na ọdịdị na mpụtara ha na-adị iche ma e lemie anya na ha.  

5.0 Nchịkọta 

Na nchịkọta, e nwere ike ịgbaso àtụ̀ tu ̣̀  abụọ wee mee nkewasị ahịrịokwu. Otu bụ àtụ̀tù ̣

nsinandokọ nke ị mụrụ na Yunit 1, ebe nke ọzọ bụ àtụ̀tù ̣nsinampụtara, nke anyị 
lebara anya na Yunit a.. Nkewasị n’usoro a nyere nkenụdị karịrị nkenụdị ahịrịokwu 

asatọ maka nke nsinampụtara.  

Ihe Omume  

1. Jiri atụ ga-adị mma kọwaa nkenụdị Ahịrịukwu na Ahịrịnhaukwu. 

2. Kọwaa àtụ̀tu ̣̀  nsinampụtara ma were o peka mpe nkenụdị ya ise kwado azịza gị. 

Nrụtụaka/Ngụmi 

